
ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓄᕕᐱᕆ 1, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ 

ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 

ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᖅ 13:33ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᒥᔅᑐ ᖁᐊᓴ, ᑐᒃᓯᐊᕐᓂᒃᑯᑦ 

ᐱᒋᐊᖅᑎᓚᐅᒃᑭᑦ. 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ, 

ᒪᓕᒐᓕᐅᖅᑎᐅᖃᑎᒃᑲ ᐅᓐᓄᓴᒃᑯᑦ. 

ᓄᓇᕗᒻᒥᐅᖑᖃᑎᕗᑦ, ᑕᓚᕖᓴᒃᑯᑦ ᑕᐅᑐᑦᑐᑦ, 

ᓈᓚᐅᑎᒃᑯᑦ ᑐᓵᔪᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᔅᓯ ᐊᒻᒪᓗ ᐅᕗᓐᖓᖅᓯᒪᔪᑦ, 

ᑕᐅᑐᒋᐊᖅᑐᖅᓯᒪᔪᑦ, ᓈᓚᒋᐊᖅᓯᒪᔪᑦ ᑐᓐᖓᓱᒋᔅᓯ, 

ᐅᕙᓃᑦᑐᓕᒫᑦ.  

 

ᑲᑎᒪᔾᔪᑎᒃᓴᑦᑎᓐᓄᑦ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᒐᕙᒪᒃᑯᑦ ᒪᓕᒐᓕᐅᕐᕕᖕᒥ ᓯᕗᒃᑲᖅᑕᖅᑎᖓᑦ, ᒥᔅ 

ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 098 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᖏᑦᑐᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓗᒥ ᓂᑯᕕᑦᑐᖓ 

ᖃᐅᔨᒪᖁᔨᓪᓗᖓ ᒥᓂᔅᑕ ᔪᐊᔾ ᕼᐃᒃᔅ 

ᐊᑲᐅᖅᑲᐅᓐᖏᒻᒪᑦ ᐅᕙᓃᓐᖏᑦᑐᖅ ᑭᓯᐊᓂ 

ᐅᖃᖅᓯᒪᔪᖅ ᖃᐃᒋᐊᖃᓯᑳᓪᓚᓂᖅᑲᑦ 

ᓂᕈᐊᕆᐊᖃᕈᓂ ᖃᐃᒐᔭᖅᑑᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᖅᑯᓯᓕᕆᓂᕐᒧᑦ, ᐃᑦᑕᕐᓂᓴᓕᕆᓂᕐᒧᑦ ᒥᓂᔅᑐ, ᒥᔅᑐ 

ᔪᐊᓇᓯ. 
 

ᐊᖓᔪᖅᑳᑉ ᐅᖃᐅᓯᖓ 099 - 5(2): 

ᐃᕕᖅᑎᑉᐸᓪᓕᐊᔪᑦ (ᔪᐊᓇᓯ) 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ, 

ᓄᓇᕗᒻᒥᐅᓪᓗ.  
 

ᐅᖃᖅᑎᑦᓯᔩ, ᐅᐱᒍᓱᑦᑎᐊᖅᑐᖓ ᓴᖅᑭᑦᑎᔪᓐᓇᕋᒪ 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐱᓕᕆᑎᑕᐅᓂᐊᖅᑐᑦ ᐊᑎᖃᖅᑐᖅ 

ᐃᕕᖅᑎᖅᐸᓪᓕᐊᔪᑦ. ᑖᒃᑯᐊ ᐋᖅᑭᑦᓱᖅᑕᐅᓯᒪᔪᑦ 

ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᓐᓂᑦ. ᑖᒃᑯᐊ 

ᑐᓐᖓᕕᑖᖅᑎᑦᓯᒍᑕᐅᓂᐊᖅᑐᑦ 

ᐱᓕᕆᔭᕆᐊᓕᖏᓐᓂᒃ ᒐᕙᒪᒃᑯᑦ 

ᐋᖅᑭᑦᓱᕆᐊᓕᖏᓐᓂᒃ ᐊᑐᐊᒐᕐᓂᒃ, 

ᐱᔨᑦᑎᕈᑎᓂᓪᓗ ᐃᓕᖅᑯᓯᑦᑎᓐᓂᒃ ᐊᑦᑐᐊᓂᓕᓐᓂᒃ 

ᓄᓇᕗᒻᒥᐅᑦ ᐱᔭᕆᐊᓕᖏᑦ ᒪᓕᓪᓗᒋᑦ.  
 

ᐅᖃᖅᑎᑦᓯᔩ, ᐃᓕᑦᑎᖅᐸᓪᓕᐊᔪᑦ 

ᐊᖅᑯᓯᐅᕆᔾᔪᑕᐅᔪᑦ ᓄᓇᕗᒻᒥ ᒐᕙᒪᒃᑯᖏᓐᓄᑦ 

ᐊᑐᖅᑕᐅᔪᓐᓇᖅᑐᓄᑦ ᐱᓕᕆᐊᖏᓐᓄᑦ ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᑦᑕᐅᖅ ᐃᓄᐃᑦ 

ᐅᑉᐱᕆᔭᖏᑦ, ᐱᒻᒪᕆᒋᔭᖏᑦ ᒐᕙᒪᒃᑯᑦ 

ᐊᑐᖅᑕᐅᖏᓐᓇᕆᐊᖃᖅᐸᒻᒪᑕ ᖃᓄᓕᒫᖅ 

ᐃᓱᒪᓕᐅᕈᑎᒋᔭᖏᓐᓂᑦ ᐊᑐᓕᖅᑎᑕᐅᓂᖏᑦ 

ᐃᓕᑦᑎᖅᐸᓪᓕᐊᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᑲᑐᔾᔨᓂᒃᑯᑦ ᐱᓇᓱᐊᕈᑕᐅᔭᕆᐊᖃᕐᓂᐊᖅᑐᑦ ᑖᒃᑯᐊ 

ᐱᓕᕆᔾᔪᑕᐅᓂᐊᖅᑐᑦ ᑐᕌᒐᖏᑦ ᐊᒻᒪᓗ 

ᖃᓄᖅᑑᕈᑏᑦ ᐋᖅᑭᑦᓱᖅᑕᐅᓯᒪᔪᑦ 

ᑎᑭᐅᑎᔪᓐᓇᖁᓪᓗᒋᑦ.  
 

ᐃᕕᖅᑎᖅᐸᓪᓕᐊᔪᑦ, ᐋᖅᑭᑦᓱᖅᐸᓪᓕᐊᔪᑦ 

ᐃᓂᖏᓐᓄᑦ ᐱᕙᓪᓕᐊᑎᓪᓗᒍ 

ᐃᖅᑲᐃᑎᑦᑎᔾᔪᑕᐅᔪᖅ ᐱᓕᕆᖃᑎᒌᒋᐊᕐᓂᑦᑎᓐᓂᑦ 

ᑲᑐᔾᔨᓗᑕ ᑐᕌᒐᕆᔭᐅᔪᒧᑦ  

ᑎᑭᑕᐅᔪᓐᓇᖁᓪᓗᑕ ᒐᕙᒪᒃᑯᑦ ᐱᔨᑦᓯᕈᑎᖏᑦ 

ᑎᑭᑕᐅᓯᒪᔪᓐᓇᖁᓪᓗᒋᑦ ᐊᑕᖐᔪᒥᒃ, 

ᑭᓐᖒᒪᒋᔭᐅᔪᓂᑦ  

ᐃᓄᓐᓄᑦ.  

 

ᐅᖃᖅᑎᑦᓯᔩ, ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᑦ 

ᑕᒪᑐᒥᖓ ᐃᑲᔫᑎᖃᖃᑦᑕᕐᓂᐊᕐᓂᕐᒥᓂᒃ 

ᐱᓕᕆᖃᑎᖃᕐᓂᕐᒥᓪᓗ ᐱᓕᕆᕝᕕᐅᔪᒥᒃ ᐊᒻᒪᓗ 

ᒐᕙᒪᒃᑯᑦ ᐱᓕᕆᕝᕕᖁᑎᖏᓐᓂᓪᓗ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᐱᓕᕆᐊᖏᑦ ᐃᓕᖅᑯᓯᑦᑎᓐᓂᑦ, 

ᐱᒻᒪᕆᐅᒋᔭᑦᑎᓐᓂᓗ ᑐᕌᖓᔪᓐᓇᑦᓯᐊᖁᓪᓗᒋᑦ.  

 

ᐊᒻᒪᓗ, ᐅᖃᖅᑏ, ᑎᑎᖅᑲᓂᒃ ᓴᖅᑮᓐᓇᖅᓯᑉᐸᑦ 

ᖁᕕᐊᓱᓪᓚᕆᓐᓂᐊᖅᑐᖓ ᑖᓐᓇ 

ᓴᖅᑭᕈᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒥ ᓯᕗᓕᖅᑎ, ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 100 - 5(2): 

ᑲᑎᒪᖃᑎᖃᕐᓂᖅ ᓯᕗᓕᖅᑎ ᓄᓇᑦᑎᐊᒧᑦ 

ᒪᑲᓚᐅᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ, ᓄᓇᕗᒻᒥᐅᑦ ᐅᓪᓗᒃᑰᑦᑎᐊᖅᐸᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᓂᒃᑳᕐᕕᒋᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ 

ᑲᑎᒪᓂᖃᕐᓂᕋᓚᐅᖅᑕᑎᑦ ᓄᓇᑦᓯᐊᕐᒥ ᓯᕗᓕᖅᑎ 

ᐹᑉ ᒪᒃᓚᐅᑦ ᓯᑎᐱᕆ 23−ᖑᑎᓪᓗᒍ ᔭᓗᓇᐃᒥ.  

ᑖᓐᓇ ᐱᕕᖃᕐᕕᒋᓚᐅᕋᑦᑎᒍ ᐅᖃᖃᑎᒌᒍᓐᓇᖅᑐᑕ 

ᐃᓱᒪᖃᑎᒌᓐᓂᑦᑎᓐᓂᑦ, ᐃᓱᒫᓘᑎᑦᑎᓐᓄᑦ.  

 

ᐅᖃᖅᑏ, ᑕᒪᕐᒥᒃ ᓄᓇᕗᑦ ᐊᒻᒪᓗ ᓄᓇᑦᓯᐊᖅ 

ᓴᓐᖏᑦᑎᒋᐊᖅᓯᔪᒪᖕᒪᑕ ᒐᕙᒪᑐᖃᒃᑯᓐᓂᑦ 

ᐱᓕᕆᖃᑕᐅᔪᓂᒃ. ᓄᓇᕗᓪᓗ ᒐᕙᒪᒃᑯᑦ 

ᓴᙱᓂᖅᓴᐅᔪᒥᒃ ᐅᑭᐅᖅᑕᖅᑐᒥ ᐊᐅᓚᑦᑎᓂᕐᒧᑦ 

ᐊᑐᐊᒐᖏᓐᓂᓪᓗ. ᑖᓐᓇ ᐃᓱᒪᒋᔭᖃᓯᐅᑎᓗᓂ 

ᐃᓄᑦᑎᓐᓂᒃ ᓄᓇᓕᑦᑎᓐᓂᓗ ᐅᑭᐅᖅᑕᖅᑐᒥ ᐊᒻᒪᓗ 

ᐊᑐᐊᒐᓕᐅᕐᓂᕐᒧᑦ ᐋᖅᑭᒃᓱᖅᓯᒪᓂᖏᑦ. 

 

ᐅᖃᖅᑏ, ᐱᒻᒪᕆᐅᖕᒪᑦ ᑖᓐᓇ ᓄᓇᕗᑦ 

ᐃᓚᐅᔭᕆᐊᖃᕐᓂᖓ ᐅᖃᖃᑎᒌᖕᓂᒃᑯᑦ 

ᐋᔩᖃᑎᒌᖕᓂᒃᑯᓪᓗ ᐱᓪᓗᒋᑦ ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑦᑎᓂᖅ. ᐃᑲᔪᖅᑐᖅᑎᐊᕋᑦᑎᒍ 

ᐅᓄᖅᓯᒋᐊᕐᓂᖏᑦ ᑮᓇᐅᔭᐃᑦ ᐊᒻᒪᓗ 

ᐃᓱᒪᖅᓲᑎᖃᒃᑲᓐᓂᕆᐊᖃᕐᓂᖏᑦ ᑖᒃᑯᐊ ᓄᓇᕗᒻᒥ 

ᑲᓇᑕᒥᓗ ᑮᓇᐅᔭᖃᖅᑎᑦᑎᓂᕐᒧᑦ ᐱᖁᑎᕐᔪᐊᓄᑦ 

ᐊᖏᖃᑎᒌᒍᑎᓂ. ᑮᓇᐅᔭᖃᖅᑎᑦᑎᓂᖅ ᓄᓇᕗᒻᒥ 

ᐊᖅᑯᑎᑦᑎᐊᕙᒻᒪᕆᐅᖕᒪᑦ ᑮᓇᐅᔭᓕᐅᕋᓱᖕᓂᕐᒧᑦ 

ᐃᖅᑲᓇᐃᔮᒃᓴᖅᓯᐅᕐᓂᕐᒧᓪᓗ ᓂᐅᕐᕈᑎᖃᕐᓂᕐᒧᓪᓗ. 

 

ᑖᓐᓇ ᐱᖁᑎᕐᔪᐊᖅ ᐱᑕᖃᕆᐊᖃᕐᒪᑕ 

ᐊᐅᓚᔾᔭᒋᐊᕈᑎᕈᓘᔭᕐᓂᒃ ᑮᓇᐅᔭᓕᐅᕋᓱᓐᓂᕐᒧᑦ 

ᐱᕈᕐᓂᕐᒥ ᐊᒻᒪᓗ ᑖᒃᑯᐊ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᑦ ᐱᓕᕆᖃᑎᒌᒋᐊᖃᕐᒪᑕ 

ᐋᖅᑭᒃᓱᐃᔨᐅᔪᓐᓇᕐᓗᑎᑦ ᐊᕐᕌᒍᓂᒃ ᑕᓪᓕᒪᓂᑦ 

ᕿᒥᕐᕈᓂᖅ ᓄᖅᑲᖓᑎᑕᐅᑲᐃᓐᓇᕐᓂᖓᓗ 

ᐅᑭᐅᖅᑕᖅᑐᒥ ᐅᖅᓱᐊᓗᒃᓯᐅᕐᓂᖅ. 

 

ᐊᒻᒪᓗᒃᑲᓐᓂᖅ, ᐅᖃᖅᑏ, ᑕᒪᒃᑯᐊ 

ᐃᖏᕐᕋᖃᑦᑕᕐᓂᕐᒧᑦ ᐊᖅᑯᑎᒋᔭᐅᔪᑦ 

ᐱᑕᖃᕆᐊᖃᕐᒪᕆᖕᒪᑕ ᐅᑭᐅᖅᑕᖅᑐᒥᓗ ᐊᒻᒪᓗ 

ᐊᔾᔨᐅᙱᑦᑐᒃᑯᑦ ᐊᒃᓱᕈᕐᓈᕈᑎᖃᕐᒪᑦ ᐱᕙᓪᓕᐊᓂᖅ 

ᑖᒃᑯᐊ ᑕᐅᖅᓰᖃᑦᑕᐅᑎᓂᕐᒧᑦ ᑮᓇᐅᔭᖃᖅᑎᑦᑎᔪᑦ 

ᐱᔪᓐᓇᕐᓂᖏᑦ ᐃᓱᖃᖅᑎᑕᐅᔭᕆᐊᖃᕐᒪᑕ 

ᐱᒋᐊᖅᑎᑕᐅᔪᓂᒃ ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥ. 

ᐃᑲᔪᐃᖅᓯᖅᑕᐅᑎᓪᓗᒋᑦ ᓯᕗᓪᓕᐅᑎᑕᐅᔪᓂᑦ 

ᑖᒃᑯᓂᖓ ᒪᕐᕉᖕᓂᒃ ᒐᕙᒪᐅᔫᖕᓂᒃ.  

 

ᐅᖃᖅᑏ, ᑕᒪᓐᓇ ᖁᔭᒋᓯᒪᔭᒃᑯ ᐱᓕᕆᖃᑎᒌᖕᓂᖓ 

ᓄᓇᑦᓯᐊᑉ ᒐᕙᒪᒃᑯᖏᑦ ᐊᓯᖏᓐᓂᓗ ᑖᒃᑯᓂᖓ 

ᐃᓱᒪᒋᔭᐅᔪᓂᒃ ᐃᓱᒫᓗᒋᔭᐅᔪᓂᑦ ᑲᑑᔾᔨᓗᑕ 36 

ᐳᓴᕆᓗᐊᖅᑕᖓᓂᒃ ᑲᓇᑕᐅᑉ ᓄᓇᖓᑕ ᐃᓂᖃᐅᑦ 

ᐊᒻᒪᓗ 36 ᐳᓴᓐ ᐃᒥᑦᑎᐊᕙᖓᓂᒃ ᑲᓇᑕᒥ.  

ᑖᒃᑯᐊ ᐅᑭᐅᖅᑕᖅᑐᑦ ᐊᕕᑦᑐᖅᓯᒪᔪᑦ ᐊᔾᔨᐅᙱᒻᒪᑕ 

ᑭᓯᐊᓂ ᑲᑐᔾᔨᓗᑕ ᓴᙱᑎᑦᑎᒃᑲᑦᑎᒍ 

ᐅᑭᐅᖅᑕᖅᑐᖓ ᑲᓇᑕᐅᑉ. ᑕᐃᒪ 

ᐱᓕᕆᖃᑎᒌᒍᒪᔭᕆᐊᖃᕋᑦᑕ ᐸᕐᓇᐃᕙᓪᓕᐊᓗᑕᓗ 

ᓯᕗᓕᖅᑎ ᓄᓇᑦᓯᐊᕐᒧᑦ ᐱᐅᓯᕙᓪᓕᐊᖁᓪᓗᒋᑦ 

ᑖᒃᑯᐊ ᐊᕕᑦᑐᖅᓯᒪᓂᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐳᐳᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ,  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᑉ ᐅᖃᐅᓯᖓ 101 - 5(2): 

ᐊᖑᓇᓱᓐᓂᕐᒥ ᐃᓕᓐᓂᐊᕈᑎᑦ ᐅᖃᓕᒫᒐᐃᑦ 

− ᓇᓐᓄᒐᓱᓐᓂᖅ ᐅᑭᐅᒃᑯᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 

(ᑐᓵᔨᑎᒍᑦ) ᐳᓛᕆᐊᖅᓯᒪᔪᑦ ᑐᙵᓱᒋᑦᑎ. 

ᓄᓇᕗᒻᒥᐅᑦ ᐅᓐᓄᓴᒃᑯᑦ. ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑏ, ᑖᒃᑯᐊ ᐊᕙᑎᓕᕆᔨᒃᑯᑦ ᐱᓕᕆᕝᕕᖓ 

ᐱᓕᕆᖃᑎᖃᖅᑐᑦ ᖃᓄᖅᑑᖃᑎᖃᖅᑐᑎᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᑐᓴᖅᑎᑦᑎᓕᕐᒪᑕ 

ᓴᖅᑭᑕᐅᓂᖓᓂᒃ ᓄᑖᖑᓛᕐᒥᒃ, ᓇᓐᓄᒐᓱᖕᓂᖅ 

ᐅᑭᐅᒃᑯᑦ.  

 

ᐅᖃᖅᑏ, ᑖᓐᓇ ᐅᖃᓕᒫᒐᖅ ᐱᖓᔪᒋᓕᕐᒪᒍ 

ᑖᒃᑯᓄᖓ ᐊᖑᓇᓱᒃᑎᓄᑦ ᐃᓕᓐᓂᐊᕈᑕᐅᔪᑦ 

ᐊᔾᔨᐅᙱᑦᑐᒧᑦ ᓄᓇᕗᒻᒥ ᓴᓇᔭᐅᓯᒪᔪᖅ 

ᐅᖃᓕᒫᒐᐃᑦ ᑕᕐᕆᔭᒐᐃᓪᓗ ᐊᖑᓇᓱᒃᑎᓂᑦ 

ᖃᐅᔨᒪᔭᐅᔪᑐᖃᕐᓗᑎᑦ ᐊᒻᒪ ᐊᖑᑕᐅᖃᑦᑕᖅᑐᓂᑦ 

ᓄᓇᕗᒻᒥ. ᒫᓐᓇᕋᑖᖑᓚᐅᖅᑐᖅ 

ᐱᔭᕇᖅᑕᐅᕋᑖᓚᐅᖅᑐᖅ ᓇᑦᑎᕋᓱᖕᓂᖅ ᐊᐅᔭᖅ 

ᐊᒻᒪᓗ ᑐᒃᑐᓐᓇᓱᖕᓂᖅ ᐅᑭᐊᒃᓵᒃᑯᑦ. 

 

ᐅᖃᖅᑏ, ᑖᒃᑯᐊ ᐅᖃᓕᒫᒐᐃᑦ ᐊᑐᐃᓐᓇᐅᔪᑦ 

ᐃᓄᒃᑎᑐᑦ, ᖃᓪᓗᓈᑎᑐᓄᑦ ᐊᒻᒪᓗ 

ᐸᕐᓇᒃᑕᐅᓯᒪᓪᓗᑎᑦ ᐊᑐᐃᓐᓇᐅᓂᐊᖁᓪᓗᒋᑦ 

ᐃᓄᐃᓐᓇᖅᑐᓐ ᐅᐃᕖᑎᑐᓪᓗ. 

 

ᐅᖃᖅᑏ, ᑖᓐᓇ ᐱᓕᕆᕝᕕᒃᐳᑦ ᐃᓕᓴᖅᓯᓯᒪᖕᒪᑕ 

ᐱᒻᒪᕆᐅᓂᖓᓂᒃ ᐊᖑᓇᓱᒃᑏᑦ 

ᐃᓕᓐᓂᐊᕆᐊᖃᕐᓂᖏᑦ ᖁᑭᐅᑏᓪᓗ 

ᐊᑦᑕᕐᓇᖅᑕᐃᓕᓂᖏᓐᓂᒃ. ᑖᒃᑯᐊ ᐃᖅᑲᓇᐃᔭᐅᑏᑦ 

ᑐᓂᓯᓂᐊᕐᒪᑕ ᐊᑦᑕᕐᓇᙱᑦᑐᒥᒃ ᑲᒪᑦᑎᐊᖅᑐᒥᓗ 

ᖃᐅᔨᒪᑦᑎᐊᖅᑐᓂᓪᓗ ᐊᖑᓇᓱᒃᑎᖃᖁᓪᓗᒍ 

ᓄᓇᕗᑦ.  

 

ᐊᔾᔨᖓᓂᒃ ᐅᖃᓕᒫᒐᐃᑦ ᐊᑐᐃᓐᓇᐅᓂᐊᖅᑐᑦ 

ᑕᐅᓇᓂ ᐃᓯᕆᐊᕐᕕᖓᓂᒃ ᓄᖅᑲᖓᓕᕈᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᑉ ᐅᖃᐅᓯᖓ 102 - 5(2): ᑲᓇᑕᒥ 

ᑦᓴᐃᓇᒥᓗ ᐳᓚᕋᖅᑐᓕᕆᓂᖅ ᐊᒻᒪ 

ᑦᓴᐃᓃᓯᓂᑦ ᐅᐸᓗᖓᐃᔭᕐᓂᕐᒧᑦ 

ᐃᓕᓐᓂᐊᓯᓐᓈᑦ ᑲᑎᒪᓂᖅ ᐃᖃᓗᓐᓂ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓴᐃᓇ ᑖᓐᓇ ᑲᓇᑕᒥ 

ᐱᖓᔪᒋᓕᒻᒪᕆᖕᒪᒍ ᑖᒃᑯᐊ ᐳᓚᕋᑎᐅᖃᑦᑕᖅᑐᐃᑦ 

ᓄᓇᕐᔪᐊᓕᒫᕐᒥ. ᐊᕐᕌᓂ ᓴᐃᓃᓰᑦ ᐳᓛᕆᐊᖅᑎᓪᓗᒋᑦ 

ᑲᓇᑕᒧᑦ ᑕᕝᕙᓂ 1.6 ᕕᓕᐊᓐᐸᓗᖕᓂᒃ ᑮᓇᐅᔭᓂᒃ 

ᐊᑐᓚᐅᕐᒪᑕ ᑲᓇᑕᒧᑦ ᐃᑲᔫᑎᒋᔭᐅᓪᓗᑎᒃ 

ᑮᓇᐅᔭᖏᓐᓂᒃ. 
 

ᑖᒃᑯᐊ ᖃᓪᓕᕙᓪᓕᐊᓇᓱᓐᓂᖏᓐᓂᒃ ᑖᒃᑯᐊ ᑲᓇᑕᓗ 

ᓴᐃᓇᓗ, ᓄᓇᕗᑦ ᐃᓚᒋᔭᐅᓚᐅᖅᐳᑦ ᑖᒃᑯᓇᙵᑦ 

ᒐᕙᒪᑐᖃᒃᑯᓐᓂᑦ ᐊᕕᒃᑐᖅᓯᒪᔪᓂᑦ ᑲᓇᑕᒥ 

ᐊᕕᒃᑐᖅᓯᒪᐅᖅᑐᓂᑦ ᐊᒻᒪᓗ ᐅᑭᐅᖅᑕᖅᑐᑉ 

ᐊᕕᒃᑐᖅᓯᒪᓂᖏᓐᓂ. ᑕᐃᑯᖓ ᓴᐃᓇᒧᑦ 

ᐳᓛᕆᐊᖅᓱᑎᑦ ᔫᓂᒥ. ᐱᓕᕆᕝᕕᒋᔭᕋ 

ᐃᓚᒋᔭᐅᓚᐅᕐᒪᑦ ᑖᒃᑯᓂᖓ ᐱᖃᑎᖃᖅᓱᑎᒃ 

ᐳᓚᕋᑎᓂᒃ ᑕᒪᐅᖓ ᐱᓕᕆᔪᓐᓇᖅᑐᓂᒃ ᓄᓇᕘᒥ 

ᑖᒃᑯᐊ ᐱᓪᓗᑎᒍᑦ ᑕᐃᑯᙵᓚᐅᖅᑐᒍᑦ ᑖᒃᑯᓂᖓ 

ᐃᓚᒋᔭᐅᔪᒪᓪᓗᑕ ᑕᕝᕙᓂ ᓄᓇᕘᒥ ᑖᒃᑯᐊ ᓴᐃᓃᓯᐅᑉ 

ᒐᕙᒪᒃᑯᖏᓐᓂᑦ ᐱᓕᕆᔨᖏᓐᓂᓪᓗ ᐊᒻᒪᓗ 

ᐊᐅᓪᓚᖅᑐᓕᕆᔨᖁᑎᖏᓐᓂᑦ ᐊᒻᒪᓗ ᑖᒃᑯᓂᖓ 

ᐅᖃᐅᓯᓕᕆᓂᕐᒧᑦ ᐊᒻᒪᓗ ᑖᒃᑯᓂᖓ 

ᐱᓕᕆᖃᑦᑕᖅᑕᑦᑎᓐᓂᒃ.  
 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᐅᓪᓚᖅᓯᒪᓂᐅᓚᐅᖅᑐᖅ 

ᑖᓐᓇ ᓄᓇᕗᒻᒥ ᐱᔪᓐᓇᐅᑕᐅᕋᐅᒪᑦ 

ᖃᐅᔨᒋᐊᒃᑲᓐᓂᕐᓂᕐᒥᒃ  ᓴᐃᓃᓯᒃᑯᓐᓂᑦ 

ᓂᐅᕐᕈᑎᖃᕐᓂᕐᒧᑦ ᐊᒻᒪᓗ ᐱᕕᖃᕐᕕᐅᓚᐅᖅᐳᖅ 

ᐳᓚᕋᑦᑐᓕᕆᔨᑦᑎᓐᓂᒃ ᐱᓕᕆᕝᕕᒃᐳᑦ ᑲᓱᕐᓂᖃᓚᐅᕐᒪᑦ 

ᓴᐃᓃᓯᒃᑯᑦ ᑐᓴᐅᑎᖏᓐᓂᒃ ᖃᕋᓴᐅᔭᒃᑯᓪᓗ 

ᐊᑭᓖᑎᑦᑎᔨᐅᔪᓂᒃ ᐊᒻᒪᓗ ᐊᐅᓪᓚᖅᑎᑦᑎᔨᐅᔪᓂᒃ 

ᑕᒪᒃᑯᓄᖓ ᐱᑕᖃᕈᓐᓃᑐᐃᓐᓇᕆᐊᓕᖕᓂᒃ 

ᖃᓄᖅᑑᖃᑎᖃᕈᒪᓂᖅ ᓂᐅᕐᕈᑎᖃᕐᕕᒃᓴᒧᓪᓗ 

ᐊᒻᒪᓗᒃᑲᓐᓂᖅ ᐱᐅᓯᒋᐊᖅᑎᑦᑎᓚᐅᕐᒥᒐᑦᑎᒍ 

ᐅᐸᖃᑦᑕᖅᑕᖏᓐᓂᒃ ᖃᐅᔨᒪᓂᖅᓴᐃᑦ 

Hᐊᓐᓇᓚᐅᓚᐅᖅᑐᑦ ᓂᐅᕕᖃᑦᑕᖅᑐᑦ ᓴᐃᓃᓯᒃᑯᓐᓂᑦ 

ᓄᓇᕘᒥ ᐊᐅᓪᓚᖃᑦᑕᕐᓂᕐᒧᑦ ᑐᓴᐅᒪᔾᔪᑎᖏᓐᓂᒃ.  

 

ᑕᕝᕙᓐᖓᓪᓕ ᐊᐅᓪᓚᖅᓯᒪᓂᕐᓂᒃ ᓴᖅᑭᓚᐅᖅᑐᖅ 

ᓴᐃᓇ-ᒥᑦ ᐱᕙᒌᔭᖅᑎᑦᑎᓂᖅ ᐃᖃᓗᖕᓂ 

ᐃᓕᓐᓂᐊᕐᓂᖅᑕᖃᓚᐅᖅᐸᑦ ᑖᓐᓇ ᐃᓕᓐᓂᐊᓯᓐᓈᖅ 

ᑕᒪᓐᓇ ᐃᑲᔫᑎᖃᓚᐅᒪᑕ ᐃᖃᓗᖕᓂ 

ᐳᓚᕋᑦᑐᓕᕆᔨᓂᒃ  

ᑐᑭᓯᕚᓪᓕᖁᓪᓗᒋᑦ. ᑕᒪᒃᑯᐊ ᓴᐃᓃᓰᑦ ᐳᓚᕋᑦᑐᑦ 

ᑭᓱᒥᒃ ᑕᑯᔪᒪᖕᒪᖔᑕ ᑕᒪᐅᓐᖓᕋᒥᒃ. 

ᑐᓴᖅᑎᑦᑐᒋᓪᓗ ᖃᓄᐃᑉᐸᓪᓕᐊᓂᖏᓐᓂᒃ 

ᓴᐃᓃᓯᒃᑯᑦ ᓂᐅᕐᕈᑎᖃᕐᕕᖏᓐᓂᒃ. ᐊᒻᒪᓗ 

ᓇᓗᓇᐃᖅᓯᓪᓗᑎᒃ ᖃᓄᖅ ᐱᐅᓂᖅᓴᒃᑯᑦ 

ᐋᖅᑭᒍᑎᔪᓐᓇᕐᒪᖔᑕ ᐳᓚᕋᑦᑐᓕᕆᓂᕐᒧᑦ 

ᓴᖅᑭᔮᖃᑦᑕᖅᑐᑦ ᓴᐃᓃᓯᒃᑯᑦ 

ᓂᐅᕐᕈᑎᖃᕐᕕᒃᓴᖓᓂᒃ 20-ᓗᐊᖅᑐᑦ ᓇᖕᒥᓂᓖᑦ 

ᐃᓕᓐᓂᐊᕆᐊᓚᐅᖅᐳᑦ. 
 

ᐅᖃᖅᑏ, ᐳᓚᕋᑦᑐᓕᕆᓂᕐᒧᑦ ᓇᖕᒥᓂᕆᔭᐅᔪᑦ 

ᓄᓇᕗᒻᒧᑦ ᐱᕙᓪᓕᐊᓯᒪᓂᑦᑎᓐᓄᑦ ᑕᕝᕙᓂ 

ᓄᓇᕐᔪᐊᕐᒥ ᐊᑭᑦᑐᕋᐅᑎᔪᓐᓇᖅᓯᓪᓗᑎᒃ. ᖁᔭᓐᓇᒦᒃ, 

ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑏ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏ.ᑦ 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, 

ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᑉ ᐅᖃᐅᓯᖓ 103 - 5(2): 

ᐊᖏᓪᓕᒋᐊᖅᑕᐅᓂᖓ ᐃᓄᓕᕆᔨᒃᓴᐅᓂᑦᒧ 

ᐸᐃᑉᐹᖅᑖᕈᑎᒃ ᐃᓕᓐᓂᐊᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ 

ᓄᑯᕕᒍᑎᖃᖅᑐᖓᑦᑕᐅᖅ ᑖᒃᑯᐊ 

ᑐᓴᖅᑎᑦᓯᒍᒪᓪᓗᖓ ᓄᓇᕗᑦ ᓯᓚᑦᑐᓴᕐᕕᒻᒥ 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕈᑎᒥᒃ 

ᐱᓕᕆᐊᖃᖅᐸᓪᓕᐊᑎᓪᓗᒋᑦ. ᑖᓐᓇ 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕈᑎᐅᖃᑦᑕᖅᓯᒪᔪᖅ 

ᕿᑎᕐᒥᐅᑦ ᓄᓇᓕᖏᓐᓄᑦ ᐊᑐᖅᑕᐅᖃᑦᑕᖅᓯᒪᕗᖅ 

ᐃᖃᓗᑦᑑᑦᓯᐊᕐᒥ 1997-ᖑᓚᐅᖅᓯᒪᒻᒪᓂᒃ ᑭᓯᐊᓂ 

ᑖᓐᓇ ᐱᒍᒪᔭᐅᒍᒪᓯᒪᓪᓚᕆᑦᑎᓪᓗᒋᑦ ᐃᓄᖕᓂᒃ 

ᐃᓅᓯᓕᕆᔪᓐᓇᖅᑐᓂᒃ ᑕᐃᒪᐃᓐᓂᑯᖓᓄᑦ 

ᑮᓇᐅᔭᓂᒃ ᓴᓂᕐᕙᐃᓯᒪᒐᑦᑕ ᑕᒪᒃᑯᐊ ᑭᕙᓪᓕᕐᒥ 

ᐊᒻᒪᓗ ᕿᑭᖅᑕᓂᑦᑕᐅᖅ 

ᐃᓕᓐᓂᐊᖅᑕᐅᒍᓐᓇᖁᓪᓗᒍ.   

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᖏᓗᐊᓕᕐᓂᖓ 

ᐃᓕᓐᓂᐊᖅᑎᑦᑎᓂᖅ ᐃᖃᓗᖕᓂ ᐱᒋᐊᓚᐅᖅᑐᑦ 

ᓯᑎᕝᕙ 2018-ᖑᑎᓪᓗᒍ ᐊᒻᒪᓗ ᐃᓕᓐᓂᐊᖅᑏᑦ 

ᐱᔭᕇᕐᓂᐊᖅᑐᑎᑦ ᐸᐃᑉᐹᖅᑖᕐᓗᑎᒃ ᔫᓂ, 2020-

ᒥᑦ. ᑖᓐᓇ ᐃᓕᓐᓂᐊᕐᓂᖅ ᓅᑕᐅᓂᐊᖅᐳᖅ 

ᑭᕙᓪᓕᕐᒧᑦ ᑕᐃᑲᓂ ᐃᓕᓐᓂᐊᖅᑎᑦᑎᓕᕐᒥᓗᑎᒃ 

ᐊᒻᒪᓗ ᑭᖑᓂᖓᒍᑦ ᑲᔪᓰᓐᓇᕐᓂᐊᖅᑐᑦ 

ᓇᓕᐊᖕᓄᕋᕐᓗᓂ ᑖᒃᑯᓄᖓ ᐊᕕᒃᑐᖅᓯᒪᔪᓄᑦ. 

ᖁᓖᑦ ᐃᓕᓐᓂᐊᖏᓐᓇᖅᑐᑦ ᒫᓐᓇ  

ᐃᖃᓗᖕᓂ ᐃᓕᓐᓂᐊᖅᐳᑦ ᐊᒻᒪᓗ ᑎᓴᒪᑦ 

ᐃᓕᓐᓂᐊᑲᐃᓐᓇᖃᑦᑕᖅᑐᑦ 

ᐃᓕᓐᓂᐊᖃᑕᐅᒋᓪᓗᑎᒃ.  

 

(ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᓪᓚᕆᑦᑐᖓ ᑖᓐᓇ 

ᑐᓴᖅᑎᒋᐊᒃᑲᓐᓂᕈᓐᓇᕋᒃᑭᑦ ᐊᒻᒪᑦᑕᐅᖅ 

ᐋᖅᑭᒋᐊᖅᓯᒪᓕᕐᒪᑦ ᐃᓄᐃᑦ ᐅᖃᐅᓯᖓᑦ 

ᖃᐅᔨᒪᔭᑐᖃᖏᓐᓂᒃ ᐃᓚᖃᕈᓐᓇᖅᓯᒪᒻᒪᑦ. 

ᐊᒻᒪᑦᑕᐅᖅ ᓄᓇᕗᒻᒥ ᓄᓇᕗᑦᓯᐅᑎᓂᓪᓗ 

ᑲᒪᒋᔭᖃᕈᓐᓇᖅᓱᓂ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᒃᓯᒪᕗᑦᑕᐅᖅ ᓄᓇᕗᑦ ᓯᓚᑦᑐᓴᕐᕕᒻᒥ ᑕᒪᓐᓇ 

ᐱᓂᐊᕐᓂᖃᕈᒪᓯᒪᒐᑦᑕ. ᑕᒪᒃᑯᐊ 

ᐃᓕᓐᓂᐊᖅᑕᐅᖃᑦᑕᑦᑐᑦ ᐃᓕᖅᑯᓯᑦᑎᓐᓄᑦ 

ᑐᓐᖓᑦᓯᐊᕐᓗᑎᒃ ᐊᒻᒪᑦᑕᐅᖅ ᓄᓇᕗᒻᒥᐅᓄᑦ 

ᑐᕌᖓᓗᑎᒃ.  

 

ᑕᑯᒍᒪᖃᑦᑕᕋᑦᑕ, ᐅᖃᖅᑏ, ᓂᕆᐅᑉᐳᖓ ᐊᒻᒪᓗ 

ᖁᕕᐊᓱᑉᐳᖓ ᑖᒃᑯᐊ ᐃᓕᓐᓂᐊᖅᑎᐅᔪᑦ 

ᑭᖑᓂᐊᒍᑦ ᐃᓕᓐᓂᐊᖅᓯᒫᓂᓕᖅᐸᑕ 

ᐃᖅᑲᓇᐃᔮᓄᑦ ᑐᕌᖓᓂᐊᕐᒪᑕ ᐊᒻᒪ ᓄᓇᕗᒻᒥᐅᓄᑦ 

ᐊᑑᑎᖃᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 167 - 5(2): 

ᐱᒃᑯᒋᔭᐅᓂᖏᑦ ᖃᖓᑕᓲᖃᕐᕕᓕᕆᔩᑦ 

(ᕿᙳᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐅᖃᖅᑎᔅᓯᔨ 

ᓇᖏᖅᓯᔾᔪᑎᒋᔭᕋ ᐅᓇ ᐅᖃᓪᓚᖕᓂᐊᓕᖅᑎᓪᓗᒍ 

ᐆᒥᖓ ᐅᖃᕈᒪᓪᓗᖓ ᐅᑉᓗᒥ 

ᓇᓪᓕᐅᓂᖅᓯᐅᖅᑐᖃᕐᒪᑦ ᐊᖏᕐᕋᑉᑎᓐᓂ ᓇᑦᑎᓕᒃ 

ᓯᐅᕆᔅ−Netsilik Series-ᒥᒃ 

ᑕᐅᑐᓐᓇᖃᑦᑕᖅᑐᕕᓂᖅ 1950-ᔅ ᐃᓗᐊᓂ 

ᐊᑐᖅᑎᓪᓗᒍ. ᑖᓐᓇ 74-ᓂᒃ ᐅᑉᓗᒥ 

ᐅᑭᐅᖃᓕᖅᑐᖅ ᓯᑐᓂ ᓄᕐᓗᖓᔪᖅ, ᓇᔭᒐ 

ᐊᖓᔪᒃᓯᖅᐹᕆᓪᓗᑎᒍ. 
 

>>ᐸᑦᑕᑐᖅᑐᑦ 
 

(ᑐᓵᔨᒃᑰᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᑖᒃᑯᐊ ᐅᖃᐅᓯᕆᔪᒪᓪᓗᒋᑦ 

ᖁᔭᓕᔪᒪᓪᓗᒋᑦ ᐱᒻᒪᕆᐊᓗᒻᒥᒃ ᐱᓕᕆᖃᑦᑕᕐᖓᑕ 

ᒥᕝᕕᒻᒥ  

ᐃᖅᑲᓇᐃᔭᖅᑎᕗᑦ ᓄᓇᓕᕋᓛᖑᓂᖅᓴᓂᒃ.  

 

ᐅᖃᖅᑏ, ᓂᒡᓚᓱᒃᑐᐊᓘᑎᓪᓗᒍ ᖃᖓᑕᓲᒃᑯᑦ 

ᑭᓯᐊᓂ ᐃᖏᕋᔭᒐᒍᓐᓇᖅᐸᒻᒪᑕ ᓄᓇᕘᒥᐅᑕᐃᑦ. 

ᑕᐃᒫᓪᓗ ᖃᖓᑕᓲᒃᑯᕕᓕᕆᔩᑦ 

ᒪᑐᐃᖓᑎᑦᑎᖃᑦᑕᕐᖓᑕ 

ᐊᑦᑕᕐᓇᖏᑎᑦᑎᕙᑦᑐᑎᓪᓗ.  

 

ᐅᖃᖅᑏ, ᑖᒃᑯᐊ ᓄᓇᓕᖏᑦᑕ ᑰᒐᕐᔪᒃ ᐊᒻᒪᓗ 

ᑕᓗᕐᔪᐊᖅ, ᐃᖅᑲᓇᐃᔭᕐᕕᒋᒍᓐᓇᕈᓘᔭᔅᓯᒪᒻᒪᑕᐃᓛᒃ 

ᐊᕐᕌᒍᒐᓛᓗᓐᓄᑦ ᑕᕝᕗᖓ 

ᐊᖏᖅᓯᒪᓂᖃᑦᑎᐊᖅᑐᐊᓗᓐᓄᑦ ᒥᕝᕕᓕᕆᔨᐅᔪᓄᑦ.  

 

ᐅᖃᖅᑏ, ᐅᓐᓄᐊᒃᑯᑦ 3−ᒧᖅᑎᓪᓗᒍ, ᐅᑭᐅᖅᑕᖅᑐᒥ 

ᕙᕝᕗᐊᕆᒥ ᓂᒡᓚᓱᒃᑐᐊᓘᑎᓪᓗᒍ ᑕᒪᒃᑯᐊ 

ᑐᕚᕆᔪᓐᓇᐸᑦᑕᕗᑦ ᒥᕝᕕᓕᕆᔨᕗᑦ. 

ᖃᐅᔨᒪᑦᑎᐊᖏᓐᓇᓲᖑᒻᒪᑕ ᑖᓐᓇ ᒥᕝᕕᒃ 

ᓴᓕᒍᖅᑕᐅᓯᒪᒐᓗᐊᓐᒪᖔᑦ 

ᐋᓐᓂᐊᕕᓕᐊᖅᑐᖃᕐᓂᐅᓴᑎᓪᓗᒍ.  

 

ᐃᓐᓇᑐᖃᐃᑦ ᐃᑲᔪᖅᑕᐅᒋᐊᖃᕋᐃᒻᒪᑕ ᑖᒃᑯᐊ 

ᒥᕝᕕᓕᕆᔩᑦ ᐃᑲᔪᕆᐊᓪᓛᔪᐊᓘᓲᑦ. 

 

ᐅᖃᖅᑏ, ᖃᖓᑕᓲᑦ ᑎᑭᙲᓐᓇᕋᐃᒻᒪᑕ 

ᑭᓱᑐᐃᓐᓇᕐᓂᒃ ᐊᐅᓚᒐᔅᓴᐅᖏᑦᑐᓂᒃ 

ᐱᔾᔪᑎᖃᖅᑐᑎᒃ, ᑕᒪᒃᑯᐊ ᒥᕝᕕᓕᕆᔩᑦᑕᐅᖅ 

ᖃᖓᑕᓲᓕᕆᔨᓂᒃ 

ᐃᖅᑲᓇᐃᔭᖅᑲᑎᖃᑦᑎᐊᖅᐸᒻᒥᔪᑦ. 

 

ᐅᖃᖅᑏ, ᑕᐃᒪ ᖃᐅᔨᒪᒐᕕᑦ ᒫᓐᓇᕈᓘᓚᐅᖅᑐᖅ 

ᐱᖃᑕᐅᔪᓐᓇᓚᐅᕋᒪ ᒪᑐᐃᖅᓯᓂᖃᖅᑎᓪᓗᒋᑦ 

ᑕᓗᕐᔪᐊᕐᒥ, ᐊᐅᓪᓚᕆᐊᖅᑐᕝᕕᐅᓂᐊᖅᑐᒥᒃ.  

 

ᐅᐱᒍᓱᓪᓚᕆᓚᐅᖅᑐᒍᑦ ᐊᖏᔪᒐᑦᑎᒍᑦ 

ᑮᓇᐅᔭᕆᓂᐊᖅᑕᖏᑦ ᑖᔅᓱᒪ 

ᓴᓇᔭᐅᔾᔪᑎᒋᓂᐊᖅᑕᖏᓂᓛᒃ ᑖᔅᓱᒪ ᐱᒻᒪᕆᐊᓘᔪᑉ 

ᐃᓪᓘᑉ. ᖁᕕᐊᓱᓪᓚᕆᑦᑐᖓᑦᑕᐅᖅ 

ᐊᒥᓱᑲᓪᓚᑯᓗᐃᑦ ᒥᓂᔅᑕᐃᑦ ᓄᓇᑦᑎᓐᓅᕈᓐᓇᔪᒻᒪᑕ 

ᒪᑐᐃᖅᑕᐅᑎᓪᓗᒍ.  

 

ᐅᖃᖅᑏ, ᒫᓐᓇᕈᓗᒃᑕᐃᒪ 

ᐃᓱᒪᒃᓴᖅᓯᐅᕈᑎᖃᓛᓕᕐᒥᒐᑦᑕ 

ᐊᑭᑐᔪᖅᑐᕈᑎᒃᓴᕆᔭᐅᔪᓂᒃ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ.  

 

ᑕᐃᒫᓪᓗ ᐱᒻᒪᕆᐊᓘᕗᖅ ᑕᒪᒃᑯᐊ ᒥᕝᕕᓕᕆᔩᑦ 

ᓄᓇᓕᕋᓛᖁᑎᑦᑎᓐᓂ ᓈᒻᒪᒃᑐᓂᒃ 

ᓱᓇᒃᑯᑖᖃᕋᓗᐊᕐᒪᖓᑕ 

ᐱᓕᕆᔾᔪᑎᒃᓴᖃᕋᓗᐊᕐᒪᖓᑕ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᐅᕼᐃᕆᔭᕋ ᐱᐊᓂᒍᒪᑉᓗᒍ 

ᐊᖏᖅᑕᐅᔪᒪᒐᓗᐊᖅᑯᖓ ᒪᓕᒐᓕᐅᖅᑎᐅᖃᑎᒻᓄᑦ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᓪᓗᒥ 

ᐅᖃᐅᓯᕆᔭᒥᓂᒃ ᐱᔭᕇᖅᓯᔪᓐᓇᕈᒪᒐᓗᐊᕐᒪᑦ, 

ᐊᒃᑳᖅᑕᐅᕚ? ᑐᓴᙱᓐᓇᒪ, ᑲᔪᓯᓚᐅᕆᑦ, ᒥᔅᑐ 

ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᒃᑰᓕᖅᑐᖅ) ᐱᒻᒪᕆᓪᓚᕆᐊᓘᒻᒪᓂᓛᒃ ᑕᒪᒃᑯᐊ 

ᒥᕝᕕᓕᕆᔩᑦ ᓄᓇᓕᕋᓛᖁᑎᑦᑎᓐᓂ, ᓈᒻᒪᒃᑐᓂᒃ 

ᓱᓇᒃᑯᑖᖃᑦᑕᖅᑲᑕ ᐃᖅᑲᓇᐃᔭᕈᑎᖃᖃᑦᑕᖅᑲᑕᓗ, 

ᑖᓐᓇ ᐅᖃᐅᓯᕆᓛᕋᑦᑎᒍᑦ ᑲᔪᖏᑦᑎᐊᕐᓂᐊᖅᑯᖓ. 

 

ᐅᖃᖅᑏ, ᒪᓕᒐᓕᐅᖅᑎᓕᒫᑦᑎᐊᑦ 

ᖁᔭᓕᖃᑎᒋᒍᒪᔭᒃᑲ ᓄᓇᕗᒻᒥ 

ᒥᕝᕕᓕᕆᔨᖁᑎᑦᑎᓐᓂ ᐊᒃᓱᕈᒃᑳᓗᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 168 - 5(2): 

ᓄᕕᐱᕆᒥ ᐊᐅᓚᔾᔨᐃᔩᒃ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᓄᕙᒻᒪ 1, ᑕᕝᕙ ᑕᖅᑭᖅ ᐱᒋᐊᕆᕗᖅ ᐊᖑᑏᑦ 

ᖃᓄᐃᓐᖏᒐᓱᐊᕐᕕᒋᓪᓗᓂᐅᒃ.  

 

ᐊᖑᑏᑦ ᑐᖁᖃᑦᑕᕐᖓᑕ ᐃᓅᓱᓗᐊᖅᑐᑎᒃ. ᑕᒫᓂ 

6−ᓂᒃ ᐅᑭᐅᓂᒃ ᐊᕐᓇᓂᒃ 

ᑐᖁᓴᕋᐃᓐᓂᖅᓴᐅᖃᑦᑕᖅᑐᑦ ᐊᒻᒪ 

ᑕᐃᒪᓪᓛᓲᖑᓪᓗᓂ ᐱᔾᔪᑎᖃᖅᑐᑎᒃ 

ᐊᓯᔾᔨᕋᔅᓴᐅᔪᓂᒃ.  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐱᔾᔪᑎᒋᓪᓗᒍ ᓄᕕᐱᕆ, 

ᐱᒋᐊᖅᑎᑕᐅᓚᐅᖅᓯᒪᕗᖅ ᐊᕐᕌᒍᑦ 

ᖃᑦᑎᐅᓕᖅᑐᒃᑭᐊᖅ, ᑖᓐᓇ ᑐᑭᖃᓚᐅᖅᓯᒪᔪᖅ 

ᑲᔪᖏᖅᓴᐃᓂᐊᕐᓗᓂ ᐊᖑᑏᑦ ᑎᒥᖏᓐᓂᒃ 

ᖃᐅᔨᒪᒋᐊᕐᔫᒥᖃᑦᑕᖁᔨᓪᓗᑎᒃ ᐊᒻᒪ ᑮᓇᐅᔭᓂᒃ 

ᓄᐊᑦᑎᒐᓱᐊᕆᓪᓗᑎᑦᑕᐅᖅ ᑳᓐᓱᓂᒃ ᐊᖑᑎᓄᑦ 

ᑳᓐᓱᒋᔭᐅᓲᓂᒃ, ᐃᓱᒪᓕᕆᓂᕐᒧᓪᓗ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᓪᓗ ᐊᑐᖅᑕᐅᒐᔭᖅᑐᓂᒃ. 

 

ᐅᖃᖅᑏ, ᐅᕙᖓᓗᑦᑕᐅᖅ ᐱᖃᑕᐅᓂᐊᕋᒪ 

ᑖᒃᑯᓄᖓ ᐅᓪᓗᒥ ᐱᒋᐊᕐᓗᒍ, ᐃᓛᒃ 

ᐅᒥᑖᑲᐅᑎᒋᔾᔮᔪᒃᓴᐅᖏᒃᑲᓗᐊᕐᒥᔪᖓ, 

 

>>ᐃᒡᓚᖅᑐᑦ 

 

ᑭᓯᐊᓂ ᐅᓪᓗᒥ ᐱᒋᐊᕐᓗᒍ 

ᐅᙱᔭᖃᑦᑕᙱᑲᐃᓐᓇᕐᓂᐊᕋᒪ.  

 

>>ᐸᑦᑕᑐᖅᑐᑦ 

 

ᑕᑯᑦᑕᓛᖅᑯᒍᑦ ᐱᓇᓱᐊᕈᓯᖅ ᐊᓂᒍᖅᑲᑦ ᐊᒻᒪᓗ 

ᐃᓱᓕᓕᕈᑦᑕ ᖃᓄᐃᑦᑕᓛᕐᒪᖔᕐᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

ᐃᓄᓕᒫᖅᓯᐅᑎᓂᑦ 

ᐃᒡᓗᑕᖃᒃᑲᓐᓂᕆᐊᖃᕐᓂᖓ (ᑕᐅᑐᙱ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᒐᒪ 

ᐅᓇ ᓄᓇᕗᑦ ᐅᑭᐅᖅᐸᕐᒪᑦ ᖃᐅᔨᒪᒐᑦᑕ 

ᓇᐹᖅᑐᖃᙱᑦᓱᓂᓗ. ᖃᑉᓗᓈᓪᓗ ᓄᓇᖓᓂ 

ᐊᔾᔨᖃᙱᒻᒪᑦ ᖃᐅᔨᒪᓗᒃᑖᖅᑐᒍᑦ. 

 

ᐅᑭᐅᖅᑕᕌᖓᑦ ᐃᓱᒫᓗᒃᑲᒪ ᐊᖏᕐᕋᖃᙱᓐᓂᐅᔪᒥ 

ᑲᖏᖅᓯᓂᕐᒥ ᐅᑉᓚᓚᐅᕋᒪ ᐃᒡᓗᖃᖅᑐᖅ 

ᐊᓈᓇᒋᔭᐅᔪᖅ ᓄᑕᕋᖏᑦ ᒥᑭᑦᑑᑎᑯᓗᐃᑦ 

ᐃᒡᓗᙳᐊᕐᒦᑦᑐᖅ. ᑕᐃᑲᓂ  

ᐃᒡᓗᙳᐊᕐᒥᓂ ᐅᓕᒃᑳᖓᑦ, ᐊᕙᓗᔭᐅᒑᖓᑦ 

ᑕᕆᐅᕐᒧᑦ, ᓄᑕᕋᕐᒥᓂᒃ ᐃᓕᓐᓂᐊᕐᕕᖕᒧᑦ 

ᐊᔾᔭᖅᓯᓂᖅ ᐊᔪᓕᖃᑦᑕᖅᑐᖅ.  

 

ᐊᒻᒪᑦᑕᐅᖅ ᐅᑉᓚᓚᐅᖅᓯᒪᒋᕗᖓ ᐃᒡᓗᙳᐊᕐᒦᑦᑐᒥᒃ 

ᕿᑐᕐᖓᖃᐅᖅᑐᖅ ᐊᑖᑕᖓᑕ ᐃᒡᓗᙳᐊᖓᓂᒃ 

ᐊᑐᖅᑐᒥᒃ ᓄᑕᕋᖃᖅᑐᑦ ᒥᑭᑦᑐᓂᒃ. ᑖᑉᓇ 

ᐃᓱᒫᓗᒋᓪᓗᒍ ᑲᖏᖅᓯᓂᖅ ᐅᔭᕋᑦᑕᕆᐊᖃᕐᒪᑦ 

ᐱᕈᑳᓪᓚᖕᒪᑦ ᒫᓐᓇ ᑲᖏᖅᓯᓂᕐᒥᐅᑕᐃᑦ ᐊᒻᒪ 

ᐅᑉᐱᕈᓱᑦᑐᖓ ᓄᓇᕗᓕᒫᒥ ᐃᒡᓗᑭᒃᓴᕋᑦᑕ. 

 

ᐃᑲᔪᖅᑐᕐᔪᐊᕋᒃᑯ ᐃᒡᓗᓕᕆᔨᕐᔪᐊᕐᒧᑦ ᒥᓂᔅᑕᕗ 

ᐱᓕᕆᒃᑲᐅᖕᒪᑦ ᖃᐅᔨᒪᒐᒪ. ᐊᑐᐃᓐᓇᕈᖅᑎᑦᑎᖕᒪᑦ 

ᑲᓇᑕ ᒫᓐᓇᐅᔪᒥᒃ ᑲᓇᑕᓕᒫᒧᑦ ᐃᒡᓗᐃᑦ ᖃᓄᖅ 

ᐃᓂᓪᓚᒃᓴᖅᑕᐅᓯᒪᓂᐊᕐᒪᖔᑕ. ᐊᔭᑦᑐᖅᐸᕋ 

ᐃᖅᑲᖅᓴᖁᑉᓗᒍ ᐃᒪᓐᓇ ᐃᖅᑲᖅᓴᓕᕈᓂ 

ᑲᖏᖅᓯᓂᖅ ᐅᔭᕋᑦᑕᕆᐊᖃᕐᒪᑦ, 15-20 ᒥᓂᔅᓯ 

ᓄᓇᒃᑰᕈᑎᒃᑰᕐᓗᖓ ᑎᑭᕈᓐᓇᕋᒃᑯ. ᑕᐃᒪᓕ 

ᐃᖅᑲᖅᓴᕋᔭᖅᐸᑦ ᑕᒪᒃᑯᐊ ᐅᔭᕋᑦᑕᕆᐊᑦ ᖃᓂᑦᑐᓄᑦ 

ᓄᓇᓕᖕᓄᑦ ᐱᓕᕆᔭᕆᐊᕌᖓᒥᒃ, 

ᐃᒡᓗᓕᐅᖃᑦᑕᖅᐸᑕ ᐱᓕᕆᔨᖁᑎᒥᓄᑦ 

ᐃᑲᔪᕋᔭᖕᒪᕆᒃᑐᖅ. 

 

ᐊᒻᒪᑦᑕᐅᖅ ᐊᔭᑦᑐᓪᓚᑦᑖᖅᑕᕋ ᑲᓇᑕᐅᑉ 

ᒥᓂᔅᑕᖓᓄᑦ ᐃᒡᓗᓕᕆᔨᕐᔪᐊᕐᒧᑦ 

ᑲᑎᒪᖃᑎᖃᖁᓪᓗᒍ ᐊᔪᙱᓐᓂᒥᓂᒃ ᐱᓪᓗᓂ, 

ᓇᓗᓇᐃᔭᐃᑦᑎᐊᕐᓗᓂ ᑖᓐᓇ ᐅᑭᐅᖅᑕᕐᓂᖓᓄᑦ 

ᐅᑭᐅᕐᓂᐊᓕᕐᒥᖕᒪᑦ, ᕿᕐᕋᖅᑐᖃᖅᓯᒪᔪᖅ 

ᐃᒡᓗᖃᙱᑦᑐᓂᑦ ᐃᓛᓐᓂᒃᑯᑦ, ᐱᓕᕆᖁᓪᓗᒍ. 

ᑕᒪᓐᓇ ᐅᑭᐅᖑᓂᐊᖅᑐᖅ ᐱᖏᓐᓇᖅᑐᐊᓘᒻᒪᑦ 

ᓄᑕᕋᖃᖅᑐᓄᑦ ᐱᓗᐊᖅᑐᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

ᒪᑐᐃᖅᑕᐅᒃᑲᓐᓂᕐᓂᖓ ᑰᔾᔪᐊᕐᒥ 

ᓄᓇᓯᐅᑎᑯᑖᓄᑦ ᐊᖅᑯᑎᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ ᓯᕗᓕᖅᑎ, ᒥᓂᔅᑕᐃᑦ.  
 

ᐅᑉᓗᒥ, ᐅᖃᖅᑎᑦᓯᔩ, ᓂᑯᕕᑦᑐᖓ  

ᐅᑭᐅᖅᑕᖅᑐᕐᒥᐅᑕᐅᖃᑎᑦᑎᓐᓂᒃ 

ᖁᕕᐊᕼᐆᖃᑎᖃᕈᐊᖅᕼᐅᖓ ᑰᒡᔪᐊᕐᒥᐅᑕᓂᒃ.  

 

ᑕᐃᒪ, ᐅᖃᖅᑎᑦᓯᔩ, ᐃᑉᐸᒃᕼᐊᖅ ᐱᕙᓪᓕᐊᔪᑎᒍᑦ 

ᑐᕼᐊᕐᓇᓕᓚᐅᕐᒪᑦ ᓄᓇᒃᑰᕈᑎᕐᔪᐊᕐᒧᑦ 

ᓄᓇᒃᑰᕈᑎᑯᑖᕐᒧᑦ ᑎᑭᑕᐅᑉᐸᓚᓚᐅᕐᒪᑕ ᐊᕼᐃᓛᒃ 

ᑕᐃᓐᓇ ᓄᓇᒃᑰᕈᑎᕐᔫᑉ ᐊᖅᑯᑖ ᑕᓯᐅᔭᕐᔪᐊᑉ 

ᐊᖅᑯᑎᒋᔭᐅᓂᕋᖅᑕᐅᔪᖅ ᕼᐊᓇᐅᔮᕌᓂᒃᑲᒥᒃ.  

 

>>ᐸᑦᑕᑐᖅᑐᑦ 

 

ᖁᕕᐊᕼᐅᖃᑎᒋᖕᒫᖅᕼᐅᒋᑦ ᑐᕼᐅᒋᕙᒃᑲ 

ᑭᕙᓪᓕᕐᒥᐅᑕᐅ’ᔪᖓ ᐅᖃᖅᑎᑦᓯᔩ, ᐊᑕᐅᖄ 

ᖃᓂᒋᔭ’ᓈᕆᒐᓗᐊᕋᑉᑎᒍ ᑭᕙᓪᓕᕐᒥᐅᑕᑎᒍᑦ ᑰᒡᔪᐊᖅ 

ᐅᖓᕼᐃᓗᐊᙱᒃᑲᓗᐊᖅᖢᓂ, 

ᑕᐅᑐᖅᑰᒑᕆᒥᐊᕋᑉᑎ’ᓂᓪᓕ ᑎᒍᒥᐊᕌᓂᖕᒪᑕ.  
 

ᐊᒻᒪᓗ ᑐᕼᐊᕐᓇᓕᓚᐅᖅᖢᓂ ᐱᕙᓪᓕᐊᔪᑎᒍᑦ 

ᒐᕙᒪᑐᖃᒃᑯᑦ ᕼᐃᕗᓕᖅᑎᖓ, ᕼᐃᕗᓕᖅᑎᕐᔪᐊᖅ 

ᑲᓇᑕᒥ ᔭᔅᑎᓐ ᑐᕉᑐ, ᑕᐅᕙᓂᕼᐃᐅᖅᐸᓗᒃᑲᒥᒃ. 

ᑐᕼᐅᓐᓇᖅ, ᑕᑯᕼᐊᒐᐅᔪᔪᑦ ᕼᐃᕗᓕᖅᑎᕐᔪᐊᕐᒧᑦ. 

ᑕᒪᒃᑯᐊ ᓇᖕᒥᓂᖅ ᐱᓕᕆᕝᕕᓕᖕᓄᑦ 

ᒐᕙᒪᑐᖃᒃᑯᓐᓄᓪᓗ ᐃᑲᔪᖅᑐᒐᐅᕼᐃᒪᖕᒪᑕ ᑭᕼᐃᐊᓂ 

ᑕᒪᓐᓇ ᕼᐊᖅᑭᒃᕼᐃᒪᕗᖅ. 

ᐅᖃᐅᕼᐃᐅᑦᑕᖅᕼᐃᒪᒃᖢᓂᓪᓗ ᒐᕙᒪᑐᖃᒃᑯᑦ ᑕᕝᕙᓂ 

ᐱᕙᓪᓕᐊᔪᓕᕆᔾᔪᑖᓂᒃ ᐅᑯᐊᒎᖅ ᒫᓂᑑᕙᑉ 

ᐅᐊᖕᓇᖓᓂᕼᐃᐅᖅᑐᑦ ᐃᓛᒃ ᑲᓇ’ᓇᖓᓂᕼᐃᐅᖅᑐᒎᖅ 

ᐱᕚᓪᓕᕐᓂᐊᕐᒪᑕ. ᑭᕼᐃᐊᓂ ᐅᕙᒻᓄᑦ ᓇᓗᓇᕐᒪᑦ 

ᕼᐅᓕ ᑭᕙᓪᓕᕐᒥᐅᑕᑎᒍᑦ ᓇᓗᒐᑉᑕ ᕼᐅᓕ 

ᐱᕚᓪᓕᖃᑕᐅᓂᐊᕋᓗᐊᖅᐱᑖ? ᑕᕝᕙ ᖃᓂᒋᔭᑦᑎᓐᓂ 

ᓄᓇᖃᖅᑑᒐᓗᐃᑦ ᐱᕚᓪᓕᕐᓂᐊᕋᓗᐊᖅᑎᓪᓗᒋᑦ 

ᐊᑭᓗᖕᓂᖅᕼᐊᓂᒃ ᓂᕿᓂᒃ ᕼᐅᓇᒥᐊᓂᒃ 

ᐱᕕᖃᖅᑎᑕᐅᓂᐊᕋᓗᐊᖅᑎᓪᓗᒋᑦ. 
 

ᐊᖅᑯᑎᖃᙱᒃᖢᑕ’ᓗ ᕼᐅᓕ ᑎᕼᐃᑦᑑᒐᑉᑕ. 

ᖃᓂᑦᑐ’ᓈᖑᒐᓗᐊᖅᖢᑎᑦ. ᕼᐅᓕ 

ᐱᔪᒥᓇᖅᑐᖅᑕᓕᐅᒐᓗᐊᖅ 

ᐱᓕᕆᐊᖑᔫᓪᓗᐊᕋᔭᖅᑐᓂᒃ ᐱᓕᕆᐊᒃᕼᐊᓂᒃ 

ᐊᖅᑯᑎᓂᒃ ᕼᐊᕕᒐᐅᔭᓂᒃ ᐅᑦᑳᓕᕆᓂᕐᒧᑦ 

ᖃᕆᑕᐅᓕᕆᓂᕐᒧᓪᓘᓐᓃᑦ ᐅᑯᐊ ᒫᓂᑑᕙ 

ᒐᕙᒪᒃᑯᖏᑦ ᐱᓕᕆᖃᑎᒋᑦᓯᐊᕐᓗᑎᒍᑦ 

ᑭᕼᐃᐊᓂᐅᓂᐊᕐᒪᑦ.  

 

ᑕᒪᒃᑯᐊ ᕼᐃᕗᒻᒧᐊᕐᓂᐊᕐᓂᖅᐸᑕ. ᐅᐊᑦᓯᐊᕈ 

ᐱᕕᖃᓕᕈᒪ ᕼᐃᕗᓕᖅᑎᕗᑦ ᒥᓂᔅᑕᖑᓪᓗᓂ 

ᐊᐱᖅᕼᐅᕆᐊᕈᒫᖅᕼᐅᒍ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ ᒥᔅ ᓇᑲᓱᒃ. 

ᓇᑖᓴ ᖄᐱᒃ ᐃᓕᓴᕆᔭᐅᖃᑕᐅᔪᖅ 

ᓯᓚᑦᑐᓴᕐᕕᓐᓂ 

ᐊᖓᔪᖅᑳᕆᔭᐅᖃᑕᐅᓂᖓᓄᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓯᕗᓕᖅᑎ, 

ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪ ᐸᖕᓂᖅᑑᒥᐅᑦ.  

 

ᓇᖏᖅᓯᕗᖓ ᐅᓪᓗᒥ ᐅᐱᒍᓱᑦᑐᖓ ᑖᔅᓱᒪᖓᑦ 

ᐊᕐᓇᓗᑲᕐᒥᑦ ᕿᑐᕐᖓᕋᖅᑐᓂ ᐃᓄᑐᐊᖅ 

ᐊᖓᔪᖅᑳᕆᔭᐅᔪᖅ ᓴᐃᓐᑦ ᓗᐊᕋᓐᔅ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖅᑐᖅ ᐊᐃᐱᖅᑐᑦ ᑕᒫᓂ ᐊᕐᕌᒍᒥᑦ 

ᐃᓄᓂᕆᔨᐅᓂᕐᒧᑦ ᐃᓕᓐᓂᐊᖅᑐᖅ. 

 

ᐃᓕᓴᕆᔭᐅᓚᐅᕐᖓᑦ ᐃᑉᐸᔅᓴᖅ ᐊᕌᒍ 2017-18 

ᖁᑦᑎᓂᖅᐹᒥ ᓯᓚᑦᑐᓴᕐᕕᒻᒥ ᐊᖓᔪᖅᑳᖓᓄᑦ 

ᐃᓕᓴᕆᔭᐅᓯᒪᖃᑕᐅᒻᒪᑦ  ᑕᐅᓐᓂᓚᐅᕐᖓᑦ 

ᐅᐱᒋᓪᓗᒍ ᐊᑖᑕᖓᑕ 

ᐊᔭᐅᖏᓐᓇᖅᐸᓚᐅᕐᖓᒍᑦᑕᐅᖅ ᑖᓐᓇ ᐳᐱᒋᕙᕋ 

ᐸᓂᒋᒐᒃᑯ. 

 

>>ᐸᑦᑕᑐᖅᑐᑦ 

 

ᓇᑖᓴ ᖄᐱᒃ ᐅᐱᒋᕙᕋ ᑖᕙᓂ ᑭᖑᓪᓕᕐᒥ 

ᐊᕐᕌᒍᖓᓃᑦᑐᑯᓗᒃ ᑭᖕᔅᑕᓐᒥ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

ᐃᓄᒃᑎᑑᖃᑦᑕᕆᐊᖃᕐᓂᐅᑉ ᐱᕐᔪᐊᖑᓂᖓ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒥᑦᑐᕐᒥᐅᓪᓗ 

ᓄᓇᕗᒻᒥᐅᓕᒫᓗ ᐊᒻᒪ ᑕᕝᕙᓃᑦᑐᐃᑦ 

ᑐᙵᓱᐊᐃᓐᓄᒋᑦᑎ.  

ᐅᓇ ᐅᓪᓗᒥ ᓂᑯᕕᔾᔪᑎᒋᔭᕋ ᐅᖃᖅᑎᑦᑎᔩ. ᒪᓐᓇ 

ᐅᖃᐅᓯᓕᕆᓂᖅ. ᐅᖃᐅᓯᕗᑦ ᐃᓕᖅᑯᓯᕆᒐᑦᑎᒍᑦ 

ᐃᒪᓐᓇ ᐊᔭᐅᖅᑐᐃᒃᑲᓐᓂᕈᒪᓪᓗᖓ ᒪᒃᑯᒃᑐᓂᒃ 

ᑕᐅᑐᒃᑐᓂᒃ ᑕᕐᕆᔭᐅᑎᒃᑯᑦ. ᐅᖃᐅᓯᕗᑦ 

ᐊᑐᒃᑲᓐᓂᕆᐊᖃᖅᑕᖅᓯᐅᒃ. ᒪᓐᓇ 

ᓴᙱᔾᔪᑎᒋᒐᑦᑎᒍᑦ. 

 

ᑐᑭᓯᙱᑦᑕᕌᖓᑦᑕ ᐊᖓᔪᒋᔭᑦᑎᓐᓄᑦ 

ᑕᑎᖃᖃᑦᑕᕋᑦᑕ. ᑐᑭᓯᙱᒃᑯᔅᓯᐅᒃ ᑕᑎᒃᓴᕐᓂᖅ 

ᑕᐃᒪ ᐊᖓᔪᖅᑳᓯ ᐊᐱᖅᓱᕈᓐᓇᑦᑎᐊᖅᐸᓯᐅᒃ. ᐅᓇ 

ᐅᔾᔨᕆᖃᑦᑕᓗᐊᓕᕋᒃᑯ, ᐅᖃᖅᑎᑦᑎᔩᑦ, ᒫᓐᓇ 

ᒪᒃᑯᒃᑐᕗᑦ ᖃᓪᓗᓇᐅᔭᓗᐊᓕᕐᒪᑕ 

ᕿᑐᕐᖓᕆᔭᐅᔪᓪᓘᓐᓃᑦ ᐊᖓᔪᖅᑳᕆᔭᐅᔪᐃᑦ 

ᖃᓪᓗᓈᑎᑐᑦ ᑐᑭᓯᐊᙱᑦᑐᐃᑦ ᐃᒻᒥᓂᒃ 

ᐊᐱᖅᓱᖃᑦᑕᖅᑐᒃᓴᐅᖕᒪᑕ. ᐅᑯᐊ 

ᖃᓪᓗᓇᐅᔭᓗᐊᖦᖤᓕᖅᐳᑦ.  

 

ᐊᔭᐅᖅᑐᐃᒃᑲᓐᓂᕈᒪᓪᓗᖓ ᒪᒃᑯᒃᑐᓂᒃ ᐃᓄᒃᑎᑐᑦ 

ᑕᒪᓐᓇ ᐅᖃᐅᓯᓕᕆᓂᖅ ᐊᑐᕆᐊᒃᑲᓐᓂᖅᓯᐅᒃ 

ᑲᙳᓇᙱᑦᑐᖅ ᖃᓗᓐᓇᐅᔭᖅᐸᑦ 

ᖃᓪᓗᓇᐅᔭᕐᕕᐅᒍᔅᓯ ᐃᓄᒃᑎᑐᑦ ᑭᐅᓗᒍ. 

ᐊᐱᕆᒃᐸᑦ ᖃᓄᕐᖑᓇ ᐅᖃᕋᓱᒃᑐᖅ, ᐃᒪᓐᓇ ᑕᐃᒪ 

ᑕᐃᒎᓯᖃᓵᕋᓗᐊᖅᑕᕗᑦ ᑕᐃᒪᓐᓇᐃᓕᐅᖅᐸᒡᓗᓯ. 

 

ᒪᓐᓇ ᓴᖅᑭᔮᙱᓗᐊᓕᕐᒪᑦ ᐅᖃᐅᓯᕗᑦ. ᑖᓐᓇ 

ᓂᑯᕕᔾᔪᑎᒋᖃᑖᕋᒃᑯ ᒪᒃᑯᒃᑐᓂᒃ 

ᐊᔭᐅᖅᑐᐃᒃᑲᓐᓂᕈᒪᓪᓗᖓ. ᐅᖃᓚᐅᖅᓯᒪᒐᒪ 

ᒪᒃᑯᒃᑐᓄᑦ ᓂᐱᖃᕆᐊᕐᓂᐊᕋᒪ ᐊᒻᒪᓗ ᐃᓐᓇᕐᓂᒃ 

ᑐᙵᕕᖃᕐᓂᐊᕋᑦᑕ ᑐᙵᕕᖃᕐᓂᐊᕋᒪᐃᓛᒃ. 

ᑕᒻᒪᓐᓇ ᐊᑐᐃᓐᓇᕐᓂᐊᕋᒃᑯᓗ.  

 

ᑕᐃᒪ ᐊᔭᐅᖅᑐᐃᑦᑎᐊᖅᐳᖓ ᒪᒃᑯᒃᑐᓂᒃ 

ᑕᐅᑐᒃᖢᓂ ᑕᕐᕆᔭᐅᑎᑎᒍᑦ ᐊᑏ ᐅᖃᐅᓯᕗᑦ 

ᐊᑐᕆᐊᒃᑲᓐᓂᕐᓚᕗᑦ. ᐅᐱᒋᓗᑎᒍᑦ ᖁᕕᐊᒋᓗᑎᒍᑦ 

ᑕᒪᓐᓇ ᐅᖃᓪᓚᖃᑦᑕᕐᓂᖅ ᐃᓄᒃᑎᑐᑦ  

ᐊᓕᐊᓇᐃᓐᓂᖅᐹᖑᖃᑕᐅᖕᒥᖕᒪᑦ ᐊᔾᔨᖃᔮᙱᑦᑐᖅ 

ᓄᓇᕐᔪᐊᕐᒥ. ᑕᐃᒪᓐᓇ ᐅᖃᕈᒪᓪᓗᖓ 

ᓂᑯᕕᔾᔪᑎᖃᓵᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

ᑲᓇᑕᒥ ᐅᓇᓕᒃᓴᔭᕋᓛᖑᓂᕐᒧᑦ 

ᐃᓕᓐᓂᐊᕈᑎᒃ ᐃᒡᓗᓕᒻᒥ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᓗ 

ᓄᓇᖅᑎᒃᑲ ᑐᙵᓱᒡᓕᑦ ᐊᒻᒪᓗ ᒪᓕᒐᓕᐅᖅᑏᑦ 

ᐊᒻᒪ ᑕᒫᓃᑦᑐᑦ ᐳᓛᖅᓯᒪᔪᒪᔪᐃᑦ ᖁᔭᓐᓇᒦᒃ.  

 

ᑖᒃᑯᐊ ᑕᐃᕙᒃᑕᕗᑦ ᐅᓇᑕᖅᑐᒃᓴᕋᓛᑦ 

ᐅᓇᑕᖅᑎᒃᓴᕋᓛᖑᓂᕋᖅᑕᐅᔪᐃᑦ. ᐅᐱᒋᓪᓗᒋᑦ 

ᐅᖃᐅᓯᕆᔪᒪᔭᒃᑲ ᓇᖏᖅᓯᔾᔪᑎᒋᓪᓗᒋᓪᓗ.  

 

ᓄᓇᑦᑎᓐᓂ ᐊᒥᓱᒻᒪᕇᑦ ᒪᒃᑯᒃᑐᐃᑦ ᐃᓕᓐᓂᐊᖅᑏᑦ 

ᑕᒪᑐᒥᖓ ᐆᒃᑐᕆᐊᓚᐅᕐᒪᑕ ᒫᓐᓇᓵᖑᓚᐅᖅᑐᖅ 

ᐅᑭᐊᒃᓵᖑᓚᐅᖅᓯᒪᔪᒥᑦ ᐃᓛᒃ 

ᖃᖓᑲᓪᓛᕐᔫᓕᖅᑐᒐᓗᐊᖅ. ᐃᒪᓐᓇ 

ᐅᖃᕈᓐᓇᖅᑐᖓ 72−ᒪᕇᑦ ᐆᒃᑐᕆᐊᓚᐅᕐᒪᑕ 

ᐃᓕᓐᓂᐊᖅᑎᑯᓗᐃᓪᓗ ᒪᒃᑯᒃᑐᓪᓗ ᐅᐱᓐᓇᖅᑐᖅ. 

ᐊᒡᓛᑦ, ᒫᓐᓇ ᑕᐃᒪ ᐃᒻᒪᖄ ᑕᒫᓂᒎᖅ 40 

ᖃᓂᒋᔮᓂ ᑕᒪᒃᑯᐊ ᐅᓇᑕᖅᑐᒃᓴᕋᓛᖑᓂᕋᖅᑕᒃᑲ 

ᑕᑉᐱᑲᓂ ᓄᓇᑦᑎᓐᓂ ᑕᐃᒪᓐᓇᐃᑦᑑᓕᕐᒪᑦ. 

ᐅᑭᐅᓂᒃ ᐊᒥᓱᐊᓗᖕᓂᒃ 

ᑕᐃᒪᓐᓇᐃᑦᑐᖅᑕᖃᓚᐅᖅᑎᓐᓇᒍ. 

 

ᐊᒻᒪᓗ ᑕᒪᓐᓇ ᖃᓄᕐᖔᖅ, ᒪᒃᑯᒃᑐᓄᑦ 

ᐃᓕᓐᓂᐊᕆᐊᖅᐸᒃᑐᓄᑦ 

ᑲᔪᓯᔾᔪᑎᑦᑎᐊᕙᓪᓕᕆᐊᓘᖕᒪᑦ  

ᐃᓕᓐᓂᐊᖅᑎᑦᑎᑦᑎᐊᖅᐸᒃᖢᓂᓗ. ᐱᒃᑯᒋᔭᒃᑲ 

ᐊᒥᓱᐃᑦ ᑖᒃᑯᐊ ᑲᔪᓯᒋᐊᖅᑐᑯᓘᓚᐅᕐᒪᑕ ᐊᒻᒪᓗ 

ᑕᒪᒃᑯᐊ ᒪᒃᑯᒃᑐᐃᑦ 

ᐃᓕᓐᓂᐊᕆᐊᖅᓯᒪᔪᑯᓗᐃᑦᑕᐅᖅ ᑕᐃᒪᓐᓇᐃᑦᑐᓄᑦ 

ᐊᑏᒃ, ᐆᒃᑐᖃᑦᑕᕆᑦᑎ. ᐃᑲᔫᑎᓕᓪᓚᕆᐊᓗᒃ 

ᐃᓅᓯᕐᒧᑦ ᑕᐅᕗᖓ ᓯᕗᓂᒃᓴᒧᑦ ᑕᑯᓇᓱᒃᖢᒋᑦ, 

ᑖᒃᑯᐊ ᐅᐱᒋᑦᑎᐊᖅᐸᒃᑲ ᑕᒪᑐᒥᖓ 

ᑲᔪᓯᑎᑦᑎᓚᐅᖅᑐᐃᑦ ᓄᓇᑦᑎᓐᓂ. 

 

ᓘᓯ ᖃᑦᑕᓕᒃ. ᑖᓐᓇ ᕋᐃᓐᔫᖕᒪᑦ ᐃᒡᓗᓕᖕᒥ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇᑕᖅᑐᒃᓴᖃᐅᕐᒥᖕᒪᑦ. ᓄᓇᓕᑦᑎᓐᓂᑦᑕᐅᖅ 

ᓇᓗᓇᙱᑦᑐᖅ ᖃᔅᓯᓂᒃ ᓄᓇᓕᖕᓂ 

ᑕᐃᒪᓐᓇᐃᑦᑐᖃᐅᕐᒪᑦ. ᑖᓐᓇ ᓘᓯ ᖃᑦᑕᓕᒃ 

ᑲᔪᓯᑎᑦᑎᑦᑎᐊᕐᒪᑦ ᖁᔭᓐᓇᒦᖅᑕᕋ, ᐱᒃᑯᒋᓪᓗᒋᓪᓗ 

ᑖᑯᒃᐊ ᒪᒃᑯᒃᑐᐃᑦ ᑕᒪᑐᒥᖓ ᐱᒋᐊᕈᒪᓯᒪᔪᑯᓘᖕᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

ᐃᓄᐃᑦ ᐅᖃᐅᓯᖓ ᐊᑐᖅᑕᐅᓂᖓ 

ᒐᕙᒪᒃᑯᑦ ᐃᕐᓇᐃᔭᖅᑎᖏᓐᓄᑦ 

ᐃᓕᓴᕆᔭᐅᕙᓪᓕᐊᓂᖓ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐅᓐᓄᒃᓴᒃᑯᑦ 

ᓯᕗᓕᖅᑏ, ᒪᓕᒐᓕᐅᖅᑎᐅᖃᑎᒃᑲ, 

ᐊᐃᕕᓕᖕᒥᐅᑕᐃᓪᓗ ᓴᓪᓕᕐᒥᐅᑕᐃᓪᓗ, 

ᓇᐅᔮᕐᒥᐅᑕᐃᓪᓗ ᐅᑉᓗᑰᖅᐸᒃᑲ.  

 

ᐅᓇ, ᐅᖃᖅᑏᑦᑕᐅᖅ, ᐃᓱᒪᒋᐅᔭᖃᑦᑕᕋᒃᑯ ᑕᒪᒃᑯᐊ 

ᐅᖃᐅᓯᕗᓂᓛᒃ ᓴᐳᒻᒥᑦᑎᐊᕆᐊᖃᕋᑦᑎᒍᑦ. 

 

ᐊᒻᒪ ᑖᒃᑯᐊ ᒐᕙᒪᒃᑯᑦ ᐃᒪᓐᓇ ᖄᖓᒍᒃᑲᓐᓂᖅ 

ᐊᑭᓕᐅᒻᒥᒃ ᐃᓛᒃ, ᐃᓄᒃᑎᑑᕈᓐᓇᕐᓂᕐᒥᒃ 

ᐃᖅᑲᓇᐃᔭᖅᑎᖃᖅᑐᐃᑦ ᐊᑭᓕᖅᑕᐅᖃᑦᑕᕐᒪᑕ, 

$1,500 ᐊᒃᐸᓯᖅᐹᖑᓪᓗᓂ, $5,000− ᑎᑭᓯᒪᔪᖅ. 

ᑕᒪᒃᑯᐊᓗ ᒥᓂᔅᑕᐃᑦ ᑐᖏᓕᖏᑦ, ᒥᓂᔅᑕᐃᑦ 

ᑐᖏᓕᖏᑕ ᑐᖏᓕᒃᑲᓐᓂᖏᑦ, ᑐᑭᒧᐊᑦᑎᑦᑎᔩᑦ, 

ᐊᕐᕌᒍᑕᒫᖅ ᐊᖏᔪᐊᓗᖕᒥᒃ ᑐᓂᔭᐅᖃᑦᑕᖅᑐᑦ, 

$10,000, $15,000, $20,000 ᖄᖓᒍᒃᑲᓐᓂᖅ 

ᐊᑭᓕᐅᒻᒥᒃ.  

 

ᐃᓱᒪᒃᓴᖅᓯᐅᕈᑎᑐᐃᓐᓇᖅᑯᔭᕋ ᑖᓐᓇ ᒐᕙᒪᒃᑯᓐᓄᑦ. 

ᐅᖃᐅᓯᕗᑦ ᐱᓪᓚᕆᐊᓘᑎᒃᑯᒃᑎᒍᑦ, ᑕᒪᒃᑯᐊ 

ᐅᖃᓪᓚᒍᓐᓇᖅᑐᐃᑦ ᐅᖃᐅᓯᑦᑎᓐᓂᒃ ᑕᐃᒫᒃᑕᐅᖅ  

ᐊᖏᔪᒥᒃ ᐊᑭᓕᖅᑐᖅᑕᐅᖃᑦᑕᓕᖅᐸᑕ, ᐃᒻᒪᖄ 

ᐅᖃᐅᓯᕗᑦ ᓴᐳᒻᒥᒃᑲᓐᓂᕈᓐᓇᕋᔭᖅᑕᕗᑦ. 

 

>>ᐸᑦᑕᑐᖅᑐᑦ 

 

ᐃᒻᒪᖄᓗ, ᐅᖃᖅᑏ, ᓴᓇᔨᕗᑦ  

ᓄᖅᑲᑐᐃᓐᓇᖃᑦᑕᕋᔭᙱᑦᑐᑦ ᐊᔾᔨᒌᒃᑎᑕᐅᓕᖅᐸᑕ. 

ᑕᒫᓂᕐᒥᐅᑕᒃᓴᐅᔭᐅᙱᑦᑐᓂᒃ ᐊᖏᔪᐊᓗᖕᒥᒃ 

ᑐᓂᓯᖃᑦᑕᖅᑐᒍᑦ ᒐᕙᒪᒃᑯᑦ 

ᐊᐅᓪᓚᕈᑎᑐᐃᓐᓇᕐᓂᐊᖅᑕᖓᑦ. ᑕᒪᔾᔭᓕ ᐃᓄᐃᑦ 

ᑕᒫᓃᖏᓐᓇᓚᖓᔪᐃᑦ ᒥᑭᔪᑯᓗᖕᒥᒃ 

ᑐᓂᔭᐅᖃᑦᑕᖅᓱᑎᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᙳᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 175 - 5(2): 

ᐱᒃᑯᒋᔭᐅᓂᖏᑦ ᖁᕐᓗᖅᑑᒥᐅᑦ (ᖃᒥᙳᐊᖅ) 

 

ᖃᒥᙳᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, 

ᐊᒻᒪᓗ ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ, 

ᖁᕐᓗᖅᑐᕐᒥᐅᑕᐃᑦ, ᓄᓇᕘᒻᒥᐅᑕᐃᓪᓗ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᕐᓗᖅᑐᕐᒥᐅᑕᓂᒃ 

ᖁᕕᐊᓲᑎᖃᕈᒪᓪᓗᖓ ᐊᓂᒍᐃᑦᑎᐊᖅᓯᒪᖕᒪᑕ 

ᑲᔪᓯᑦᑎᐊᖅᓯᒪᖕᒪᑕᓗ, ᓯᕗᓪᓕᖅᐹᒥᒃ 

ᖁᕕᐊᓲᑎᒋᔪᒪᔭᒃᑲ 2018−ᒥ ᐃᓱᓕᑦᑎᓚᐅᖅᑐᑦ 

ᐃᓕᓐᓂᐊᕐᕕᐊᓗᖕᒥ ᑖᒃᑯᐊ ᐱᔭᕇᖅᓯᑦᑎᐊᕐᒪᑕ 

ᓯᕗᓂᒃᓴᖃᑦᑎᐊᖅᖢᑎᒡᓗ.  

 

ᐅᖃᖅᑏ, ᖁᕕᐊᓲᑎᒋᔪᒪᔭᒃᑲ ᐋᔅᓕ ᓂᐅᒪᓐ, ᑯᐊᕈᓪ 

ᓂᐅᒪᓐ, ᔫᓕᐊ ᐊᖑᓛᓕᒃ, ᑕᐳᕋ ᐋᓚᓐ, ᐳᕆᔅᑕᓐ 

ᖃᐸᖃᑐᐊᖅ, ᐳᕋᐃᑕᓐ ᐲᑐᓴᓐ, ᐄᑕᓐ ᑖᓄ 

ᕼᐊᐅᕕ, 

ᐅᑎᐅᓪ ᐅᕼᐅᖅᑲᖅ, ᓗᐃᑦ ᖄᒐᖅ, ᐊᒻᒪ ᐃᕐᓂᕋ 

ᑕᐃᓗ ᐊᕿᐊᕈᖅ.  ᓯᕗᓂᒃᓴᕗᑦ. 

 

ᑕᕝᕙ., ᐅᖃᖅᑏ, ᐃᓕᓴᕆᔪᒪᖕᒥᔭᒃᑲ ᑕᐃᒃᑯᐊ 

ᖁᓪᓗᖅᑑᕐᒥ ᐃᓐᓇᐃᑦ ᑲᑎᒪᔨᕋᓛᖏᑦ ᐊᒻᒪᓗ 

ᕼᐋᒻᓚᒃᑯᑦ ᐃᓅᓯᖃᑦᑎᐊᕙᓕᕆᔩᑦ, 

ᐃᓕᓴᕆᔭᐅᓚᐅᕐᒪᑦ ᒥᔅ ᑖᒃᑲᑦ ᐊᒻᒪᓗ ᔫᓴᕝ 

ᓂᑉᑕᓈᖅᑎᐊᖅ, ᐊᕐᕌᒍᓄᑦ ᐊᒥᓱᐊᓗᖕᓄᑦ  

ᐊᑭᓕᖅᓱᖅᑕᐅᖏᖦᖢᓂ ᐱᔨᑦᑎᓯᒪᖕᒪᑕ  

ᖁᕐᓗᖅᑑᕐᒥ. ᑲᑎᓛᖅᑐᑦ ᐃᓄᐃᑦ ᓴᑉᑕᒻᐸ 7−ᒥ 

ᐊᒻᒪᓗ ᑕᒪᓐᓇ ᑲᔪᓯᑦᑎᐊᓚᐅᖅᖢᓂ. ᓄᓇᓕᕗᑦ 

ᑕᐃᒫᖑᓇᔭᙱᑦᑐᖅ ᑕᖃᓚᐅᖅᓯᒪᖅᑰᔨᒐᑎᒃ 

ᐊᖏᖅᓯᒪᑦᑎᐊᖅᖢᑎᒃ ᐱᓕᕆᖃᑦᑕᕐᒪᑕ 

ᐊᑭᓕᖅᓱᖅᑕᐅᙱᑦᑐᑦ.  

 

ᑭᖑᓪᓕᖅᐹᒥᒃ, ᐅᖃᖅᑏ, ᖁᕕᐊᓱᖕᒥᔪᖓ ᑕᐃᓐᓇ 

ᑕᕐᕆᔮᓕᐊᕆᔭᐅᓚᐅᖅᑐᖅ ᐊᒃᖤᐃᑦ ᑐᕌᓐᑐᒥ 

ᑕᕐᕆᔭᕐᓂᕐᒥᒃ ᖁᕕᐊᓲᑎᖃᖅᑎᓪᓗᒋᑦ 

ᓴᖅᑭᕐᖓᓚᐅᕐᒪᑦ ᓯᑏᕝᕙᐅᓚᐅᖅᑐᒥ. ᑖᓐᓇ 

ᑕᕐᕆᔮᖅ ᐅᓂᒃᑳᓪᓚᑦᑖᕐᒥᒃ ᑐᙵᕕᖃᖅᖢᑎᒃ 

ᓴᓇᔭᐅᓚᐅᖅᑐᖅ ᖁᕐᓗᖅᑐᕐᒥᐅᑦ ᒪᒃᑯᒃᑐᖁᑎᖏᑦ 

ᐊᒻᒪᓗ ᖁᕐᓗᖅᑐᕐᒥᐅᑕᐅᓚᐅᖅᑐᖅ ᓯᑕᐃᓯ 

ᐊᒡᓗᒃ−ᒪᒃᑖᓄᓪᑦ ᐊᒻᒪᓗ ᐃᒪᕆ ᒪᒃᑖᓄᓪᑦ. 

ᑖᒃᑯᓂᖓ ᐊᔾᔨᓕᐅᒐᒃᓴᓂᒃ ᓴᓇᓚᐅᕐᒪᑕ. 

ᓄᓇᕗᒻᒥᐅᑕᐃᑦ ᐅᐱᑉᐳᑦ ᑕᐃᒪᓐᓇ ᐱᐅᔪᓂᒃ 

ᓴᓇᓚᐅᕐᒪᑕ ᐊᒻᒪᓗ ᖁᕕᐊᓇᓚᐅᖅᖢᓂ 

ᓂᕆᐅᒃᐳᒍᓪᓗ ᑕᑯᓛᕐᓂᑦᑎᓐᓂᒃ. 

 

ᖁᕐᓗᖅᑐᕐᒥᐅᑕᐃᑦ ᖁᔭᓕᔭᐃᓐᓇᕆᕙᒃᑲ ᐊᒻᒪᓗ 

ᓂᕆᐅᒃᐳᖓ ᓯᕗᓂᒃᓴᑦᑎᓐᓂ ᑲᔪᓯᑦᑎᐊᕐᓂᕐᓂᒃ 

ᓇᓗᓇᐃᖅᓯᒃᑲᓐᓂᕈᓐᓇᕐᓂᐊᕋᒪ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑐ ᐊᕿᐊᕈᖅ. 

ᐱᒃᑯᒋᔭᐅᓂᖓ ᔮᓂ ᐊᑕᒍᑦᓯᐊᖅ 

(ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᓚᐅᙱᓂᓐᓂ 

ᓇᓪᓕᐅᑎᔪᖃᕐᒪᑦ ᑖᓐᓇ ᑐᖅᖢᕋᖅᑕᕋ ᐱᖃᓐᓈᕋ 

(ᐊᖑᑎ). ᑖᓐᓇ ᑕᐃᓐᓇ ᓇᓪᓕᐅᑎᖕᒪᑦ 

ᓇᓪᓕᐅᑎᑦᑎᐊᕆᑦ. 

 

>>ᐃᓪᓚᖅᑐᑦ 

 

ᐅᓪᓗᒦᓛᒃ ᐃᓕᓴᖅᓯᒍᒪᒐᒪ ᐊᒻᒪᓗ 

ᐃᖅᑲᐅᒪᖃᑎᖃᕈᒪᒐᒪ ᒪᓕᒐᓕᐅᖅᑎᖃᑎᓐᓂ ᑖᓐᓇ 

ᐃᑉᐱᐊᕐᔪᖕᒥ ᓂᖏᐅᖑᓛᖓᑕ ᕿᑐᕐᖓᖓᓂᒃ 

ᐃᓚᖓᓂᒃ. ᑕᒫᓂ ᐊᕐᕌᒎᔪᒥᒃ ᐊᒥᓱᒐᓛᓗᓐᓂᒃ 

ᕿᑐᕐᖓᖏᓐᓂᓪᓗ ᐊᒻᒪᓗ ᐃᕐᖑᑕᕈᔪᖏᓐᓂᑦ 

ᐃᓚᙵᖅᑐᖃᓚᐅᕐᒪᑦ. ᑕᐃᓐᓇ ᐊᑕᐅᓯᖅ 

ᐅᓪᓗᒥᐅᔪᖅ ᐃᖅᑲᐅᒪᒍᒪᑦᑎᐊᖅᐸᕋ 

ᐱᓕᕆᕐᔪᐊᓚᐅᖅᓯᒪᖕᒪᑦ ᑖᓐᓇ ᔮᓂ ᐊᑕᒍᑦᓯᐊᕐᒥᒃ 

ᐊᑎᖃᖅᓱᓂ. ᐃᓛᑎᒍᑦ ᖃᐅᔨᒪᔭᐅᓪᓗᓂ ᔪᐊᓇᓯ 

ᖁᒪᖔᐱᒃ. 

 

ᑖᓐᓇ 1950−ᓂᒃ ᐃᓅᓪᓗᓂ ᑕᐃᓐᓇ ᓇᓂᓯᕕᒃ 

ᒪᑭᒻᒪᑦ 15-ᓂᒃ ᐊᕐᕌᒍᖃᖅᓱᓂ 

ᐃᖅᑲᓇᐃᔭᕆᐊᓕᓚᐅᖅᓯᒪᕗᖅ. 

ᐃᖅᑲᓇᐃᔭᐃᓐᓇᖅᓱᓂ ᑕᐃᑲᓂ ᐊᒻᒪᓗ ᒥᕝᕕᖓᓂᒃ, 

ᓇᓂᓯᕕᐅᑉ ᒥᕝᕕᖓᓂᒃ.  

 

ᐱᓕᕆᕈᓘᔭᖃᑦᑕᖅᓱᓂ ᐃᖅᑲᓇᐃᔭᙱᒐᐃᒐᒥᒃ, 

ᑖᒃᑯᓄᖓ ᑲᑎᒪᔨᐅᓂᕐᒧᑦ ᐃᒥᐊᓗᓕᕆᓂᕐᒧᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓄᓇᕗᑦ 

ᑮᓇᐅᔭᖃᕐᕕᖓᓂ, ᑕᒪᒃᑯᓄᖓᕈᔪᒃ 

ᑲᑎᒪᔨᐅᓕᖃᑦᑕᓚᐅᖅᓯᒪᓪᓗᓂ. 

 

ᐊᒻᒪᓗ ᕿᑲᓕᕋᐃᒐᒥᒃ ᑐᒃᑐᓕᐊᖅᓱᓂ ᐅᕝᕙᓘᓐᓃᑦ 

ᓇᑦᑎᕋᓱᒃᓱᓂ. ᑕᒪᒃᑯᓂᖓ ᕿᒥᕆᖃᑦᑕᖅᓱᓂ 

ᐊᒥᓱᐊᓗᖕᓂᒃ. ᑕᐃᒪᓐᓇ ᐃᖅᑲᐅᒪᑦᑎᐊᖅᐸᕋ 

ᑕᐃᒪᓐᓇᐃᑎᓪᓗᒍ.  

 

ᑕᐃᑲᓂ ᐃᖅᑲᓇᐃᔭᖅᓱᓂ ᓱᓕ 

ᐆᒻᒪᓯᑲᓴᓚᐅᖅᓯᒪᖕᒪᑦ ᐃᔅᓯᕙᐅᑕᕐᒦᑐᐃᓐᓇᓕᖅᓱᓂ 

ᑕᐃᒪᓐᓇ ᕿᑲᑐᐃᓐᓇᓚᐅᙱᒻᒥᖕᒪᑦ. 

ᐅᖃᓪᓚᕝᕕᒃᑰᖏᓐᓇᖃᑦᑕᖅᓱᓂ 

ᖃᓄᐃᓕᐅᖃᑦᑕᖅᑕᖏᓐᓂᒃ. 

 

ᐊᖑᓇᓱᒃᑕᖏᓐᓂᒃ ᖃᓄᖅ ᐊᖑᓇᓱᓐᓂᕐᒧᑦ 

ᐃᓕᓴᐃᑦᑎᐊᖃᑦᑕᓚᐅᕐᒪᑦ  

ᑖᒃᑯᓂᖓ ᒪᒃᑯᒃᑐᖁᑎᑦᑎᓐᓂ 

ᖃᓄᐃᓕᐅᖅᑕᓕᒫᖏᓐᓂᒃ ᐃᒪᓐᓇ ᑕᐅᑦᑐᒧᑦ 

ᐅᖃᐅᓯᕆᓇᓂᒋᑦ ᑭᓯᐊᓂ ᐅᖃᐅᓯᖏᑦᑎᒍᑦ. 

ᑭᓱᓕᒫᑯᓗᐃᑦ ᐊᖑᓇᓱᒃᑕᕕᓂᖏᑦ 

ᐅᓂᒃᑳᕆᑦᑎᐊᖃᑦᑕᖅᓱᓂᒋᑦ ᐃᓛᓐᓂᒃᑯᑦ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1549 

ᐅᖃᓪᓚᕝᕕᒃ ᐊᑯᓂᐊᓗᒃ 

ᐅᖃᓪᓚᓕᖃᑦᑕᓚᐅᖅᑑᒐᓗᐊᖅ ᑭᓯᐊᓂ 

ᐃᓕᓴᐃᑦᑎᐊᕈᒪᓂᖓᓄᑦ ᐅᖃᓪᓚᓚᐅᖅᓯᒪᕗᖅ.  

 

ᑕᕝᕘᓇ ᐃᖅᑲᐅᒪᒍᒪᑦᑎᐊᖅᐸᒃᑲ.  

ᑖᒃᑯᐊ ᓄᓕᐊᖓ, ᓄᑕᕌᕐᔪᒃ, ᐃᕐᓂᕆᓚᐅᖅᑐᖓ 

ᐲᑕ, ᕿᑐᕐᖓᖏᑦ ᓵᓐᑎ, ᕕᐊᔅᓕ, ᑎᐅᕆ, ᔫᑦᑕᐅᖅ 

ᐃᓅᔪᓐᓃᕋᑖᓚᐅᖅᑐᖅ, ᐸᑲᒃ, ᔮᒃ, ᐊᓐᔨᓖᓇ ᐊᒻᒪᓗ 

ᐃᕐᖑᑕᒐᓚᖏᑦ 22 ᐅᖓᑖᓃᑦᑐᐃᑦ ᑕᐃᒃᑯᐊ 

ᐃᖅᑲᐅᒪᖃᑎᒋᑦᑎᐊᖅᐸᔅᓯ. ᐅᖃᖅᑎᑦᑎᔩ, 

ᐱᕕᖃᖅᑎᕋᑖᕋᕕᙵ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᑯᓱᒐᖅ. 

ᐊᖅᑯᑦ ᐅᐃᒍᑎᔪᖅ ᓄᓇᕘᒧᑦ ᖃᓪᓗᓈᑦ 

ᓄᓇᖓᓐᓄᑦ (ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ 

ᑲᖏᖅᖠᓂᕐᒥᐅᑕᐅᖃᑎᒃᑲ. 

ᓇᓪᓕᐅᑎᔪᖁᑎᖃᕋᒪᑦᑕᐅᖅ ᐅᑉᓗᒥ 

ᓇᓪᓕᐅᓂᖅᓯᐅᕈᒪᑉᓗᒍ ᐃᕐᖑᑕᑯᓗᒐ, ᐱᐅᕆᔅ 

ᐊᒧᔪᕐᔪᒃ ᐅᒃᐱᒃ ᑲᑲᒃ ᑭᐅᕈᓪ. 

ᓇᓪᓕᐅᓂᖅᓯᐅᑦᑎᐊᕆᑦ ᐱᐱ’ᓈᕋ. ᓯᑕᒪᓂᒃ ᐅᑉᓗᒥ 

ᐅᑭᐅᖅᑖᕐᒪᑦ. ᖁᕕᐊᓱᑉᐳᖓ. ᐱᖃᓐᓈᕋᓕ 

ᓇᓪᓕᐅᑎᙱᒻᒪᑦ ᐅᑉᓗᒥ. 

 

>>ᐃᓪᓚᖅᑐᑦ 

 

ᐅᖃᖅᑎᑦᓯᔩ, ᐅᑉᓗᒥ ᐊᑕᐅᓯᕐᒥᒃ 

ᐃᓱᒪᖅᑰᖅᑲᐅᒐᒻᓄᒃ ᑲᑎᒪᔨᐅᖃᑎᒐᓗ ᐊᕐᕕᐊᓂᑦ 

ᑐᓱᓚᐅᕐᒥᒐᒪᑦᑕᐅᖅ, ᑐᓴᕋᒪ, ᑲᓇᑕᒥ 

ᐊᖓᔪᖅᑳᕐᔪᐊᖓ ᖁᕕᐊᓱᒃᑐᒻᒪᕆᐊᓘᓚᐅᕐᒪᑦ 

ᑰᒡᔪᐊᓕᐊᖅᖢᓂ ᐊᒡᓛᑦ ᓄᓇᒃᑰᕈᑎᐊᓗᒃ ᐊᑉᖁᑖᑦ 

ᐱᐊᓂᒃᑕᐅᔪᐊᓘᖕᒥᖕᒪᑦ ᐋᖅᑭᒃᑕᐅᖕᒥᖕᒪᑦ.  

ᕿᓚᒥᒻᒪᕆᐊᓘᔮᖅᑐᖅ ᐋᖅᑭᒃᑕᐅᑉᓗᓂ 

ᐱᒋᐊᕐᓂᐊᓕᕐᓂᕋᖅᖢᑎᒡᓗ ᐱᐊᓂᒃᖢᒍᓗ. 

ᐊᑯᓂᒻᒪᕆᐊᓗᒃ ᑲᑎᒪᔨᐅᖃᑕᐅᖃᑦᑕᖅᓯᒪᓕᖅᑐᖓ 

ᐅᖃᐅᓯᖃᖅᖢᑕ ᐊᑉᖁᓯᐅᕈᒪᓂᕐᒥᒃ ᓄᓇᕗᒻᒧᑦ.  

 

ᑕᐃᒃᑯᐊ ᖁᕕᐊᓲᑎᒋᖅᑲᐅᔭᖏᑦ ᓄᓇᓕᐊᓛᑯᓗᖕᒧᑦ 

ᑰᒡᔪᐊᕐᒧᑦ ᐅᖃᖅᖢᓂ ᖃᑕᙳᑎᒌᒡᒎᖅ, ᐃᓚᒌᒡᒎᖅ 

ᑲᑎᔪᓐᓇᖅᓯᓂᐊᓕᕐᒥᖕᒪᑕ ᖁᕕᐊᓱᖕᓂᕋᖅᑐᓂ. 

ᓂᖀᓪᓗ ᐊᑭᑭᓪᓕᕚᓪᓕᕐᓂᐊᓕᕐᓂᖏᓐᓂᒃ 

ᑐᓴᑲᑕᒃᓱᑕ ᐊᒻᒪᓗᒎᖅ ᒥᕐᖑᐃᖅᓯᕐᕖᑦ 

ᑕᐃᑯᓐᖓᐅᔪᓐᓇᖃᑦᑕᕐᓂᐊᓕᕐᒪᑕ ᑕᑯᔭᖅᑐᖅᑐᑦ 

ᑰᔾᔪᐊᕐᒧᑦ ᓇᓄᕐᓂᓪᓗ ᑕᒪᒃᑯᓂᖓᓗ.  

ᑕᐃᒪᐃᑦᑐᓐᓇᕐᓂᖃᕐᓂᐊᖅᐸᑦ ᓄᓇᓕᕋᓛᒧᑦ. 

ᖃᓄᐊᓗᒡᓕᑭᐊᖅ ᐅᒃᑯᐃᑦᑐᓐᓇᕐᓂᖃᕐᓂᐊᖅᐸ 

ᑲᓇᑕᒥ ᐊᖓᔪᖅᑳᕐᔪᐊᕆᔭᕗᑦ ᐅᖃᕋᔭᖅᐸᑦ 

ᓄᓇᕗᒻᒧᑦ ᐊᖅᑯᓯᐅᕐᓂᐊᓕᖅᑐᒍᑦ, ᐱᕚᓪᓕᕐᓂᖓ 

ᐊᖏᓂᖅᓴᑲᓪᓚᒻᒪᕆᐊᓘᓇᔭᖅᐳᖅ.  

 

ᖁᕕᐊᓱᖃᑎᒋᑦᑎᐊᖅᑕᒃᑲᑦᑕᐅᖅ ᑰᒡᔪᐊᕐᒥᐅᑕᐃᑦ 

ᐃᑲᔪᖅᑐᖅᑕᒃᑲ ᑕᒪᒃᑯᓂᖓ ᑕᑯᔪᒪᓪᓗᓂ 

ᐊᒃᓱᕉᑎᖃᕐᓇᖅᑐᒻᒪᕆᐊᓘᖕᒪᑦ ᑕᐃᒪᓐᓇᑦᑕᐅᖅ 

ᐃᑲᔪᖅᑎᒋᕙᑦᑎᒍᑦ ᐊᖅᑯᑎᑖᕈᒪᓂᕐᒧᑦ ᓄᓇᕗᒻᒧᑦ, 

ᓄᖅᑲᖅᑕᐃᓕᔪᒪᕗᖓ ᑕᒪᑐᒥᖓ ᐱᓕᕆᐊᖃᕐᓂᕐᒥᒃ 

ᐊᒻᒪᓗ ᐊᖓᔪᖅᑳᕐᔪᐊᕐᒧᑦ ᑲᓇᑕᒥᑦ 

ᑕᑯᔪᒪᒐᓗᐊᕆᕙᕋ ᓄᓇᕗᒻᒨᙵᐅᔪᖅ 

ᐅᖃᕆᐊᖅᑐᕐᓗᓂ 

ᐊᑉᖅᑯᑎᑖᕐᓂᐊᕐᓂᕆᓇᔭᖅᑕᑦᑎᓐᓂᒃ ᓄᓇᕗᒻᒧᑦ 

ᐱᕚᓪᓕᕈᓐᓇᖁᑉᓗᒋᑦ ᑲᓇᑕᒥᐅᑕᐅᖃᑕᐅᒐᓗᐊᕋᑉᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

4. ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ ᑭᐅᔾᔪᑏᑦ. ᒥᔅᑐ 

ᔪᐊᓇᓯ. 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 198 - 

5(2): ᖃᓄᐃᓕᖓᓂᖏᑦ ᓴᓂᑭᓗᐊᕐᒥ 

ᐋᓐᓂᐊᕕᖓᑕ ᐃᖅᑲᓇᐃᔭᖅᑎᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᓯᒃᑯᑦ ᐊᐱᖅᑯᑎᓂᒃ 

ᑭᐅᔾᔪᑎᖃᕈᒪᔪᖓ ᑖᓐᓇ ᓈᓴᐅᑎᓕᒃ 198-5(2), 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᐊᐱᖅᑯᑎᒋᓚᐅᖅᑕᖓ 

ᐅᑐᐱᕆ 26−ᖑᑎᓪᓗᒍ, 2018 ᐱᔾᔪᑎᖃᖅᑎᓪᓗᒍ 

ᓴᓂᑭᓗᐊᕐᒥ ᓯᓚᑦᑐᓴᕐᕕᐅᑉ ᐃᓕᓐᓂᐊᕐᕕᖓ.  

 

ᐅᖃᖅᑏ, ᑖᓐᓇ ᑭᐅᔾᔪᑎ ᑕᑭᔫᒻᒪᑦ ᐊᒻᒪᓗ 

ᑎᑎᕋᖅᑎᒧᑦ ᓇᓕᖅᑲᖏᑦ ᑐᓂᓯᒪᓪᓗᒋᑦ 

ᐅᖃᓕᒫᖅᓯᒪᔪᖅᑎᑐᑦ ᐱᓕᕆᐊᕆᔭᐅᖁᕙᕋ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲᓄᑦ 

ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ.  

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᒥᔅ 

ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᑐᙵᓱᑦᑎᖁᔨᓪᓚᕆᑦᑐᖓᐃᓛᒃ ᑖᒃᑯᐊ 

ᐃᓐᓇᑐᖃᐃᑦ ᑕᕝᕙᓃᑦᑐᑯᓘᒻᒪᑕ. ᐱᓗᐊᙳᐊᖅᑐᒥᑦ 

ᒫᑕ ᑎᑭᕕᒃ, ᑐᙵᓱᓐᓂᐊᖅᑯᑎ. ᖁᔭᓕᖃᑦᑕᕋᒪ 

ᐃᑲᔪᖃᑦᑕᕋᕕᙵ ᐱᔭᕆᐊᑐᔪᒃᑰᖃᑦᑕᑎᓪᓗᑕ 

ᐅᐸᕝᕕᔅᓴᐅᖃᑦᑕᕋᕕᑦ, ᖁᔭᓐᓇᒦᒃ, ᐅᖃᖅᑏ. 

  

>>ᐸᑦᑕᑐᖅᑐᑦ 

 

ᐊᒻᒪᓗ ᐊᖏᔪᕐᖑᕋ ᓱᕕᓇᐃ, ᑐᙵᓱᒋᑦ. ᑕᕝᕙ. 

ᐃᖅᑲᓇᐃᔭᒃᑳᓘᒻᒪᑦ ᐃᓄᑦᑎᑑᓕᕆᓪᓗᓂᓗ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓪᓗᓂ 

ᐅᐱᒋᖃᑦᑕᖅᑕᕋ. ᐊᒻᒪᓗ ᑭᒡᒐᑐᖅᑕᕋ ᓖᓇ ᐃᕕᒃ, 

ᑐᙵᓱᓐᓂᐊᖅᑯᑎᑦ ᒪᐃᓇᓗ, ᑕᕝᕙᓃᑦᑐᑯᓘᕗᓯᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖁᑎᑦᑎᓐᓄᑦ 

ᑐᙵᓱᒋᑦᑎ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ 

ᒪᓕᒐᓕᐅᖅᑎ, ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᖏᖅᖠᓂᕐᒥᐅᑕᐃᑦ, ᐃᒡᓗᓕᒑᕐᔪᖕᒥᐅᑕᐃᑦ 

ᐅᑉᓗᒃᑰᖅᐸᒃᑲ.  

 

ᐃᓕᑕᖅᓯᔪᒪᒐᒪ ᒫᑕ ᑎᑭᕕᒃᒥᑦ ᑕᒫᓂ 

ᐃᓕᓐᓂᐊᕆᐊᖅᓯᒪᑎᓪᓗᖓ ᐅᑮᕕᒃᒥ 

ᒥᖅᓱᖅᑎᐅᓚᐅᕐᒪᑦ, ᐅᕙᑦᑎᓐᓄᑦ 

ᐃᓕᓐᓂᐊᕆᐊᖅᓯᒪᔪᓄᑦ. ᐅᖃᐅᑎᓚᐅᖅᓯᒪᖕᒫᖓ 

ᒥᖅᓱᕐᓂᕐᒥᒃ ᐱᔭᕆᐅᕆᐊᖃᖅᑐᑎᑦ. ᓈᓚᒃᓯᒪᒐᒃᑯ 

ᖁᔭᓕᔪᖓ ᐅᑉᓗᒥ ᒥᖅᓱᕈᓐᓇᓕᕋᒪ. ᖁᔭᓐᓇᒦᒃ, 

ᒫᑕ.  

 

ᐊᒻᒪᑦᑕᐅᖅ ᐅᒃᐱᒃ ᐱᑦᓯᐅᓛᖅ 

ᑐᔪᕐᒥᕕᒃᓴᖃᙱᑎᓪᓗᖓ ᑭᙵᓃᑎᓪᓗᒍ 

ᐊᖏᕐᕋᖓᓃᑎᓚᐅᖅᓯᒪᖕᒫᖓ ᖁᔭᒋᓯᒪᒐᒃᑭᑦ, 

ᐅᒃᐲᒃ ᐊᒻᒪᓗ ᒥᖅᓱᒃᑳᓘᓪᓗᑎᑦ, 

ᓴᓇᙳᐊᒃᑳᓘᓪᓗᑎᑦ ᐅᐱᒋᕙᒋᑦ, ᖁᔭᓐᓇᒦᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ, ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᑕᕝᕙᓂ ᐳᓛᕆᐊᖅᓯᒪᔪᓕᒫᑦ 

ᑐᙵᓱᓪᓕᑦ. 

 

ᑭᓯᐊᓂ ᐅᑯᐊ ᐃᓕᓴᕆᒍᒪᓗᐊᙳᐊᖅᑕᒃᑲ 

ᑖᑦᓱᒪᖓᑦ ᐃᕕᖅᑎᐸᓪᓕᐊᔪᒥᑦ ᑕᑯᓐᓇᖅᑕᕋᓂ 

ᐱᓕᕆᐊᖃᖃᑕᐅᓯᒪᒻᒪᑕ ᐃᓐᓇᕆᔭᕗᑦ ᒪᕐᕉᒃ 

ᑕᒫᓃᖃᑕᐅᔫᒃ ᐃᓕᑕᕆᔭᐅᒌᖅᑐᒐᓗᐊᒃ ᒫᑕ 

ᑎᑭᕕᒃᑯᑦ, ᐅᑉᐱᒃ ᐱᑦᓯᐅᓛᒃᑯᑦ ᑐᙵᓱᑦᓯᐊᕐᓖᒃ. 



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1551 

ᐊᒻᒪᑦᑕᐅ ᑐᙵᓱᖁᒋᕚᒃᑲ ᐃᓕᖅᑯᓯᓕᕆᔨᒃᑯᓐᓄᑦ 

ᐱᓕᕆᔨᐅᖃᑕᐅᔫᒃ ᓱᕕᓇᐃ ᒪᐃᒃ ᐊᒻᒪᓗ ᑐᖏᓕᕋ 

ᓗᐃ ᕕᓕᐅᕆᑎ ᑐᙵᓱᑦᓯᐊᕐᓖᒃ ᐊᒻᒪᓗ ᑕᐃᒃᑯᐊ 

ᐃᕕᖅᑎᑉᐸᓪᓕᐊᔪᒥᑦ ᐱᓕᕆᐊᖃᖅᓯᒪᕗᑦ 

ᖁᔭᒋᕙᕗᑦ ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᙵᓱᒋᑦᑎ. 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᕐᒥᒃ 

ᑐᙵᓱᖁᕙᒃᑲ ᑭᓯᐊᓂ ᐅᓇᕼᐊᒻ 

ᐱᒃᑯᒋᑦᑎᐊᖅᐸᒃᑲᒃᑯ ᑖᓐᓇ ᐱᕈᕐᕕᒃ 

ᐱᕙᓪᓕᐊᕐᔪᐊᖅᓯᒪᖕᒪᑦ ᐃᑲᔪᕐᔪᐊᖅᓯᒪᓪᓗᓂᓗ 

ᐃᓄᖕᓄᑦ ᒪᑯᓄᖓᓗ ᐃᓅᙱᑦᑐᓄᑦ ᐃᒫᒃ 

ᑐᖁᖓᙱᑦᑐᓄᑦ... 

 

>>ᐃᓪᓚᖅᑐᑦ 

 

ᑭᓯᐊᓂ. ᐃᓅᙱᑦᑐᓄᑦ ᐊᒃᓱᐊᓗᒃ 

ᐅᖃᐅᓯᓕᕆᓂᕐᒥᒃ ᑕᒪᓐᓇ 

ᓴᙱᔾᔪᑎᓪᓚᕆᐅᖃᑦᑕᕐᒪᑦ ᐃᓛᒃ ᓴᙱᔾᔪᑎᐅᖕᒪᑦ 

ᐅᖃᐅᓯᕆᔭᐅᖅᑲᐅᓪᓗᓂᓗ 

ᒪᓕᒐᓕᐅᖅᑎᖁᑎᑦᑎᓐᓂ ᐅᖃᐅᓯᖅᐳᑦ ᐊᓐᓂᕐᓇᕐᒪᑦ 

ᐊᒻᒪᓗ ᐊᑐᕆᐊᖃᕐᒪᑦ. 

 

ᑖᒃᑯᐊ ᐱᕈᕐᕕᖕᒦᙶᖅᑐᐃᑦ ᐊᒃᓱᐊᓗᒃ 

ᐃᑲᔪᖃᑦᑕᖅᓯᒪᖕᒪᑕ ᐊᒻᒪᓗ ᓇᓗᓇᙱᑦᑐᖅ 

ᑕᐅᕗᖓ ᐅᖓᓯᒃᑐᒧᒃ ᓱᓕ ᐃᑲᔪᑦᑎᐊᕐᓂᐊᖅᑐᑦ. 

ᑖᒃᑯᐊ ᓖᓇ ᐃᕕᒃ ᐊᒻᒪᓗ ᒪᐃᓇ ᑖᒃᑯᐊᒃ 

ᐃᓕᑕᕆᔪᒪᖕᒥᔮᒃᑲᒃ ᐃᓕᑕᕆᔭᐅᖅᑲᐅᔫᒐᓗᐊᒃ 

ᑭᓯᐊᓂ ᐱᒃᑯᒋᑦᑎᐊᖅᐸᒃᑲ ᐊᒃᓱᐊᓗᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐸᖕᓂᖅᑑᓗᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᐃᓕᓴᕆᔭᐅᕋᑖᕐᒥᔫᒐᓗᐊᑦ ᐃᓕᓴᕆᔪᒪᒻᒥᔭᒃᑲ  

ᐸᖕᓂᖅᑑᕐᒥᐅᑕᑯᓗᐃᑦ ᒪᐃᓇ ᐃᓱᓪᓗᑕᖅ ᓖᓇ 

ᐃᕕᒃ ᐊᒻᒪ ᑖᒃᑯᐊ ᑕᕝᕙᓂᑦᑕᐅᖅ ᐳᓛᕆᐊᖅᓯᒪᔪᑦ 

ᑐᙵᓱᒋᔅᓯ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ. ᑖᒃᑯᐊ 

ᑕᐃᔭᐅᖃᑦᑕᕋᑦᑖᖅᑐᑦ ᐃᓕᓴᕆᔭᐅᖃᑦᑕᕋᑖᖅᑐᑦ 

ᐊᒻᒪᓗ ᑕᐃᔭᐅᙱᑦᑑᒐᓗᐊᑦ 

ᒪᓕᒐᓕᐅᕐᕕᖁᑎᔅᓯᓐᓄᑦ ᑐᙵᓱᖃᑦᑕᕆᑦᑎ ᐊᒻᒪᓗ 

ᐱᖃᓐᓇᕆᔭᓯ ᐃᓚᓯ ᐅᖃᐅᑎᖃᑦᑕᖅᓯᐅᒃ 

ᑐᙵᓇᖅᑐᐊᓘᒐᓗᐊᖅᑐᒍᒎᕐᖓᐃᑦ 

ᐅᐸᒃᑕᐅᖃᑦᑕᖁᔪᐊᓘᔪᒍᑦ.  

 

ᑲᔪᓯᓚᐅᖅᑕ. 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 225 - 5(2): ᓯᕗᓕᖅᑏᑦ 

ᐊᑕᐅᓯᐅᔭᕆᐊᖃᕐᓂᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᑖᔅᓱᒧᖓ 

ᓯᕗᐅᓕᖅᑎᑦᑎᓐᓄᑦ. 

 

ᐃᓄᒃᑎᑐᑦ ᐅᖃᓪᓚᔮᙱᓐᓇᒪ 

ᖃᓗᓐᓇᐅᔭᓚᐅᐱᓪᓚᖕᓂᐊᕐᒥᒐᒪ.  

 

(ᑐᓵᔨᑎᒍᑦ) ᑕᒫᓂ ᐱᓇᓱᐊᕈᓯᐅᑉ ᐱᒋᐊᕐᓂᖓᓂ 

ᒪᓕᒐᓕᐅᕐᕕᒃ ᖄᖏᖅᑎᑦᑎᓚᐅᕐᒪᑦ ᐱᖁᔨᕘᖔᕈᒻᒥ 

ᑎᑎᖅᑲᑎᒍᑦ ᐃᓂᖅᓯᕆᓪᓗᑎᒃ ᒥᓂᔅᑕᐃᑦ 

ᑲᑎᒪᔨᖏᓐᓂᒃ ᑖᓐᓇ ᑖᓐᓇᑎᑐᑦ 

ᑎᑎᕋᖅᓯᒪᓕᖅᐳᖅ. ᑎᑎᕋᖅᓯᒪᒋᕗᖅᑕᐅᖅ ᑖᒃᑯᐊ 

ᐊᑕᐅᓯᖅ ᒥᓂᔅᑕᖏᑦ ᑲᑎᒪᔨᕗᑦ ᐃᑲᔪᖅᓯᓚᐅᕐᒪᑦ 

ᐱᖁᔨᕗᖔᕈᒻᒥᒃ ᐃᓂᖅᑎᕆᓂᕐᒧᑦ. ᑖᓐᓇ 

ᐅᒃᐱᕆᕙᕋ ᑕᐃᒪᓐᓇ 

ᐊᑐᖅᑕᐅᓚᐅᖅᓯᒪᙱᑦᑎᐊᒻᒪᕆᖅᑰᖅᑐᖅ ᑖᓱᒥᖓ 

ᐊᑕᐅᓯᐅᔭᕆᐊᖃᕐᓂᖏᓐᓂᒃ ᒥᓂᔅᑕᐃᑦ ᑲᑎᒪᓂᖓ. 

 

ᓯᕗᓪᓕᖅᐹᓪᓕ ᐊᐱᖅᑯᑎᒐ ᓯᕗᓕᐅᖅᑎᒧᑦ 

ᐃᒪᐃᓕᖓᖕᒪᑦ. ᑖᓐᓇ ᐃᓱᒪᖅᓱᖅᑐᑎᑦ 

ᓂᕈᐊᕐᓂᐅᓚᐅᖅᐹ? ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᓇᓗᓇᙱᒻᒪᑦ ᐃᓱᒪᖅᓱᖅᑐᑕ 

ᓂᖁᐊᓚᐅᕋᑦᑕ. ᑕᐃᒪᓐᓇ ᐃᓱᒪᖅᓱᕐᓇᓚᐅᙱᑉᐸᑦ  

ᑕᐃᒪ ᐊᔾᔨᒌᑦᑎᐊᒥᒃ ᓂᕈᐊᕋᔭᓚᐅᕋᑦᑕ. ᑖᓐᓇ 

ᑭᐅᔭᕐᓂᖅᑐᑯᓗᒃ. ᐄ, ᐃᓱᒪᖅᓱᓚᐅᖅᑐᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᓯᕗᓕᖅᑎ 

ᑐᑭᓯᓇᖅᓯᑎᑦᑎᔪᓐᓇᖅᐹ ᖃᓄᖅ ᒥᓂᔅᑕᐃᑦ 

ᓂᕆᐅᒋᔭᐅᖃᑦᑕᕐᒪᖔᑕ ᓂᕈᐊᕐᓂᕐᒧᑦ ᑕᐃᒪᐃᑦᑐᓂᒃ 

ᒪᑯᓄᖓ ᐱᖁᔭᒃᓴᓄᑦ ᑮᓇᐅᔭᖅᑐᕈᑎᒃᓴᓄᓪᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ, ᐄ, ᑖᓐᓇᑦᑕᐅᖅ ᑭᐅᔭᕐᓂᖅᑐᑯᓗᒃ 

ᐱᖁᔭᒃᓴᖅ ᐱᒋᐊᖅᑎᑕᐅᔪᖅ ᒐᕙᒪᒃᑯᓐᓂ 

ᐅᕝᕙᓘᓐᓃᑦ ᑮᓇᐅᔭᖅᑐᕈᑎᒃᓴᐃᑦ ᐱᒋᐊᖅᑎᑕᐅᔪᑦ 

ᒐᕙᒪᒃᑯᓐᓂ ᐃᑲᔪᖅᓯᖅᑕᐅᒐᔭᖅᑐᑦ ᓇᓗᓇᙱᑦᑐᑦ. 

ᑕᒪᒃᑯᐊ ᐱᖁᔭᒃᓴᐃᑦ ᑮᓇᐅᔭᖅᑐᕈᑎᒃᓴᐃᑦ 

ᐊᑕᐅᑦᑎᒃᑯᑦ ᐱᓕᕆᐊᕆᖃᑦᑕᕋᑦᑎᒍᑦ 

ᒥᓂᔅᑕᐅᓪᓗᑕ. ᑖᒃᑯᐊ ᒥᓂᔅᑕᐃᑦ 

ᑲᑎᒪᔨᖏᓐᓃᙶᖃᑦᑕᖅᑐᑦ ᓇᓗᓇᖏᑦᑐᑦ 

ᐃᑲᔪᖅᓯᕋᔭᖅᑐᑦ ᒐᕙᒪᒃᑯᓐᓂ ᓴᖅᑭᑕᐅᔪᕕᓂᕐᓂᒃ. 

ᒪᓕᒐᒃᓴᓂᒃ ᒐᕙᒪᒃᑯᑦ ᒪᓕᒐᒃᓴᖏᓐᓂᒃ 

ᑮᓇᐅᔭᖅᑐᕈᑎᒃᓴᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᖃᐅᔨᒪᒐᑦᑕ ᑖᓐᓇ ᓅᑦᑎᒋᐊᕈᑎ 

ᑲᔪᓯᓚᐅᖅᑐᖅ ᐱᓇᓱᐊᕈᓯᕆᓚᐅᖅᑕᑦᑎᓐᓂ, 

ᓇᓗᓇᐃᔭᑦᑎᐊᓪᓚᕆᓚᐅᕐᒪᑦ ᐃᓱᒫᓘᑎᖃᕐᓂᑦᑎᓂᒃ 

ᑖᒃᑯᐊ ᒪᓕᒐᓕᐅᖅᑏᑦ, ᑖᓐᓇ ᓯᕗᓕᖅᑎ 

ᓇᓗᓇᐃᔭᕈᓐᓇᖅᐹ ᖃᓄᐃᓕᐅᕐᓂᐊᕐᒪᖔᓪᓘᓐᓃᑦ  

ᐃᓚᒋᔭᖏᓐᓂᒃ, ᓲᕐᓗ ᐋᒃᑳᓚᐅᕐᒪᑦ ᐃᓛᒃ, ᑖᒃᑯᐊ 

ᐱᔾᔪᑎᒋᓪᓗᒋᑦ. ᖃᓄᐃᓕᖓᓂᐊᓕᕐᒪᖔᑦ ᑖᔅᓱᒥᖓ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᑖᒻᓇ 

ᓅᑦᓯᒋᐊᕐᓂᖅ ᑕᕝᕙᙵᑦ ᐊᐅᓚᑦᑎᔩᑦ ᑲᑎᒪᔨᖏᑦ  

ᐱᒋᐊᙱᑕᐃᓐᓇᖅᖢᓂ ᑖᕙᙵᑦ 

ᒪᓕᒐᓕᐅᖅᑎᑐᐃᓐᓇᐅᔪᓂᒃ ᐱᒋᐊᖅᑎᑕᐅᓚᐅᕐᒪᑦ 

ᐊᒻᒪ ᑖᒃᑯᐊ ᓂᕈᐊᖅᖢᑎᒃ ᓂᕈᐊᕌᓂᖕᒪᑕ 

ᓈᒻᒪᒃᕼᐊᙱᓐᓂᕋᖅᖢᑎᒃ. ᑖᓐᓇ ᖄᖏᖅᖢᓂ ᑖᓐᓇ 

ᐱᐊᓂᒃᖢᓂ. ᒫᓐᓇᐅᓕᖅᑐᑦ ᑖᒃᑯᐊ ᐅᕙᒍᑦ 

ᐊᐅᓚᑦᑎᔩᑦ ᑲᑎᒪᔨᐅᔪᑎᒍᑦ ᐊᑕᐅᕼᐃᕐᒥᒃ 

ᐃᕼᐅᒪᖃᖅᑐᒍᑦ ᐊᑕᐅᕼᐃᕐᒥ 

ᐊᐅᑉᓛᕈᕼᐃᖃᓐᓂᐊᖅᑐᒍᑦ, ᑐᕼᐊᓚᐅᖅᑐᖓ ᑖᒃᑯᐊ 

ᐅᕙᒍᑦ, ᐅᕙᖓ ᑖᒻᓇ ᐃᕼᐅᒪᓕᐊᕆᓚᐅᖅᑕᕋ 

ᐃᑲᔪᖅᑎᖃᖅᖢᖓ ᐊᐅᓚᑦᑎᔩᑦ ᑲᑎᒪᔨᒃᑯᖏᓐᓂᒃ 

ᓈᒻᒪᒋᔭᐅᙱᓚᐅᖅᖢᖓ, ᓈᒻᒪᒋᔭᐅᙱᖦᖢᑕ. 

ᑭᕼᐃᐋᓂ ᑕᕝᕙᙵᑦ ᐱᒋᐊᓪᓗᒍ ᑕᐅᕗᖓ ᕼᐃᕗᒧᑦ 

ᐊᐅᓪᓛᖅᕼᐃᓐᓇᕐᓂᐊᖅᑐᒍᑦ ᑕᐃᒃᑯᐊ 

ᐱᔭᕆᐊᖃᖅᑕᕗᑦ ᑕᕝᕙᓂ ᓄᓇᕗᑦ ᐃᓗᐊᓂ 

ᐊᒥᕼᐆ’ᒪᑕ ᐊᒻᒪ ᐅᖁᒪᐃᑦᑐᓂᒃ ᐱᔭᕆᐊᖃᖅᖢᑕ. 

ᑖᓐᓇᓕ ᐅᕙᑉᑯᓪᓕ ᐱᐊᓂᒃᑐᖅ ᖄᖏᖅᑐᖅ 

ᑐᕼᐊᖅᑐᒍᑦ, ᕼᐃᕗᒻᒧᑦ ᐊᐅᓪᓛᕐᓂᐊᓕᖅᑐᒍᓪᓕ. 

ᒪ’ᓇ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 
 

ᐊᐱᖅᑯᑦ 226 - 5(2): ᓇᓄᓕᕆᖃᑕᐅᓂᖅ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᕙᑎᓕᕆᓂᒻᒧᑦ ᒥᓂᔅᑕ ᐊᐱᖅᓱᕈᒪᒐᑉᑯ ᐅᑉᓗᒥ.  
 

ᑕᐃᒪᐃᓛᒃ ᐃᑉᐸᒃᓵᓂ ᑕᐃᑲᓂ 

ᑕᖅᑭᕆᖅᑲᐅᔭᑦᑎᓐᓂ ᓴᓪᓕᕐᒥ ᐆᒪᔪᓕᕆᔨᕋᓛᒃᑯᑦ 

ᑲᑎᒪᕐᔪᐊᖅᑎᑦᑎᓚᐅᖅᓯᒪᖕᒪᑕ ᒪᕐᕉᖕᓂᒃ ᐅᑉᓘᖕᓂᒃ, 

ᐅᓐᓅᖕᓂᒃ. ᑖᓐᓇᓗ ᓇᓄᓕᕆᓂᖅ ᐊᒃᓱᐊᓗᒃ 

ᐅᖃᐅᓯᐅᓚᐅᕐᒪᑦ ᑎᑭᕌᖅᑕᐅᑲᑕᐃᓐᓇᕋᑦᑕᑦᑕᐅᖅ 

ᐊᐅᔭᓂᒃ, ᐃᓛᒃ ᐅᐱᕐᖓᓂᑦ ᐊᐅᔭᓗᒃᑖᖅ 

ᐅᑭᐊᒃᓵᓗᒃᑖᖅ. ᐃᒡᓗᑦᑕ 

ᓴᓂᐊᓃᑦᑐᖃᒻᒪᕆᓚᐅᕆᕗᖅ ᓇᓄᕐᒥᒃ, ᑕᐃᓐᓇ 

ᐅᓐᓄᐊᒃᑯᑦ ᖁᑭᖅᑕᐅᓚᐅᖅᑐᖅ.  

 

ᐅᓇ ᐃᓱᒫᓘᑎᒋᖃᑦᑕᕋᑦᑎᒍᑦ ᐅᖃᖅᑏ, ᑕᐃᓐᓇ 

ᐊᖏᖃᑎᒌᒃᓯᒪᔪᖅ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ,  

ᓇᓄᐃᑦ ᐱᓪᓗᒋᑦ ᐊᐅᓚᑦᑎᓂᕐᒧᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎ 

ᐅᖃᐅᓯᐅᓚᐅᖅᓯᒪᖕᒪᑦ ᐊᕐᓇᓪᓗᕐᒥᒃ 

ᐅᖓᑕᐅᑦᑎᒍᑦᑕ ᐊᕐᕌᒎᔪᒫᖅᑐᖅ ᐃᓛᒃ, ᐊᕐᓇᓪᓗᕐᒥᒃ 

ᐊᑕᐅᓯᕐᒥᒃ ᐅᖓᑕᐅᑦᑎᓐᓂᕈᑦᑕ ᐊᕐᕌᒎᔪᒫᖅᑐᖅ.  

ᐱᖓᓱᓂᒃ ᓇᓐᓄᒐᒃᓴᑦᑎᓐᓂ 

ᐲᖅᓯᖃᑦᑕᓛᕐᓂᐊᓐᓂᕋᐃᓪᓗᑎᒃ.  

 

ᑕᐃᒪ ᐅᓂᒃᑳᕐᕕᐅᓚᐅᖅᓯᒪᒐᑦᑕ ᒪᕐᕉᓐᓂᒡᒎᖅ 

ᐅᖓᑕᐅᔾᔨᓯᒪᓕᕋᑦᑕ ᑕᐃᒪᓕ ᓂᕆᐅᓕᓚᐅᖅᐳᒍᑦ 

6−ᓂᒃ ᐊᕐᕌᒍᔪᒫᖅᑐᖅ ᓇᓐᓄᒐᒃᓴᑦᑎᓐᓂᒃ 

ᐲᖅᓯᔪᒫᓐᓂᐊᓕᖅᐳᑦ ᑖᒃᑯᐊ ᐊᕙᑎᓕᕆᔨᒃᑯᑦ.  

ᑲᑎᒪᕐᔪᐊᖅᑎᓪᓗᑕ ᐅᖃᐅᔾᔭᐅᓕᓚᐅᕐᒥᒐᑦᑕ 

ᐋᒃᑲᒎᖅ. 11−ᓂᒡᒎᖅ ᓇᓐᓄᒐᒃᓴᑦᑎᓐᓂᒃ 

ᐲᖅᓯᔪᖃᕐᓂᐊᓕᖅᑐᖅ. ᓇᓐᓄᒐᒃᓴᕗᓪᓕ ᑕᐃᒪ 

ᐊᕐᕌᒍᔪᒫᖅᑐᖅ ᒪᕐᕈᐃᓐᓇᑯᓘᓂᐊᓕᖅᐴᒃ ᓴᓪᓕᒥ.  

 

ᖃᓄᑭᐊᕐᖑᓇ ᑐᑭᖃᖅᑑᒐᓗᐊᖅ? 

ᐅᓂᒃᑳᕝᕕᐅᓯᒪᑦᑎᐊᙱᑦᑐᐊᓘᒐᑦᑕ ᓴᓪᓕᕐᒥᐅᑕᑎᒍᑦ 

ᐅᐱᓐᓇᕋᓂ ᓂᙵᕈᓘᔭᓕᖅᐳᐃᑦ, ᑖᓐᓇ ᐊᐱᕆᔭᕋ, 

ᐅᓂᒃᑳᕈᓐᓇᕐᒪᖔᑦ  ᐃᒡᓗᒧᑦ ᖃᓄᖅ ᑖᓐᓇ 

ᐋᖅᑭᒃᑕᐅᓛᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᖃᑎᒌᑦᑐᑦ ᐅᖃᖅᑏ 

ᐱᓕᕆᖃᑎᒌᑦᑐ ᑲᒪᑲᓐᓂᕐᒥᑦ ᐱᓕᖃᑎᒌᑦᑐᑦ 

ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂ ᓄᓇᕗᑦ 

ᑐᙵᕕᒃᑯᑦ ᕿᑎᕐᒥᐅᑦ ᐆᒪᔪᓕᕆᔨᕐᔪᐊᑦ ᑭᕙᓪᓕᕐᒥ 

ᐆᒪᔪᓕᕆᔨᕐᔪᐊ ᕿᑭᖅᑕᓂ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᖃᓄᖅᑑᖃᑏᒋᒃᓯᒪᒻᒪᑕ 2018 

ᐅᑭᐅᒃᓵᖓᓂ ᓄᑖᒥᒃ ᓇᓄᐃᑦ ᑲᒪᒋᔭᐅᓂᖏᑦ  

ᐃᓈᖐᓂᐊᖅᑐᒥᑦ ᐱᑐᖃᐅᓕᖅᑐᒥᑦ ᑖᔅᓱᒥᖓ 

ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᒻᒥᒃ. 

 

ᑖᓐᓇ ᐃᓱᒪᒋᖃᓯᐅᔾᔭᐅᓚᐅᖅᑐᖅ ᑕᕝᕙᓂ  

ᐱᓕᕆᕝᕕᑦᑎᓐᓂ ᓇᓗᓇᐃᖅᑕᐅᓚᐅᖅᑐᖅ ᑕᕝᕙᓂ 

ᓄᓇᕗᒻᒥᐅᓂᑦ ᑖᓐᓇ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒃᑯᑦ ᐱᖃᓯᐅᔾᔨᓯᒪᙱᓗᐊᕐᒪᒡᒎᖅ 

ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ 

ᑭᒡᒐᖅᑐᐃᓚᐅᕈᓂ ᐃᓄᐃᑦ ᑕᐅᑐᐊᒐᖓᓐᓂᑦ. ᑖᓐᓇ 

ᐊᔪᕆᖅᓱᐃᔾᔨᔾᔪᑕᐅᒻᒪᑦ ᑎᓕᒋᐊᕈᑕᐅᒻᓚᕆᓚᐅᖅᑐᖅ 

ᓄᓇᓕᖏᓃᙶᖅᑐᓂ ᑕᒪᒃᑯᐊᓗ ᐆᒪᔪᓕᕆᓂᕐᒧᑦ 

ᑎᒥᐅᔪᓂᑦ. 

 

ᑖᓐᓇᓕ ᐱᔾᔪᑎᒋᖕᒪᒍᑦ ᑲᒪᖃᑎᒌᖕᓂᕐᒧᑦ 

ᑕᓯᐅᕈᑕᐅᓗᓂ ᑎᓕᔾᔪᑕᐅᔪᓂᓪᓗ ᑖᒃᑯᐊ 

ᑲᒪᖃᑎᒌᑦᑐᓄᑦ ᐋᖅᑭᒃᓱᐃᔨᐅᔪᑦ 

ᓇᓗᓇᐃᖅᓯᓗᓂᓗ ᐅᐹᒐᕆᔭᖏᓐᓂᑦ 

ᑐᕌᒐᖏᓐᓂᓪᓗ ᓄᓇᐃᑦ ᑲᒪᒋᔭᐅᓂᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᖃᐃᑕᐅᓚᐅᖅᑐᖅ 

ᐅᖃᓕᒫᓚᐅᕋᒃᑯ ᐊᒥᓱᐊᓗᐃᑦ ᐊᐱᖅᑯᑎᐅᒐᓗᐊᑦ 

ᐅᕙᓂ. ᑕᐃᒪ ᐊᐱᖅᓱᖃᑦᑕᕋᒪ ᐊᒻᒪ ᓇᖕᒥᓂᖅ 

ᑕᑯᖃᑦᑕᖅᓱᖓ ᐊᖑᓇᓱᒋᐊᕌᖓᒪ ᑕᒪᒃᑯᐊ 

ᓇᓄᕈᓗᐃᑦ ᓇᓄᓛᕈᓗᐃᑦ ᒥᑭᔪᕈᓗᐃᑦ ᐊᓈᓇᒥᓄᑦ 

ᕿᒪᑦᑕᐅᕋᑖᕐᓂᑯᕈᓗᐃᑦ ᐊᒥᓱᐊᓘᓕᕐᒪᑕ.  

ᐊᑎᖅᑕᓖᓪᓗ ᑕᑯᒃᓴᐅᓂᖅᓴᐅᓕᖅᓱᑎᑦ ᑕᒪᒃᑯᓂᖓ 

ᐊᖑᒑᓗᖕᓂᒃ. 

 

ᑖᒃᑯᐊᓗ ᓴᓪᓕᕐᓗ ᑎᑭᑕᐅᕙᒃᓱᓂ ᑮᓇᐅᔭᓕᕐᔪᐊᓄᑦ 

ᓇᓄᖅᓯᐅᕆᐊᖅᑐᓂᑦ. ᑖᒃᑯᐊ 

ᐊᐅᓪᓚᕈᔾᔨᖃᑦᑕᖅᑐᐃᑦ ᐊᐱᖅᓱᖃᑦᑕᕋᒃᑭᑦ 

ᓚᐅᕋᒃᑭᑦ ᖃᓄᖅ ᑕᑯᖃᑦᑕᕐᒪᖔᑕ. ᑕᒪᒃᑯᐊᒎᖅ 

ᐅᖃᖅᑐᖃᓚᐅᖅᑐᖅ ᐅᕙᓐᓄᑦ 

ᐅᓂᒃᑳᖃᑦᑕᓚᐅᖅᑐᐃᑦ ᓇᓄᕋᓛᕈᓗᐃᒡᒎᖅ 

ᐊᒥᓱᐊᓘᓕᖅᑐᐃᑦ. 

 

ᐊᒻᒪᓗ ᐅᓇ ᐅᖃᖅᓯᒪᓪᓗᓂ ᖃᐅᔨᒪᒐᑉᑕ 

ᐃᓄᒃᑎᒍᑦ ᑕᒪᒃᑯᐊ ᐊᖑᒑᓗᐃᑦ ᑭᓯᐊᓂ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1554 

ᓄᓕᐊᖅᑎᐅᓲᖑᒻᒪᑕ. ᑕᒪᒃᑯᐊ ᓇᓄᕋᓛᕈᓗᐃᑦ  

ᓄᓕᐊᕈᓐᓇᙱᒪᑕ ᐊᔪᕐᒪᑕ ᓱᓕ. ᐅᖃᖅᓯᒪᖕᒪᑦ 

ᐅᓇ ᒪᒃᐱᒐᖅ 18 of 26. (ᑐᓵᔨᑎᒍᑦ) 

ᐃᓱᒪᒋᒐᑦᑎᒍ ᑖᒃᑯᐊ ᐊᕐᓇᐃᑦ ᒪᒃᑯᓐᓂᖅᓴᓂᑦ 

ᓄᓕᐊᖃᑎᒌᔪᕐᒪᑕ ᐊᖑᑎᕋᓛᖑᒐᓗᐊᓂᑦ. 

(ᑐᓵᔨᑎᒎᙱᑦᑐᖅ) ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐊᑐᕐᓂᑰᔪᔭᙱᑦᑎᐊᖅᑐᑦ.  

 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 

ᐅᐱᒋᔭᐅᓂᐊᖅᐹᑦ ᑕᐃᑲᓂ ᑲᑎᒪᓕᖅᐸᑕ ᑕᒡᕙᓂ 

ᐃᖃᓗᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐃᓚᖏᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᑦᑎᐊᕈᓐᓇᕋᒃᑭᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 

ᓄᓇᓕᖕᓃᙶᖅᑐᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᒃ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑐᙵᓱᒃᑎᑕᐅᓂᐊᖅᑐᑦ ᐃᓚᐅᓂᐊᓕᖅᑐᑎᒃ ᑖᒃᑯᐊ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᓅᕙᐃᕝᕙᒥ 

ᑲᑎᒪᓕᖅᐸᑕ ᑖᒃᑯᐊᓗ ᐃᓱᒪᒋᖃᓯᐅᔾᔭᐅᓂᐊᖅᐳᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᒥᓂᔅᑕ 

ᐅᖃᖅᓯᒪᔪᖃᐃ ᒪᓕᒐᕐᓂᒃ ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ ᒪᓕᒃᑕᐅᓂᖅᓴᐅᓂᐊᕐᒪᖔᑕ 

ᑕᒪᒃᑯᓂᖓ ᑭᒡᓕᓯᓂᐊᖅᑎᓂᒃ ᐅᖃᖃᑦᑕᖅᓯᒪᖕᒪᑖ. 

ᐃᒪᓐᓇ ᐊᖑᑎᓂᑦ ᐊᖑᓇᓱᓗᐊᖃᑦᑕᙱᑦᑐᑦ  

ᐅᑉᐱᕈᓱᒐᑦᑕ ᓇᓄᕋᓛᖑᒐᓗᐊᑦ ᓄᓕᐊᕈᓐᓇᕐᓂᖏᑦ. 

ᑖᓐᓇ ᒥᓂᔅᑕ ᒪᓕᒐᓕᐅᕐᕕᖕᒧᑦ ᐅᖃᕈᓐᓇᖅᐹ 

ᑖᒃᑯᐊ ᐆᒪᔪᓕᕆᔨᒃᑯᑦ ᑎᒥᖁᑎᖏᑦ 

ᐅᒃᐱᕆᔭᐅᓂᐊᕐᒪᖔᑕ ᑖᒃᑯᓇᓂ ᑎᓕᔾᔪᑕᐅᔪᓂᒃ 

ᑎᑎᖅᑲᓂᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᒃᐱᕈᓱᒃᑐᖓ ᐃᓄᐃᑦ 

ᖃᐅᔨᒪᔭᑐᖃᖏᑦ ᐄ, 

ᑕᐃᒪᐃᓕᐅᕐᓂᐊᕐᓂᕋᕈᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᙴᒧᑦ, ᒥᔅ ᐊᕐᓇᒃᑲᒃ. 

 

ᐊᐱᖅᑯᑦ 227 - 5(2): ᐃᒥᑦᑎᐊᕙᓕᕆᓂᕐᒧᑦ 

ᐅᐸᓗᖓᐃᔭᐅᑎᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᒃᑲ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᓄᑦ.  

 

ᐃᖃᓗᓐᓂ ᑕᐃᒪ ᐃᒥᑭᔅᓱᓚᐅᕐᖓᑕ, ᑖᒃᑯᐊ 

ᑲᑐᔾᔨᖃᑎᒌᓐᓂᐊᖅᑐᑦ ᐋᖅᑭᑦᑕᐅᓚᐅᖅᑐᑎᑦ 

ᐱᓕᕆᒍᓐᓇᓚᐅᕐᖓᑕ, ᑖᓐᓇᓗ 

ᐱᓕᕆᐊᖑᔪᓐᓇᓚᐅᖅᑐᓂ ᐃᒥᑭᔅᓴᕐᓂᖅ.  

 

ᐅᖃᖅᑏ, ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᐃᓚᒋᔭᐅᓚᐅᕐᖓᑕ ᓄᓇᕗᑦ 

ᒐᕙᒪᒃᑯᖏᑕ ᑎᒥᖁᑎᒋᔭᖓᑦ ᐱᖃᑕᐅᓚᐅᖅᑐᑦ 

ᑖᒃᑯᓄᖓ ᐱᓕᕆᖃᑎᒌᑦᑐᓄᑦ ᐃᖃᓗᓐᓂ. ᒥᓂᔅᑕ 

ᓇᓗᓇᐃᖅᓱᐃᒍᓐᓇᖅᑳ ᖃᓄᖅ 

ᐃᑲᔪᖅᑐᐃᓚᐅᕐᒪᖔᖅ ᐱᓕᕆᕕᖓ ᑖᒃᑯᓄᖓ? 

ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᐱᓕᕆᕕᕗᓪᓕᐅᓇ ᐱᓕᕆᖃᑎᖃᐃᓐᓇᖃᑦᑕᖅᑐᖅ 

ᓄᓇᓖᑦ ᒐᕙᒪᕋᓛᖏᓐᓂᑦ ᓯᑎᒃᑯᓂᓪᓗ. 

ᐅᖃᐅᔾᔭᐅᒋᐊᖃᕋᐃᒻᒪᑕ 

ᐃᑲᔪᖅᓱᖅᑕᐅᒋᐊᖃᕋᐃᒻᒪᑕᓗ 

ᐃᑲᔪᖅᓱᕆᐊᖅᐸᑦᑕᕗᑦ, 

ᐅᖃᓪᓗᕈᓐᓇᖏᒃᑲᓗᐊᖅᑐᖓ ᖃᓄᓪᓚᑦᑖᖅ 

ᐃᑲᔪᕐᓂᕐᒪᖔᑦᑎᒍ ᐱᓕᕆᕕᕗᑦ ᑖᒃᑯᐊ 

ᑲᑐᔾᔨᖃᑎᒌᓚᐅᖅᑐᐃᑦ, 

ᐊᑐᐃᓐᓇᐅᒐᓱᐃᓐᓇᖅᐸᓚᐅᖅᑐᒍᑦ ᑭᓯᐊᓂ 

ᐅᖃᐅᔾᔭᐅᒋᐊᕈᒪᑉᐸᑕ ᐃᑲᔪᖅᑕᐅᔪᒪᑉᐸᑕᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑖᓐᓇ ᐊᐱᖅᑯᑎᒋᒋᐊᒃᑲᓐᓂᓛᓕᖅᑲᕋ ᓯᑎᒃᑯᓐᓄᑦ 

ᐅᖃᐅᓯᕆᒃᑲᓐᓂᕈᓐᓇᓛᕋᑦᑎᒍᑦ.  

 

ᐅᖃᖅᑏ, ᒥᓂᔅᑕᑦᑕᐅᖅ ᐃᖅᑲᐅᒪᔪᔅᓴᐅᒻᒪᑦ 

ᐃᓱᒫᓗᓐᓂᕋᖃᑦᑕᖅᓯᒪᒐᒪ ᐊᑕᐅᓯᐊᕐᓇᖓ ᐅᕙᓂ 

ᒪᓕᒐᓕᐅᕐᕕᒻᒥ, ᐱᒻᒪᕆᐊᓘᓂᖓ ᓯᕗᓂᑐᖃᑦᑎᓐᓄᑦ 

ᐸᕐᓇᐅᑎᒥ ᓄᓇᕗᓕᒫᒧᑦ ᐃᒥᖃᑦᑎᐊᕐᓂᕐᒧᑦ. ᑖᓐᓇ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᓇᓗᓇᐃᖅᓱᖅᓯᒪᔭᖓ ᐅᖃᖅᓯᒪᒻᒪᑦ ᐃᓚᖓᒡᒎᖅ 

ᓯᕗᓪᓕᐅᑎᑕᖓᑦ ᓴᓇᓂᖅ ᐃᒥᕋᔅᓴᐅᔪᓂᑦ 

ᐸᕐᓇᐅᓯᐅᕈᔾᔨᓂᕐᒥᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᐃᓕᖓᓕᕐᒪᖔᖅ ᑕᒪᓐᓇ ᐱᓕᕆᐊᖑᔪᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ  

ᖁᔭᒋᒃᑲᓂᖅᑲᕋ, ᐊᐱᕆᒃᑲᓂᕐᖓᑦ. ᐅᖃᖅᑏ, 

ᑲᓇᑕᓕᒫᒥ ᐃᒥᖃᕐᓂᖅᐸᐅᕙᓪᓚᐃᔪᒍᑦ, 

ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᐅᓪᓗᒥ 33 

ᐳᓴᒋᕙᓪᓚᐃᔭᖏᒡᒎᖅ ᓄᓇᕗᒻᒥ, ᓄᓇᑦᓯᐊᕐᓗ 

ᐃᒥᖁᑎᓕᒫᖏᓐᓂᑦ ᑲᓇᑕᐅᑉ ᑎᒍᒥᐊᖅᑐᖅ, 

ᑭᓯᐊᓂ ᐃᒥᕋᔅᓴᐃᓐᓈᓘᒐᓂ ᐊᒻᒪᓗ 

ᐊᑐᐃᓐᓇᑯᓗᐃᓐᓈᓘᒐᓂ ᓄᓇᓕᓐᓄᑦ. ᑕᐃᒪᓕ 

ᑕᕝᕙ ᐅᖃᖅᑏ, ᐃᓱᒫᓘᑎᑕᖃᕈᓘᔭᖅᐸᑉᐳᖅ 

ᐃᒥᑦᑎᐊᕙᖃᖅᑎᑦᑎᒐᓱᐊᖅᑐᓃᓛᒃ 

ᐊᔾᔨᒌᙱᑦᑐᕕᔾᔪᐊᕌᓘᒻᒪᑕ ᓄᓇᓕᓕᒫᓂᑦ, ᓄᓇᓖᑦ 

ᐃᓚᖏᑦ ᐃᒥᓕᕕᔾᔪᐊᕌᓘᑦᑕᖅᑯᐃᑦ ᐊᒻᒪᑦᑕᐅᖅ 

ᓄᓇᓕᑦᑕᖃᕆᓪᓗᓂ ᓴᓂᑭᓗᐊᖅᑎᑐᑦ 

ᐊᑐᐃᓐᓇᖃᑦᑎᐊᙱᓪᓚᕆᑦᑐᓂᒃ.  

 

ᑖᓐᓇ ᐸᕐᓇᐅᑎ, ᐊᐅᓚᔾᔭᐃᒋᐊᕈᑎᖏᓛᖅ 

ᑲᔪᓯᒋᐊᖅᑎᒐᓱᓐᓂᐊᕐᓗᒍ ᐱᓕᕆᐊᕕᔾᔪᐊᕌᓗᒃ, 

ᐊᔅᓱᕈᐊᕌᓘᔪᖅ. ᖁᕕᐊᓱᓪᓚᕆᓛᖅᑐᖓ 

ᐅᓂᒃᑳᖃᕆᐊᔅᓴᖅ ᖃᓄᐃᓕᐅᕐᓂᕐᒪᖔᑕ 

ᐱᔭᕇᖅᑕᐅᓯᒪᓕᖅᑲᓂᓛᒃ. ᐊᑐᐃᓐᓇᐅᓕᖅᑲᑦ 

ᒪᓕᒐᓕᐅᖅᑎᐅᖃᑎᒐ ᐅᖃᐅᑎᒍᓐᓇᓛᖅᑕᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑭᐅᒻᒪᑦ. ᐄ, 

ᑲᔪᖏᑦᑎᐊᑐᐃᓐᓇᕐᓂᐊᓕᖅᑯᒍᑦ 

ᐅᓂᒃᑳᕐᕕᐅᓛᕆᐊᔅᓴᖅ.  

 

ᑖᓐᓇᓴᐃᓐᓇᖅ ᐅᖃᐅᓯᕆᓗᒍ, ᐃᒥᖃᑦᑎᐊᕐᓂᖅ 

ᐊᑦᑐᐃᖃᑦᑕᕐᖓ ᓄᓇᓕᓐᓂ ᖃᑦᑎᒻᒪᕆᓐᓂᒃᑭᐊᖅ, 

ᐃᒥᖃᑦᑎᐊᖏᓐᓂᖅ. ᐊᐅᓱᐃᑦᑐᖅ, ᐃᒡᓗᓕᒃ 

ᓴᓂᕋᔭᒃ ᑖᒃᑯᐊᓕᒫᑦ 

ᐃᒥᖃᑦᑎᐊᕈᓐᓃᑐᐃᓐᓇᕆᐊᖃᓛᕐᖓᑕᒎᖅ 

ᓯᕗᓂᑦᑎᓐᓂᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ 

ᓄᓇᓖᑦ ᓄᓇᕗᒻᒥ ᐃᒥᑭᔅᓴᕐᓂᐅᓴᕙᑦ? ᖁᔭᓐᓇᒦᒃ, 

ᐅᖃᖅᑏ.  

 



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃᖅ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᐃᒍᕋᑖᖅᑕᖏᑦ 

ᓄᓇᓖᑦ ᐃᒥᑭᔅᓱᕐᓂᐅᓴᔪᑦ, ᐃᒥᑭᔅᓱᑐᐃᓐᓇᕆᐊᓖᑦ 

ᖃᓄᐃᓕᒋᐊᖅᑐᖃᙱᑉᐸᑦ. ᓄᓇᕗᓕᒫᒥ 

ᐃᓱᒫᓗᒋᔭᐅᖃᑦᑕᖅᑐᑦ, 

ᓄᓇᓕᓕᒫᓪᓚᕆᐊᓗᓂᐅᓂᖏᑦᑑᓂᐅᒐᓗᐊᖅ. 

ᐃᓚᖏᓪᓗ ᑎᖅᑎᖁᔨᖃᑦᑕᓲᖑᓪᓗᑎᒥᒃ 

ᐃᒥᖏᓐᓂᑦ, ᑎᑭᕌᕐᔪᐊᕐᒥᓗ, ᑲᖏᖅᖠᓂᕐᒥᓗ 

ᑕᕆᐅᖑᓗᐊᕐᓂᖓ ᐱᔾᔪᑕᐅᖃᑦᑕᕆᓪᓗᓂᑦᑕᐅᖅ 

ᐊᑲᐅᙱᓕᐅᕈᑕᐅᖃᑦᑕᖅᑐᖅ.  

 

ᐊᒻᒪ ᐃᒥᖅᑕᕐᕖᑦ ᒥᑭᓗᐊᓕᖃᑦᑕᖅᓯᒪᒻᒥᒻᒪᑕ. 

ᓴᓂᑭᓗᐊᖅ ᑖᓐᓇ 

ᖃᓄᖅᑑᕈᑎᒋᕈᓘᔭᖅᓯᒪᔭᕋᓗᐊᕗᑦ 

ᑕᕆᐅᖏᔭᐃᔾᔪᑎᓂᒃ ᐊᑐᕆᐊᖃᖃᑦᑕᕐᖓᑕ ᒥᔅᑕ 

ᕋᒻᐴᑦᓗ ᐅᖃᐅᓯᕇᓐᓇᓲᕆᓪᓗᓂᐅᒃ ᒪᓕᒐᓕᐅᕐᕕᒻᒥ. 

ᑖᒃᑯᐊ ᐋᖅᑮᒍᒪᓛᖅᑕᕋᓗᐊᕗᑦ ᒫᓐᓇᑦᑕᐅᑎᒋᐸᓗᒃ 

ᐅᐊᑦᑎᐊᕈᐊᓘᙱᑦᑐᖅ. 

 

ᐃᓚᖏᑦ ᑕᕆᐅᖑᖃᑦᑕᕐᖓᑕ ᐱᐊᓚᑦᑎᖃᑦᑕᕐᖓᑕ 

ᐃᒪᖏᓐᓂ. ᑕᐃᒪ ᑰᖕᒥᒃ ᑕᓯᕐᒧᑦ 

ᑯᕕᑎᑦᑎᔪᖃᖃᑦᑕᕐᓗᓂ 

ᐋᖅᑭᒍᑎᐅᔫᒥᓂᐊᖅᐸᓪᓚᐃᔫᒐᓗᐊᖅ.  

 

ᐃᖃᓗᓐᓂᑦᑕᐅᖅ ᐃᒥᖅᑕᕐᕕᖓ ᕿᕐᓛᖅᑐᒥᓂᐅᒻᒪᑦ 

ᕿᕐᓛᕈᓐᓃᖅᑎᑕᐅᑐᐃᓐᓇᖅᑐᓂ 30 ᐳᓴᓂᒡᒎᖅ 

ᐊᑐᙱᓂᖅᓴᐅᖃᑦᑕᓕᖅᑐᑦ ᖃᐅᑕᒫᑦ.  

 

ᑕᒪᒃᑯᐊ ᐃᓚᖏᑦ ᐋᖅᑭᒐᕐᓂᖅᑐᑯᓗᐃᑦ, ᐃᓚᖏᑦ 

ᐋᖅᑭᒐᕐᓂᙱᑦᑐᐊᓗᐃᑦ. ᑕᕝᕙ ᐅᓪᓗᒥ ᑭᓯᐊᓂ 

ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐅᖃᖅᑏ, 

ᑭᐅᔪᓐᓇᑎᒃᑲᕕᙵ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᐊᐱᖅᑯᑦ 228 - 5(2): ᑐᑦᑐᑦᑕᐅᔪᓐᓇᖅᑐᓄᑦ 

ᑐᓴᒐᒃᓴᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᕆᓂᐊᖅᑕᕋ ᑐᕌᖅᑎᒍᒪᓪᓗᒍ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑎᑦᑎᔩ, 

ᑖᓐᓇ ᐊᐱᖅᑯᓯᐅᕇᓐᓇᐅᔭᖅᐸᑦᑕᕋ 

ᐊᕐᕌᒍᑕᒫᐸᓗᖃᐃ ᑕᐃᒪᙵᑦ ᑕᕝᕙᓃᓕᕋᐃᒐᑦᑕ.  

 

ᐅᓪᓗᒥ ᑐᒃᑐᒐᔅᓴᐃᑦ 

ᑐᒃᑐᒐᓱᐊᕈᓐᓇᖅᑎᑕᐅᒐᑦᑕᐃᓛᒃ ᑕᐃᒪ 250-ᓂᑦ 

ᐱᔪᓐᓇᖅᑎᑕᐅᕙᒃᑲᑦᑕ ᑕᒫᓂ 

ᕿᑭᖅᑖᓗᒻᒥᐅᑕᐅᔪᑎᒍᑦ. 
 

ᐅᓪᓗᒥᑭᐊᕐᖓᐃ ᖃᓄᐃᓕᖓᓕᖅᑲ 

ᑐᒃᑐᒍᓐᓇᕐᓂᖅ? ᐅᕝᕙᓘᓐᓃᑦ ᑐᒃᑐᒐᓱᐊᕐᓂᖅ 

ᓄᓇᓖᑦ ᓈᕆᓯᒪᓕᕆᕙᑦ ᐅᕝᕙᓗ 

ᖃᓄᐃᓕᖓᓕᖅᑲᑦ ᐅᓪᓗᒥᐅᔪᖅ ᑕᒪᓐᓇ 

ᑐᒃᑐᓕᕆᓂᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓈᓴᐅᑏᑦ 

ᕿᓂᑲᐃᓐᓇᕋᑖᕋᒃᑭᑦ. ᒪᒥᐊᓇᖅ, ᐅᖃᖅᑏ.  

 

ᐅᖃᖅᑏ, ᑲᑎᑦᑐᒋᑦ ᑐᒃᑐᑦᑕᐅᒍᓐᓇᖅᑐᐃᑦ 

250−ᒦᖏᓐᓇᓂᐊᖅᑐᐃᑦ ᐊᖑᑎᓄᑦ ᑭᓯᐊᓂ. 

2018-19−ᒥ ᑖᒃᑯᐊ ᐱᔭᐅᓯᒪᙱᑦᑐᐃᑦ 2017-

18−ᒥ, ᑐᒃᑐᒐᓱᐊᕐᓇᐅᑎᓪᓗᒍ ᐊᕐᕌᒍᒧᑦ 

ᓄᑖᒨᖅᑕᐅᓚᐅᙱᑦᑐᑦ. ᐊᒃᑑᕝᕙ 4−ᒥᓂᑦ 2018 

ᐃᒃᐱᐊᕐᔪᒃ 13, 20−ᐅᒋᐊᖃᖅᑐᑎᑦ. ᖁᓕᕌᖅᓯᒪᔪᑦ 

ᑭᙵᕐᓂ 20−ᕌᕈᓐᓇᖅᑐᑎᑦ. ᑲᖏᖅᑐᒑᐱᒻᒥ 

32−ᕌᕈᓐᓇᖅᑐᑦ ᐱᓚᐅᖅᓯᒪᙱᑦᑐᑦ. ᐃᒡᓗᓕᒃ 

ᖁᓕᕌᖅᓯᒪᔪᑦ 12-ᕌᕈᓐᓇᖅᑐᑎᑦ. ᐃᖃᓗᐃᑦ 

29−ᕌᕈᓐᓇᖅᑐᑎᑦ 41, 29−ᕌᖅᓯᒪᔪᑦ 41-ᓂᒃ 

ᐱᒍᓐᓇᖅᑐᑎᒃ. ᐊᒻᒪ ᐸᖕᓂᖅᑑᖅ 35−ᓂᑦ ᐱᓯᒪᔪᖅ 

33-ᓂᑦ ᐱᒍᓐᓇᖅᑐᑎᑦ. ᒥᑦᑎᒪᑕᓕᒃ 23-ᓂᑦ 

ᐱᓯᒪᔪᑦ 34−ᓂᒃ ᐱᒍᓐᓇᖅᑐᑎᑦ. ᕿᑭᖅᑕᕐᔪᐊᖅ 

ᐱᖓᓱᓂᑦ ᐱᓯᒪᔪᑦ 25−ᓂᒃ ᐱᒍᓐᓇᖅᑐᑎᑦ. 151 

ᑐᒃᑐᑕᐅᓯᒪᔪᑦ 250 ᐱᔭᐅᒍᓐᓇᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑭᐅᒻᒪᑦ ᑖᔅᓱᒥᖓ ᒥᓂᔅᑕ. ᐅᖃᖅᑎᑦᑎᔩ, ᑕᐃᒪ 

ᐅᖃᕋᑖᕐᒪᑦ ᐊᒻᒪᓗ ᖃᐅᔨᒪᓪᓗᑕ ᐊᖑᑏᖕᓇᕐᓂᒃ 

ᐸᖕᓃᓐᓇᕐᓂᒃ ᑕᒪᒃᑯᓇᙵᐃᓐᓇᖅ ᑐᒃᑐᒋᐊᖃᖅᑐᒍᑦ 

ᑐᒃᑐᒋᐊᖃᖅᑎᑕᐅᕙᒃᑐᒍᑦ ᑕᕝᕙᓂ 

ᕿᑭᖅᑖᓗᒻᒥᐅᑕᐅᔪᑎᒍᑦ. ᐅᖃᖅᑎᑦᑎᔩ, ᑕᐃᒪ 

ᑖᒃᑯᐊ ᑐᑦᑐᒃᑕᐅᓯᒪᔪᑦ ᑕᐃᒍᕋᑖᖅᑕᖏᑦ 

ᐊᖑᑕᐃᓐᓇᐅᓯᒪᕙᖅᑲᐃ? ᐅᕝᕙᓗ ᐊᕐᓇᓗᖕᓂᒃ 

ᑐᒃᑐᓯᒪᔪᖃᖅᑲ? ᐱᔭᕆᐊᖃᙱᓐᓂᕋᖅᑕᐅᒐᑦᑕ 

ᐊᕐᓇᕐᓗᖕᓂᒃ ᐱᓯᒪᔪᖃᕐᒪᖔᖅ 

ᖃᓄᐃᓕᔭᐅᓯᒪᔪᖃᖅᑳ? ᐊᕐᓇᓗᖕᓂᒃ 

ᑐᒃᑐᓯᒪᔪᖃᖅᑲᑦ ᐊᖑᑕᐃᓐᓇᐅᙱᑦᑐᓂᑦ 

ᑐᒃᑐᓯᒪᔪᖃᕐᓂᖅᑲᑦ ᓄᓇᓕᓐᓂ ᓇᓕᐊᓐᓂᑐᐃᓐᓇᖅ, 

ᓇᓕᐊᓐᓂᑐᐃᓐᓇᖅ. ᑕᒪᓐᓇᖃᐃ 

ᓇᓗᓇᐃᔭᒃᑲᓐᓂᕈᓐᓇᖅᑲᐅᑉ ᒥᓂᔅᑕᐅᑉ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ. ᑖᒃᑯᐊ ᑲᑎᑦᑐᒋᑦ 

ᑐᑦᑐᑦᑕᒥᓃᑦ 14 ᐊᕐᓇᐃᑦ ᐱᔭᐅᓂᕋᖅᑕᒥᓃᑦ 

ᐊᒻᒪᓗ ᐸᐃᑉᐹᖅᑕᑎᓚᐅᓪᓗᑎᒃ 

ᐅᖃᐅᔾᔭᐅᒋᐊᕈᑎᒥᒃ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᑕᐃᒪ ᐃᓄᐃᑦ ᖃᐅᔨᒪᔭᑐᖃᖏᑦ 

ᐅᖃᐅᓯᕇᓐᓇᐸᒃᑲᑦᑎᒍᑦ ᐊᑐᕆᐊᖃᕋᑦᑎᒍᑦ ᑕᒪᓐᓇ. 

ᐃᓄᐃᓐᓗ ᖃᐅᔨᒪᑦᑎᐊᖅᑐᑎᐅᒻᒪᑕ ᐊᖑᓇᓱᓐᓂᕐᒥᑦ 

ᒪᓕᒐᓕᐅᖅᑎᐅᖃᑎᒐ ᓇᓄᓕᕆᖅᑲᐅᒻᒪ ᑕᒪᒃᑯᐊ 

ᐊᑎᖅᑕᓛᕈᓗᐃᒡᒎᖅ ᒥᑭᔪᑦ 

ᐊᒥᓱᕈᖅᐸᓪᓕᐊᔪᐊᓘᑐᐃᓐᓇᐅᒻᒪᑕ ᐊᒻᒪᑦᑕᐅ 

ᑐᒃᑐᐃᑦ ᑕᐃᒪᐃᓕᓛᖅᑐᒃᓴᐅᒋᕗᑦ ᑕᒪᒃᑯᐊ 

ᐊᖑᑕᐃᓐᓈᓗᐃᑦ ᐱᔭᐅᕙᓪᓕᐊᓕᖅᑲᑕ 

ᓄᕐᕋᐃᓐᓇᐅᓕᕈᒫᖅᑐᒃᓴᐅᕗᑦ ᖃᖓᑐᐃᓐᓇᖅ. 

 

ᐅᖃᖅᑎᑦᑎᔩ, ᐅᒥᖓ ᐊᐱᕆᔪᒪᔪᖓ ᐅᑭᐊᓵᒃᑯᑦ  

ᖃᐅᔨᒪᔪᐃᓐᓇᐅᒐᑦᑕ ᑐᒃᑐᐃᑦ ᓄᓕᐊᓕᖅᐸᒻᒪᑕ 

ᑕᒫᓂ ᓰᑦᑏᑉᐱᕆᒥ ᐋᒃᑑᕙᒥ 

ᐱᐅᓗᐊᕈᓐᓃᖃᑦᑕᕐᖓᑕ ᑐᒃᑐᒐᓱᒋᐊᖏᑦᑕ ᑕᒪᒃᑯᐊ 

ᐸᖕᓂᐊᓗᐃᑦ. ᐱᔭᕆᐊᖃᖅᑐᑎᒍᓗ ᑭᓯᐊᓂ, 

ᐊᕐᓇᓄᖕᓂᓗ ᐱᔭᕆᐊᖃᕐᓇᑕ.  

 

ᑖᓐᓇᖃᐃ ᐋᒃᑑᕙ ᐃᓛ ᐅᑭᐊᒃᓵᖅ 

ᐃᓱᒪᒋᔭᐅᓗᐊᖃᑦᑕᙱᓚᖅ ᐊᖑᑕᐃᓐᓇᕐᓂᑦ 

ᐱᔭᕆᐊᖃᕐᓂᕆᔭᖏᑦ ᐃᓄᐃᑦ ᒪᑯᐊ ᐃᓐᓇᕆᔭᕗᑦ 

ᖃᐅᔨᒪᒐᑦᑎᒍᑦ ᑕᒪᒃᑯᓂᖓ ᐱᐅᒃᓴᓗᐊᙱᑦᑐᑦ 

ᐅᕙᒍᓪᓗ ᐸᖕᓂᕐᓂᑦ ᐅᑭᐊᒃᓵᖑᓕᖅᑎᓪᓗᒍ 

ᓄᓕᐊᕐᓂᑯᒥᓂᐅᓕᖅᑎᓪᓗᒋᑦ ᑎᐱᓕᐊᓘᒻᒪᑕ 

ᑕᒪᒃᑯᐊ ᐊᖑᑏᑦ ᐸᖕᓃᑦ. ᑕᒪᓐᓇᖃᐃ 

ᐃᓱᒪᒋᔭᐅᓯᒪᙱᑦᑎᐊᖅᑯᖅ ᖃᓄᖅ 

ᐋᖅᑭᒋᐊᖅᑕᐅᑲᓐᓂᕋᔭᕐᒪᖔᖅ ᑕᒪᒃᑯᓂᖓ 

ᐸᖕᓃᓈᓗᙱᑦᑐᓂ ᐅᑭᐊᒃᓵᒃᑯᑦ 

ᐅᑭᐅᓕᕋᑖᖅᑎᓪᓗᒍ 

ᐱᔪᓐᓇᖅᓯᑎᑕᐅᔪᓐᓇᕋᔭᖅᒫᖔᑕ ᐊᓯᕙᖅᑏᑦ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᒥᔅᑕ ᕿᔪᒃᑖᖅ ᐊᐱᖅᓱᕋᕕᑦ. ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᓈᓚᓐᓂᖃᖅᑎᑦᑎᓛᕐᖓᑕ 

ᐃᖃᓗᓐᓂ ᑕᕝᕙᓂ ᑕᖅᑭᑎᓐᓂ ᑕᐃᒪᐃᑦᑐᑦ 

ᐃᓱᒪᖅᓴᖅᓯᐅᕈᑎᒋᔭᐅᓛᖅᑐᑦ ᐅᖃᐅᓯᐅᓗᑎᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 229 - 5(2): ᐱᓕᕆᖃᑎᒌᒍᓯᖅ 

ᒫᓂᑑᐸᓂᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓂᑯᕕᑦᑐᖓ 

ᐅᖃᖅᑎᑦᓯᔩᑦ ᐊᐱᖅᕼᐅᕈᐊᖅᖢᒍ ᕼᐃᕗᓕᖅᑎᕗᑦ 

ᐃᓛᒃ (ᑐᓵᔨᑎᒍᑦ) ᓯᕗᓕᖅᑎᓚᒋᐊᖓᑦ ᐅᕝᕙᓘᓐᓃᑦ 

ᒥᓂᔅᑕᒋᔭᐅᓂᕋᕆᐊᖓ ᒐᕙᒪᐅᖃᑎᒌᓄᑦ 

ᐱᓕᕆᐊᖃᖅᑎᓄᑦ.  

 

ᐅᖃᖅᑏ, ᐊᐱᖅᑯᑎᒐᓕ ᐱᔾᔪᑎᖃᙳᓱᒃᑐᖅ 

ᓄᓇᕘᒻᒥ ᑲᑐᔾᔨᖃᑎᖃᕐᓂᖓᓂ ᒫᓂᑑᕙᑯᓐᓂᑦ. 

ᑕᐃᒫᒃ ᑐᓴᖃᑦᑕᕋᑦᑕᐃᓛᒃ ᑕᐅᓇᓂ ᑭᕙᓪᓕᐅᑉ  

ᐊᑎᑦᑎᐊᖓᓂᑦ ᒫᓂᑑᕙᒥ 

ᐱᓕᕆᑦᑎᐊᖅᑐᖃᖅᑐᓘᒻᒪ ᐅᕙᖓᓕ 

ᑭᕙᓪᓕᕐᒥᐅᑕᐅᓪᓗᖓ ᑐᓴᕈᒪᕕᐅᑎᒻᒥᒐᒪᑦᑕᐅᖅ  

ᐱᖃᑕᐅᒍᓐᓇᕐᒪᖔᑦᑕ ᐃᑲᔫᓯᐊᖃᑕᐅᒍᓐᓇᕐᒪᖔᑕ 

ᒐᕙᒪᑐᖃᒃᑯᑦ ᑮᓇᐅᔭᓂᑦ ᐃᓕᐅᖅᑲᐅᑎᓪᓗᒋᑦ 

ᒫᓂᑑᕙᐅᑉ ᐊᐅᓐᓇᖓᓄᑦ.  

 

ᓯᕗᓪᓕᖅᐹᕐᓕ ᐊᐱᖅᑯᑎᒐ ᖃᓄᖅ 

ᑲᑐᔾᔨᖃᑎᖃᖅᐸᒪᖔᑦᑕ ᒫᓂᑑᕙ ᒐᕙᒪᖓᓂᑦ? 

ᒥᓂᔅᑕ ᖃᓄᖅ ᐅᓂᒃᑳᕆᔪᓐᓇᖅᑲᐅ ᖃᓄᖅ 

ᐱᓕᕆᖃᑎᖃᖅᐸᒻᒪᖔᑦᑕ ᒫᓂᑑᕙᒥᐅᓂᑦ 

ᒐᕙᒪᒃᑯᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕘᑦ ᓯᕗᓕᖅᑎᖓ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᓯᕗᓕᖅᑎᕈᓚᐅᕋᒪ 

ᔫᓂᐅᑎᓪᓗᒍ ᐊᒻᒪ ᔪᓚᐃᕈᕐᖓᑦ ᓯᕗᓕᖅᑏᑦ 

ᑲᑎᒪᓂᖃᔪᒻᒪᑕ ᓂᐅ ᐳᕋᓐᓱᕆᒃᒥᑦ. ᐅᖃᖃᑎᒋᔪᔭᕋ 

ᓯᕗᓕᖅᑎ ᐹᓕᖅᑐ ᑕᐅᓇᓂ ᐅᖃᐅᓯᕆᓪᓗᑎᒍᑦ 

ᑭᕙᓪᓕᕐᖏᓐᓇ ᖃᓂᔅᓴᓂᖅᓴᕕᔾᔪᐊᕌᓘᓪᓗᓂ 

ᒫᓂᑑᕙᒥ ᑕᐅᖅᓯᕋᐅᑎᖃᖃᑦᑕᓚᐅᖅᓯᒪᒐᓗᐊᕐᖔᑦ. 

ᐅᖃᐅᑎᔪᔭᕋ ᐅᒥᐊᕐᔪᐊᒃᑯᑦ ᐅᓯᑲᑦᑕᕐᕖᑦ 

ᐊᔨᔾᔨᐸᓪᓕᐊᒻᒪᑕ ᐃᖏᕐᕋᔪᓕᕆᓂᖅ ᐊᑭᖏᓪᓗ 

ᐱᔾᔪᑎᒋᓪᓗᒋᑦ. ᖃᐅᔨᒪᖁᓚᐅᖅᑕᕋᐃᓛᒃ 

ᑕᐅᖅᓯᕋᐅᓯᑎᓂᖅᓴᐅᔪᒪᒐᑦᑕ 

ᐱᓕᕆᖃᑎᒋᓂᖅᓴᕆᒍᒪᒐᓗᐊᕋᒃᑭᑦ 

ᑕᐅᓇᓂᒥᐅᑕᐃᑦ.  

 

ᑖᓐᓇ ᐊᐱᖅᑯᑎᒋᕋᑖᖅᑕᐃᑦ ᐱᓪᓗᒍ 

ᐊᖏᕐᓂᖃᓪᓚᕆᓚᐅᙱᑦᑐᖅ ᐊᒻᒪ 

ᑲᑎᒪᖃᑎᒋᒃᑲᓐᓂᓚᐅᖅᓯᒪᓇᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 

ᑭᐅᒐᕕᙵ ᓯᕗᓕᖅᑏ. ᑖᓐᓇ ᐃᓱᒫᓗᒋᔭᕋᓕ  

ᑐᓴᕆᐊᔅᓴ ᒫᓂᑑᕙᐅᑉ ᓯᕗᓕᖅᑎᖓ 

ᐊᖏᖅᑎᐊᖅᓯᒪᔫᔮᙱᒻᒪᑦ.  

 

ᒫᓐᓇ ᑕᐃᒪ ᑲᑎᒪᕋᑖᕐᓂᕆᓚᐅᖅᑕᖓᓂᒃ ᓇᐅᔮᕐᒥ, 

ᑭᕙᓪᓕᕐᒥ ᒪᐃᔭᐃᑦ ᐱᖁᔨᕗᖔᕈᑎᓕᐅᓚᐅᕐᖓᑕ 

ᐱᔾᔪᑎᖃᖅᑐᒥ ᑕᓯᐅᔭᕐᔪᐊᕐᒥ ᑲᑎᒪᔨᐅᖃᑦᑕᖅᑐᓂᒃ  

ᓯᕗᓕᖅᑎᓂᑦ ᓯᕗᓕᖅᑎᐅᑉ ᑲᒪᒋᙱᑕᕋᓗᐊᙱᓪᓕ. 

ᒪᐃᔭᒋᔭᐅᔪᐃᑦ ᐅᖃᓚᐅᕐᖓᑕ 

ᑐᕌᖓᓪᓚᕆᒋᐊᖃᕐᖓᑕᒎᖅ ᐱᖓᓱᓂᑦ: ᐊᖅᑯᑏᑦ, 

ᓄᑭᓪᓚᐅᓯᖅᓱᖅᑕᐅᓂᖓ ᐊᒻᒪ ᐅᐊᔭᓕᖅᑕᐅᓂᖓ 

ᐆᒻᒪᖅᑯᑎᓄᑦ. ᓯᕗᓕᖅᑎ ᑕᒪᑐᒥᖓ 

ᐊᖏᖃᑎᖃᖅᓯᒪᕚᑦ ᓯᕗᒧᑦ ᑕᑯᓐᓇᙳᐊᖅᑕᐅᔪᒥᒃ 

ᓵᙵᔭᐅᒋᐊᖃᖅᑑᔮᖅᑐᒥᒃ 

ᐃᑲᔫᓯᐊᕐᕕᒋᔭᐅᓂᐊᕐᖓᑕ ᑕᒪᒃᑮᓐᓄᒃ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᒥᓱᑲᓪᓚᓐᓄᒃ ᑲᑎᒪᓂᕐᓄᑦ 

ᐅᐸᖃᑦᑕᖅᓯᒪᒐᒪ ᐊᒻᒪᓗ ᒪᐃᔭᐃᑦ ᑕᐃᒃᑯᐊ 

ᑲᑎᒪᑎᓪᓗᒋᑦ ᑕᒪᕐᒥᑦᑎᐊᖅ ᑐᓴᕐᕕᒋᓯᒪᔭᒃᑲ. 

ᑕᐃᒃᑯᐊ ᐊᒃᓱᕉᑎᒋᓚᐅᖅᓯᒪᔭᖏᑦ ᒫᓂᑑᕙᐅᑉ 

ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖃᑎᖃᕈᒪᓪᓗᑎᒃ. 

ᑕᐃᓐᓇᓗ ᐱᖁᔨᕗᖔᓕᐊᖓᑦ ᑕᐃᒪᓐᓇ 

ᐅᖃᖅᓯᒪᓚᐅᖅᖢᓂ. ᑕᐃᒪᐃᑦᑑᖕᒪᑦ 

ᐃᖅᑲᓇᐃᔮᖅᑖᖅᑎᑕᐅᓯᒪᕗᒍᑦ ᑕᒪᓐᓇ 

ᑐᓴᖅᑕᐅᖁᓪᓗᒍ ᒫᓂᑑᕙ ᒐᕙᒪᒃᑯᖏᓐᓄᑦ. 

 

ᐊᑭᓕᒃᓴᓂᒃᓯᒪᖕᒪᑕ ᒪᑯᓂᖓᓗ 

ᐊᑲᐅᙱᓕᐅᕈᑎᖃᖅᖢᑎᒃ ᓇᖕᒥᓂᖅ 

ᑲᒪᒋᔭᕆᐊᖃᖅᑕᒥᖕᓂᒃ. ᑕᐃᒪᓐᓇ 

ᑲᑎᒪᖃᑦᑕᕐᓂᑎᒍᑦ ᐊᑕᐅᓯᕐᒥᒃ ᓂᐱᖃᖅᖢᑕ 

ᐅᖃᓪᓚᖃᑦᑕᖅᑐᒍᑦ. 

ᑕᐅᖅᓰᖃᑎᒌᓐᓂᖅᓴᐅᔪᒪᖃᑎᖃᕈᒪᓪᓗᑎᑦ 

ᒫᓂᑑᕙᒥ, ᐊᖅᑯᑎᓗ ᑕᒪᒃᑯᐊ ᐊᖅᑯᑎᒃᑯᓪᓗ 

ᐱᑐᒃᑕᐅᓯᒪᓪᓗᑎᒃ. ᑕᐃᒪᓐᓇ ᐊᑕᐅᓯᕐᒥᒃ 

ᓂᐱᖃᖅᖢᑎᑦ ᑐᓴᖅᑎᑦᑎᓇᓱᖃᑦᑕᖅᑐᑦ. ᑕᐃᒪᓐᓇ 

ᐱᐅᓂᖅᐹᖑᖕᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ 

ᒫᓐᓇ ᐱᓕᕆᐊᕆᔭᐅᔪᖅ ᓯᕗᒃᑲᖅᑕᖅᑎᒋᔭᐅᓪᓗᑎᑦ 

ᐱᒥᑉ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ. 

ᑐᒃᓯᓇᓱᒃᑐᑦ ᖃᑦᓯᑐᕋᔭᕐᒪᖔᖓ ᖃᕆᓴᐅᔭᐃᑦ 

ᐱᑐᒃᓯᒪᐅᑎᖏᓐᓂᒃ ᐅᐊᔭᓂᒃ ᐃᓕᓯᓗᑎᑦ. ᐃᒻᒪᖄ 

ᑕᒪᓐᓇ ᑮᓇᐅᔭᓕᖅᑕᐅᔪᒪᔪᖅ 

ᑮᓇᐅᔭᓕᐅᕋᓱᐊᖅᑎᖏᓐᓄᑦ.  

 

ᑕᐃᒪᐃᑦᑐᒥᒃ ᖃᑦᓯᕌᕋᔭᙳᐊᕐᒪᖔᖅ ᑐᑭᓯᓇᓱᖕᓂᖅ 

ᐅᖃᐅᓯᕆᔭᐅᑎᓪᓗᒍ ᒫᓂᑑᕙᐅᑉ ᒐᕙᒪᒃᑯᖏᑦ 

ᑕᒪᑐᒥᖓ ᐃᑲᔪᖅᓱᕐᓂᕐᒥᓂᒃ ᓇᓗᓇᐃᖅᓯᒪᕚᑦ? 

ᐅᕝᕙᓘᓐᓃᑦ ᑲᓇᑕᐅᑉ ᒫᓂᑑᕙ ᒐᕙᒪᒃᑯᖏᑦ 

ᑮᓇᐅᔭᖅᑎᒍᑦ ᐃᑲᔪᕐᓂᐊᕐᓂᕋᖅᓯᒪᕙᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

ᐅᖃᓪᓚᖃᑎᒋᓯᒪᔭᒃᑲ. ᐊᒻᒪᓗ 

ᓯᕗᒃᑲᖅᑕᖅᑎᒋᔭᐅᓪᓚᕆᑦᑐᑦ ᑐᑭᓯᓇᓱᒃᑎᓪᓗᒋᑦ 

ᖃᑦᓯᕌᕋᔭᕐᒪᖔᑦ ᖃᐅᒻᒪᖅᑰᑎᑦ ᑕᒪᒃᑯᐊ ᐅᐊᔭᖏᑦ 

ᒫᓂᑑᕙᒥ ᑕᑉᐸᐅᖓ ᑭᕙᓪᓕᕐᒧᑦ 

ᐋᖅᑭᒃᓱᖅᑕᐅᔪᒪᑎᓪᓗᒋᑦ. ᑲᓇᑕᐅᑉ ᒐᕙᒪᒃᑯᖏᑦ 

ᑐᓴᖅᑎᓯᒪᔭᕗᑦ ᑕᒪᓐᓇ ᐱᐅᔪᐊᓘᖕᒪᑦ 

ᓴᖅᑭᑕᐅᓯᒪᓪᓗᓂᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ.  

 

ᐊᓂᒍᖅᐸᑦ ᑕᓪᓕᒪᑦ ᓄᓇᓖᑦ ᒪᕐᕉᒃ ᐅᔭᕋᓐᓂᐊᕐᕖᒃ 

ᐱᑐᒃᑕᐅᓯᒪᓇᔭᖅᑐᑦ ᐃᓘᓐᓇᖏᓪᓗ ᑕᒪᕐᒥᒃ 

ᓄᓇᓕᓕᒫᑦ ᑕᐃᒪᓐᓇ ᖃᕋᓴᐅᔭᒃᑰᕈᑎᖃᓕᕐᓗᑎᑦ. 

ᓯᕗᓕᖅᑎ ᐹᓕᔅᑐᕐ, ᐅᖃᓚᐅᖅᑐᖅ ᑕᒪᓐᓇ 

ᐊᑐᖅᑕᐅᑦᑎᐊᕈᓐᓇᖅᑐᖅ ᐅᑭᐅᖅᑕᖅᑐᒥ.  

 

ᐅᑕᖅᑭᐅᑎᑐᐃᓐᓇᕐᓂᐊᖅᐸᕗᑦ 

ᖃᓄᐃᓕᕚᓪᓕᕐᓂᐊᕐᒪᖔᑦ ᐊᒻᒪᓘᓐᓃᑦ ᐱᒃᑯᑦ 

ᑭᕙᓪᓕᒃᑯᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

ᖃᓄᐃᓕᑎᑦᑎᓂᐊᕐᒪᖔᑦ. ᑲᓇᑕᐅᑉ ᒐᕙᒪᒃᑯᖏᑦᑐᖅ  

ᑕᐃᒪ ᑕᒪᑐᒥᖓ ᐱᐅᒃᓴᖅᐸᑕ ᐃᑲᔪᖅᓱᕐᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 230 - 5(2): 

ᕿᒥᕐᕈᔭᐅᒃᑲᓐᓂᕆᐊᖃᖅᑰᖅᐹ ᖃᕆᓴᐅᔭᒃᑯᑦ 

ᐃᓕᓐᓂᐊᕈᑕᐅᕙᒃᑐᑦ? (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑕᐃᑦ ᓄᓇᕗᒻᒥᐅᑕᐃᓪᓗ. 

ᐃᕐᓂᕋᓗ ᒋᐅᕆ ᓇᓪᓕᐅᑎᖕᒪᑦ 

ᓇᓪᓕᐅᓂᖅᓯᐅᑦᑎᐊᖁᓪᓗᒍ.  

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᓄᖓ ᐊᐱᖅᑯᑎᒋᓂᐊᖅᑕᕋ.  

 

ᐅᖃᖅᑏ, ᑭᖑᓪᓕᕐᒥ ᑲᑎᒪᕐᔪᐊᖅᑎᓪᓗᑕ 

ᐊᑲᐅᙱᓕᐅᕈᑎᖃᓪᓚᕆᓕᓚᐅᖅᓯᒪᔭᕗᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᒃᑎᖕᒪᑕ ᐃᓕᓴᖅᑎᓄᑦ 

ᑐᕌᖓᔪᑦ ᖃᕆᓴᐅᔭᕐᓅᖅᑎᖅᑕᐅᕙᓪᓕᐊᓪᓗᑎᒃ 

ᐅᐸᒃᐸᑦᑐᑦ ᐊᑎᓕᐅᖅᓯᒪᔪᓪᓗ ᑕᒪᒃᑯᐊ 

ᐊᐅᓚᑕᐅᔪᓐᓇᕐᓂᐊᕐᒪᑕ. ᐊᒻᒪᓗ 

ᓇᓗᓇᐃᖅᓯᔪᓐᓇᕐᓂᐊᕐᒪᑕ ᖃᔅᓯᓂᒃ 

ᑮᓇᐅᔭᖅᑖᖅᑎᑕᐅᓂᐊᕐᒪᖔᑦ. 

 

ᑕᐃᑲᓂ ᑎᓴᒪᖓᓐᓂ ᑲᑎᒪᕐᔪᐊᖅᑎᓪᓗᑕ ᐃᒃᑯᐊ 

ᐃᓕᓴᕐᕕᖕᓂ ᐊᖓᔪᖅᑳᑦ ᐅᓄᖅᓯᑎᑦᑎᓗᐊᓕᖅᑐᑦ 

ᐃᓕᓴᖅᑏᑦ ᐊᑎᖏᓐᓂᒃ ᑮᓇᐅᔭᖅᑖᒃᑲᓐᓂᕈᒪᒧᑦ 

ᐅᓄᒃᑲᓂᖁᒧᓪᓗ ᐃᓕᓴᐃᔩᑦ ᐅᓄᕐᓂᖏᑦ.  

 

ᑕᒪᓐᓇ ᐃᓱᒫᓘᑎᒋᔭᐅᔪᖃᐃ 

ᓇᐅᑦᑎᖅᓱᖅᑕᐅᑦᑎᐊᕋᓗᐊᖅᐸ ᐱᓕᕆᕝᕕᔅᓯᓐᓄᑦ? 

ᐊᒻᒪᓗ ᑕᒪᓐᓇ ᐊᑐᓕᖅᑎᑕᐅᓚᐅᖅᑎᓪᓗᒍ 

ᖃᓄᐃᑦᑐᓂᒃ ᐱᔭᕐᓂᙱᔾᔪᑎᓂᒃ 

ᓇᓗᓇᐃᖅᓯᓯᒪᓕᖅᐱᓯ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᒪᐃᐳᕗᑦ ᖃᕆᓴᐅᔭᒃᑯᑦ 

ᐃᓕᓴᖅᑏᑦ ᐊᑎᖏᓐᓂᒃ ᐃᓕᐅᖅᑲᐃᕖᑦ 

ᐊᑐᖅᑕᐅᖃᑦᑕᖅᑐᖅ. ᑕᐃᒪᓐᓇ 

ᓇᓕᖅᑯᖅᑕᖅᓯᒪᓪᓗᑎᑦ. ᐅᐸᖃᑦᑕᕐᓂᖏᑦ 

ᐊᓂᒍᐃᓯᒪᓂᖏᑦ ᖃᓄᖅ ᐱᐅᓯᖃᖃᑦᑕᕐᓂᖏᑦ 

ᐃᑲᔪᖅᓲᑎᖏᓪᓗ ᑕᒪᒃᑯᐊ 

ᐃᓕᐅᖅᑲᖅᑕᐅᔪᐃᓐᓇᐅᖃᑦᑕᖅᑐᑦ ᖃᕆᓴᐅᔭᒧᑦ.  

 

ᐃᓗᓕᑯᓘᔭᖏᓐᓂᒃ ᑐᑭᓯᒃᑲᓐᓂᕆᐊᖃᕐᓂᐊᖅᑐᖓ 

ᖃᓄᐃᑦᑐᑦ ᑕᒪᒃᑯᐊ ᐱᔭᕐᓂᙱᔾᔪᑏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᖃᓄᖅ 

ᑲᒪᒋᔭᐅᖃᑦᑕᕐᓂᖏᓐᓂᒃ. ᐃᓕᓴᕐᕖᑦ 

ᐊᖓᔪᖅᑳᓕᒫᖏᑦ ᐊᒻᒪᓗ ᐃᖃᓗᖕᓄᑦ ᑐᕌᖓᔪᑦ 

ᑕᐃᒪᐃᑦᑐᓂᒃ ᐱᓕᕆᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᑕᐅᓯᐅᙱᑦᑐᑦ ᓄᓇᓖᑦ ᐃᓕᓴᐃᔨᖏᑦᑕ 

ᐅᓄᕐᓂᖏᓐᓂᑦ ᓇᑲᑦᑎᕕᐅᓯᒪᓕᕐᒪᑕ. ᐃᓛᓐᓂᒃᑯᓪᓗ 

ᑕᐸᐃᖅᐸᒃᖢᑎᒃ ᑕᐃᒃᑯᐊ ᐃᓕᓴᕐᕕᖕᒥ 

ᐃᖅᑲᓇᐃᔭᖅᑎᐅᔪᑦ ᑕᑯᓐᓇᕋᒥᒃ ᐃᓕᓴᖅᑏᑦ 

ᐅᓄᖅᓯᕙᓪᓕᐊᓂᖏᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 

ᐃᓱᒫᓘᑎᒋᔭᐅᔪᖅ ᖃᓄᖅ ᑲᒪᒋᔭᐅᖃᑦᑕᕐᒪᖔᖏᑦ 

ᓴᖅᑭᑕᐅᔭᕌᖓᑦᑕ ᐊᓪᓚᕕᖕᒥᐅᑕᓄᑦ ᐊᒻᒪᓗ 

ᑲᑎᒪᔨᓄᑦ? ᐊᔾᔨᒌᖃᑦᑕᙱᒻᒪᑕ ᑕᐃᒃᑯᐊ 

ᖃᕆᓴᐅᔭᒃᑯᑦ ᐃᓕᐅᖅᑲᖅᑕᐅᔪᑦ ᐊᒻᒪᓗ 

ᑎᑎᕋᖅᑕᐅᖃᑦᑕᖅᑐᑦ ᐃᓕᓴᕐᕖᑦ ᑎᑎᕋᖅᑎᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑖᒃᑯᓂᖓ ᖃᕆᓴᐅᔭᕐᓂᒃ ᐃᓕᐅᖅᑲᐃᕕᖏᓂᒃᑯᐊ 

ᐊᒥᒐᓗᐊᕐᒪᑕ. ᓈᓴᐅᑎᖏᓐᓂᒃ ᐱᖃᑦᑕᖅᑐᒍᑦ 

ᓲᕐᓗᒃ ᓯᑏᕝᕙ 30 ᑖᓐᓇ ᐃᓱᓕᕝᕕᐅᑉ 

ᑎᑎᕋᖅᑕᐅᔪᓐᓇᖅᑐᑦ ᓯᑏᕝᕙ 30−ᒧᑦ 

ᐃᓱᓕᑦᑎᖃᑦᑕᖅᖢᒋᑦ. ᐃᒃᑯᐊ ᐊᑕᐅᑦᑎᒃᑯᐊᓗᒃ 

ᖃᕆᓴᐅᔭᕐᒧᑦ ᑐᖅᑯᖅᑕᐅᕙᓪᓕᐊᔪᓐᓇᙱᒻᒪᑕ 

ᐱᓕᕆᐊᕆᑯᑖᓚᐅᕐᓗᒍ ᑭᓯᐊᓂ ᑕᒪᕐᒥᒃ 

ᐃᓕᐅᖅᑲᖅᑕᐅᔪᓐᓇᖅᓯᖃᑦᑕᖅᑐᑦ. ᐃᒻᒪᖄ 

ᑕᖅᑭᓕᒫᖅ ᐅᕝᕙᓘᓐᓃᒃ ᒪᕐᕉᒃ ᑕᖅᑮᒃ ᓯᑏᕝᕙ 

30−ᙳᖅᓯᒪᓕᖅᑎᓪᓗᒍ ᑕᐃᒃᑯᐊ 

ᓈᔭᐅᑕᐃᓐᓇᖃᑦᑕᖅᑐᑦ. 

 

ᑭᓯᐊᓂ ᓄᑖᓂᒃ ᐋᖅᑭᒃᓯᒪᐅᑎᓂᒃ 

ᐋᖅᑭᒃᓱᐃᕙᓪᓕᐊᓕᖅᑐᒍᑦ. ᑕᐃᒃᑯᐊᓗ 

ᐊᑲᐅᙱᓕᐅᕈᑎᒋᔭᕗᑦ ᑕᒪᒃᑯᐊ 

ᐱᓕᕆᐊᕆᓇᓱᒃᖢᑎᒃᑯᑦ. ᐱᓗᐊᕐᓗᒋᑦ ᒫᓂ 

ᐃᖃᓗᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 

ᓈᓴᐅᑎᖏᑦ ᑕᐃᒃᑯᐊ ᐊᑐᐃᓐᓇᕈᖅᑎᑕᐅᖃᑦᑕᕐᒪᑕ 

ᑕᐃᒪᐃᑦᑑᖕᒪᑦ ᐃᓕᓴᕐᕖᑦ ᐊᖓᔪᖅᑳᓕᒫᖏᑦ 

ᑲᑎᒪᖃᑎᒋᓇᓱᖃᑦᑕᖅᑕᒃᑲ ᑕᒪᒃᑯᐊ ᓈᓴᐅᑏᑦ 

ᓈᓴᕐᓂᐊᕋᑦᑎᒃᑯᑦ. ᑕᐃᒪᐃᓕᐅᖅᖢᑕ ᑕᐃᒃᑯᐊ 

ᐊᑲᐅᙱᓕᐅᕈᑏᑦ ᐋᖅᑭᒃᓱᕋᓱᖃᑦᑕᖅᑕᕗᑦ 

ᓇᓕᖅᑯᖅᑎᓯᒪᑦᑎᐊᖅᑐᓂᒃ ᓈᓴᐅᑎᓂᒃ 

ᐱᓯᒪᔪᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 231 - 5(2): ᐱᕙᓪᓕᐊᔪᓕᕆᓂᖅ 

ᓄᓇᓕᓐᓂ ᓯᐊᒻᒪᑎᕐᕕᐅᓯᒪᓐᖏᑦᑐᓂ 

(ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐱᕙᓪᓕᐊᔪᓕᕆᔨᑉ 

ᒥᓂᔅᑕᖓᓄᑦ.  

 

ᐅᖃᖅᑎᑦᑎᔩ, ᑕᐃᒪ ᐅᖃᓚᐅᖅᓯᒪᒐᒪ ᑖᒃᑯᐊ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓱᕐᓂᐊᕐᓂᕋᖅᖢᒋᓂᓛᒃ 

ᐱᕚᓪᓕᕈᑕᐅᔪᓐᓇᖅᑐᐃᑦ ᐱᕙᓪᓕᐊᔾᔪᑕᐅᔪᓐᓇᖅᑐᐃᑦ 

ᑕᒪᒃᑯᓂᖓ ᒐᕙᒪᒃᑯᓐᓂᒃ ᑐᖅᑲᖅᑕᕐᕕᐅᓯᒪᙱᑦᑐᓂᑦ. 

ᑖᓐᓇᓗ ᐱᕕᒡᔪᐊᕆᓪᓗᒍ ᑖᓐᓇ ᐅᕙᖓ.  
 

ᑕᐃᒪ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐋᖅᑭᒃᓯᓚᐅᕐᒪᑕᐃᓛ ᑖᓲᒥᖓ ᑐᕌᖅᑕᕗᑦ ᑖᓐᓇᓗ 

ᓇᓗᓇᐃᔭᒃᑲᓐᓂᕐᓗᖓ ᐃᒪᓐᓇ, ᑕᒪᓐᓇ 

ᓇᖕᒥᓂᖃᕋᓱᖃᑦᑕᖅᑐᓄᑦ ᑕᒪᒃᑯᓂᖓ 

ᓄᓇᓕᕋᓛᖑᓂᖅᓴᐅᔪᓂᒃ. ᑕᐃᒪ 

ᐱᕚᓪᓕᐅᑕᐅᔪᓐᓇᑦᑎᐊᕋᓱᒋᒐᒃᑯ ᐅᑉᐱᕆᓪᓗᐱᒋᓪᓗ 

ᑲᓱᓯᒋᐊᖅᑎᑦᑎᒍᑎᑦ ᑖᒃᑯᓂᖓ. ᑭᓯᐊᓂ ᑕᐃᒪ ᑕᒪᓐᓇ 

ᓱᓕ ᐋᖅᑭᐊᓂᓯᒪᖅᑰᔨᖏᒻᒪᑦ.  
 

ᐅᖃᖅᑎᑦᑎᔩ, ᒥᓂᔅᑕ ᓇᓗᓇᐃᔭᕈᓐᓇᖅᐹ ᑕᒪᒃᑯᐊ 

ᐱᕚᓪᓕᕈᑦᑕᐅᔪᓐᓇᖅᑐᐃᑦ ᓄᓇᓕᕋᓛᖑᓂᖅᓴᐅᔪᓄᑦ 

ᖃᓄᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐋᖅᑭᒃᓱᐃᓯᒪᓕᕐᒪᖔᑦᑕ.  ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᒃ ᐊᐱᕆᒻᒪᑦ 

ᒪᓕᒐᓕᐅᖅᑎᐅᖃᑎᒐ. ᐄ, ᐊᔾᔨᒌᖏᑦᑐᓂ 

ᐱᕚᓪᓕᕈᑎᓂᒃ ᐊᑐᐊᐃᖃᖅᑎᑦᑎᖃᑦᑕᖅᑐᒍᑦ 

ᑕᒪᒃᑯᓄᖓ ᓄᓇᓕᓐᓄᑦ. ᑕᒪᒃᑯᐊ 

ᑐᔅᓯᕋᐅᑎᒋᔭᐅᔪᓐᓇᖃᑦᑕᖅᑐᐃᑦ ᐳᓚᕋᑎᓄᑦ 

ᐅᕝᕙᓘᓐᓃᑦ ᓇᖕᒥᓂᖅ ᓇᒻᒥᓂᖅᑖᕋᓱᒃᑐᓄᑦ 

ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᔭᐅᒃᑲᓐᓂᕈᓐᓇᖅᑐᒥᑦ 

ᑕᒪᒃᑯᓄᖓ ᐊᔾᔨᒌᖏᑦᑐᓂᑦ. 
 

ᑖᒃᑯᐊᓪᓗ ᐊᕕᑦᑐᖅᓯᒪᓪᓗᑎᒍᑦ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᓄᓇᓕᓐᓄᑦ ᐳᓚᕋᑲᑦᑕᖅᓱᑎᒃ 

ᐊᒻᒪᓗ ᓄᓇᓕᐅᑉ ᐃᓗᐊᓂ ᐱᕙᓪᓕᐊᕈᑎᔅᓴᑲᓐᓂᕐᒥᒃ 

ᐃᖅᑲᓇᐃᔭᖅᑎᖃᖅᑐᐃᓐᓇᓪᓗᑎᑦ ᑕᐃᑰᓇ 

ᕼᐋᒻᓚᒃᑯᑎᒍᑦ ᐅᕙᒍᑦ ᑮᓇᐅᔭᓂᑦ 

ᐊᑐᐃᐊᓐᓇᖃᖅᑎᑦᑎᕕᒋᖃᑦᑕᖅᓱᑎᒍᑦ ᑕᒪᒃᑯᐊᓂᖓ 

ᐊᒻᒪᓗ ᑖᒃᑯᐊ ᓄᓇᓖᑦ ᐅᖃᐅᑎᖃᑦᑕᖅᓱᑎᒍᑦ 

ᑭᓱᑲᓐᓂᕐᓂᑦ ᑕᑯᔪᒪᒐᔅᓯ ᐱᕚᓪᓕᕈᑎᒃᓴᓂᑦ ᑖᒃᑯᐊ 

ᓄᓇᕘᑦ ᓄᓇᓕᖁᑎᓕᒫᖏᓐᓄᑦ ᑐᕌᖓᔪᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄᓚᒃ, ᐄ, 

ᑕᐃᒪ ᒪᓂᔅᑕᖃᐃ ᖃᐅᔨᒪᕗᖅ 

ᖃᐅᔨᒪᔪᒃᓴᐅᒐᓗᐊᖅᑎᓪᓗᑎᑦ  

ᑖᒃᑯᐊ ᑕᐃᒪ ᕿᑭᖅᑕᓃᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᒻᒪᓗ ᓄᓘᔮᓕᕆᔨᒃᑯᑦ ᐊᖏᕈᑎᖃᖅᓯᒪᒻᒪᑕ.  

ᑖᔅᓱᒥᖓ ᐃᓄᐃᑦ ᐊᒃᑐᖅᑕᐅᓂᖓᓄᑦ 

ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᖃᕐᒪᑕ. 
 

ᐊᒻᒪᓗ ᑕᒪᓐᓇ ᐱᕙᓪᓕᐊᑎᑦᑎᓯᒪᖕᒥᖕᒪ 

ᐊᖏᓪᓕᒋᐊᖅᑎᑦᑎᓯᒪᒋᓪᓗᓂ ᐱᕚᓪᓕᕈᑎᒃᓴᑦᑎᓐᓂ. 

ᑖᒃᑯᐊᓗ ᓄᓘᔮᓕᕆᔨᒃᑯᑦ ᑕᐃᒪ 

ᓴᖅᑭᑦᑎᓵᑦᑎᐊᓚᐅᕐᒥᖕᒪᑕ ᓇᓗᓇᐃᔭᐅᖅᓯᒪᔪᒥᑦ 

ᐃᖅᑲᓇᐃᔭᖅᐸᒃᑐᐃᑦ ᓴᓇᔭᖅᑐᖅᐸᒃᑐᐃᑦ ᑕᑉᐱᑯᖓ 

ᓄᓘᔮᓄᑦ. ᑕᐃᒪᓕ ᐃᒪᓐᓇ ᑕᐃᒪ 

ᓇᓗᓇᐃᔭᒃᑲᓐᓂᕐᓗᖓ ᑖᓐᓇ 

ᐅᓂᒃᑳᓕᐊᕆᔭᐅᓚᖅᓯᒪᔪᖅ ᐊᑐᐃᓐᓇᕈᖅᑎᓯᒪᖕᒪᑦ 

ᑖᒃᑯᐊᓗ ᐃᓄᐃᑦ ᓴᓇᔭᖅᑐᖃᑦᑕᕐᓂᖏᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᑕᑉᐱᑲᓂ 

ᐊᖏᒡᓕᕚᓪᓕᕆᓪᓗᓂ ᐱᕈᖅᐸᓪᓕᐊᒋᓪᓗᓂ. ᑕᒪᓐᓇᓗ 

ᑖᒃᑯᓄᖓᓕᒫᖅ ᑲᑐᔾᔨᖃᑎᒌᑦ ᐃᓄᐃᑦ ᑲᑐᔾᔨᖃᑎᒌᓄᑦ 

ᓄᓘᔮᓕᕆᔨᒃᑯᓐᓄᑦ ᐱᒻᒪᕆᐅᒋᓪᓗᓂ ᑖᓐᓇ ᐊᖏᕈᑎ 

ᑕᐅᑐᒃᖢᒍ. ᑕᒪᓐᓇ ᑕᐃᒪ ᒥᓂᔅᑕ 

ᓇᓗᓇᐃᔭᒃᑲᓐᓂᕈᓐᓇᖅᐹ ᑕᒪᒃᑯᐊ ᐱᕚᓪᓕᕈᑎᒃᓴᕗᑦ 

ᓄᓇᓕᕌᓛᖑᓂᖅᓴᐅᔪᓂᑦ ᖃᓄᖅ ᑖᓐᓇ 

ᐱᕙᓪᓕᐊᔪᓕᕆᔨᒃᑯᑦ ᖃᓄᖅ ᑖᔅᓱᒥᖓ ᑕᐅᑐᑎᒡᓗᒋᑦ 

ᖃᓄᐃᓕᖓᓕᖅᐸᓕ ᑖᒃᑯᓂᖓ ᐊᖏᕈᑕᐅᓯᒪᔪᓂᑦ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᑭᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᒃ. ᑖᒃᑯᐊ ᕿᑭᖅᑕᓂᑦ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒃᓱᕈᖅᓯᒪᒻᒪᑕ ᐊᒻᒪᓗ 

ᓴᖅᑭᑎᕋᑖᓚᐅᕐᒪᑕ ᐅᐱᒋᔪᒪᖃᓯᐅᑎᒋᕙᒃᑲ ᑖᒃᑯᓄᖓ 

ᓄᓇᓕᖁᑎᖏᓐᓄᑦ ᐱᕚᓪᓕᕈᑎᔅᓴᓂᑦ 

ᓴᖅᑭᑎᑦᑎᒋᐊᑲᓐᓂᓚᐅᕐᒪᑕ ᑖᒃᑯᐊ ᓄᓘᔮᓂᑦ 

ᐱᓕᕆᔪᓄᑦ. ᑖᒃᑯᓄᖓ ᑕᓪᓕᒪᓄᑦ 

ᓄᓇᓕᑐᐊᓅᙱᑦᑐᖅ ᑭᓯᐊᓂ ᓄᓇᓕᓕᒫᑦ 

ᕿᑭᖅᑖᓗᓕᒫᒨᖓᔪᓂᑦ ᑐᕌᖓᔪᓂᑦ ᐱᖃᓕᕐᒪᑦ 

ᐃᓄᖕᓂᑦ ᓂᕆᐅᑲᓐᓂᖅᑐᖓ ᐃᓄᐃᑦ 

ᐊᒥᓱᕈᕆᐊᕐᓂᐊᖅᑕᐃᑦ ᑕᐃᑲᓂ ᐃᖅᑲᓇᐃᔭᖅᑎᒋᑦ 

ᑕᐃᑲᓂ ᑭᒡᒐᖅᑐᖅᑕᒪ. 
 

ᐃᓚᖏᓐᓂᓘᓐᓃᑦ ᐃᖅᑲᓇᐃᔭᕈᓐᓇᖅᓯᔪᖃᕐᒪᑦ 

ᖃᐃᖃᓚᐅᖅᓱᓂᒃ ᐊᓕᐊᓇᐃᒍᓱᑦᑎᐊᖅᑐᒥᑦ. 

ᑕᒪᒃᑯᐊᓪᓗ ᐃᓕᓐᓂᐊᕈᑏᑦ ᐊᒥᓱᐃᑦ 

ᐊᐅᓪᓚᖃᑦᑕᓕᖅᑐᐃᑦ ᑕᐅᑐᒃᑕᕗᑦ. ᐅᕙᒍᑦ 

ᓇᖕᒥᓂᖅ ᒐᕙᒪᐅᓪᓗᑕ ᑖᒃᑯᐊ 

ᐊᖏᕈᑎᒋᔭᐅᓚᐅᖅᑐᐃᑦ ᑖᒃᑯᐊ ᐃᓄᓐᓄᑦ ᐊᒻᒪᓗ 

ᐅᔭᕋᓐᓂᐊᖅᑎᒃᑯᑦ ᑖᒃᑯᐊ ᐊᖏᕈᑎᒋᓚᐅᒻᒪᒋᑦ. 

ᑖᒃᑯᐊ ᐱᓕᕆᔪᒪᓯᒪᓪᓗᑎᒃ ᐅᕙᒍᑦ ᓴᓂᕌᓂ  

ᑕᐅᑐᑦᓱᑕ, ᐊᒻᒪᓗ ᐃᓚᖓᒍᑦ ᐃᑲᔪᖅᑐᐃᓇᓱᒃᓱᑕ 

ᓲᕐᓗ ᓯᓚᑦᑐᓴᕝᕕᒃᑯᑎᒍᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐅᕙᒍᑦ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1562 

ᐱᕙᓪᓕᐊᔪᓕᕆᔨᒃᑯᓐᓃᙶᖅᑐᓂᒃ. ᑕᒪᒃᑯᓂᖓ 

ᐊᔾᔨᒌᖏᑦᑐᓂᒃ ᐃᓚᒋᔭᐅᓇᓱᒃᐳᒍᑦ.  
 

ᐊᒻᒪᓗ ᐅᖃᕆᐊᒃᑲᓐᓂᕈᒪᓪᓗᖓ ᑖᒃᑯᐊᑦ 

ᐊᖏᕈᑎᓕᐅᖃᑎᒋᓇᓱᒃᑲᒃᑎᒍᑦ ᓄᓘᔮᓂᑦ ᐱᓕᕆᔪᐃᑦ, 

ᑖᒃᑯᐊ ᐊᖏᕈᑎᑦᑎᒍᑦ ᑭᓱᓂᒃ ᓄᓇᕘᑉ ᒐᕙᒪᒃᑯᑦ 

ᐃᑲᔪᖅᑐᐃᖃᑎᒌᒃᐱᑕ ᐊᒻᒪᓗ ᑭᓱᓂᒃ 

ᐱᓕᕆᖃᑎᒌᑦᑎᐊᒃᑲᓐᓂᕈᓐᓇᕐᓂᖅᓴᐅᕕᑕ, 

ᑕᐃᒪᓐᓇᐃᓕᖓᐅᖅᑐᓂᒃ ᐊᖏᕈᑎᓕᐅᕋᓱᒃᓯᒪᒐᑦᑕ 

ᒫᓐᓇᐅᔪᖅ. ᖁᔭᓐᓇᒥᒃ ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 

ᖃᐃᕐᓂᖅ. 
 

ᖃᐃᕐᓂᖅ: ᐄᓚᒃ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᓗ 

ᑐᓴᕈᒥᓇᖅᑐᖅ. ᐄ, ᑕᐃᒪ ᑖᒃᑯᐊ ᓄᓇᓖᑦ ᑕᓪᓕᒪᐃᑦ 

ᐊᒃᑐᖅᑕᐅᓯᒪᔪᐃᑦ ᓴᓂᕋᔭᒃᑕᐅᖅ 

ᐃᓚᓕᐅᔾᔭᐅᖃᑕᐅᓯᒪᖕᒪᑦ.  
 

ᑕᐃᒪ ᑖᒃᑯᐊ ᐃᑲᔪᖅᓱᕐᑲᑦᑕᕋᒃᑭᓂᓛᒃ ᓄᓘᔮᓕᕆᔨᒃᑯᑦ. 

ᑖᒃᑯᐊ ᑖᓐᓇ ᑕᐃᒪ ᐊᖏᕈᑎᒥᒃ 

ᓴᖅᑭᑦᑎᓂᐊᕐᓂᕋᖅᑲᐅᑎᓪᓗᑎᑦ 

ᓇᓗᓇᐃᔭᒃᑲᓐᓂᕐᓚᖓ. ᐅᓇ ᐊᒥᑦᑐᕐᒥᐅᓄᑦᑕᐅᖅ 

ᐱᕚᓪᓕᕈᑕᐅᔪᓐᓇᕋᓱᒋᔭᐅᓚᐅᕐᒥᖕᒪᑦ ᓴᓂᕋᔭᒃ 

ᑕᑯᓇᔭᕈᑦᑎᒍᑦ, ᒥᑦᑕᕐᕕᖃᕐᒪᑦ ᑕᑭᓛᖑᖃᑕᐅᒋᓪᓗᓂ 

ᓄᓇᓕᕋᓛᖑᒐᓗᐊᕆᓪᓗᓂ. ᑖᓐᓇᑦᑕᐅᖅ ᑕᐃᒪ 

ᐊᖏᕈᑎ ᓴᖅᑭᓐᓇᔭᕈᔅᓯᐅᒃ, ᑕᒪᓐᓇ ᐃᒪᓐᓇ 

ᑕᐅᑐᒃᑕᐅᔪᓐᓇᕆᕗᖃᐃ. 
 

ᓴᓂᕋᔭᒃᑕᐅᖅ ᑖᒃᑯᓄᖓ ᖁᑦᑎᖕᓂᖅᓴᐅᔪᓄᑦ ᐃᒻᒪᖄ 

ᐊᖅᑯᑎᙳᖅᑎᑕᐅᓗᓂ. ᒥᑦᑕᕝᕕᖃᖅᐳᒍᑦ 

ᑕᑭᓛᖑᖃᑕᐅᒋᓪᓗᓂ ᓄᓇᕘᒥ ᑕᒪᓐᓇ. ᑕᐃᒪ 

ᐅᒃᐱᕆᒐᒃᑯ ᓴᓂᕋᔭᒃ ᐃᓚᓕᐅᔾᔭᐅᓇᔭᕈᓂ ᐃᒻᒪᖄ 

ᑕᒪᒃᑯᐊ ᓂᕿᑖᕈᑎᑦ ᖃᖓᑦᑕᐅᑎᒃᑯᑦ ᓂᖀᑦ 

ᓇᒃᓯᐅᔾᔭᐅᖃᑦᑕᖅᑐᐃᓐ ᑕᐃᒪᖃᐃ ᑖᓐᓇ 

ᐊᖅᑯᑕᐅᓕᕈᓐᓇᕋᓱᒋᓪᓗᒍ ᑕᒃᐱᑯᖓ 

ᖁᑦᑎᓐᓂᖅᓴᐅᔪᓄᑦ. ᑕᐃᒪ ᒥᓂᔅᑕ 

ᓇᓗᓇᐃᔭᒃᑲᓐᓂᖁᖦᖤᔾᔪᐊᓕᕆᕙᕋ ᑕᒪᓐᓇᖃᐃ 

ᑕᐅᑐᒃᑕᐅᓯᒪᕗᖅ ᐸᕐᓇᐅᑕᐅᓯᒪᕗᖅ ᓴᓂᕋᔭᒃ 

ᐃᒻᒪᖄ ᓄᖅᑲᖅᑕᕐᕕᐅᖃᑕᐅᓕᒻᒥᓗᓂ? ᖁᔭᓐᓇᒦᒃ, 

ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᑖᓐᓇ ᓄᓇᓕᖕᓄᑦ 

ᐊᑕᐅᓯᐅᙱᑦᑐᒧᑦ ᑕᐃᒪᓐᓇ 

ᑐᑦᑕᕝᕕᐅᒍᒪᓯᒪᖃᑦᑕᖅᐳᖅ. ᑕᐃᓐᓇᓗ 

ᒪᓕᒐᓕᐅᖅᑎᐅᖃᑎᕗᑦ ᑕᒫᓂ ᐅᕙᑦᑎᓐᓂ  

ᐅᐊᔅᓯᑦᑎᐊᒻᒪᑦ ᐸᖅᑭᑦᑎᐊᖅᑐᐊᓘᒻᒪᑦ ᐅᕙᑦᑎᓐᓂᒃ 

ᐊᐱᖅᓱᕈᓐᓇᙱᒻᒪᑦ ᒫᓐᓇᐅᔪᖅ ᑭᓯᐊᓂ ᑖᓐᓇ  

ᑐᓴᐅᒪᑎᑦᑎᑦᑎᐊᖃᑦᑕᓚᐅᕐᒪᑦ ᓯᕗᓪᓕᐅᓚᐅᖅᑐᒥᒃ 

ᐊᒻᒪᓗ ᓱᓕ ᒫᓐᓇᒧᑦ ᑐᓵᔭᐅᖃᑦᑕᖅᓱᓂ.  

 

ᑖᒃᑯᐊᑦ ᐊᖏᕈᑎᓕᐅᖃᑦᑕᒻᒪᑕ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᐅᔭᕋᓐᓂᐊᖅᑎᒃᑯᑦ ᑕᕝᕙᓂ 

ᐃᓄᐃᑦ ᓄᓇᖁᑎᖓᓃᑎᓪᓗᒋᑦ ᑕᒪᒃᑯᐊ 

ᕿᒥᕐᕈᐊᖅᑕᐅᖃᑦᑕᕐᒪᑕ. ᑕᐃᑰᓇ 

ᐅᖃᐅᓯᐅᒐᓛᒃᓯᒪᓪᓗᓂ, ᑭᓯᐊᓂ ᑖᓐᓇ ᓴᓂᕋᔭᒃ 

ᖃᓄᖅ ᐊᑐᓕᒃᑲᓐᓂᕈᓐᓇᒻᒪᒃᑭᐊᖅ ᒥᑦᑕᕐᕕᖓᑦ 

ᑕᑭᓂᖓᓂᒃ ᐊᒻᒪᓗ ᑕᐃᔅᓱᒪᓂᐅᖃᑦᑕᓚᐅᖅᓯᒪᔪᖅ 

ᐊᒥᓲᖃᑦᑕᓚᐅᖅᓯᒪᖕᒪᑕ ᖃᖓᑕᓲᑦ 

ᑕᐃᑯᙵᖃᑦᑕᖅᑐᓐ. 

 

ᑕᒪᒃᑯᐊᑦ ᐱᕙᓪᓕᐊᔪᓕᕆᔨᒃᑯᑎᒍᓪᓕ ᐃᓛᒃ 

ᐃᖏᕐᕋᔪᓕᕆᔨᑎᒍᑦ ᑕᒪᒃᑯᐊ 

ᕿᒥᕐᕈᐃᓐᓇᖃᑦᑕᖅᑕᕗᓐ. ᓄᓇᕘᒥ ᖃᓄᖅ 

ᐱᕚᓪᓕᕆᓐᓇᖅᐸᕗᑦ? ᐊᒻᒪᓗ ᓇᒥ 

ᐃᓗᐊᕐᓂᖅᐹᖑᒐᔭᖅᐸ? ᒫᓐᓇᐅᔪᖅ 

ᐅᖃᕈᓐᓇᙱᑦᑐᖓ ᐅᕙᓃᓐᓂᐊᖅᐳᒍᑦ 

ᐅᕙᓃᓐᓂᐊᖅᐳᒍᓪᓘᓐᓃᑦ. ᐃᓱᒪᒃᑭᐅᒍᒪ 

ᖁᑦᑎᑦᑐᒦᑦᑎᐊᕋᔭᖅᑑᒐᓗᐊᖅ ᑭᓯᐊᓂ ᓄᓇᕘᓕᒫᖅ 

ᑕᐅᑐᒋᐊᖃᕋᑦᑎᒍᑦ. ᐅᕙᒍᑦ ᓄᓇᓕᕗᑦ 

ᐱᖁᔭᐃᓐᓇᑦᑎᐊᕆᖅᑰᕋᓗᐊᖅᑕᕗᑦ, ᑭᓯᐊᓂ 

ᑲᑐᔾᔨᖃᑎᒌᑦᑎᐊᓪᓗᑕ ᑕᒪᒃᑯᓂᖓ 

ᕿᒥᕐᕈᐊᑦᑎᐊᕆᐊᖃᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑐ 

ᓚᐃᑦᓯᑑᓐ. 

 

ᐊᐱᖅᑯᑦ 232 - 5(2): ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑖᒃᑯᓄᖓ ᒥᓂᔅᑕᒧᑦ 

ᐃᒡᓗᓕᕆᔨᔾᔪᐊᒃᑯᓐᓄᑦ ᑲᒪᒋᔭᖃᖅᑐᖅ. 

 

ᐅᖃᖅᑏ, ᑕᐃᒪ ᐱᕕᖃᕐᓂᕐᒥᓂ 

ᒥᓂᔅᑕᐅᓚᐅᖅᓯᒪᔪᒧᑦ ᐊᐱᖅᑯᑎᒋᓚᐅᖅᓯᒪᔭᓐᓄᑦ 

ᓯᕗᓪᓕᖅᐹᒥ ᑲᑎᒪᕐᔪᐊᓂᖃᖅᑎᓪᓗᑕ. 

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓂ 

ᐃᒡᓗᖃᖅᑎᑦᑎᓂᖅ ᑲᒪᒋᔭᖃᕐᓂᖏᓐᓂᑦ 

ᓇᓗᓇᐃᖅᓯᓯᒪᒻᒪᑦ ᐃᒡᓗᑖᖅᑎᑦᑎᔨᐅᖃᑦᑕᖅᑐᓂ.  

ᓇᓗᓇᐃᖅᓯᓗᓂ ᑐᕌᖓᖏᓐᓂ ᑲᑎᒪᔨᕋᓛᑦ 

ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᓕᖏᓐᓂ 

ᑐᓂᐅᖅᑲᐃᑦᑎᐊ ᒫᓐᓇ ᒪᓕᒐᕆᔭᖏᓐᓂᒃ 

ᐊᑐᐊᖅᐸᓪᓗᑎᑦ. ᐊᑐᐊᒐᖅ ᐅᖃᖅᓯᒪᒻᒥᖕᒪᑦ ᑖᒃᑯᐊ 

ᐋᖅᑭᓱᖅᓯᒪᓂᖓ ᑲᑎᒪᔨᕋᓛᓂ ᑭᒡᒐᖅᑐᐃᔨᖃᕐᒪᑦ 

ᐃᖅᑲᓇᐃᔭᖅᑎᓕᕆᔨᒃᑯᑦ ᒪᓕᒐᓕᕆᔨᒃᑯᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓂᓪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓃᖔᖅᑐᒥ ᐃᒃᓯᕙᐅᑕᐅᖃᖅᑐᓂ.  

 

ᐊᐱᖅᑯᑎ ᓯᕗᓪᓕᖅᐹᖅ ᒥᓂᔅᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑕᐃᒪ ᐃᖅᑲᓇᐃᔭᖅᑎᓂᒃ 

ᐃᒡᓗᑖᖅᑎᑦᑎᓕᕋᐃᒻᒪᑦ ᐃᖅᑲᓇᐃᔭᖅᑎᖏᓐᓄᑦ 

ᓄᓇᕗᒻᒥ ᐃᒡᓗᓕᕆᔨᒃᑯᓂᖓ ᑖᒃᑯᓄᖓ 

ᑲᑎᒪᔨᕋᓛᖏᑎᒎᕆᐊᖃᖃᑦᑕᖅᐹᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᔨᕐᔪᐊᒃᑯᑦ ᑯᐊᐳᕇᓴᖓᓂᒃ, ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᓐᓇ ᑖᒃᑯᓂᖓ 

ᐃᒡᓗᓕᕆᔨᐅᑉ ᒥᒃᓵᓄᑦ ᐊᐱᖅᓱᕐᒪᑦ. ᑖᒃᑯᐊ 

ᐃᒡᓗᔅᓴᓂᒃ ᕿᓂᓕᕌᖓᑕ ᐱᓕᕆᕕᐅᔪᖅ 

ᐊᕕᒃᑐᖅᓯᒪᔪᑦ ᒐᕙᒪᒃᑯᓐᓂ ᐃᓂᒥᒃ 

ᐅᑦᑯᐃᖅᑐᖃᕐᓂᐊᖅᐸᑦ ᐅᑦᑯᐃᖅᑐᖃᕐᐸᓪᓘᓐᓃᑦ 

ᑖᒻᓇᓗ ᐃᓂᐅᔪᖅ 

ᐃᒡᓗᒃᓴᑕᖃᕆᐊᖃᖅᖢᓂᐅᓂᐊᕐᒪᑦ. ᑖᒃᑯᐊ 

ᐃᒡᓗᒃᓴᑕᖃᕆᐊᖃᕐᓂᖓᓂᒃ ᐱᓕᕆᐊᖃᓲᑦ ᑖᒻᓇ 

ᑎᒥᐅᔪᖅ ᐅᖃᖃᑎᒋᔭᐅᖃᑦᑕᖅᑐᖅ ᑕᒪᑐᒪᑉ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᖏᖅᑐᒥ ᐃᓱᒪᒋᓂᐊᖅᐸᒃᑲ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑕᐃᑰᓇ 

ᑲᑎᒪᔨᕋᓛᑎᒎᖃᑦᑕᖅᑐᑦ.  

 

ᑖᓐᓇᐅᓚᐅᖅᑎᓪᓗᒍ ᑎᑎᖅᑲᑎᒍᑦ 

ᐊᐱᖅᑯᑎᒋᓚᐅᖅᑕᕋ ᐃᖅᑲᓇᐃᔭᖅᑏᑦ ᐃᒡᓗᖏᑦᑕ 

ᒥᒃᓵᓄᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

ᑕᑯᓚᐅᙱᓐᓇᒪ ᑖᒃᑯᐊ  

ᐱᓕᕆᕝᕕᓕᒫᓂ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᓄᑦ 

ᐃᒡᓗᖁᑎᖏᓐᓃᖃᑦᑕᖅᑐᑦ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ ᐅᓄᕐᓂᖅᐹᓂᒃ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓃᑦᑐᒧᑦ 56 ᐳᓴᖏᑦ 

ᐊᕝᕙᕆᓗᐊᖅᑕᖏᑕ ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ ᐃᖅᑲᓇᐃᔭᖅᑐᑦ 

ᐃᒡᓗᖁᑎᖏᓐᓂ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 40 

ᐳᓴᒦᑦᑐᑎᑦ.  

 

ᐊᐱᖅᑯᑎᒃᑲᓐᓂᕋᓕ ᑖᓐᓇ 

ᑕᐃᒪᓕᖓᓯᑳᓪᓚᑐᐃᓐᓇᖅᑐᕕᓂᐅᕙᖃᐃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᑕᖅᑭᑲᐃᓐᓇᕈᓐᓇᕈᕕᙵ. 

 

ᐅᖃᖅᑏ, ᑖᒃᑯᐊ ᓈᓴᐅᓯᕆᔾᔪᑎᖏᓐᓂ ᑖᒃᑯᓂᖓ 

ᓈᓴᐅᑎᓂᑦ ᖃᐅᔨᔾᔪᑎᕕᓃᑦ 

ᓴᖅᑭᔮᖅᑎᑦᑎᓪᓚᑦᑖᖅᑰᖏᒻᒪᑕ ᐳᓴᖏᑎᒍᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ 

ᐃᒡᓗᖁᑎᖏᑕ.ᐊᓯᖏᓐᓂᒃᑕᐅᖅ ᐱᓕᕆᕝᕕᖃᕐᒥᖕᒪ 

ᐱᓕᕆᕝᕖᑦ ᐅᓄᖅᑐᓂᒃᑕᐅᖅ ᐃᒡᓗᕿᓪᓗᖃᕐᒥᖕᒪᑕ 

ᐃᖅᑲᓇᔭᖅᑏᑦ ᐃᒡᓗᓕᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖁᔭᓐᓇᒦᒃ ᑭᐅᔾᔪᑎᖏᓐᓄᑦ. ᑭᓯᐊᓂ 

ᓇᓗᓇᐃᖅᓯᔪᒪᓪᓗᖓ ᐊᑐᑐᐃᓐᓇᕋᑖᕋᒪ ᔫᓂ 30-

ᒥ...  

 

ᐅᖃᖅᑎ: ᒥᔅᑐ ᓚᐃᑦᓯᑑᓐ, ᐱᕕᖃᖅᑎᑲᐃᓐᓇᙶ 

ᑖᓐᓇ ᒪᓕᒐᓕᐅᕐᕕᒃ ᐋᖅᑭᑦᑎᐊᕐᔫᒥᓗᓂ.  

 

ᒥᔅᑐ ᓚᐃᑦᓯᑑᓐ, ᑲᔪᓯᒋᐊᕆᑦ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᑖᓐᓇ ᑐᑭᓯᓇᕆᐊᕈᒪᑐᐃᓐᓇᖅᑐᖓ ᑖᒃᑯᐊ 

ᓈᓴᐅᓯᕆᔾᔪᑎᒃᑲ ᑕᑯᓪᓗᒋᑦ. ᑖᓐᓇ 

ᑭᐅᔾᔪᑕᐅᓚᐅᖅᑐ ᑎᑎᖅᑲᑎᒍᑦ ᐊᐱᖅᑯᑎᓄᑦ 51-

ᒎᖅ ᐃᖅᑲᓇᐃᔭᖅᑎᖏᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᖅᑲᓇᐃᔭᖅᑎᓂᒃ 

ᐃᒡᓗᖃᖅᑎᑕᐅᖕᒪᑕ ᐊᒻᒪᓗ ᐊᑕᐅᑦᑎᒃᑯᑦ ᔫᓂᒥ 

ᓱᓕ. ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 91 

ᐃᓄᒃᓯᒪᔪᑦ ᑕᐃᒪᓐᓇ ᑕᕝᕙ 56 ᐳᓴᒥᒃ 

ᓈᓴᐅᓯᓚᐅᖅᐸᕋ ᐃᖅᑲᓇᐃᔭᖅᑏᑦ ᐃᒡᓗᖓᓃᑦᑐᑦ.  

 

ᓴᓂᕌᓂᓕ ᐅᖃᕆᐊᕈᒪᒋᓪᓗᖓ ᑖᒃᑯᓇᓂ 

ᓈᓴᐅᑎᓂ. ᒫᕐᕉᖅ ᐊᖏᔪᖅᑲᐅᑎᖏᓐᓂᒃ 

ᐃᓄᒃᓯᒪᔫᒃ ᐃᖅᑲᓇᐃᔭᖅᑎᓂ ᐃᒡᓗᖃᖅᑎᑕᐅᒻᒪᑦ 

ᐊᒻᒪᓗ ᐳᖅᑐᔫᑕᐅᓂᖅᓴᐃᑦ, ᐊᖏᔪᖅᑲᐅᑏᑦ 

8−ᖑᒋᓪᓗᑎᒃ ᐃᒡᓗᖃᖅᑎᑕᐅᔪᑦ. ᑕᕝᕙ ᑐᑭᐊᖅᐳᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 100 ᐳᓴᒥᒃ ᑖᒃᑯᓄᖓ 

ᐊᖏᔪᖅᑲᐅᑎᖏᓐᓂᒃ ᐃᒡᓗᖃᖅᑎᑦᑎᒻᒪᑕ.  

50 ᐳᓴᑦ ᑕᐅᑐᒃᖢᒍ ᑖᒃᑯᐊ ᐊᓯᖏᑦ ᒐᕙᒪᒃᑯᓐᓂ.  

 

ᑖᓐᓇ ᐅᖃᐅᓯᕆᓚᐅᖅᖢᒍ ᐊᐱᖅᑯᑎᒋᓕᕐᒥᔭᕋ 

ᐃᓱᒪᒋᓪᓗᒍ ᑖᒃᑯᐊ ᓈᓴᐅᑎᖏᑦ 

ᐳᖅᑐᔪᕐᒪᕆᐅᑎᒡᓗᒋᑦ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᔪᑦ ᓄᓇᕗᑦ ᐃᒡᓗᓕᕆᔨᕐᔪᐊᑯᓐᓄᑦ. 

ᐃᒡᓗᓕᕆᔨᕐᔪᐊᑯᑦ ᑖᓐᓇ ᐃᒃᓯᕙᐅᑕᐅᔪᖅ 

ᑲᑎᒪᔨᕋᓛᖏᓐᓂ, ᑖᓐᓇᖃᐃ 

ᐊᒃᑐᐊᓂᖃᓗᐊᖏᒃᑲᓗᐊᖅᐸ ᐊᒃᑐᐊᓂᖃᕐᓂᕐᒥᓄᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᑖᖅᑎᑦᓯᖃᑦᑕᖅᐸᑦ 

ᑲᑎᒪᔨᕋᓛᑦ ᑲᑎᒪᓂᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᖃᑎᒐ 

ᓈᓴᐅᑎᓂᒃ ᐅᖃᓕᒫᕋᑕᕐᒪᑦ ᖃᓄᖅ 

ᐃᒡᓗᖃᖅᑎᑦᑎᓂᖏᓐᓂᒃ  

ᐃᓱᒪᒋᒐᔭᖅᑕᐃᑦ ᑕᐃᒪᓕ ᑖᒃᑯᐊ ᐅᒥᖓᖔᖅ 

ᐃᑲᔪᕐᓂᖅᓴᐅᖔᖃᑦᑕᖅᑰᔨᖏᑦᑑᒐᓗᐊᑦ 

ᐊᑕᐅᓯᑐᐃᓐᓇᐅᒃᐸᑦ ᑕᓪᓕᒪᐅᑎᓪᓗᒋᑦ 

ᑲᑎᒪᔨᕋᓛᖑᖃᑕᐅᔪᑦ. ᐅᖃᖅᑏ, ᑖᓐᓇ 

ᖃᐅᔨᒋᐊᕐᓂᐊᖅᐸᕋ ᑲᖐᓱᖕᓃᑦ,ᖃᐅᔨᔭᕐᓂᓪᓗ 

ᖃᐅᔨᖃᑎᒋᓂᐊᖅᐸᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 233 - 5(2): ᑲᑎᑕᐅᓯᒪᔪᖅ 

ᓄᓇᓕᖃᐃᓐᓇᕈᓐᓇᓂᕐᒧᑦ ᐸᕐᓇᐅᑎᒃ 

ᐸᓐᓂᖅᑑᒧᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᐅᓇ ᒥᓂᔅᑕᒧᑦ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ.  

 

ᑲᑎᒪᓂᖃᖅᑎᓪᓗᑕ ᑕᕝᕙᓂ ᑲᑎᒪᔨᕋᓛᑦ. ᒥᓂᔅᑕ 

ᓇᓗᓇᐃᖅᓯᓚᐅᕐᖓᑦ ᓄᓇᓕᓐᓂᒃ 

ᐳᓚᕋᖅᑐᒥᓂᐅᓂᕋᖅᑐᑎᒃ ᐊᐅᔭᖅ ᐊᒻᒪ ᐅᐱᕐᖔᖅ 

ᐸᓐᓂᖅᑑᒦᑦᑐᒥᓂᐅᓯᒪᓂᕋᖅᑐᑎᓪᓗ. ᐊᐱᕆᒍᒪᔪᖓ 

ᕼᐋᒻᓚᒃᑯᓐᓂᑦ ᐊᒃᓱᕉᑕᐅᒍᒪᓯᒪᔪᐃᑦ ᐅᕝᕙᓗ 

ᑐᔅᓯᕌᖑᓯᒪᔪᐃᑦ ᐊᑐᓕᖅᑎᑦᑎᕙᓪᓕᐊᓗᓂ 

ᒪᑭᒪᔾᔪᑎᖃᕐᓂᕐᒧᑦ ᐸᕐᓇᐅᑎ ᕼᐊᒻᓚᒃᑯᓐᓄᑦ 

ᐊᒃᓱᕉᑕᐅᒍᒪᓯᒪᔪᓂᑦ ᐅᖃᖃᑎᖃᖅᓯᒪᑦᑕᒻᒪᖔᑦ 

ᑐᑭᓯᖄᕈᒪᔪᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᖁᔭᓐᓇᒦᒡᓗ ᐊᐱᕆᒐᕕᑦ ᑖᑉᓱᒪᖓᑦ. 

ᑐᑭᓯᐅᒪᔭᒃᑯᓪᓕ ᑕᐃᒃᑯᐊ ᕼᐋᒻᓚᖑᔪᑦ ᓄᓇᓕᓐᓂ 

ᐅᖃᖃᑎᒋᔭᐅᓯᒪᔪᐃᓐᓇᐅᓕᖅᑐᑦ ᓄᓇᓕᖕᓂ 

ᐊᒃᓱᕈᐊᕆᔭᐅᔪᑦ ᖃᓄᐃᑦᑑᓂᖏᓐᓂᒃ 

ᐊᑐᓕᖅᑎᑦᑎᕙᓪᓕᐊᓗᓂ ᒪᑭᒪᔾᔪᑎᖃᕐᓂᕐᒧᑦ  

ᐸᕐᓇᐅᑎᑦ ᒥᒃᓵᓄᑦ. ᑐᓴᖅᑎᑕᐅᓚᐅᖅᑐᖓᓕ 

ᑕᒪᕐᒥᒎᖅ ᐅᖃᖃᑎᒋᔭᐅᓯᒪᔪᐃᓐᓇᐅᓕᖅᑐᑦ ᑕᒪᓐᓇ 

ᓱᓕ ᐸᖕᓂᑑᖅᑕᐅᖅ ᐅᖃᖃᑎᒋᔭᐅᓯᒪᓇᔭᓕᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᓕᕐᒥᓗᖓ 

ᒥᓂᔅᑕ ᖃᓄᐃᓕᖓᓯᒪᒍᒪᒻᒪᖔᑕ ᐸᖕᓂᖅᑑᖅ 

ᓇᓗᓇᐃᔭᖅᓯᒪᒻᒪᖔᑕ ᑭᓱᓂᓪᓗ 

ᐊᒃᓲᕈᑎᖃᒃᑲᓐᓂᕈᒪᒻᒪᖔᑕ ᒐᕙᒪᒃᑯᓐᓄ 

ᓇᓗᓇᐃᔭᖅᓯᒪᓕᖅᑲᖅᑲᐃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓄᓇᓖᑦ 

ᐊᑐᓕᖅᑎᑦᑎᕙᓪᓕᐊᓗᓂ ᒪᑭᒪᔾᔪᑎᖃᕐᓂᕐᒧᑦ 

ᐸᕐᓇᐅᑎᖃᕐᒪᑕ ᑕᒪᐃᓐᓂᒃ ᑕᒡᕙᓂᓗ 

ᓇᓗᓇᐃᖅᓯᒪᑉᓗᑎᒃ ᑖᒃᑯᐊ ᓄᓇᓖᑦ ᓇᓕᖏᑦ 

ᑐᐊᕕᕐᓇᕆᓂᖅᐹᕆᖕᒪᖔᒋᑦ ᐅᕝᕙᓘᓐᓃᑦ 

ᕿᓄᐊᒐᕆᓂᖅᐹᕆᖕᒪᖔᒋᑦ ᑕᐅᓄᖓ ᖃᑉᓯᓄᑭᐊᖅ 

ᐋᖅᑭᒃᓯᒪᓪᓗᑎᐅᒐᓗᐊᖅ. ᑕᒪᕐᒥᒃ ᑖᒃᑯᐊ 

ᓇᓗᓇᐃᖅᓯᒪᓇᔭᓕᖅᑑᒐᓄᐊᑦ ᓄᓇᓖᑦ ᓇᓕᐊᖕᓂᒃ 

ᓱᓇᓂᓪᓗ ᑕᑯᔪᒪᒻᒪᖔᕐᒦᒃ ᓄᓇᓕᖁᑎᒥᒃ ᐃᓗᐊᓂ 

. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᐅᑦᑎᐊᖅᑑᔮᙱᒻᒪᒍ ᐸᓐᓂᖅᑑᖅ ᑭᓱᒥᑦ 

ᐊᔅᓱᕈᐊᕆᔭᖃᕈᒪᓯᒪᒻᒪᖔᑕ, 

ᓇᓗᓇᐃᔭᖅᓯᙱᑦᑐᐃᖅᑲᐃ ᓱᓕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᒥᐊᓇᖅ,  

ᑭᐅᑦᑎᐊᖅᑕᐃᓕᖅᑲᐅᙱᑕᒋᑦ. ᑕᐃᒃᑯᐊ ᓄᓇᓖᑦ 

ᓇᓗᓇᐃᖅᓯᓯᒪᓕᕋᔭᕐᒪᑕ ᑕᒪᕐᒥᒃ, ᐅᕙᓂ ᑭᓯᐊᓂ 

ᐅᖃᕈᓐᓇᙱᓚᖓ ᐸᖕᓂᖅᑑᖅ ᓇᓕᐊᖕᓂᒃ 

ᓯᕗᓪᓕᖅᐸᐅᑎᑦᑎᖕᒪᖔᑦ, ᑐᒡᓕᕆᔭᐅᖕᒪᖔᓪᓗ. 

ᑖᒃᑯᐊ ᓄᓇᓖᑦ ᑕᒪᕐᒥᒃ ᓄᓇᕗᒻᒥ ᐊᒥᓲᖕᒪᑕ 

ᑕᒪᕐᒥᓪᓗ ᐱᔪᒪᔭᖃᓗᒃᑖᖅᖢᑎᒃ. ᑖᒃᑯᐊ 

ᐊᑐᓕᖅᑎᑦᑎᕙᓪᓕᐊᓗᓂ ᒪᑭᒪᔾᔪᑎᖃᕐᓂᕐᒧᑦ 

ᐸᕐᓇᐅᑎᖏᓪᓗ ᐊᑐᐃᓐᓇᐅᓲᖑᖕᒪᑕ 

ᑕᑯᔪᒪᓐᓂᖅᐸᑦ ᑕᐃᒃᑯᐊ ᐸᖕᓂᖅᑑᑉ 

ᐱᔪᒪᓂᕆᔭᖏᓐᓂᑦ ᑕᑯᑎᑦᑐᓐᓇᑦᑎᐊᕐᒥᔭᕋᓗᐊᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, 

ᒥᔅᑐ ᖁᐊᓴ.  

 

ᐊᐱᖅᑯᑦ 234 - 5(2): ᐃᖅᑲᓇᐃᔭᖅᑎᓄᑦ 

ᐃᒡᓗᓂᑦ ᐊᒡᒍᖅᑐᐃᓂᕐᒧᑦ ᐊᑐᐊᒐᖅ 

(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᑕᕆᒃᑲᓐᓂᕋᕕᙵ. ᑖᓐᓇ 

ᐊᐱᖅᑯᑎᒋᓂᐊᓕᕐᒥᔭᕋ ᒥᓂᔅᑕᒧᑦ ᑖᓐᓇ ᑲᒪᔨᐅᔪᖅ 

ᐃᒡᓗᓕᕆᓂᕐᒥᑦ.  
 

ᑕᐃᒪ ᐃᒡᓗᓕᖕᒥᑦ ᖃᐅᔨᒪᒐᒪ ᑖᒃᑯᐊ ᒐᕙᒪᒃᑯᓐᓄᑦ 

ᐃᒡᓗᕐᔪᐊᒃᓴᑦ 14−ᖑᖕᒪᑕ ᐃᓄᖃᙱᑦᑐᑦ. ᐊᒻᒪᓗ 

ᓱᓕ ᑕᐃᒪ ᐃᑉᐸᒃᓴᖅ ᐅᖃᓚᐅᖅᑎᓪᓗᖓ ᑕᓪᓕᒪᑦ 

ᓱᓕ ᑕᐃᒪ ᓴᓇᔭᐅᕙᓪᓕᐊᖕᒪᑕ ᐃᓄᖃᙱᑦᑐᑦ, 

14−ᖑᑎᓪᓗᒋᑦ ᑕᓪᓕᒪᑦ ᓱᓕ ᓴᓇᔭᐅᕙᓪᓕᐊᖕᒪᑕ. 

ᐊᒻᒪᓗ ᐃᒡᓗᓕᖕᒥ ᑖᒃᑯᐊ ᓈᓴᖅᑐᒋᑦ ᐃᒡᓗᑖᕋᓱᒃᑐᑦ 

180−ᖑᖕᒪᑕ. 

 

ᑕᐃᒪ ᑐᓴᖅᑎᑕᐅᓯᒪᓕᕐᒥᒐᒪ ᓄᓇᑦᑎᓐᓂᑦ 

ᐅᓪᓗᖅᓯᐅᑏᒃ ᒪᕐᕉᓚᐅᖅᑑᒡᒎᖅ ᑖᒃᑯᐊ 

ᐳᑭᖅᑕᓕᒃᑯᓐᓂᑦ ᐃᒡᓗᑖᖅᑎᑕᐅᔪᖃᓚᐅᕐᒪᒡᒎᖅ 

ᒐᕙᒪᒃᑯᑦ ᐃᒡᓗᑎᖏᓐᓂᑦ. ᑖᒃᑯᐊ ᓯᕗᓪᓕᖅᐹᖅ 

ᐊᐱᖅᑯᑎ, ᑖᒃᑯᐊ ᐸᓖᓯᒃᑯᑦ ᓄᓇᕗᑦ ᒐᕙᒪᒃᑯᓐᓂᑦ 

ᓴᓇᖕᒪᑖ ᐃᒡᓗᑖᖅᐹᑦ ᒐᕙᒪᒃᑯᑦ ᐃᒡᓗᖁᑎᖏᓐᓂᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕋᐃᓴᙵᓂᑦ, 

ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᓄᖓ ᐊᖏᖃᑎᒌᒍᑎᑕᖃᖅᐸᑦ 

ᐳᑭᖅᑕᓕᒃᑯᑦ ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ  

ᑖᒃᑯᐊ ᑲᒪᒋᙱᓐᓇᑉᑭᑦ. ᐊᖏᖃᑎᒌᒍᑎᖃᕐᓂᖅᐸᑕ  

ᐊᒻᒪᓗ ᓱᓇᒥᑦ ᐃᓗᓕᖃᕐᒪᖔᑕ ᑖᒃᑯᐊ 

ᐊᖏᖃᑎᒌᒍᑏᑦ ᖃᐅᔨᒪᓇᖓ. ᑖᓐᓇ ᑭᐅᓂᖅ 

ᐊᔪᖅᐸᕋ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃᖅ. ᒥᔅᑕ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ 

ᑕᑯᓪᓗᒍᐃᓛᒃ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑲᒪᔨᐅᑎᓪᓗᒍ ᒥᓂᔅᑕᕆᔭᕗᑦ ᑐᓴᐅᒪᙱᓐᓂᖓ 

ᖃᓅᒐᓗᐊᑭᐊᖅ.  

 

ᑭᓯᐊᓂ ᐆᒥᖓ ᓇᓗᓇᐃᒃᑲᓐᓂᕈᒪᑐᐃᓐᓇᖅᐳᖓ, 

ᐅᖃᖅᑎᑦᑎᔩ, ᑕᒪᒃᑯᐊ ᐃᒡᓗᑭᒃᓴᖅᑐᐃᑦ, ᐃᓛᒃ 

ᐃᒡᓗᖃᙱᑦᑐᐃᑦ ᑕᒪᔾᔭ ᐊᒥᓲᑎᓪᓗᒋᑦ ᐊᒻᒪᓗ 

ᑖᓐᓇ ᐳᑭᖅᑕᓕᒃᑯᓐᓄᑦ ᐃᒡᓗᕐᔪᐊᕐᒥᒃ 

ᐊᑐᖅᑐᖃᖅᑎᓪᓗᒍ ᓲᕐᓗᒃ ᒪᕐᕈᐃᓕᖓᖅᑰᔨᖕᒪᑕ 

ᐃᓚᖏᓄᑯᐊ ᐊᔪᙱᑦᑐᐃᑦ. ᐃᓚᖏᑦ 

ᐊᔪᕐᔪᐊᖅᑎᓪᓗᒋᑦ. ᑕᐃᒪᓐᓇᐃᓕᖓᑎᓪᓗᒍ ᑖᓐᓇ 

ᕿᒥᕐᕈᐊᖅᑕᐅᒃᑲᓐᓂᕆᐊᖃᕋᓱᒋᓪᓚᕆᑉᐸᕋ, 

ᐃᒡᓗᑭᒃᓴᖅᑐᐃᑦ ᐊᒥᓱᕐᔪᐊᖑᑎᓪᓗᒋᑦ ᑖᒃᑯᐊ 

ᐳᑭᖅᑕᓕᒃᑯᑦ ᐃᒡᓗᑖᕈᓐᓇᖅᑎᑕᐅᑎᓪᓗᒋᑦ. 

ᐊᐱᖅᑯᑎ, ᑖᓐᓇ ᐊᓯᔾᔨᕈᓐᓇᖅᐹ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᒃᑯᐊᖏᓛᒃ ᒐᕙᒪᒃᑯᑦ ᓄᓇᕗᒻᒥ 

ᐊᖏᖃᑎᒌᒍᑎᖃᓲᖑᖕᒪᑕ ᓲᕐᓗ ᐳᑭᖅᑕᓕᒃᑯᓐᓂᑦ, 

ᑕᒫᓂ ᐳᑭᖅᑕᓕᐅᓂᖏᑦ ᐊᖏᖃᑎᒌᒍᑎᖏᑕ 

ᐃᓗᐊᒍᑦ ᑕᒪᓐᓇ ᐱᓕᕆᐊᖑᓐᓂᖅᐸᑦ ᑖᒃᑯᓄᖓ 

ᑎᒥᐅᔪᒧᑦ ᑕᒪᒃᑯᓄᖓ ᐱᓕᕆᓲᓄᑦ ᐱᓕᕆᐊᖑᖕᒪᑦ. 

ᑕᐃᒪᓐᓇᐃᑦᑑᑦᑕᖅᐳᖅ, ᐅᖃᖅᑎᑦᓯᔩ. 

 

ᑭᓯᐊᓂ ᐅᖃᖅᑲᐅᖕᒪᑦ ᐃᒡᓗᒃᓴᐃᑦ ᑕᐃᑲᓂ  

ᐃᒡᓗᓕᖕᒥᑦ ᐱᔾᔪᑎᒋᓪᓗᒋᑦ ᒫᓐᓇ ᐃᓄᖃᙱᑦᑐᑦ 

7−ᐅᒻᒪᑕ ᐊᒻᒪᓗ 7 ᓱᓕ ᐃᓐᓄᖕᓂᐊᖅᖢᑎᒃ. 

ᑕᐃᒪᓐᓇᐃᑦᑑᔪᖅ, ᐅᖃᖅᑎᑦᓯᔩ. ᑕᒪᒃᑯᐊ 

ᖃᐅᔨᒋᐊᖁᔭᖓ ᕿᒥᕐᕈᒋᐊᕈᓐᓇᑦᓯᐊᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐅᓪᓛᖅ 

ᑐᓴᖅᑎᑕᐅᖅᑲᐅᒐᒪ ᑖᒃᑯᓇᙵᑦ ᐃᒡᓗᓕᕆᔨᒃᑯᑦ 

ᑲᒪᔨᖓᓐᓂᒃ. ᑖᒃᑯᐊ ᖃᐅᔨᒪᓪᓚᕆᒻᒪᕆᖕᒪᑕᓕ 

ᓄᓇᓕᖕᒦᒻᒪᑕ. ᖃᔅᓰᑦ ᓈᓴᐅᑏᑦ ᑭᓲᖕᒪᖔᑕ. 

ᓇᓗᓇᐃᔭᒃᑲᓐᓂᑐᐃᓐᓇᖅᐸᕋ ᑖᓐᓇ. ᑭᓯᐊᓂ 

ᑕᒪᓐᓇ ᕿᒥᕐᕈᐊᖅᑕᐅᒃᑲᓐᓂᕆᐊᖃᓪᓚᕆᖅᑰᖅᑐᖅ. 

ᓲᕐᓗ ᒪᕐᕉᖕᓂᖔᓯᒃ ᐊᔾᔨᒌᑎᑦᑎᙱᓗᐊᕐᓂᖏᓐᓂᒃ 

ᑕᒪᓐᓇ ᑕᑯᒃᓴᐅᖅᑰᔨᖕᒪᑦ. ᑕᐃᒪᓐᓇᐃᓕᖓᑎᓪᓗᒍ 

ᒪᑯᐊᓗ ᓄᓇᓕᖕᓂ ᒐᕙᒪᒃᑯᓐᓄᑦ ᓴᓇᔪᐃᑦ ᓲᕐᓗ 

ᐃᓕᓴᐃᔩᑦ, ᑕᕝᕙᓂ ᓄᓇᓕᒻᒥᐅᑕᓪᓚᕇᑦ ᐃᓛᓐᓂᑦ 

ᐊᔪᖅᑎᑕᐅᕙᒃᖢᑎᒃ ᐅᕝᕙᓕ ᑕᒪᒃᑯᐊ 

ᑎᑭᑉᐸᓪᓕᐊᔪᐃᑦ ᐊᔪᙱᑎᑕᐅᑦᓯᐊᖅᑎᓪᓗᒋᑦ. 

ᒪᕐᕈᐃᓕᖓᖅᑰᔨᖕᒪᑦ ᑕᒪᓐᓇ ᐃᓱᒪᓕᐅᕐᓂᖓ. ᓲᕐᓗ 

ᐊᔾᔨᒌᙱᑦᑎᑦᑎᓂᖅ ᑕᒪᓐᓇ 

ᑕᑯᒃᓴᐅᑐᐃᓐᓇᖅᑰᔨᖕᒪᑦ.  

 

ᑖᓐᓇ ᐅᖃᐅᓯᒃᓴᑐᐃᓐᓇᐸᓘᒐᓗᐊᖅ ᐅᖃᖅᑎᑦᑎᔩ. 

ᑖᔅᓱᒥᖓ ᓇᓗᓇᐃᒃᑲᓐᓂᕈᒪᑐᐃᓐᓇᖅᐳᖓ. 

ᖁᔭᓐᓇᒦᕌᓗᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐊᐱᖅᑯᑎᓪᓚᕆᑦᑕᖃᖅᑰᙱᒃᑲᓗᐊᖅᑎᓪᓗᒍ 

ᐱᕕᖃᕈᒪᒍᕕᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐊᐱᖅᑯᑎᓪᓚᕆᒃᑕᖃᙱᒃᑲᓗᐊᖅᑎᓪᓗᒍ ᑭᓯᐊᓂ  

ᐅᖃᖅᑕᖏᑦ ᑖᒃᑯᐊ ᐃᒃᐱᖕᓇᕐᒪᑕ. ᑖᒃᑯᐊ ᐅᖃᐅᓰᑦ 

ᓈᓴᐅᑏᑦ ᐃᒡᓗᓕᕆᔨᕐᔪᐊᒃᑯᓐᓃᙶᕐᒪᑕ. ᒫᓐᓇ 

ᑎᑭᖦᖢᒍ ᑕᐃᑲᓂ ᐃᒡᓗᓕᖕᒥ 73−ᖑᖕᒪᑕ ᒐᕙᒪᒃᑯᑦ 

ᐃᒡᓗᖁᑎᖏᑦ. 7 ᐃᓐᓄᒃᓯᒪᙱᑦᑐᑦ. ᐊᒻᒪ 7 

ᐃᓐᓄᒃᑐᒃᓴᐅᑉᓗᑎᒃ. ᑖᒃᑯᐊ ᑕᒡᕙ ᓈᓴᐅᑎᑦ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔭᕗᑦ. ᑖᒃᑯᐊ ᑕᕝᕙ ᒐᕙᒪᒃᑯᑦ ᑎᒍᓯᒪᔭᖏᑦ. 

 

ᐅᖃᒃᑲᓐᓂᕈᒪᑐᐃᓐᓇᖅᖢᖓ ᐅᖃᖅᑎᑦᓯᔩ ᑕᐃᓐᓇ 

ᒪᓕᒐᓕᐅᖅᑎ ᐅᖃᖅᑲᐅᖕᒪᑦ 

ᐊᐱᖅᓱᕐᓂᐊᓵᖅᑎᓪᓗᒍ ᑖᒻᓇ ᒥᔅᑕ ᖁᐊᓴ. 

ᑎᒥᑕᖃᕐᒪᑦ ᐋᖅᑭᒃᓱᐃᔨᐅᔪᓂᑦ ᑭᑐᑦ ᐃᒡᓗᓄᑦ 

ᐃᑎᕐᓂᐊᕐᒪᖔᑕ. ᑖᑉᓇ ᑎᒥᐅᔪᖅ ᐃᓐᓄᒃᓯᒪᐅᑉᓗᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ, 

ᐃᖅᑲᖅᑐᐃᔨᔪᓕᕆᔨᒃᑯᓐᓂᑦ, 

ᐃᓕᓐᓂᐊᖅᑐᓕᕆᔨᒃᑯᓐᓂᑦ, 

ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑖᒻᓇ ᑎᒥ. 

ᐃᓱᒪᓕᐅᓲᖑᖕᒪᑦ ᓄᓇᓕᖕᓂ ᓇᓕᐊᖕᓂ ᓱᓇᑦ 

ᐃᖅᑲᓇᐃᔮᖑᔪᑦ ᐱᓕᕆᐊᖑᔪᑦ ᐃᓐᓄᖕᓂᐊᕐᒪᖔᑕ.  

 

ᐊᒻᒪ ᖃᑯᒍ ᐃᓐᓄᖕᓂᐊᕐᒪᖔᑕ ᐊᒻᒪ ᓴᓇᔭᒃᓴᐃᑦ 

ᓴᖅᑭᒃᑳᖓᑕ ᐃᒡᓗᒃᓴᖃᕆᐊᖃᕐᒪᖔᑖᓗ. 

ᐃᒡᓗᓕᕆᔨᕐᔪᐊᒃᑯᑦ ᐃᒻᒥᓂᒃ ᐃᓱᒪᓕᐅᓱᐃᑦᑑᖕᒪᑕ. 

ᐅᓇ ᐃᓐᓇ ᐃᒡᓗᑖᓕᕐᓕ, ᐃᒡᓗᒃᓴᐃᑦ ᐅᕙᓂ 

ᓄᓇᓕᖕᓂ ᓴᓇᔭᐅᓕ. ᐃᒡᓗᓕᕆᔨᕐᔪᐊᒃᑯᑦ ᑖᑉᓱᒥᖓ 

ᐃᓱᒪᓕᐅᖅᑎᐅᙱᒻᒪᑕ ᑖᑉᓇ ᑎᒥᐅᔪᖅ 

ᓇᓗᓇᐃᖅᓯᓲᖑᖕᒪᑦ ᓇᓕᐊᑦ ᐱᓕᕆᐊᒃᓴᖅ 

ᐃᓐᓄᒃᑐᒃᓴᐅᖕᒪᖔᑦ ᓄᓇᓕᖕᓂ. ᑕᐃᒪᓐᓇ 

ᐊᐅᓪᓛᖅᖤᖅᐳᖅ. ᐅᖃᖅᑎᑦᓯᔩ ᑭᐅᑎᑦᑐᓐᓇᕋᖕᒪ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ, 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᑕᐃᒪᐃᒻᒪᓪᓗ 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑐᒍᑦ. 7. 

ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. ᑭᐅᔾᔪᑎᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᐃᓕᖅᑯᓯᓕᕆᓂᕐᒧᑦ 

ᐃᑦᑕᕐᓂᓴᓕᕆᓂᕐᒧᓪᓗ, ᒥᓂᔅᑐ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 080 - 5(2): 

ᐃᕕᖅᑎᑉᐸᓪᓕᐊᔪᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᑎᑎᖅᑲᓂᒃ ᓴᖅᑮᔪᒪᔪᖓ ᑖᓐᓇ 

ᐃᕕᖅᑎᖅᐸᓪᓕᐊᔪᑦ. ᐃᓗᓕᖏᑦ  

ᐋᖅᑭᑉᐸᓪᓕᐊᑎᓪᓗᒋᑦ. ᑭᓯᐊᓂ ᐅᖃᖅᑏ, 

ᐅᔾᔨᕆᒍᒪᔭᒃᑲ ᐊᒻᒪᓗ ᐃᖅᑲᐅᒪᒍᒪᓪᓗᒋᑦ ᑖᒃᑯᐊ 

ᐃᓐᓇᐅᔪᑦ ᓄᓇᕗᒻᒥᐅᑦ ᑖᑦᓱᒪᙵᑦ ᓂᕆᐅᒃᓯᒪᖕᒪᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᓄᖅ ᒐᕙᒪᐅᑉ 

ᐊᑐᖅᑕᐅᖃᑦᑕᓂᐊᕐᒪᖔᑦ. 

 

ᐊᒻᒪᓗ ᒪᓕᒐᓕᐅᖅᑎᐅᖃᑎᒋᓚᐅᖅᓯᒪᔭᕗᑦ 

ᐃᖅᑲᐅᒪᓗᐊᙳᐊᖅᐸᕋ ᖁᑦᑎᒃᑐᒧᑦ ᓲᔪᖅ, 

ᑖᑦᓱᒪᙵᑦ ᐊᑦᓱᕈᐊᖃᓚᐅᖅᓯᒪᖕᒪᑦ. ᓴᖅᑭᑉᐸᕗᑦ 

ᒐᕙᒪᐅᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ.  

 

ᓴᖅᑭᑕᐅᔪᖅ ᑎᑎᖅᑲᒃ 081 - 5(2): 

ᑎᑎᖅᑲᐅᓯᐊᑦ ᕕᒃᑐ ᓴᒻᒧᖅᑐᖅ 

ᐃᓕᓐᓂᐊᕕᒻᒥᒃ ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᒧᑦ (ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐃᒡᓗᓕᒑᕐᔪᒃ ᐳᐃᒍᖅᑕᐅᓯᒪᓪᓚᑦᑖᕐᒪᑦ 

ᓄᓇᕗᑦᑖᖅᑎᓪᓗᑕ ᑕᐃᑲᙵᓂᑐᖃᖅ 

ᓱᓇᑖᖅᓯᒪᙱᒻᒪᑦ. ᒫᓐᓇᐅᔪᒥᒃ 1980−ᒥᒃ ᐊᑐᕐᒪᑕ 

ᕿᔪᓕᕆᓂᕐᒧᑦ ᐊᒻᒪ ᐅᖁᒪᐃᑦᑐᓕᕆᓂᕐᒧᑦ 

ᐃᓕᓐᓂᐊᕐᕕᖓᓂᒃ ᑖᓐᓇ ᑕᐃᒪᓐᓇ 

ᐃᓂᓪᓚᒃᓴᖅᓯᒪᙱᑦᑎᓪᓗᒍ.  

 

ᐊᒻᒪ ᓇᓄᖃᖅᑐᒻᒪᕆᐊᓘᖃᑦᑕᖅᑎᓪᓗᒍ ᕙᓯᒃᑯᑦ 

ᓄᑕᕋᐃᑦ ᐊᔾᔭᖅᑐᖅᑕᐅᖃᑦᑕᖅᓱᑎᑦ ᐃᒃᑮᕐᓇᓕᕌᖓᑦ 

ᐃᓕᓯᕝᕕᖃᙱᒻᒪᑕ ᓇᒥᓘᓐᓃᑦ ᓄᓇᓯᐅᑎᖃᕐᕕᖕᒥ 

ᓇᒧᑐᐃᓐᓇᖅ.  

 

ᑖᓐᓇ ᑎᑎᖅᑲᖅ ᓴᖅᑭᑕᕋ 

ᐃᓕᓐᓂᐊᖅᑐᓕᕆᔨᒃᑯᓐᓃᙶᖅᑐᖅ ᒥᓂᔅᑕᒧᑦ 

ᑭᐅᔭᐅᓯᒪᙱᒻᒪᑕ, ᑭᐅᔭᐅᓯᒪᓗᓂ ᑐᓂᔭᐅᔪᒪᖕᒪᑕ 

ᐊᒻᒪ ᐅᕙᖓ ᒪᓕᒐᓕᐅᖅᑎᐅᓗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

ᓴᖅᑭᑕᐅᔪᖅ ᑎᑎᖅᑲᒃ 082 - 5(2): 

ᑎᑎᖅᑲᐅᓯᐊᑦ ᐸᓐᓂᖅᑑᑉ ᕼᐋᒻᓚᒃᑯᖓᓐᓂᒃ 

ᒫᒍᓚᑦ ᓇᑲᓱᒻᒧᑦ (ᓇᑲᓱᒃ) 
 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᑎᑎᖅᑲᖅ 

ᐱᓯᒪᔭᐅᓂᐊᕐᖓᑦ ᕼᐋᒻᓚᒃᑯᓐᓃᙶᖅᑐᖅ 

ᐸᖕᓂᖅᑑᒥ ᐃᑲᔪᖅᓱᐃᓂᖓᓂᒃ ᑕᐃᒃᑯᐊ 

ᑲᑎᒪᔾᔪᑎᒋᖃᑦᑕᓚᐅᖅᑕᕗᑦ. ᐃᒡᓗᓕᕆᔨᒃᑯᑦ 

ᒥᒃᓵᓄᑦ ᒐᕙᒪᒃᑯᑦ ᐃᓪᓗᖁᑎᖏᑦ ᐃᑲᔪᖅᓱᐃᓪᓗᑎᑦ 

ᓄᓇᓕᒻᒧᖔᖅ ᐃᓪᓗᑖᕋᓱᐊᖁᔨᓪᓗᑎᑦ 

ᐱᔾᔪᑎᒋᓪᓗᒍ ᐊᒥᓱᑦ ᐅᑕᖅᑭᖃᑦᑕᕐᖓ 

ᐃᓪᓗᑖᕋᓱᐊᖅᑐᑦ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᐊ14. ᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 15. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᑦ 

ᐱᖁᔭᒃᓴᓂᑦ ᐊᓯᖏᓐᓂᓪᓗ.  

ᐱᓕᕆᐊᖑᓂᐊᖅᑐᑦ ᑲᑎᒪᔨᕋᓛᒥ ᐱᖁᔨᕗᖔᕈᑦ 

ᓇᐃᓴᐅᑎᖃᖅᑐᖅ 4−5(2) ᐊᒻᒪᓗ ᐱᖁᔭᒃᓴᑦ 

ᓇᐃᓴᐅᑎᓖᑦ 2, 9, 10 ᐊᒻᒪᓗ 11, ᒥᔅᑕ ᐋᖁᐊᖅ 

ᐃᒃᓯᕙᐅᑕᐅᓂᐊᖅᑐᖅ.  
 

ᐊᒻᒪᓗ ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ 

ᐱᖁᔨᕗᖔᕈᒻᒧᑦ ᓇᐃᓴᐅᑎᓕᖕᒧᑦ 14−5(2), 

ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᑐᓯ ᑲᑎᒪᔪᒪᓂᓕᒫᔅᓯᖕᓂ.  
 

ᒫᓐᓇ ᑲᔪᓯᒋᐊᓚᐅᙱᓐᓂᑦᑎᓐᓂ 

ᑲᑎᒪᑐᐃᓐᓇᕐᓂᕐᒧᑦ 20 ᒥᓂᒥᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ.  
 

ᐃᖅᓱᖅᑎ. 
 

>>ᓄᖅᑲᑲᐃᓐᓇᖅᑐᑦ 15:33ᒥ ᑲᑎᒪᑐᐃᓐᓇᓂᕐᒧᑦ 

ᑲᔪᓯᓪᓗᑎᑦ 15:57ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ  

ᒪᓕᒐᓕᐅᖅᑎᐅᖃᑎᒃᑲ. ᑐᙵᓱᒃᑲᓐᓂᓕᕐᒥᒋᔅᓯ 

ᓄᓇᕗᒻᒥᐅᑕᐃᑦ ᑕᑯᕋᓐᓈᖅᑐᑦ ᑐᙵᓱᒋᔅᓯ.  

 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᑖᒃᑯᐊ 

ᑲᑎᒪᑐᐃᓐᓇᑎᓪᓗᑕ ᐱᓕᕆᐊᔅᓴᖃᖅᑐᒍᑦ ᐅᑯᓂᖓ 

ᒪᓕᒐᒃᓴᐃᑦ 2, 9, 10, ᐊᒻᒪ 11, ᐊᒻᒪ ᑲᑎᒪᔨᕋᓛᑦ 

ᐱᖁᔨᕗᖔᕈᑎᖓ 4-5(2). ᑲᑎᒪᔨᕋᓛᑦ 

ᖃᓄᐃᖁᔨᕙᑦ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᒪᔪᒍᑦ ᕿᒥᕐᕈᓂᑦᑎᓐᓂ ᒪᓕᒐᒃᓴᖅ 9, 

ᐊᑭᑐᔪᖅᑐᕈᑎᔅᓴᖏᓐᓂᓪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᐊᒻᒪ ᑲᑎᒪᔨᕋᓛᑦ ᐱᖁᔨᕗᖔᕈᑎᖓ 45-5(2) 

ᑭᖑᓂᐊᒍᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯ 

ᐊᒻᒪᓗ ᐱᕕᖃᕈᑦᑕ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 

ᐊᒻᒪᓗ ᐱᖁᔭᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᑉᐱᑖ ᓯᕗᓪᓕᖅᐹᖅ ᒪᓕᒐᒃᓴᖅ 9 

ᑲᒪᒋᓂᐊᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

− ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ ᐊᐱᕆᒍᒪᔭᕋ ᐃᖅᑲᓇᐃᔭᖅᑎᖏᓐᓂᒃ 

ᓴᓂᓕᖃᕈᒪᒻᒪᖔᖅ ᐅᖃᕆᐊᖅᑐᕕᒻᒥ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑭᓰ ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐅᖃᕆᐊᖅᑐᕕᒻᒨᕈᑎᓚᐅᕐᒥᒃᑭᒃ.  

 

ᖁᔭᓐᓇᒦᒃ, ᒥᓂᔅᑕ ᔪᐊᓇᓯ ᑭᒃᑰᒻᒪᖔᑎᒃ 

ᐃᖅᑲᓇᐃᔭᖅᑎᑎᑦ ᓇᓗᓇᐃᑲᐃᓐᓇᕈᓐᓇᖅᑭᒋᒃ? 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᒥᓂᔅᑕᐅᑉ 

ᑐᖏᓕᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐳᔾᔫᑦ 

ᑯᓱᒐᖅ ᐊᒻᒪ ᓴᐅᒥᓐᓂ ᐊᐅᓚᑦᑎᔨ  

ᐊᑭᑐᔪᖅᑐᓕᕆᓂᕐᒧᑦ, ᐱᐅᕆ ᑯᐊᓐᑦᕙᐃᑦ. 

ᖁᔭᓐᓇᒦᒃ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 004 - 5(2): 

ᐲᖅᑕᐅᓂᖓ $1,900,000 2019-2020-ᒥ 

ᐊᑭᑐᔪᖅᑐᕈᑎᓕᐊᖑᒍᒪᔪᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ − 

ᑲᑎᒪᑐᐃᓐᓇᖅᑐᓂ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ 

ᐃᖅᑲᓇᐃᔭᖅᑎᓯᓗ. ᒫᓐᓇ ᐱᓕᕆᐊᖃᖅᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᓯᕗᓪᓕᖅᐹᖅ 

ᑲᑎᒪᔨᕋᓛᓄᑦ ᐱᖁᔨᕗᖔᕈᑎ 4−5(2). ᐊᔾᔨᖓᓂ 

ᐱᓯᒪᒐᔅᓯ ᓵᔅᓯᓐᓂ ᒪᓕᒐᓕᐅᖅᑏᑦ. ᐱᖁᔨᕗᖔᕈᑎᒥ 

ᐱᒋᐊᖅᑎᑦᑎᓚᐅᖅᑐᖅ ᒥᔅᑕ ᓇᓯᖅ 

ᓂᓪᓕᐊᔾᔪᑎᖃᕇᓚᐅᕐᖓ ᐱᖁᔨᕗᖔᕈᑎᒥ. 

ᐱᖁᔨᕗᖔᕈᒻᒧᑦ ᐅᖃᐅᓯᔅᓴᐃᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᐃᔅᓯᕙᐅᑖᖅ 

ᓄᓇᕘᒻᒥᐅᑕᐃᓪᓗ ᑖᓐᓇ ᖃᓄᖅ 

ᐸᕐᓇᑕᐅᓐᓂᕐᒪᖔᖅ ᓴᒃᑯ ᐃᓕᓴᕕᐅᑉ 

ᐅᓂᒃᑳᕆᖅᑳᕐᓂᐊᕋᒃᑯ ᖃᓄᖅ 

ᐃᓱᒪᑖᖅᑐᖃᓚᐅᕐᒪᒻᒪᖔᖅ. 2018-ᖑᑎᓪᓗᒍ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᖃᐅᔨᓴᕆᐊᖅᑕᒥᓂᑦ ᐱᔭᕇᓚᐅᖅᓯᒪᒻᒪᑕ ᐱᖓᓱᓂᒃ 

ᓂᓖᕌᕋᔅᓴᖃᖅᑐᑎᒃ ᓯᕗᓂᑐᖃᑦᑎᓐᓄᑦ ᐃᓪᓘᑉ 

ᒥᔅᓵᓄᑦ ᓄᓇᓕᖓᑕᓗ ᐱᒋᐊᓕᖏᑦ. 

ᐃᓱᒪᒋᔭᐅᓗᑎᒃ ᓇᓖᕌᕋᔅᓴᑦ ᐅᑯᐊ:  

 

1. ᓱᕐᕋᑕᐅᙱᓪᓗᓂ 

2. a) ᓄᑖᒥᒃ ᒥᑭᔫᑕᐅᓂᖅᐹᓂ4 ᖁᑦᑎᓂᖅᐹᓄᑦ 

ᐃᓕᓴᕕᐅᒐᔭᖅᑐᒥ4 ᓴᓇᔪᖃᕐᓗᓂ  

  b) ᓄᑖᒥᒃ ᖁᑦᑎᓂᖅᓴᓄᑦ ᐃᓕᓐᓂᐊᖅᑐᓄᑐᐊᖅ 

ᓴᓇᓗᑎᒃ  

3. ᐱᖓᔪᐊᑦ ᓇᓴᒋᐊᖅᑕᐅᕖᖓᕐᓗᓂ ᑖᓐᓇ 

ᐃᓚᖏᐊᖅᓴᐅᓗᓂᓗ ᒫᓐᓇ ᐃᓕᓴᕕᐅᔪᖅ. 
 

ᓇᓗᓇᐃᖅᓯᒍᔪᖓ ᑖᒃᑯᐊ ᓇᓖᕌᕋᔅᓴᐃᑦ 

ᖃᐅᔨᓴᖅᑕᐅᖃᑦᑕᕐᖓᑕ ᐊᔾᔩᒌᖏᑦᑐᓂᑦ 

ᑕᑯᓐᓈᖅᑐᑎᒃ ᓂᕈᐊᖅᑕᐅᒍᒪᔪᓂᑦ. ᒫᓐᓇ 

ᓴᖅᑭᐸᓪᓕᐊᔪᓪᓗ ᒐᕙᒪᒃᑯᑦ 

ᐱᖁᑎᕐᔪᐊᖅᑖᕆᒋᐊᕐᓂᕆᔭᖏᑦ 

ᖃᓄᐃᓐᓂᕆᓕᖅᑕᖓᓗ ᑖᔅᓱᒪᑉ ᐱᖁᑎᕐᔪᐊᖑᔫᑉ 

ᓄᓇᖓᑕᓗ ᖃᐅᔨᓴᖅᑕᐅᓂᖓ ᐃᓕᓴᕕᐅᓪᓗ 

ᐊᑐᖅᑕᐅᓂᖓ ᖃᓄᑎᒋ ᐊᒻᒪ ᖃᓄᖅ ᐊᑯᓂ 

ᒪᑐᐃᖓᒍᓐᓇᕋᔭᖅᑐᒋᔭᐅᒻᒫᖔᖅ 

ᐊᐅᓚᒍᓐᓇᕋᔭᖅᑐᒋᔭᐅᒻᒪᖔᖅ ᐊᒻᒪᓗ 

ᐋᖅᑭᐅᒪᔾᔪᑎᔅᓴᖏᑦ ᖃᑦᑎᕌᕋᔭᖅᑐᒋᔭᐅᒻᒪᖔᑕ 

ᓯᕗᓂᒃᓴᒧᑦ. 
 

ᑖᒃᑯᐊ ᑕᑯᓐᓈᖅᑐᒋᑦ ᐱᖓᔪᐊᑦ ᓇᓖᕌᕋᔅᓴᖅ 

ᐊᖏᓐᓂᖅᐹᓂ ᓈᓴᐅᑎᑖᓚᐅᖅᑐᖅ 

ᖃᐅᔨᓴᖅᑕᐅᑎᓪᓗᒋᑦ ᑖᓐᓇ ᓇᓖᕌᕋᔅᓴᖅ 

ᐊᐅᒍᓯᒋᐊᕐᓂᐅᒐᔭᖅᑐᑦ 1,000 ᑭᑉᐹᕆᑦᑐᑦ 

ᐆᑦᑑᑎᓂᑦ ᐊᖏᔪᒥᒃ ᐱᙳᐊᕐᕕᓕᐊᕐᓗᑎᒃ 

ᐸᐃᕆᕕᓕᐅᕐᓗᑎᓪᓗ. ᐱᙳᐊᕐᕕᐅᔪᖅ ᒫᓐᓇ 

ᐊᓯᔾᔨᖅᑕᐅᓗᓂ ᐃᓪᓗᕈᓯᕈᖅᑎᑕᐅᖔᕐᓗᓂ 

ᐃᓕᓴᕕᒃ. ᓄᑖᕈᕆᐊᖅᑕᐅᓗᓂ ᐃᓕᓴᕕᒃ ᑕᐃᒫᒃ 

ᐅᓪᓗᒥᐅᓕᖅᑐᖅ ᐃᒡᓗᓕᐅᕐᓂᕐᒧᑦ ᒪᓕᒐᓕᖏᓐᓂᑦ 

ᐊᖑᒻᒪᑎᒍᓐᓇᖅᓯᒐᔭᖅᑐᖅ. 
 

ᓄᓇᓖᓪᓗ ᐱᒋᐊᓕᖏᓐᓂᑦ ᓈᒪᓈᕆᑎᓕᕋᔭᖅᑐᖅ. 

ᐃᓕᓐᓂᐊᖅᑐᓕᕆᔨᑯᓪᓗ ᐱᒋᐊᖃᖅᑕᖏᓐᓂᑦ 

ᐊᑭᑐᓗᐊᙱᓐᓂᖅᓴᐅᓗᒍ ᓯᕗᓂᑐᖃᑦᑎᓐᓄᑦ 

ᐊᑐᕋᔅᓴᐅᓗᓂ ᐊᑭᑭᓐᓂᖅᓴᐅᓗᓂ ᐊᓯᖏᓐᓂᑦ 

ᓇᓖᕌᕋᔅᓴᐅᔪᓂᒃ. ᓄᓇᓖᑦ ᐊᖏᔪᐊᓗᒻᒥᑦ 

ᐱᙳᐊᕕᒻᒥ ᐊᑐᐃᓐᓇᖃᓕᕋᔭᖅᑐᑦ. ᐊᒥᓲᓂᖅᓴᓂᑦ 

ᐱᔨᑦᑎᕋᕐᕕᔅ ᓴᐅᓗᓂ ᒪᒃᑯᒃᑐᓄᑦ ᐃᓐᓇᓄᓪᓗ ᐊᒻᒪ 

ᐃᓕᓐᓂᐊᖅᑏᑦ ᐃᑲᔪᖅᑕᐅᑲᓐᓂᕆᐊᓖᑦ 

ᐃᑲᔫᐃᖃᕐᓂᖅᓴᐅᓕᕐᓗᑎᑦ. ᐃᓪᓗᕈᓯᕐᒥᑦ 

ᐱᕈᕐᕕᔅᓴᖃᒃᑲᓐᓂᕐᕕᖃᓛᖅᑐᐃᑦ ᐱᖅᑯᓯᕐᒧᑦ 

ᑐᕌᖓᔪᓂ ᑐᕌᖓᔪᓂᑦ 

ᐃᓕᓐᓂᐊᑎᑦᑎᕕᔅᓴᐅᓂᖅᓴᐅᓗᑎᒃ.  
 

ᑕᐃᒪ ᓇᓗᓇᐃᖅᑐᕈᑎᖓ ᐅᖃᐅᓯᕆᓗᒍ ᓱᒻᒪᑦ 

ᑕᐃᒪᐃᑎᑕᐅᓚᐅᕐᒪᖔᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᓰᓯᒪᒻᒪᑕ ᓄᓇᓕᓐᓂᑦ ᓴᓪᓕᕐᒥᓂᐅᓂᑦ 

ᐋᖅᑭᑦᑎᕆᓚᐅᖅᑐᐃᑦ ᐃᓚᒋᔭᐅᖁᔭᐅᓪᓗᓂ ᑖᓐᓇ 

ᓴᒃᑯ ᐃᓕᓐᓂᐊᕐᕕᖓᑦ ᐊᑭᑐᔪᖅᑐᕈᑎᔅᓴᓂᒃ.  

ᑕᐃᑲᓂᓗ ᓇᓗᓇᐃᖅᑎᕈᑎᓐᓂᑦ 

ᐅᖃᐅᓯᖃᓚᐅᖅᑐᐃᑦ ᐃᒥᖅ ᐊᑖᒎᖅᑐᖃᕐᖓᒡᒎᖅ 

ᐃᒥᕐᒥᒃ ᓯᓚᐅᓪᓗ ᐃᓗᐊ ᐊᓂᖅᓵᑐᖅᑕᐅᓂᖓ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᑕᐅᓕᒥᓂᐅᓪᓗᓂ.  
 

1996-ᒥ ᐅᐃᒍᔭᐅᒋᐊᖅᑐᒥᓂᖅ ᓴᒃᑯ ᐃᓕᓴᕕᒃ 

ᖃᓄᖅ ᑯᑐᕈᓐᓇᙱᑦᑐᒥᑦ ᐃᑦᑕᒍᓐᓇᙱᑦᑐᒥᓪᓗ 

ᐃᓚᔭᐅᓚᐅᖅᓯᒪᒻᒪᑦ ᑕᐃᒫᓗ 

ᓴᓇᔭᐅᒋᐊᖃᖅᑕᖅᓯᒪᓗᓂ 

ᑎᑎᕋᐅᔭᖅᑕᐅᖃᑦᑕᖅᓯᒪᓪᓗᓂ 

ᓴᓇᒋᐊᖅᑕᐅᓪᓚᕆᓐᓂᕆᒐᔭᖅᑕᖓ 

ᓄᑖᕈᕆᐊᖅᑕᐅᓂᖓ ᑕᐃᒫᒃ 

ᐊᑲᐅᙱᓕᐅᕈᑎᖏᓐᓂᑦ 

ᐱᑕᖃᕉᓐᓃᖅᑎᑦᑎᒐᔭᖅᑐᖅ.  
 

ᖃᐅᔨᒪᔨᑕᐃᑦ ᓴᓪᓕᕐᒦᑉᐳᑦ ᓇᓗᓇᐃᖅᓯᕙᖅᑐᑦᑐᑎᒃ 

ᐊᑐᖅᑕᐅᑲᐃᓐᓇᕈᓐᓇᕋᖅᑐᓂᒃ ᓯᓚᖓ 

ᐊᓂᖅᓵᑐᖅᑕᐅᖃᑦᑕᖅᑐᑦ ᐃᓘᑉ ᐃᓗᐊᓂ ᐱᓪᓗᒍ. 

ᖃᐅᔨᓴᖅᑕᐅᖏᓐᓇᖃᑦᑕᓂᐊᖅᑕᕉᖅ ᑖᓐᓇ ᐃᓗᐊ 

ᐊᑦᑕᓇᙱᒃᑲᓗᐊᕐᒪᖔᖅ 

ᐋᓐᓂᐊᓕᕐᓇᙱᒃᑲᓗᐊᕐᒪᖔᖅ ᐃᓕᓐᓂᐊᖅᑎᓄᑦ 

ᐃᖅᑲᓇᐃᔭᖅᑎᓄᓪᓗ ᓴᒃᑯ ᐃᓕᓴᕕᒻᒥ.  
 

ᐅᓪᓗᒥᒧᑦ ᖃᐅᔨᒋᐊᖃᑦᑕᖅᓯᒪᔪᐃᑦ ᖃᓄᖅ 

ᐃᓱᒪᒋᔭᐅᒻᒪᖔᑕ ᓴᒃᑯ ᐃᓕᓐᓂᐊᕐᕕᒃ ᑕᐃᒪᖓᑦ 

2014-ᒥᓂᑦ ᖃᐅᔨᒋᐊᖅᑐᖃᖃᑦᑕᖅᓯᒪᔪᖅ. 

ᑕᐃᒃᑯᓂᖓ ᐊᐅᓚᑦᑎᔨᐅᓪᓚᕆᑦᑐᓂᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᓐᓂᖅ 

ᕼᐋᒻᓚᑦᑯᑦ ᑲᑎᒪᔨᖏᑦ ᐃᓕᓴᕕᒻᒥᓗ 

ᐃᖅᑲᓇᐃᔭᖅᑎᖏᓐᓂᑦ ᖃᐅᔨᒋᐊᖅᑐᑎᒃ ᒫᓐᓇᓗ 

ᑏᓰᕝᕙ  2016-ᖑᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᑦ ᕼᐋᒻᓚᒃᑯᓂᓪᓗ 

ᑲᑎᒪᖃᑎᖃᓚᐅᕐᒥᔪᑦ ᐊᒻᒪ ᐄᐳᕈᓪ 2017-

ᖑᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓄᑦ 

ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᑲᑎᒪᖃᑎᖃᓚᐅᕐᒥᔪᑦ. 
 

ᐊᒻᒪᓗᑦᑕᐅᖅ ᓇᓗᓇᐃᖅᑐᐃᑦᑎᐊᕈᒪᔪᖓ ᑖᓐᓇ 

ᐊᑭᑐᔪᖅᑐᕈᑎᔅᓴᓂᑦ ᐲᖅᑕᐅᓂᖅᑲᑦ ᐊᑦᑐᐃᒐᔭᕐᒪᖔᖅ.  

 

ᑖᓐᓇ ᐲᕈᑦᑎᒍᑦ ᐊᑭᑐᔪᖅᑐᕈᑎᔅᓴᓂᒃ ᐅᓪᓗᒥᐅᔪᖅ 

ᑕᐃᒪᓕ ᐅᑎᕆᐊᖃᕋᔭᖅᑐᒍᑦ ᐱᒋᐊᙵᕐᓂᖓᓄᑦ 

ᐊᑭᑐᔪᖅᑐᕈᑎᔅᓴᓕᕆᓂᕐᒧᑦ. ᐅᑎᕆᐊᕐᓂᐅᒐᔭᖅᑐᖅ. 

ᑕᒪᓐᓇᓕ 

ᑭᖑᕙᕆᐊᖅᓯᓗᐊᓪᓚᕆᓗᐊᑲᓪᓚᑦᑎᐊᓘᒐᔭᖅᑐᖅ 

ᐋᖅᑭᒋᐊᖅᑕᐅᔭᕆᐊᖃᕐᓂᖑᔪᓂᑦ 

ᓇᓗᓇᐃᖅᑕᐅᓯᒪᔪᓂᑦ ᓴᒃᑯ ᐃᓕᓴᕕᒻᒥ.  

 

ᒫᓐᓇ ᑕᐃᒪ ᐊᑐᖅᑕᐅᑲᐃᓐᓇᕈᓐᓇᓂᐊᖅᑐᓂᑦ 

ᐋᖅᑭᖅᑎᕆᒐᔭᖅᑐᑦ ᓯᕗᓂᑐᖃᖅᑎᓐᓄᑦ 

ᐃᓱᒫᓗᓇᖅᑐᓂᑦ ᐋᖅᑭᑦᑎᕆᙱᖔᕐᓗᑎᑦ 

ᐊᒻᒪᑦᑕᐅᖅ ᓴᒃᑯ ᐃᓕᓴᕕᒃ ᐊᓯᓂᑦᑕᐅᓛᕆᐊᖓ 

ᐊᖏᑦᑕᐅᑎᒋᓯᒪᔪᖅᑕᖃᕋᔭᙱᒻᒥᔪᖅ.  

 

ᑐᐊᕕᕐᓇᑐᒃᑯᑦ ᑲᒪᓲᖑᒻᒪᑕ ᐊᑭᑐᔪᖅᑐᕈᑎᔅᓴᓂᒃ 

ᐱᒋᐊᖃᓕᕋᐃᒻᒪᑕ. 

 

ᐊᒻᒪ ᑭᖑᓪᓕᖅᐹᕆᓗᒍ, ᐃᔅᓯᕙᐅᑖᖅ, 

ᒥᓂᔅᑕᐅᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᖏᖅᓯᒪᓂᕋ ᓇᓗᓇᐃᕈᒪᔭᕋ ᑕᒪᒃᑯᐊ 

ᐃᓕᓐᓂᐊᖅᑎᖁᑎᕗᑦ ᐊᑦᑕᓇᙱᑦᑐᒥᒃ 

ᐃᓕᓐᓂᐊᕐᕕᖃᖁᓪᓗᒋᑦ. ᐊᖏᖅᓯᒪᐃᓐᓇᕐᓂᐊᕋᒃᑯ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᖏᓪᓗ ᓄᓇᕗᒻᒥ 

ᐃᓕᓴᕕᓐᓂ ᐊᒻᒪᓗ ᑭᐅᒋᐊᕋᓱᑦᑐᒍ ᒥᔅᑕ ᓇᑦᓯᖅ 

ᐊᐱᖅᑯᑎᖓ, ᓴᓪᓕᕐᒧᑦ ᐳᓛᕆᐊᕈᓐᓇᓛᖅᑐᖓ 

ᓄᕖᕝᕙ ᓄᖑᓚᐅᖅᑎᓐᓇᒍᑦ ᑎᓰᕝᕙ 

ᐱᒋᐊᙵᕐᓂᖓᓂᓘᓐᓃᑦ.  

 

ᑕᐃᑯᖓ ᐳᓛᕆᐊᕈᒪ ᒥᔅᑕ ᑲᑎᒪᖃᑎᒋᓛᖅᑕᕋ 

ᒪᐃᔭᖓᓗ, ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑦ, 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᔨᓪᓚᕆᖏᑦ 

ᐊᒻᒪᓗ ᐊᕙᑎᒥ ᐊᑦᑕᓇᖅᑐᓕᕆᔩᑦ. 

ᒫᓐᓇᓕᓵᐅᓂᖅᐹᑦ ᐅᖅᓱᖓᓂᒃ ᐅᖁᑦᑕᖃᕐᒪᖔᖅ 

ᖃᐅᔨᓴᕐᓂᐅᓚᐅᖅᑐᐃᑦ ᕿᒥᕐᕈᔭᖅᑐᕐᓗᑎᒍᑦ 

ᓄᓇᓖᓪᓗ ᐃᓱᒫᓘᑎᒋᔭᖏᑦ. 

 

ᐊᒻᒪᓗᑦᑕᐅᖅ ᐊᖏᖅᓯᒪᓂᖃᕐᒥᔪᖓ ᑕᒪᒃᑯᐊ 

ᒫᓐᓇᓕᓴᐅᓂᖅᐹᑦ ᖃᐅᔨᓴᖅᑕᐅᓂᐅᓚᐅᖅᑐᓄᑦ 

ᖃᐅᔨᔭᐅᓯᒪᔪᑦ ᐃᓱᒪᒋᔭᐅᒋᐊᕐᓂᐊᕋᓗᐊᕐᒪᖔᑕ 

ᓇᓖᕌᕋᔅᓴᓂᒃ ᐃᓱᒪᒋᔭᖃᖅᑎᓪᓗᑕ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᑖᒃᑯᐊ ᖃᐅᔨᔭᐅᔪᐃᑦ 

ᑐᑭᖃᖅᑲᑕ ᐊᓯᔾᔩᒋᐊᖃᓕᖅᑐᒍᖅᑲᐃ ᐃᓕᓴᕕᒻᒥ 

ᓄᑖᕈᕆᐊᖅᓯᓂᕆᓂᐊᖅᑕᑎᓐᓂ ᑕᕝᕙᙵᑦ 

ᐱᒋᐊᕋᔭᖅᑐᒍᑦ.  

 

ᑖᓐᓇᓗ ᒥᔅᑕ ᓇᑦᓯᖅ ᐅᖃᐅᑎᓪᓗᒍ ᓴᓪᓕᕐᒥᐅᓪᓗ 

ᖃᓄᓕᒫᖅ ᐱᓕᕆᒐᓱᓐᓂᐊᕋᒪ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑏᓪᓗ ᓴᒃᑯ ᐃᓕᓴᕕᒻᒥ ᐊᑦᑕᓇᙱᑦᑐᒥ 

ᐋᓐᓂᐊᓕᕐᓇᙱᑦᑐᒥ ᐃᓕᓐᓂᐊᕐᕕᖃᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. 

ᐱᖁᔨᕗᖔᕈᒻᒧᑦ. ᐱᑕᖃᙱᒻᒪᑦ. ᑖᓐᓇ  

ᐱᖁᔨᕗᖔᓕᐅᖅᑎᐅᓚᐅᖅᑐᖅ ᒥᔅᑕ ᓇᑦᓯᖅ 

ᑭᖑᓪᓕᖅᐹᖅᓯᐅᑎᓂᒃ ᓂᓪᓕᕈᒪᕚ? ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᖁᕕᐊᑉᐳᖓ ᑕᐃᒪ ᐅᑉᓛᖅ 

ᑲᑎᒪᖃᑎᒋᔪᓐᓇᖅᑲᐅᒐᒃᑭᑦ. ᐊᒻᒪ ᑖᓐᓇ 

ᓯᕗᓕᖅᑎᕗᑦ ᓴᓪᓕᒥ ᒪᐃᔭ ᕕᓕ ᓇᑯᓛᖅ 

ᐅᖃᓪᓚᖃᑎᒌᓐᓇᖅᓯᒪᖅᑲᐅᒐᒃᑯ ᑕᒪᔅᓱᒪᑉ ᒥᒃᓵᓄᑦ 

ᐅᖃᐅᓯᕆᔭᖓᑕ ᒥᓂᔅᑕᐅᑉ.  

 

ᐃᒃᓯᕙᐅᑖᖅ, ᑖᒃᑯᐊ ᓱᕈᓯᑦᑎᓐᓄᑦ ᐊᒃᓱᕈᕋᑦᑕ 

ᑕᒪᑦᑕᑦᓯᐊᖅ ᐊᒻᒪ ᖃᐅᔨᒪᑦᑎᐊᖅᓱᑕᓗ ᑖᓐᓇ 

ᑭᖑᕙᕆᐊᕋᔭᖅᐸᑦ ᐃᓕᓐᓂᐊᕐᕕᒃᑕ ᓴᓇᔭᐅᓂᒃᓴᖓᑦ 

ᐊᒥᓱᐊᓗᐃᑦ ᐊᐱᖅᑯᑎᒃᓴᖃᐅᕐᒪᑦ ᑖᓐᓇ ᒥᓂᔅᑕᐅᑉ 

ᐅᖃᐅᓯᕆᕋᑖᖅᑕᖏᑦ. 

 

ᐊᒻᒪ ᑲᑎᒪᖃᑎᒋᖅᑲᐅᒐᒃᑯ ᐊᒻᒪ ᐅᖃᖅᓱᓂ 

ᓴᓪᓕᒨᓛᕐᓂᐊᕈᒪᓂᕋᖅᓱᓂ ᐅᑦᑯᐃᖔᑦᑎᐊᕐᓗᓂ 

ᐃᓕᓐᓂᐊᕐᕕᐅᑉ ᒥᒃᓵᓂᑦ.  

 

ᑕᒪᔾᔭ ᑕᕝᕙ,, ᐃᒃᓯᕙᐅᑖᖅ, ᑐᕌᖅᑕᕗᑦ 

ᐱᓇᓱᐊᒐᑦᑎᓐᓃᑦᑐᖅ ᐋᔩᖃᑎᒌᖕᓂᖅ, 

ᐊᖏᖃᑎᒌᖕᓂᖅ ᐃᓗᐊᓃᒻᒪᑦ. ᑕᐃᒪᐃᒻᒪᑦ, 

ᐃᒃᓯᕙᐅᑖᖅ, ᑖᓐᓇ ᓅᒋᐊᕈᑎᒋᓚᐅᖅᑕᕋ ᐊᒻᒪ 

ᐅᖃᓪᓚᖃᑎᒋᕋᑖᖅᑲᐅᓪᓗᒍ ᒪᐃᔭ 20 

ᒥᓂᔅᓯᐅᓚᐅᖅᑐᖅ ᑖᓐᓇ ᐊᖏᖅᑲᐅᖕᒪᑦ. ᑕᐃᒃᑯᐊᓗ 

ᑲᑎᒪᐃᓐᓇᖅᑲᐅᓪᓗᑎᒃ. ᓱᖁᑎᒃᓴᕈᓐᓃᕐᒪᑕᒎᖅ ᑖᓐᓇ 

ᓅᑦᑐᔾᔪᑎᒋᓚᐅᖅᑕᕋ ᐲᕈᒃᑯ, ᑕᐃᒪᐃᒻᒪᑦ ᐃᒃᓯᕙᐅᑖᖅ 

ᑖᓐᓇ ᐱᖁᔨᕗᖔᕈᑎ ᐲᕈᒪᓕᖅᐸᕋ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᑖᓐᓇ ᐱᖁᔨᕗᖔᕈᑦ ᐊᒧᔭᐅᖕᒪᑦ. 

ᖁᔭᓐᓇᒦᒃ. 

 

ᒪᒃᐱᖅᑐᒐᖅ G-3. ᐃᓕᓐᓂᐊᕐᓂᓕᕆᔨᒃᑯᑦ 

ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑏᑦ. ᐊᑎᖁᑎᓐᓂ, ᒥᔅ 

ᖃᒥᙳᐊᖅ. 
 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᕐᕖᑦ ᐊᑕᐅᓯᐅᙱᑦᑐᑦ 85 ᐳᓴᓐ ᑐᖔᓂ 

ᐃᓐᓄᒃᑕᐅᓯᖃᑦᑕᖅᓯᒪᓕᕐᒪᑦ ᐊᕐᕌᒍᒐᓴᖕᓄᑦ ᐊᒻᒪᓗ 

ᑖᓐᓇᐅᖅᑲᐅᑎᓪᓗᒍ ᖃᓄᖅ ᐱᓕᕆᕝᕕᓯ 

ᓯᕗᓪᓕᐅᔾᔨᔾᔪᑎᓂᒃ ᑭᓱᓂᒃ ᐊᑐᖃᑦᑕᖅᐱᓯ ᓄᑖᒥᒃ 

ᐃᓕᓐᓂᐊᕕᖕᒥᒃ ᓴᓇᓂᐊᓕᕌᖓᔅᓯ? ᖁᔭᓐᓇᒦᒃ,  

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕕᐅᑉ 

ᖃᓄᐃᑦᑑᓂᖓ ᐱᑐᖃᐅᓂᖓ ᐊᒻᒪᓗ 

ᐊᑐᖅᑕᐅᓂᖏᑕ %-ᖏᑎᑦᑎᒍᑦ 

ᑮᓇᐅᔭᖅᑐᕈᑎᒃᓴᖏᑦ ᐊᒻᒪ ᐊᓯᖏᑦ 

ᕿᒥᕐᕈᓇᕈᓘᔭᖃᑦᑕᖅᑕᕗᑦ ᐃᓕᓐᓂᐊᕐᕕᖕᓂᒃ 

ᓄᑖᓂᒃ ᓴᓇᕙᓪᓕᐊᓂᐊᕐᓂᖅ 

ᐃᓱᒪᓕᐅᕈᑕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᖁᕐᓗᖅᑑᕐᒥ 

ᐃᓕᓐᓂᐊᕐᕕᐊᓗᒃ ᓴᓇᔭᐅᓚᐅᖅᓯᒪᔪᖅ 1960 

ᐱᒋᐊᓕᓵᖅᑎᓪᓗᒋᑦ ᐃᓱᓕᓕᖅᑎᓪᓗᒋᓪᓗᓐᓃᑦ 

ᑕᒻᒪᕈᒪ ᐅᖃᐅᔾᔭᐅᓂᐊᖅᐳᖓ. ᓄᑖᒥᒃ 

ᐃᓕᓐᓂᐊᕐᕕᖕᒥᒃ ᐱᔪᒪᓚᐅᖅᓯᒪᔪᖓ ᑭᖑᓪᓕᕐᒥ 

ᑲᑎᒪᕐᔪᐊᖅᑎᓪᓗᑕ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᑕᒪᒃᑯᓂᖓ ᑕᑯᓐᓇᖅᖢᑎᒃ.  

 

ᒫᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᓕᐅᖅᓯᒪᓕᖅᐸᑦ 

ᓇᓂ ᓄᑖᒥᒃ ᐃᓕᓐᓂᐊᕐᕕᓕᐅᕐᓂᐊᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 6-ᓂᒃ 

ᐱᓕᕆᐊᕆᔪᒪᔭᑦᑎᓐᓂ ᑐᓐᓂᖅᑯᑎᖃᖅᓯᒪᓕᖅᑐᒍᑦ 

ᐊᑕᐅᓯᑯᓗᒃ ᐊᖏᖅᑕᐅᓚᐅᖅᑐᖅ. ᒫᓐᓇ ᐃᖃᓗᐃᑦ 

ᓇᑲᓱᒃ ᐃᓕᓐᓂᐊᕐᕕᖓ ᑖᓐᓇ 

ᓄᑖᙳᕆᐊᖅᑎᑕᐅᔭᕆᐊᖃᖦᖤᕐᒪᑦ ᐊᒻᒪᓗ 

ᓯᕗᕐᖓᓂ ᐸᕐᓇᐃᓂᕐᒧᑦ ᖃᐅᔨᓴᐃᓂᖅ. ᓇᑦᑎᓕᒃ 

ᑖᓐᓇ ᐊᖏᖅᑕᐅᓯᒪᓕᕆᓪᓗᓂ ᐊᒻᒪᓗ ᐃᒃᐱᐊᕐᔫᑉ 

ᐃᓕᓐᓂᐊᕐᕕᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᙳᐊᖅ.  

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᓯᐊᓄᑦ. ᑕᐃᒃᑯᐊ ᐃᓕᓐᓂᐊᕐᕕᐊᓛᑦ 

ᖁᕐᓗᖅᑑᕐᒥ ᑕᐃᓐᓇ ᐃᒡᓗᕈᓯᖓᑕ ᐃᓚᖓᑦ 

ᐅᖅᑰᓴᐅᑖ ᓯᖁᒥᓯᒪᓪᓗᓂ ᖃᓄᖅᑑᕈᑎᒃᓴᓂᑦ 

ᐃᒻᒪᖃ ᑕᐃᓐᓇ ᐊᐅᓚᐅᑎᖃᕐᕕᐊᑕ ᖃᓂᒋᔮᓃᒻᒪᑦ 

ᐃᓛᒃ ᓴᓂᑦᑎᐊᖓᓃᒻᒪᑦ ᑕᐃᓐᓇ ᐃᒡᓗᕈᓯᖅ 

ᐅᖃᐅᓯᕆᔭᕋ. ᑕᒪᓐᓇᖃᐃ 

ᐃᓱᒪᒃᓴᖅᓯᐅᕈᑎᒋᔭᐅᓯᒪᓕᖅᐸᑦ 

ᓄᑕᐅᔪᓐᓃᖅᐸᓪᓕᐊᔪᑦ ᑕᒪᒃᑯᐊ 

ᓄᑖᙳᕆᐊᖅᑎᑕᐅᓂᖏᓐᓄᑦ ᑮᓇᐅᔭᒃ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅᑑᒐᓗᐊᖅ 

ᑕᒪᓐᓇ ᖃᐅᔨᒪᙱᓐᓇᑦᑎᒃᑯᑦ ᐃᒻᒪᖄ 

ᕿᒥᕐᕈᓇᒡᓗᑎᒃᑰᔭᕆᐊᖃᕐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᖓ ᐊᒻᒪᓗ ᐊᑏ ᐃᓐᓇ 

ᕿᒥᕐᕈᓇᒃᑕᐅᓚᐅᕐᓕ ᐊᕐᕌᒍᒐᓴᖕᓄᑦ 

ᑕᐃᒪᐃᓯᒪᓕᕐᒪᑦ.  

 

ᒫᓐᓇᕈᓘᓚᐅᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᖃᑎᒋᓪᓗᒋᑦ ᐃᓕᓐᓂᐊᕐᕕᓕᒫᓃᒃᑯᐊ 

ᐃᒡᓗᕈᓯᓕᒫᑦ ᑕᐃᒃᑯᐊ ᑐᓵᑦᑎᐊᙱᑦᑐᑦ 

ᐃᑲᔪᖅᑎᒃᓴᖅᑖᖅᑎᑕᐅᔪᒪᓚᐅᕐᒪᑕ. ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖁᕐᓗᖅᑑᖅ ᐃᓕᓐᓂᐊᕐᕕᖏᑦ 

ᑕᒪᒃᑯᓂᖓ ᑐᓵᑦᑎᐊᖏᑦᑐᓄᑦ ᐊᑐᕋᔭᖅᑐᓂᒃ 

ᐃᓕᖃᓯᐅᔾᔨᓯᒪᕚ ᑕᒪᑐᒧᖓ ᐊᕐᕌᒍᒧᑦ ᐊᒻᒪᓘᓐᓃᑦ 

ᖃᖓ ᐃᓕᐅᖅᑲᐃᓂᐊᖅᐸᑦ ᑕᒪᒃᑯᓂᖓ 

ᐃᓕᓐᓂᐊᕐᕕᓕᒫᓄᑦ ᑐᓴᖅᓴᐅᔾᔪᑕᐅᕙᑦᑐᑦ 

ᑕᐃᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᕿᓂᕋᓗᐊᕋᒃᑯ. 

ᑕᒪᑐᒧᖔᖅᑐᖅ ᐅᐊᑦᑎᐊᕈᐊᐃ. ᑕᐃᓐᓇ ᐊᑐᖅᑕᕗᑦ 

ᐊᒻᒪᓗ ᐃᓕᓐᓂᐊᕐᕕᓕᒫᓄᑦ ᑖᓐᓇ 

ᐊᑐᕐᓂᐊᖅᖢᑎᒃᑯᑦ. ᐅᐊᑦᑎᐊᕈᐊᐃ.  

 

ᐱᓕᕆᖃᑎᒋᕙᑉᐸᕗᑦ BEHNY ᐱᓕᕆᐊᖑᔪᒥᒃ 

ᓵᓚᒃᓴᓚᐅᖅᓯᒪᔪᖅ ᐅᑭᐅᖅᑕᖅᑐᒥ 

ᐃᓕᓴᕆᔭᐅᔾᔪᑎᒥᒃ. ᑖᓐᓇᓗ 

ᐃᓕᓐᓂᐊᕕᓕᒫᓄᐊᕐᓂᐊᖅᑕᕗᑦ. ᐅᐊᑦᑎᐊᕈᐃ. 

 

ᒫᓐᓇ, ᕿᑭᖅᑕᓂ ᐃᓕᓐᓂᐊᕐᕕᓕᒫᑦ 

ᐱᔭᕇᖅᐸᓪᓕᐊᓕᕐᒪᑕ ᑭᕙᓪᓕᕐᒥ ᕿᑎᕐᒥᐅᓂᓗ 

ᑕᐃᒪᐃᓕᐅᖅᐸᓪᓕᐊᓂᐊᓕᕐᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᐅᓂᐊᖅᐸ, ᑕᒪᑐᒪᓂ ᖃᓂᑦᑐᒥ ᐅᕝᕙᓘᓐᓃᑦ 

ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓵᓐᓃᖏᑉᐸᑕ 

ᑭᓯᐊᓂ ᑲᒪᒋᓂᐊᖅᑕᕘᓚᔪᓐᓇᑐᐃᓐᓇᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᔅ 

ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᑕᐃᒪᑐᖅ ᒫᓐᓇᕈᓗᒃ, 

ᐊᒃᓱᐊᓗᒃ ᐃᑲᔫᑕᐅᖃᑦᑕᕐᒪᖓ ᑕᒪᒃᑯᓄᖓ 

ᐃᓕᓴᖅᑎᓄᑦ ᑐᓵᑦᑎᐊᙱᑦᑐᓄᑦ. 

ᓂᐱᖅᑯᖅᑐᓗᐊᙱᒃᑲᓗᐊᖅᖢᑎᒃ ᐃᓕᓴᐃᔩᑦ 

ᐅᖃᓪᓚᒃᖢᑎᒃ ᑐᓴᖅᓴᐅᔪᓐᓇᖅᓯᖃᑦᑕᕐᒪᑕ.  

 

ᐃᒃᑯᐊ ᑳᓐᑐᕌᒃᑦᓯᒪᓪᓗᑎᒃ ᐱᓕᕆᐊᕆᔭᐅᓯᒪᖕᒪᑦ 

ᖁᕐᓗᖅᑑᕐᒥ ᐊᒻᒪᓗ ᐅᖃᐅᔾᔭᐅᓯᒪᓕᕐᓗᖓ ᕙᓰᑦ  

ᖁᕐᓗᖅᑑᕐᒥ ᐊᑐᖅᑕᐅᖃᑦᑕᖅᑐᑦ ᑭᓯᐊᓂ 

ᓂᒡᓚᓱᖕᓂᖅᐹᖑᓕᕌᖓ, ᐊᕐᕌᒍᓕᒫᖑᙱᑦᑐᖅ. 

ᑐᑭᓯᐅᒪᓂᕋᓗ ᒪᓕᒃᖢᒍ ᑕᐃᒪᐃᓕᖓᔪᒍᑦ ᑮᓇᐅᔭᑦ 

ᐅᓄᙱᒻᒪᑕ, ᐅᓄᙱᓗᐊᕐᒪᑕ ᐊᒻᒪᓗ ᐊᕐᕌᒍᓕᒫᒧᑦ  

ᐊᑭᓕᖅᓲᑕᐅᔭᕆᐊᒃᓴᖅ ᒥᑭᓗᐊᖅᖢᑎᒃ 

ᑕᐃᒪᐃᓐᓂᖓᓄᑦ, ᐃᒃᑯᐊ ᖃᐅᑕᒫᖅᓯᐅᑎᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᐅᑭᐅᒃᑯᑦ ᑭᓯᐊᓂ 

ᐊᑐᕈᓐᓇᖅᑕᕗᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖁᕐᓗᖅᑐᕐᒥᐅᑦ 

ᐃᓕᓐᓂᐊᖅᑐᓕᕆᔨᖏᑦ ᖃᓄᐃᑦᑐᓂᒃ 

ᓇᓖᕌᕈᑎᖃᕈᓐᓇᕐᒪᖔᖏᑕ ᐊᕐᕌᒍᓕᒫᖅ 

ᕙᓯᖃᕈᓐᓇᖅᓯᓂᐊᕐᒪᑕ? ᓇᓄᕐᓄᑦ 

ᑎᑭᕋᖅᑕᐅᖃᑦᑕᓕᕐᒥᒐᑦᑕ ᐊᒻᒪᓗ ᕿᑐᕐᖓᕗᑦ, 

ᐃᓛᒃ ᐊᓈᓇᒋᔭᐅᔪᒍᑦᑕᐅᖅ 

ᐃᓄᑑᖁᔨᖃᑦᑕᕈᒪᒍᓐᓃᕐᒪᑕ 

ᐃᓕᓐᓂᐊᕆᐊᖅᑐᑯᓗᖕᓂᒃ ᓇᓄᕐᓄᑦ 

ᑎᑭᕋᖅᑕᐅᖃᑦᑕᕐᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑎᒋᒐᖕᓂ ᑖᓐᓇ. ᐊᔾᔨᒌᙱᑦᑐᓂᒃ 

ᐊᑐᕈᓐᓇᖅᑐᒍᑦ ᕙᓯᓕᕆᓂᖅ ᑕᒪᓐᓇ ᐱᔾᔪᑎᒋᓪᓗᒍ, 

ᓱᕈᓯᖅᑕᐅᑏᑦ ᐱᔾᔪᑎᒋᓪᓗᒋᑦ. 

ᑳᓐᑐᕌᒃᑦᑕᐅᓯᒪᖃᑦᑕᕐᒪᑕᐃᒃᑯᐊ 

ᓇᖕᒥᓂᖁᑎᒋᔭᐅᔪᓄᑦ ᐊᒻᒪᓗ ᒪᓕᒐᖅᑕᖃᕐᒥᔪᒍᑦ, 

ᒪᓕᒐᖃᕐᒥᔪᒍᑦ ᐊᑐᖅᑕᐅᖃᑦᑕᖅᑐᓂᒃ ᓱᕈᓯᖅᑕᐅᑏᑦ 

ᑕᐃᒃᑯᐊ ᐱᔾᔪᑕᐅᑎᓪᓗᒋᑦ. ᐃᓕᓴᖅᑏᑦ ᐅᓄᕐᓂᖏᑦ 

ᐃᓕᓐᓂᐊᕐᕕᒻᒧᑦ ᖃᓄᖅ ᐅᖓᓯᒃᑎᒋᒻᒪᖔᑦ, 

ᓄᓇᓯᐅᑎᒃᑯᕕᑦᑕᖃᕐᒪᖔᑦ ᐊᒻᒪᓗ 

ᐊᑦᑕᕐᓇᐃᔾᔭᐃᖅᓯᒪᓂᖅ ᑕᒪᓐᓇ 

ᐃᓚᒋᔭᐅᖃᑕᐅᓪᓗᓂ, ᐊᒻᒪᓗ ᖃᓄᖅ 

ᐊᑯᓂᐅᑎᒋᔪᖅ ᑕᐃᓐᓇ ᓱᕈᓯᖅᑕᐅᑎ 

ᐊᑐᖅᑕᐅᒍᓐᓇᕐᒪᖔᑦ. 

 

ᑕᒪᒃᑯᐊ ᑕᕝᕙ ᓇᓖᕌᕈᑏᑦ ᐊᑐᖅᑕᐅᖃᑦᑕᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᒥᔅᑕ 

ᑯᐊᑦᕙᐃᑦ ᐃᓚᓯᖁᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᔅᑕ 

ᑯᐊᑦᕙᐃᑦ. 

 

ᑯᐊᑦᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᓐᓂ.  

ᑕᐃᒃᑯᐊ ᓄᓖᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᐱᖁᔨᕗᖔᓕᐅᕈᑏᑦ ᑮᓇᐅᔭᖅᑖᒃᑲᓐᓂᕈᒪᓗᑎᒃ 

ᕙᓯᐅᒃᐸᓪᓗ, ᓱᕈᓯᖅᑕᐅᑕᐅᒃᐸᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒥᓂᔅᑕᒧᑦ 

ᑎᑎᕋᕋᔭᖅᑐᑦ ᑮᓇᐅᔭᑦ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐅᕝᕙᓘᓐᓃᑦ ᕙᓯᑖᕈᒪᓗᑎᒃ, ᒥᓂᔅᑕᒧᑦ 

ᑎᑎᕋᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ. 

ᖃᐅᔨᒃᑲᖅᑎᑦᑐᓐᓇᖅᐱᖓ ᑕᐃᒃᑯᐊ ᖁᕐᓗᖅᑐᕐᒥ 

ᑲᑎᒪᔩᑦ ᐃᓕᒃᓯᓐᓄᑦ ᑎᑎᕋᓚᐅᕐᒪᖔᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐋᒃᑲ 

ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᖁᐊᓴ.  

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᙵᓱᑦᑎᐊᕆᑦᑎ. ᑕᐃᒪᐃᓛᒃ ᐅᖃᓪᓚᒃᑎᓪᓗᑎᑦ 

ᒪᒃᐱᕈᑎᖕᓂᑦ ᑕᒡᕙᓂ ᓇᓗᓇᐃᔭᑦᑎᐊᓚᐅᕋᕕᑦ 

ᖁᔭᓐᓇᒦᒃ. ᐃᒡᓗᓕᐅᒡᒎᖅ ᐃᓕᓐᓂᐊᕐᕕᒃᓵᓐᓄᐊ  

ᑖᓐᓇ ᐱᐊᓂᑲᓴᑦᑎᐊᖅᓯᒪᓕᖅᑐᖅ. ᑕᐃᔅᓱᒪᓂ ᔫᓂ 

2018−ᒥ ᒪᑐᐃᕐᕕᖃᓚᐅᖅᓯᒪᒐᓗᐊᕐᒪᑦ ᑭᓯᐊᓂ 

ᑭᖑᕙᕆᐊᖅᓯᒪᖕᒪᑦ ᖃᐅᔨᒪᓪᓗᒍᓗ ᓱᖕᒪᑦ 

ᐱᔾᔪᑎᖓᓂᒃ. ᑕᒡᕙᓂ ᑐᒃᓯᕋᕐᓂᐊᖅᑕᔅᓯ, ᐃᓛᒃ 

ᖃᐅᔨᒪᓪᓗᒍ, ᐱᐊᓂᒃᓯᒪᔪᐃᑦ ᑮᓇᐅᔭᐃᑦ, ᐃᓛᒃ, 

ᐊᑐᖅᑕᐅᕌᓂᒃᑐᐃᑦ ᐃᒡᓗᕐᔪᐊᕐᒧᑦ ᓴᓇᔭᐅᔪᒧᑦ 

ᐃᓕᓐᓂᐊᕐᕕᖕᒧᑦ ᓲᕐᓗ ᑮᓇᐅᔭᒃᑲᓐᓂᐊᕐᔪᖕᒥᑦ 

ᓴᖅᑭᑎᑦᑎᓲᖑᖕᒪᑕ ᑐᒃᓯᕋᓲᖑᖕᒪᑕ 

ᑲᔪᓯᒍᑎᒃᑲᓐᓂᐊᕐᔪᐊᓂ ᑕᒡᕙᓂ. 

 

ᓇᓗᓇᐃᔭᖅᓯᒪᔪᖅ $50,000. ᑖᓐᓇ 

ᓯᕗᓪᓕᖅᐹᒥᖃᐃ ᖃᐅᔨᒋᐊᕈᒪᔭᕋ, ᖃᐅᔨᒋᐊᕈᒪᔪᖓ 

ᑖᓐᓇ ᐱᐊᓂᒃᓯᒪᙱᐊᕐᔪᒃᑐᒧᑦ ᑐᕌᖓᓂᐊᖅᐹ? 

ᐅᕝᕙᓘᕝᕙ ᐊᓯᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ, 

ᐃᓯᒃᕙᐅᑖᖅ. ᐃᒻᒪᖄ ᑖᓐᓇ ᐊᑭᑐᔪᖅᑐᕈᓕᕆᔨᕗᑦ 

ᑖᑦᓱᒧᖓ ᑭᐅᑎᒋᐊᕈᓐᓇᕈᕕᐅᒃ? ᐊᖏᕈᕕᑦ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᓕᓐᓂᐊᕐᕕᐊᓗᒃ ᐃᓛᒃ ᓇᑎᖓ 

ᐱᐅᓚᐅᙱᒻᒪᑦ ᓴᓇᔭᐅᓂᖓ ᐱᐅᓚᐅᙱᒻᒪᑦ 

ᓄᓇᕗᑦ ᒐᕙᒪᒃᑯᖏᑦ ᑳᓐᑐᕌᒃᑦ−ᑎᒥ ᐋᔩᖃᑎᖃᖅᑐᑦ 

ᑕᒪᓐᓇ ᐅᖃᐅᓯᕆᔪᓐᓇᓗᐊᙱᑦᑑᒐᓗᐊᖅ 

ᒪᒥᐊᓇᖅᑑᒐᓗᐊᖅ ᐋᔩᕈᑕᐅᓂᖓ ᐱᔾᔪᑎᒋᓪᓗᒍ. 

ᑭᓯᐊᓂ ᓇᑎᐅᑉ ᐋᖅᑭᒃᑕᐅᔾᔪᑎᒃᓴᖏᓐᓄᑦ 

ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᑭᐅᒧᑦ 

ᐊᑕᐅᓯᒃᑲᓐᓂᕐᒧᑦ ᑭᖑᕙᕆᐊᖅᓯᒪᕙ? ᑖᓐᓇ 

ᓇᓗᓇᐃᔭᑦᑎᐊᖅᓯᒪᔪᒥᒃ ᑐᓴᒃᑲᓐᓂᕈᒪᑐᐃᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᒻᒪᕆᒍᓐᓇᙱᑦᑐᒍ ᖃᓄᑎᒋ 

ᑕᒪᓐᓇ ᑭᖑᕙᕆᐊᖅᓯᒪᓂᐊᕐᒪᖔᖅ ᑖᒃᑯᐊ 

ᐃᖅᑲᖅᑐᐃᕕᒃᑰᕈᔾᔭᐅᒍᓐᓇᑐᐃᓐᓇᕆᐊᖃᕐᓂᖓ 

ᐱᔾᔪᑎᒋᓪᓗᒍ ᓇᓗᓇᕐᒪᑦ ᖃᓄᑎᒌᕐᓂᐊᕐᒪᖔᑦ.  

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑕᒪᑐᒥᖓ ᓇᓗᓇᐃᕋᔅᓯ. ᐊᐱᖅᑯᑎᒋᒃᑲᓐᓂᔾᔮᙱᑕᕋ 

ᑖᓐᓇ ᐊᓯᐊᓄᑦ ᓅᒃᑲᓐᓂᑐᐃᓐᓇᕐᓂᐊᕋᒪ. ᑕᐃᒪ 

ᑕᒪᒃᑯᐊ ᕙᓰᑦ ᑕᐃᒪ ᐱᔾᔪᑎᒋᓪᓗᒋᑦ 

ᐅᖃᐅᓯᐅᕌᕐᔪᖅᑲᐅᔪᖅᑕᐅᖅ 

ᒪᓕᒐᓕᐅᖅᑎᐅᖃᑎᓐᓂ. ᑕᐃᒪᓕ ᐃᒡᓗᓕᖕᒧᑦ 

ᓯᕗᓪᓕᖅᐹᒥᖃᐃ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᑐᒃᓯᕋᖅᓯᒪᕙᑦ ᑐᒃᓯᕋᒃᑲᓐᓂᖅᓯᒪᕚᑦ 

ᕙᓯᑖᕈᒪᓂᕐᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᖅᑲᐅᒪᑦᓯᐊᖅᑐᐊᓘᖃᑦᑕᙱᓐᓇᒪ 

ᐃᓚᖏᓐᓂᒃ ᑐᑭᓯᒋᐊᕆᐊᖃᕐᓂᐊᖅᑐᖓ 

ᑐᑦᓯᕋᖅᓯᒪᒻᒪᖔᑦᑕᓘᓐᓃᑦ 

ᑐᑦᓯᕋᖅᓯᒪᙱᒻᒪᖔᑦᑕᓘᓐᓃᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᓲᕐᓗ 

ᐊᖏᓂᖅᓴᑐᐃᓐᓇᖅ ᑖᓐᓇ ᐊᖏᓂᖅᓴᕐᒥᒃ 

ᐃᓱᒪᓂᖅᓴᐅᖦᖤᕈᒪ, ᓇᓕᐊᒃ ᓄᓇᓖᑦ ᑕᐃᒪ 

ᐊᕐᕌᒍᕆᓂᐊᖅᑕᑦᑎᓐᓂ 2019-20-ᒧᑦ ᑎᑭᖦᖢᒍ 

ᑐᒃᓯᕋᖅᓯᒪᕙᒃᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᒫᓐᓇ 

ᑐᑦᓯᕋᖅᓯᒪᔪᖅᑕᖃᙱᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ, ᒥᓂᔅᑕ ᒪᐃᓐ. 
 

ᒪᐃᓐ: ᑖᓐᓂᕆᐅᓚᐅᙱᖦᖢᖓ ᐊᑎᕋ 

ᑐᕼᐋᓪᓚᒃᖢᒍ.  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᓯᕗᓪᓕᖅᐹᖅ ᐊᐱᖅᑯᑎᒐ ᐱᓪᓗᒍ. 

ᓄᑖᓂᒃ ᐃᓕᓐᓂᐊᕐᕕᓕᐅᕐᓂᕐᒧᑦ ᖃᐅᔨᒪᒐᒪ 

ᑐᑭᓯᐅᒪᓪᓗᖓ $1.3 ᒥᓕᐊᓂᑦ ᐅᓗᒥᒧᑦ 

ᐊᑐᖅᑕᐅᓯᒪᖕᒪᑕ ᑎᑎᕋᐅᔭᖅᑕᐅᓂᖓᓄᑦ ᐊᕐᕕᐊᓂ 

ᐃᓕᓐᓂᐊᕐᕕᖕᒧᑦ. ᑐᑭᓯᐅᒪᓪᓗᖓᓗ ᑖᓐᓇ 

ᓄᖅᑲᖓᑎᑕᐅᑲᐃᓐᓇᕐᒪᑦ ᐱᓕᕆᐊᒃᓴᖅ. 

ᖃᓄᐃᓕᖓᓕᕐᒪᑕᓕ ᑕᐃᒃᑯᐊ $1.3 

ᒥᓕᐊᕌᕐᓂᐊᓚᐅᖅᑐᑦ ᐱᔭᒃᓴᖅ ᖃᓄᖅ 

ᐊᑯᓂᐅᑎᒋᔪᖅ ᑖᒃᑯᐊ $1.3 ᒥᓕᐊᓐ 

ᐱᓕᕆᐊᖑᔭᕇᖅᓯᒪᔪᑦ ᖃᓄᖅ 

ᐊᑐᑏᖃᑦᑎᐊᕐᓂᐊᖅᐹ 

ᐱᑐᖃᙳᓗᐊᓚᐅᙱᓐᓂᖓᓂ 

ᐊᑑᑎᖃᕈᓐᓃᓚᐅᙱᓐᓂᖓᓂ ᐱᓕᕆᕝᕕᖕᒧᑦ?  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᐅᓇᖃᐃ ᐊᐅᓚᑦᑎᔨ ᐊᑭᑐᔫᑎᓄᑦ 

ᑭᐅᒍᓐᓇᖅᑎᒃᑯᕕᐅᒃ ᐃᒃᓯᕙᐅᑖᖅ ᐊᖏᕈᕕᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑯᐊᓐᕙᐃᑦ.  

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᐊᐱᖅᑯᑎᓐᓄᑦ. ᑕᐃᒪᐃᓛ ᐊᕐᕕᐊᓂᑦ 

ᑎᓴᒪᖓᓄᑦ ᐃᓕᓐᓂᐊᕐᕕᖓᑕ ᒪᑯᐊ 

ᑳᓐᑐᕌᒃᑦᑖᕈᒪᔾᔪᑎᓄᑦ ᑕᐃᒪ 

ᐱᑐᐃᓐᓇᕆᐊᖃᓕᖅᐸᑕ ᑕᕝᕙᓂ 

ᐃᓚᓕᐅᔾᔭᐅᓯᒪᓕᕐᓂᖅᐸᑦ ᐊᑭᑐᔪᖅᑐᖅᑐᑦ 

ᑮᓇᐅᔭᖅᑐᕈᒃᓴᓂᑦ ᑕᐃᒫᒃ ᐱᖁᔭᐃᑦ 

ᐊᓯᔾᔨᓚᐅᙱᓐᓂᖏᓐᓂ ᐊᑑᑎᖃᕐᓂᐊᖅᑐᑦ ᑕᐃᒪ 

ᑕᐃᒪᓕ ᓄᑖᓂᒃ ᐱᖁᔭᖅᑕᖃᓪᓕᕐᓂᖅᐸᑦ ᑕᐃᒃᑯᐊ 

ᑎᑎᕋᖅᑕᐅᑎᓪᓗᒋᑦ ᑕᐃᔅᓱᒪᓂ ᐱᖁᔭᐃᑦ 

ᒪᓕᒃᑲᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ ᑖᓐᓇ 

ᐊᐃᒍᒋᐊᑲᓐᓂᕐᓗᒍ. ᑖᒃᑯᐊ ᐱᓕᕆᐊᖑᒋᐊᖅᓯᒪᔪᑦ 

ᒫᓐᓇ ᓱᓕ ᐊᑑᑎᖃᖅᐹ? ᐅᕝᕙᓘᓐᓃᑦ ᐱᖁᔭᐃᑦ  

ᐊᓯᔾᔨᖅᓯᒪᓕᖅᐸᑦ ᑕᐃᒪᖓᓂ 

ᐱᓕᕆᐊᖑᓚᐅᖅᑎᓪᓗᒍ?  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

(ᑐᓵᔨᑎᒍᑦ) ᑖᒃᑯᐊ ᐱᐅᔪᑦ ᓱᓕ ᐱᓕᕆᐊᖑᓯᒪᔪᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᒥᓂᔅᑕ ᐅᖃᖅᑲᐅᖕᒪ 

6−ᖑᖕᒪᑕᒎᖅ ᑖᒃᑯᐊ ᑐᓂᔭᐅᔪᕕᓃᑦ 

ᐱᕙᒌᔭᐅᑎᓄᑦ ᐸᕐᓇᐅᑎ.  

ᑭᒃᑯᑦ ᑭᓱᒃᑲᓐᓂᐅᓚᐅᖅᐸᑦ ᑕᐃᒃᑯᐊ ᑕᓪᓕᒪᑦ 

ᐱᓕᕆᐊᒃᓴᐅᖁᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᑯᐊᖑᓚᐅᖅᑐᑦ ᐊᕐᕕᐊᑦ ᕿᑎᖅᖠᒃ 

ᐊᑯᓐᓂᖅᓱᖅᑐᖅ ᐃᓕᓐᓂᐊᕐᕕᖓ ᐃᖃᓗᖕᓂᑦ ᔫᒥ 

ᐃᓕᓐᓂᐊᕐᕕᒃ, ᐃᖃᓗᖕᓂ ᓇᑲᓱᒃ ᐃᓕᓐᓂᐊᕐᕕᒃ, 

ᑭᒻᒥᕈᒻᒥ ᖃᖅᑲᓕᒃ ᐃᓕᓐᓂᐊᕐᕕᒃ ᖁᕐᓗᖅᑐᒥᑦ 

ᐳᖅᑐᓂᖅᓴᓄᑦ ᐃᓕᓐᓂᐊᒃᕕᒃ ᐸᖕᓂᖅᑑᒥ ᐊᓗᑭ 

ᐃᓕᓐᓂᐊᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ:  ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᒥᓂᔅᑕᖃᐃ 

ᐃᒪᒋᐊᑲᓐᓂᕈᓐᓇᖅᐹ ᕿᑭᖅᑎᖅ ᐊᑯᓐᓂᖅᓱᖅᑐᒥᑦ 

ᑐᒃᓯᕋᐅᑎᒥᓄᑦ ᐃᓱᒪᒐᒪ 

ᓄᑖᙳᖅᑎᑦᑎᒋᐊᕐᓂᐊᒐᔭᓚᐅᖅᐹ 

ᐃᓚᒋᐊᕈᑕᐅᒐᔭᓚᐅᖅᐸᓘᓐᓃᑦ? 

 

ᐃᔅᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᓐᓇ ᐃᓕᓐᓂᐊᕐᕕᒃ ᒫᓐᓇ  

ᐱᑐᖃᓪᓚᕆᐅᓕᕐᒪᑦ 

ᓄᑖᙳᖅᑎᕆᐊᕆᐊᓕᒻᒪᕆᐅᓱᕆᒐᒃᑯ 

ᓅᑖᙳᖅᑎᑕᐅᓚᐅᖅᓯᒪᖏᒻᒪᑦ ᐅᓪᓗᒥᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐄ, ᐊᖏᖃᑎᒋᑦᑎᐊᖅᑕᕋ 

ᒥᓂᔅᑕ ᑕᐃᓐᓇ ᐱᐅᔪᓐᓃᖅᑐᒻᒪᕆᐅᖕᒪᑦ. 

ᑕᐃᒃᑯᐊᑦᑕᐅᖅ ᐊᑭᓐᓇᖓᓃᑦᑐᑦ 

ᐊᒻᒪᖅᓯᖃᑕᐅᖃᑦᑕᖅᓯᒪᖕᒥᒐᒪ. ᑕᐃᒪ 

ᐃᓕᓐᓂᐊᖅᑎᑲᒻᒪᐅᓚᐅᕐᒥᒐᒪ. ᑖᓐᓇ 

ᐅᐱᒋᙱᑦᑕᕋᓗᐊᕋ ᑕᐃᔅᓱᒧᖓ.  

 

ᐊᕐᕕᐊᓂᑦ ᑎᓴᒪᖓᑦ ᐃᓕᓐᓂᐊᕐᕕᐅᒐᔭᖅᑐᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᐸᖃᑦᑕᖅᑐᓂᒃ 

ᐅᓄᖅᓯᕚᓪᓕᖅᑎᓐᓇᓱᒃᑑᒐᓗᐊᑦ 

ᐃᓕᓐᓂᐊᕐᕕᓕᒫᓂᑦ. ᑖᓐᓇ ᑲᔪᓯᑦᑎᐊᕈᓐᓇᖅᐸᑦ 

ᐱᒋᐊᕈᑕᐅᒐᔭᕐᒪᑦ ᓄᑖᒥᑦ ᓴᓇᔾᔪᑕᐅᓕᕐᓗᓂ. 

ᖃᖓᒃᑰᕐᓂᖃᕋᔭᖅᐸᑭᐊᖅ ᐃᒪᓐᓇ 

ᓇᓚᐅᑦᑖᑐᐃᓐᓇᕈᒪᙱᒃᑲᓗᐊᖅᑐᖓ. ᑕᐃᒪᓕ 

ᐊᕐᕕᐊᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐅᓄᖅᓯᒋᐊᖅᑎᑦᑎᐸᑕ ᐃᓕᓐᓂᐊᕆᐊᖃᑦᑕᖅᑐᓂ 

ᒪᑯᓄᖓ ᓈᓴᐅᑎᒋᔭᕆᐊᓕᖏᓐᓄᑦ. ᖃᓄᑭᐊᖅ 

ᑕᐅᑐᒐᖃᖅᐱᑖ ᖃᖓ ᓴᓇᔭᐅᓂᖓ 

ᐱᒋᐊᕈᑎᖃᕈᓐᓇᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᐊᐱᖅᑯᑎᖕᓄᑦ. ᐅᑕᖅᑭᑲᐃᓐᓇᕆᑦ. ᑕᐅᑐᒃᖢᒍ 

ᐊᑐᖅᑕᐅᓂᕆᔭᖏᑦ ᑕᒪᓐᓇ ᕿᑎᖅᖠᖅ 

ᐃᓕᓐᓂᐊᕕ ᐅᕙᓃᒻᒪᑦ, 66 ᐳᓴᓐᑎᒎᖅ 

ᐊᑐᖅᑕᐅᓂᖃᕐᒪᑦ, ᐊᕐᕌᒍᖓᓂᑦ 2017-18 

ᐃᓕᓐᓂᐊᕐᓂᖓᓂ. ᐊᒻᒪᓗ ᔮᓐ ᐊᕐᓈᓗᒡᔪᐊᖅ 

ᐃᓕᓐᓂᐊᕕᖓ ᑕᐃᒪᓐᓇᑦᑎᐊᖅ ᓱᓕ 66 

ᐳᓴᓐᑎᒦᒃᑭᓪᓗᓂ ᐊᑐᖅᑕᐅᓂᕆᔭᖓ. 

 

ᑖᓐᓇ ᐃᓱᒪᒋᓪᓗᒍ, ᖃᐅᔨᓇᓱᖃᑦᑕᖅᖢᑕ 

ᖃᐅᔨᔭᖃᕈᓐᓇᕐᒪᖔᑦᑕ ᓇᐅᒃᑯᑦ ᐃᓕᓐᓂᐊᕐᕖᑦ 

ᐃᒻᒪᖄ ᐃᒡᓗᕈᓯᓪᓘᓐᓃᑦ ᐊᑕᐅᓯᖅ 

ᓄᒃᑎᖅᑕᐅᔪᓐᓇᕋᔭᖅᑐᖅ  

ᐃᓕᓐᓂᐊᖅᑐᑦ ᑕᐃᑲᓂ. ᑭᓯᐊᓂᓕ, ᑕᕝᕙᓂ 

ᐊᑭᑐᔪᖅᑐᖅᑐᓄᑦ ᐸᕐᓇᒃᐸᓪᓕᐊᓂᐅᑉ ᐊᐅᓚᓂᖓ, 

ᐊᕐᕌᒍᓄᑦ 7−ᓄᑦ ᐊᕐᕌᒍᑦ 7−ᖑᑐᐃᓐᓇᐅᓗᑎᒃ 

ᓴᓇᔭᐅᒋᐊᓚᐅᖏᓐᓂᖏᑦ ᓇᓗᓇᐃᖅᑕᐅᓂᖓᓂᒃ 

ᐱᒋᐊᓪᓗᒍ ᐃᓕᓐᓂᐊᕐᕕᖕᒥᑦ ᐃᓗᐃᑦᑐᒥᒃ 

ᓴᓇᔪᖃᕋᓱᖕᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ,  ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᓱᒪᒐᓗᐊᖅᐳᖓ ᒥᓂᔅᑕ ᐅᖃᑦᑎᐊᕈᓐᓇᖅᐸ, ᐄ, 

ᐊᕐᕌᒍᓄᑦ 7−ᓅᔪᓐᓇᖅᑐᖅ ᖃᐅᔨᒪᔪᖓ, ᑖᓐᓇ 

ᓄᑖᖅ ᑎᓴᒪᖓᓐᓂ ᐃᓕᓐᓂᐊᕐᕕᐅᑉ. ᑕᐃᒪ 

ᐱᒋᐊᖅᑕᐅᔭᕇᓚᐅᖅᓯᒪᒐᓗᐊᖅᖢᓂ 

ᓄᖅᑲᖅᑎᑕᐅᔪᖅ, ᑖᓐᓇ $1,300,000 

ᑮᓇᐅᔭᐃᕈᑕᐅᔭᕇᓚᐅᖅᖢᓂ. ᑕᐃᒪ, 

ᐱᕙᒌᔭᖅᑕᐅᔭᕆᐊᖃᕋᔭᖅᑰᔨᖕᒪᑦ. ᐸᕐᓇᐃᓂᖅ 

ᑖᔅᓱᒧᖓᓪᓚᑦᑖᖅ ᑐᕌᖓᔪᖅ. ᖃᓄᑭᐊᖅ 

ᐊᑯᓂᐅᑎᒋᒐᔭᙳᐊᖅᐸ ᓇᓗᓇᐃᖅᑕᐅᓯᒪᔪᖅ, ᐄ, 

ᐱᒋᐊᕈᓐᓇᖅᓯᔪᖅ ᐃᒪᓐᓇ ᓴᓇᔭᐅᓂᖓᓄᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᐊᐱᖅᑯᑎᖓᓐᓄᑦ. ᐄ, ᒪᓕᒐᓕᐅᖅᑎ ᓱᓕᔪᖅ. 

ᐱᒋᐊᕈᑎᖃᕋᔭᖅᑐᒍᑦ ᓲᕐᓗ 

ᑎᑎᕋᐅᔭᖅᑕᐅᓇᓱᓚᐅᓪᓗᓂ 7−ᒐᔭᖅᑐᑦ ᐊᕐᕌᒍᐃᑦ 

ᑭᓯᐊᓂ ᑎᑎᕋᐅᔭᖅᓯᒪᕙᒌᕐᒪᑦ ᑖᓐᓇ ᐊᕐᕌᒍᖓᑕ 

ᑎᓴᒪᙳᐊᕆᓕᕋᔭᖅᑕᖓᓂ ᐱᒋᐊᕐᓂᖃᕋᔭᖅᑐᑦ. 

ᐊᑯᓂᐅᖏᓐᓂᖅᓴᐅᒐᔭᖅᐳᖃᐃ ᓄᑖᒥᒃ 

ᐃᓕᓐᓂᐊᕐᕕᓕᐅᕋᓱᒡᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ,  ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᖁᔭᓐᓇᒦᒃ, ᒥᓂᔅᑕ. ᐄ, ᑖᓐᓇ ᑐᓴᕈᒥᓇᖅᑐᖅ.  

ᑕᐃᒪᐃᓕᐅᓐᓂᕆᒐᔭᖅᑕᖓ ᖃᐅᔨᒪᔪᖓ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᓇᓱᖕᒪᑕ 

ᐅᓄᖅᓯᒋᐊᖅᑎᑦᑎᓇᓱᒃᖢᑎᒃ.  

 

ᑎᑭᕌᕐᔪᐊᕐᒧᑦ ᓅᓪᓗᖓ, ᐊᔾᔨᐅᙱᑦᑐᒥᒃ ᑕᐃᓐᓇ 

ᐊᑐᕐᒪᑦ. ᑎᑭᕌᔾᔪᐊᕐᒧᑑᖏᒻᒪᑦ ᐊᐱᖅᑯᑎ. 

ᐃᓕᓐᓂᐊᕐᕕᒃ, ᕼᐋᒻᓚᒃᑯᑦ ᑎᑎᕋᕝᕕᖓᑦᑕ 

ᓴᓂᑦᑎᐊᑯᓗᐊᓃᒻᒪᑦ ᑕᐃᒪᓕ ᓄᓇᓕᖕᓂ 

ᐃᓱᒪᒋᔭᖃᐅᕐᒪᑕ ᑖᒃᑯᐊ ᑲᑎᑕᐅᑦᑎᐊᒻᒪᕆᓪᓗᑎᒃ 

ᐃᒡᓘᒃ ᐃᒪᓐᓇ ᐃᓕᓐᓂᐊᓐᓂᒻᒧᑦ ᕼᐋᒻᓚᒃᑯᓐᓄᓪᓗ 

ᓄᓇᓕᓐᓄᓪᓗ ᐱᐅᒐᔭᒻᒪᑦ. ᑕᐃᒪᐃᑦᑐᒥᖅᑲᐃ 

ᐱᖁᑎᔾᔪᐊᖅᑕᖃᖅᐸ ᐃᒡᓗᔾᔪᐊᖅᑕᖃᖅᐸ ᓲᕐᓗ 

ᐃᓕᓐᓂᐊᕐᕖᑦ ᐊᒻᒪ ᕼᐋᒻᓚᒃᑯᓪᓘᓐᓃᑦ 

ᒐᕙᒪᒃᑯᓪᓘᓐᓃᑦ ᐱᖁᑎᖏᓐᓄᑦ ᐊᑕᔪᖅᑕᖃᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᐊᐱᖅᑯᑎᖓᓄᑦ. 

(ᑐᓵᔨᑎᒎᓕᖅᑐᖅ) ᑕᒪᐃᓐᓂᒃ ᐃᓕᓐᓂᐊᕐᕕᓕᒫᑦ 

ᐅᐸᒃᓯᒪᖏᓐᓇᒃᑭᑦ ᓱᓕ, ᑭᓯᐊᓂ ᓄᓇᓖᑦ, ᒥᔅᑕ 

ᑯᐊᓐᓱᕙᐃᑦ ᐃᓚᒋᐊᒃᑲᓐᓂᕈᓐᓇᖅᐸᒍ ᐊᐱᖅᑯᒻᒧᑦ 

ᑖᓐᓇ, ᐊᔪᙱᑎᒃᑯᕕᐅᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᖦᑕ ᑯᐊᓐᓱᕙᐃᑦ 

 

ᑯᐊᓐᓱᕙᐃᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᑐᐃᓐᓇᖅ, 1992−ᒥ ᓄᓇᕗᒻᒥ ᓄᓇᓕᓕᒫᑦ  

ᐳᓛᕆᐊᕈᓐᓇᖅᓯᓯᒪᒐᒃᑭᑦ ᐃᖅᑲᓇᐃᔮᓐᓄᑦ.  

 

ᑕᐃᓐᓇᓕ ᐊᓯᖏᑦ ᑎᒥᐅᔪᑦ ᕿᑭᖅᑕᕐᔪᐊᒥ ᐃᓐᓇᐃᑦ 

ᐃᓕᓐᓂᐊᕐᕕᖓᓄᑦ ᓯᓚᑦᑐᖅᓴᕐᕕᒃᑯᑦ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓯᓚᑦᑐᖅᓴᕐᕕᓪᓗ  

ᐊᑕᐅᓯᐅᓚᐅᖅᓯᒪᖕᒪᑕ. 

 

ᐃᓛᓐᓂᒃᑯᑦ ᓄᑖᓂᒃ ᐸᕐᓇᓕᕌᖓᑦᑕ ᐊᓯᖏᓐᓂᒃ  

ᑎᒥᐅᔪᓂᒃ ᐱᓕᕆᕕᐅᔪᓂᓪᓗ ᖃᐅᔨᒋᐊᓲᖑᔪᒍᑦ 

ᐊᑕᐅᑦᑎᒃᑯᑦ ᑭᓱᓂᒃ ᐱᓕᕆᔭᕆᐊᖃᕐᒪᖔᑕ 

ᐊᐱᕆᓲᕗᑦ ᑮᓇᐅᔭᖅᑐᖏᓐᓂᖅᓴᐅᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑮᓇᐅᔭᒥᒃ ᐊᑐᓗᐊᙱᓐᓂᖅ ᑐᓴᕐᓂᕆᔮᓗᒐ 

ᐊᑐᙱᓗᐊᖃᑦᑕᕋᑦᑎᒍᑦ ᒐᕙᒪᐅᑉ ᐃᓗᐊᓂ ᑖᓐᓇ 

ᐃᒃᓯᓇᑲᐃᓐᓇᕐᓗᒍ. ᓇᓗᓇᐃᒃᑯᓯᖅᑐᕐᓂᐊᖅᐸᕋ 

ᓯᕗᓂᒃᓴᒥ ᐅᖃᐅᓯᕆᒃᑲᓐᓂᓛ.  

 

ᑕᐃᒪᓕ ᒥᑭᔫᑕᐅᓂᖅᓴᓂ ᐃᓕᓐᓂᐊᕐᕕᖕᓂ 

ᒥᑭᔫᑕᐅᓂᖅᓴᓄᓪᓗ ᑕᐃᒪᓕ ᐃᓕᓐᓂᐊᕐᕕᐅᑉ 

ᐊᖏᔪᖅᑳᖏᓐᓂ ᐅᕝᕙᓘᓪᓃᑦ ᐃᖅᑲᓇᐃᔭᖅᑎᖏᑦ 

ᑐᒃᓯᕋᐅᓯᐅᓲᖑᑉᐸᑦ ᐅᕙᓂ ᓴᓇᔭᐅᔪᖃᕆᐊᖃᕐᒪᑦ 

ᓇᓗᓇᐃᖅᓯᔪᖅ ᑭᒃᑯᓐᓅᖃᑦᑕᖅᐸᑦ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᖅᑎᒃᑯᓐᓄᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐃᒃᓯᕚᖏᓐᓇᑲᐃᓐᓇᖁᔭᒃᑲ ᒪᓕᒐᓕᐅᖅᑏᑦ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᐊᓐᑦᕙᐃᑦ 

ᑲᒪᒋᔭᖃᓲᖅ ᐅᓪᓗᑕᒫᑲᓴᒃ. ᑖᓐᓇ ᐃᓚᒋᐊᕆᖁᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᓐᑦᕙᐃᑦ. 

 

ᑯᐊᓐᑦᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᒃᑯᖏᑦ ᐊᑐᖃᑦᑕᕐᒪᑕ 

ᑎᑎᕋᖅᐸᓪᓕᐊᓯᒪᔪᓂᒃ ᐱᖁᑎᓄᑦ  

ᐸᕐᓇᐅᑕᐅᓂᕋᖅᑕᐅᔪᓂᒃ ᑖᒃᑯᐊ ᐃᓕᓐᓂᐊᕐᕖᑦ 

ᖃᕋᓴᐅᔭᖅᑎᒍᑦ ᓄᓇᓕᖕᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑎᖏᓐᓄᑦ ᑐᒃᓯᕋᐅᓯᐅᓲᑦ ᑕᐃᒃᑯᐊᓕ 

ᐱᓕᕆᔾᔪᑎᒃᓴᒥᒃ ᐱᔭᕆᐊᖃᖅᑐᐸᑕ ᑕᐃᒪᓕ 

ᓯᓚᑖᓂᑉᐸᑦ ᓄᓇᓕᖕᓂ ᒐᕙᒪᒃᑯᓪᓗ  

ᐱᔨᑦᑎᖅᑎᖓᑦᑕ ᐱᓕᕆᕝᕕᖓᓂ 

ᑎᑎᕋᕐᕕᑦᑎᓐᓅᖃᑦᑕᖅᑐᑦ ᕿᒥᕐᕈᓪᓗᑎᒍᑦ 

ᓇᓗᓇᐃᖃᑦᑕᖅᑕᕗᑦ ᓯᕗᓂᒃᓴᒥᒃ 

ᐊᑭᑐᔪᕈᖅᑐᖅᑐᓄᑦ ᑮᓇᐅᔭᖅᑐᕈᑎᒃᓴᓄᑦ 

ᐃᓚᓕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᓴᕈᒥᓇᖅᑐᖅ. ᐅᖃᐅᓯᓗᐊᑐᐃᓐᓇᐅᓗᒍ. ᑖᓐᓇ 

ᐊᒃᓱᕈᕐᓇᖅᑰᕐᒪᑦ ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖅᑐᓂ 

ᐃᒪᓐᓇ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᑎᖅᑎᖏᓐᓅᑎᑕᐅᖃᑦᑕᖅᑐᐃᑦ 

ᐃᖅᑲᓇᐃᔭᖅᑎᓄᑦ ᐅᖃᖃᑎᖃᖃᑦᑕᖅᓯᒪᒐᒪ 

ᐱᔭᒃᓴᖃᖅᑐᐊᓘᕙᒌᖅᑐᑎᒃ ᒪᒃᑯᓄᖓᓗ ᐊᓯᐊᓄᑦ 

ᓄᑦᑎᖅᑕᐅᑲᑕᑉᐸᑐᑎᑦ ᒥᑭᔫᑕᐅᓂᖅᓴᓄᑦ.  

 

ᒪᑯᓄᖓ ᖃᕋᓴᐅᔭᕐᓅᖓᕐᓗᖓ ᑕᕝᕙᓂ 

ᑐᑭᓯᓇᕆᐊᕈᑎᖏᓐᓂᒃ ᖃᕋᓴᐅᔭᓕᕆᔾᔪᑎᓂᑦ ᑖᓐᓇ 

ᑐᒃᓯᕋᐅᑕᐅᔪᑦ $1 ᒥᓕᐊᓐ ᑭᓯᐊᓂᓕ ᐱᖓᔪᖓᓐᓂ 

ᒪᒃᐱᒐᕐᒥ ᑲᑎᓐᓂᖓ ᖃᕋᓴᐅᔭᕐᓄᑦ 

ᑮᓇᐅᔭᖅᑐᕈᑎᔅᓴᐃᑦ $2 ᒥᓕᐊᖑᓪᓗᑎᒃ. ᑕᐃᒪᖃᐃ 

ᑐᑭᓯᙱᑕᖃᑐᐃᓐᓇᖃᕋᓗᐊᖅᑐᖓᖃᐃ ᑖᓐᓇ 

ᑐᑭᓯᓇᕆᐊᖅᑕᐅᔪᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕈᕕᑦ, 

ᐃᒃᓯᕙᐅᑖᖅ. ᒫᓐᓇ $1 ᒥᓕᐊᓐ ᐊᑐᖅᑕᕗᑦ. 

ᐱᒋᐊᖃᒃᑲᓐᓂᕈᑦᑕ $2 ᒥᓕᐊᒥᒃ ᐊᑐᕈᓐᓇᕋᔭᖅᑐᑕ. 

ᑕᕝᕙ ᑕᐃᒫᒃ ᑕᐃᒪᐃᓕᖓᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ. ᒥᓂᔅᑕᐅᑉ ᓇᓗᓇᐃᕆᐊᒃᑲᓐᓂᕈᓐᓇᖅᑲᐅᒃ  

$1 ᒥᓕᐊᓐ ᐅᓪᓗᒥᒧᑦ ᐊᑐᖅᓯᒪᔭᓰ $1 ᒥᓕᐊᓐᒥ 

ᐊᑐᒃᑲᓐᓂᕈᒪᕕᓯ ᐅᕝᕙᓘᓐᓃᑦ ᖃᓄᖅ? 

ᑐᑭᓯᕋᑖᙱᓐᓇᒃᑯ ᖃᓄᖅ ᐊᔾᔨᒌᙱᒻᒪᖔᑦ ᑖᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. $1 ᒥᓕᐊᓐ ᐊᑐᖅᐸᒃᑐᒍᑦ 

ᐊᕐᕌᒍᑕᒫᑦ. ᒥᔅᑕ ᑯᐊᓐᑦᕙᐃᑦ 

ᓇᓗᓇᐃᑦᑎᐊᒃᑲᓐᓂᕈᓐᓇᖅᑕᖓ 

ᖃᓄᐃᓕᖓᓪᓚᑦᑖᕐᒪᖔᑦ. ᖃᓄᐃᒃᓴᖏᒃᑯᕕᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᓐᑦᕙᐃᑦ.  

 

ᑯᐊᓐᑦᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕙᓂ ᓇᓗᓇᐃᖅᑐᕈᑎᓂᒃ 

ᓴᖅᑭᔮᖅᑎᑦᑎᒐᓱᒃᑐᖅ $1 ᒥᓕᐊᓐ 

ᐊᖏᖅᑕᐅᓯᒪᒐᓗᐊᖅᑎᓪᓗᒍ ᐱᒃᑲᓐᓂᕆᐊᖃᓛᕋᑦᑕ. 

ᐃᓛᓐᓂᒃᑯᑦ ᑮᓇᐅᔭᖅᑖᑲᓐᓂᕆᐊᖃᓲᖑᒐᑦᑕ 

ᖃᕋᓴᐅᔭᒃᑯᓪᓗ ᐱᓕᕆᔾᔪᑏᑦ 

ᐃᓚᒋᐊᕆᐊᖃᖃᑦᑕᓲᖑᖕᒪᑕ. $1 ᒥᓕᐊᓂᒃ 

ᐊᑐᕐᓂᐊᖅᑐᒋᓚᐅᕋᓗᐊᖅᑐᑕ ᑭᓯᐊᓂ ᓯᕗᓂᑦᑎᓐᓂ 

$1 ᒥᓕᐊᖑᓗᐊᖅᑐᓂᒃ ᐊᑐᕆᐊᖃᓛᕋᑦᑕ 

ᐃᓕᓴᕕᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᑲᓐᓂᕈᐊᓕᕆᕗᖓ ᑕᕝᕙᓂ ᐱᖓᔪᖓᓂᒃ 

ᑎᑎᕋᖅᓯᒪᔪᓂᒃ (ᑐᓵᔨᑎᒍᑦ) ᑖᒃᑯᐊ ᑎᑎᕋᖅᓯᒪᔪᑦ 

ᒪᒃᐱᒐᖓᓂ ᐱᖓᔪᐊᓂ ᓇᓕᐊᒃ ᐱᔭᕇᖅᑕᐅᒐᔭᖅᑲᑦ 

$1 ᒥᓕᐊᓐ ᐊᑐᖅᑕᐅᓗᑎᒃ?  

ᐃᓛᒃ ᑐᑭᓯᕋᑖᖅᑐᖓ ᐊᒥᒐᕐᓂᐊᕐᒪᑕ ᑖᒃᑯᐊ, 

ᓇᓕᐊ ᐱᔭᕇᖅᑕᐅᒐᔭᖅᑲ ᑕᕝᕙᓂ 2019-20 

ᐊᕐᕌᒍᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᔪᐊᓇᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᒃᑯᐊ 

ᓇᓗᓇᐃᖅᓱᑲᓐᓂᕈᓐᓇᓛᖅᑕᕋᓗᐊᕗᑦ ᖃᓄᖅ 

ᐊᑐᓛᕐᒪᖔᖅᑎᒍᑦ. ᐊᖏᕈᓐᓇᕈᕕᑦ 

ᐅᐊᑦᑎᐊᕈᒃᑲᓐᓂᖅ ᑐᓂᓛᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᔅᑕ 

ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᑦ, ᐃᒃᓯᕙᐅᑖᖅ. 

ᐊᑕᐅᓯᒃᑲᓂᕐᒥᑦ ᐊᐱᖅᑯᑎᔅᓴᖃᕋᒪ. ᑕᕝᕙᓂ 

ᒪᑉᐱᒐᖓᓂ ᐊᐃᑉᐹᓂ ᐅᖃᖅᓯᒪᒻᒪᑦ ᑕᒪᒃᑯᐊ 

ᑕᕐᕆᔮᔅᓴᑦ ᑕᓚᕖᓴᒃᑯᑦ ᐅᐊᑦᑎᒍᑏᑦ 

ᐱᒍᓐᓇᑦᑎᐊᙱᒻᒪᑕᒎᖅ ᐊᒻᒪᓗ 

ᖃᑦᑎᕆᔨᒻᒪᕆᒃᑯᓪᓗᑦᑕᐅᖅ, ᐃᖅᑲᓇᐃᔭᖅᑏᑦ 

ᐊᑦᑕᓇᖅᑐᓕᕆᔨᖏᓐᓂᑦ ᖃᐅᔨᓴᖅᑏᑦ 

ᐃᓱᒫᓘᑎᖃᖅᓯᒪᒋᓪᓗᑎᒃ ᐊᑦᑕᓇᖅᑐᓕᕆᓂᕐᒥᑦ 

ᐃᓱᒫᓘᑎᓖᑦ ᓱᕈᓯᖁᑎᑦᑎᓐᓄᑦ. ᑕᐃᒪᓕ 

ᑕᓚᕖᓴᒃᑯᑦ ᐅᐊᑦᑎᔾᔪᑎᓯ ᐊᒻᒪᓗ 

ᓂᐱᖅᑯᑐᓯᒋᐊᕈᑎᒃᑯᑦ ᖃᐃᖁᔨᔾᔪᑎᖏᑦ 

ᐱᒍᓐᓇᐃᓕᒐᐃᒻᒪᑕ, ᖃᓄᕐᓕ ᑕᐃᒪ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ.  

ᑖᓐᓇ ᑐᑭᖃᖅᑐᖅ ᐅᐊᑦᑎᒍᓐᓇᐃᓕᑲᐃᓐᓇᖃᑦᑕᓲᑦ, 

ᓂᐱᓕᐅᕆᕙᓪᓕᐊᒍᓐᓃᓲᑦ ᐅᐊᑦᑎᔾᔪᑎᓂᑦ 

ᐃᓕᓴᕕᐅᑉ ᐃᓗᐊᓂ, ᐃᓪᓗᕗᑦ 

ᐅᐊᑦᑎᔭᐅᒍᓐᓃᑲᐃᓐᓇᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐅᖃᕈᒪᑐᐃᓐᓇᖅᑐᖓ ᑖᓐᓇ ᓈᒻᒪᖏᓪᓚᕆᒻᒪᑦ, 

ᓈᒻᒪᒋᙱᓪᓚᕆᒃᑲᒃᑯ. ᐃᓕᓴᕕᕗᓂᓛᒃ 

ᐊᑦᑕᓇᙱᑦᑎᑕᐅᒋᐊᖃᕋᓗᐊᕐᖓᑕ ᐊᑭᕋᖅᑐᖅᑐᒥᑦ  

ᑕᐃᒫᒃ ᑐᓵᒍᒪᑦᑕᕋᓗᐊᖅᑯᖓ, 

ᐊᑭᕋᖅᑐᕋᔅᓴᐅᔫᔮᙱᒻᒪᑦ. ᐅᖃᐅᓯᔅᓴᑐᐃᓐᓇᖅ 

ᑖᓐᓇ, ᐊᓯᐊᓂᑦ ᐅᖃᐅᓯᔅᓴᖃᕈᓐᓃᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐄ, ᑖᓐᓇ ᐅᖃᐅᓯᔅᓴᑐᐃᓐᓇᐅᕋᑖᕐᖓᑦ. ᑭᖑᓪᓕᖅ 

ᑕᐃᒪ ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅ ᐊᐱᖅᑯᑎᒐ ᐱᔾᔪᑎᖃᕐᓂᐊᖅᑐᖅ 

ᑲᑎᒪᔨᕋᓛᑦ ᐃᒃᓯᕙᐅᑕᖓᑕ 

ᒪᑐᐃᖅᓯᒍᑎᒋᖅᑲᐅᔭᖓᓂ ᐱᖓᔪᐊᓂ ᒪᑉᐱᒐᖓᓂ 

ᐃᒃᓯᕙᐅᑕᖅ ᐅᖃᖅᓯᒪᒻᒪᑦ “ᐃᓕᓐᓂᐊᖅᑐᓕᕆᔨᒃᑯᑦ 

ᐊᐅᓚᔾᔭᐃᒋᐊᕈᑎᓂᒃ ᐋᖅᑮᖁᔭᐅᑦᑕᕋᓗᐊᖅᑯᑦ 

ᑕᒪᒃᑯᐊ ᓱᕈᓯᕐᓄᑦ ᑕᒪᒃᑯᐊ ᓯᓚᒥ ᐱᙳᐊᕐᕖᑦ 

ᐃᓕᓴᕖᑦ ᐊᑦᑕᓇᙱᔾᔭᐃᖅᓯᒪᔭᐅᑦᑎᐊᕆᐊᖃᕐᖓᑕ.”  

 

ᐅᖃᖃᑦᑕᖅᓯᒪᒐᒪ ᑕᐃᒪ 

ᓱᕋᖅᑎᕆᖃᑦᑕᕈᓘᔭᖅᑐᐊᓗᐃᑦ ᐱᔾᔪᑎᖃᕐᖓᑕ 

ᓄᓇᕗᒻᒥ. ᑕᒪᒃᑯᐊ ᓱᕈᓯᓛᑦ ᑕᒫᓃᒍᒪᒍᓐᓃᓲᑦ 

ᐱᙳᐊᕐᕕᓐᓂᑦ, ᓱᕈᓯᓛᓪᓗ ᐃᓱᒪᖏᓐᓂᑦ 

ᐱᔾᔪᑎᖃᖅᑐᑦ ᐃᓕᓴᕕᒻᒦᒍᒪᙱᓐᓂᖏᓐᓂᑦ. 

ᐃᓕᓴᕕᒻᒦᒍᒪᓕᕐᔫᒥᖃᑦᑕᖅᑐᐃᑦ 

ᐅᓪᓛᕈᒥᑕᖃᑦᑕᕐᓂᐊᕋᐃᒐᒥᒃ ᐊᒻᒪᓗᑦᑕᐅᖅ 

ᐃᓕᓐᓂᐊᕐᓇᐅᒍᓐᓃᖅᑎᓪᓗᒍ 

ᐱᔭᔅᓴᖃᕈᓘᔭᖅᑎᑕᐅᖃᑦᑕᕆᐊᖃᕐᖓᑕ. ᑖᓐᓇ 

ᐅᖃᐅᓯᐅᓯᒪᔪᖅ ᑲᑐᔾᔨᓂᖅ ᐃᓕᓴᕕᐅᑉ 

ᐃᓪᓗᖁᑎᖏᓐᓂᑦ. ᐱᐅᓪᓚᕆᒃᑲᔭᖅᑐᖅ ᐃᓕᓴᕖᑦ 

ᓄᑖᓕᒫᕌᓗᐃᑦ ᐃᓅᓱᑦᑐᒃᑯᕕᖃᖅᑲᑕ, ᒪᒃᑯᒃᑐᓄᑦ 

ᐱᕕᖃᖅᑲᑕ. ᑕᒪᒃᑯᐊ ᒪᒃᑯᒃᑐᑦ ᐃᓕᓴᕕᒻᒥᑦ 

ᐃᑭᑦᑎᒍᒪᒐᔭᖅᑐᔅᓴᐅᙱᒻᒪᑕ ᐅᐸᒐᓪᓚᕆᒋᑉᐸᒍ 

ᐃᓕᓐᓂᐊᕐᓇᐅᒍᓐᓃᖅᑎᓪᓗᒍ.  

 

ᐊᔾᔨᒌᙱᑦᑐᕈᓘᔮᓗᓐᓂᑦ ᐊᖅᑯᑎᖃᕈᓐᓇᕐᖓᑕ, 

ᐃᓱᒪᔅᓴᖅᓯᐅᕈᑎᖃᕈᓐᓇᖅᑐᑎᒃ 

ᐊᐅᓚᔾᔭᐃᒋᐊᕈᑎᓕᐅᕋᓱᐊᖅᑎᓪᓗᒋᑦ,  

ᓴᓇᒐᓱᑦᑎᓪᓗᒋᑦ ᒪᓕᑦᑕᐅᓂᐊᖅᑐᓂᒃ, 

ᓴᐳᔾᔨᒍᑕᐅᓂᐊᖅᑐᓂᒃ ᐃᓕᓴᕕᓐᓂᑦ ᓱᕋᑦᑎᕆᓂᕐᒧᑦ. 

ᒥᓂᔅᑕ ᐊᐱᕆᒍᒪᔭᕋ, ᑖᒃᑯᐊ ᐃᓱᒪᒋᔭᐅᒋᐊᖅᓯᒪᕚᑦ 

ᐊᐱᖅᑯᑎᒋᕋᑖᖅᑕᒃᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᑎᖅ ᑕᐃᒫᒃ ᐅᖃᕐᖓᑦ ᐊᐱᖅᓱᖅᑐᓂᓗ. 

ᐃᓕᓴᕖᑦ ᐅᖃᐅᓯᐅᖃᑦᑕᕆᐊᖃᕐᖓᑕᐃᓛᒃ 

ᓄᓇᓕᐅᑉ ᐃᓗᐊᓂ ᐃᓚᒋᔭᕐᔪᐊᕌᓘᒻᒪᑕ 

ᐊᖏᔪᐊᓘᓪᓗᑎᒃ ᐃᓂᔅᓴᑐᐃᓐᓇᐅᒐᑏᒃ 

ᓄᓇᓕᓐᓄᓪᓗ ᖃᓄᕉᓗᔭᖅ ᓱᑎᑦᓯᔪᖃᖅᑎᓪᓗᒍ 

ᓇᔪᖅᑕᐅᓲᖑᓪᓗᑎᒃ, ᐱᙳᐊᖅᑐᖃᖅᑎᓪᓗᒍᓗ, 

ᑲᑎᒪᕐᔪᐊᖅᑐᖃᖅᑎᓪᓗᒍᓗ, 

ᓂᕆᕕᔾᔪᐊᖅᑐᖃᖅᑎᓪᓗᒍ. ᖃᓄᕈᓘᔮᓗᒃ 

ᓱᑎᑦᑎᕕᐅᖃᑦᑕᕐᖓᑕ ᐃᓕᓴᕖᑦ. 

ᑲᔪᙱᖅᓴᐃᔪᖓᓕ ᒪᓕᒐᓕᐅᖅᑎᐅᖃᑎᓐᓂᒃ ᐊᒻᒪ 

ᓄᓇᖅᑲᑎᓐᓂᑦ, ᓄᓇᓕᓐᓂᑦ ᓯᕗᓕᖅᑎᐅᔪᓂᑦ.  

 

ᐃᓕᓴᕕᑦᑎᓐᓂᑦ ᐱᓯᒪᑦᑎᑦᑎᐊᕋᓱᖃᑦᑕᕆᔅᓯ. 

ᐊᖏᖃᑎᒋᒐᒃᑭᑦ ᑕᒪᒃᑯᐊ ᐃᓕᓴᕖᑦ 

ᐊᑐᖅᑕᐅᓂᖅᓴᐅᖃᑦᑕᕐᖓᑕ ᐃᓅᓱᑦᑐᓄᑦ 

ᐊᑐᖅᑕᐅᓂᖅᑕᐅᖃᑦᑕᖅᑲᑕ 

ᓱᕋᑦᑎᖏᓂᖅᓴᐅᖃᑦᑕᕋᔭᕐᖓᑕ ᐊᓯᐊᒍᓪᓗ. 

ᑕᒪᒃᑯᓂᖓᕈᓘᔭ 

ᐃᓱᒪᒃᓴᖅᓯᐅᕈᑎᖃᖅᐸᒃᑲᓗᐊᖅᑐᒍᑦ ᖃᓄᖅ 

ᐊᑦᑕᓇᖏᓂᖅᓴᐅᑎᒍᓐᓇᕐᒪᖔᑦᑎᒍᑦ ᐃᓕᓴᕖᑦ ᐊᒻᒪ 

ᐃᓕᓴᕖᓪᓗ ᐅᐱᒋᔭᐅᓕᑯᓪᓗᒌᑦ 

ᐃᓕᓐᓂᐊᖅᑎᖏᓐᓄᑦ. ᑕᕝᕘᓇ ᑕᕝᕙ ᑖᓐᓇ 

ᓵᖓᒋᐊᕐᔫᒥᒋᐊᖃᕐᓂᖅᓴᕆᕙᓪᓚᐃᔭᕗᑦ 

ᐅᐱᒍᑐᑦᑎᑦᑎᓂᖅ ᐃᓕᓴᕕᒻᒥ. ᐱᒻᒪᕆᐊᓘᒻᒪᑦ 

ᑕᒪᓐᓇ, ᐃᓕᓴᕖᓪᓗ ᐊᑭᑐᔪᒥᓂᐊᓘᒻᒪᑕ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕ ᖁᔭᓐᓇᒦᖅᑕᕋ ᐅᖃᐅᑎᑦᑎᐊᕋᑖᕐᖔᖓ 

ᐃᓕᓴᕕᒻᒥ ᐅᐱᒍᓱᓐᓂᕐᒥᒃ ᐅᖃᐅᓯᖃᔪᒻᒥᒐᒪᑦᑕᐅᖅ 

ᑲᑎᒪᔨᕋᓛᖅᑎᓪᓗᑕ. ᑲᑎᒪᖃᑦᑕᖅᓯᒪᒐᔅᓯ  ᑕᐃᒪ,  

ᑕᐃᒪᓖ ᐃᓕᓐᓂᐊᖅᑐᔨᕆᔨᒃᑯᑦ ᖃᓄᑐᐃᓐᓇᖅ 

ᐱᒋᐊᖅᑎᑦᑎᓯᒪᕚᑦ ᐃᓕᓴᕕᒻᒥ 

ᐅᐱᒍᓱᑦᑎᑦᑎᓇᓱᐊᕐᓗᑎᒃ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑯᑎᒃᑯᑦ 

ᑲᔪᙱᓴᐃᖃᑦᑕᖅᑐᒍᑦ ᑕᒪᓐᓇ 

ᐃᓱᒪᒋᔭᐅᒋᐊᕐᔫᒥᑯᓪᓗᒍ ᖃᓄᐃᖏᑦᑐᑯᓗᒻᒥᒃ 

ᐃᓕᓐᓂᐊᕐᕕᖃᖅᑎᒐᓱᐊᕐᓂᖅ. 

 

ᒫᓐᓇᕈᓘᔪᔪᖅ ᑲᖏᖅᓯᓂᕐᒥ 

ᐃᓕᓐᓂᐊᖅᑎᕈᓘᔮᓗᐃᑦ ᑲᑎᔪᒻᒥᒻᒪᑕ 

ᐃᓅᓯᖃᑦᑎᐊᓂᕐᒥᒃ, ᐱᖃᑎᒌᑦᑎᐊᓂᕐᒥᒃ, 

ᐱᕈᖅᓴᐃᒐᓱᐊᕐᓂᕐᒥᒃ ᓯᕗᓂᔅᓴᒥᓂᒃ 

ᓴᓇᖃᑎᒌᓇᓱᑦᑐᑦ ᑕᐃᒪᐃᑦᑐᑦ ᑕᒪᔾᔭ 

ᑲᔪᓯᔾᔪᑎᒋᑦᑎᐊᖃᓪᓚᕆᑦᑕᕗᑦ 

ᐱᒋᐊᖅᑎᑕᐅᕙᑦᑐᐃᑦ. ᐄ, ᖃᑯᑎᒃᑯᑦ 

ᑕᐃᒪᐃᓕᐅᓲᖑᔪᒍᑦ. ᓱᑎᑦᑎᕈᓘᔭᓲᖑᔪᒍᑦ ᑕᒪᓐᓇ 

ᐱᓪᓗᒍ. 

 

ᑖᒃᑯᐊᓗ ᒪᓕᒐᓕᐅᖅᑏᑦ ᐃᓱᒪᒋᔭᖃᕈᔅᓯ 

ᐃᓕᓐᓂᐊᖅᑐᓕᕆᔨᒃᑯᖁᑎᓯᓗ ᑲᑎᒪᔨᖏᑦ 

ᐃᓱᒪᒋᔭᖃᖅᑲᑕ ᐃᓕᓴᕖᓪᓗ ᐃᖅᑲᓇᐃᔭᖅᑎᖏᑦ 

ᐃᓱᒪᒋᔭᖃᖅᑲᑕ ᐅᖃᖃᑦᑕᖁᓇᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᑭᑐᔪᖅᑐᕈᑎᔅᓴᓄᑐᐊᖅ ᐊᐱᖅᓱᖁᔭᕋᓗᐊᒃᑲ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒐ ᐱᔾᔪᑎᖃᙳᓱᑦᑐᖅ ᖃᓄᑎᒋ 

ᐊᑐᖅᑕᐅᓂᕆᕙᑦᑕᖏᑦ ᐃᓕᓴᕖᑦ. 

ᓇᓗᓇᐃᕋᓱᓪᓗᒋᑦ ᓇᓕᐊᖏᓛᒃ 

ᓯᕗᓪᓕᐅᑎᑕᐅᒋᐊᖃᕐᒪᖔᑕ ᓄᑖᓄᑦ 

ᐃᓕᓴᕕᓕᐊᓄᑦ. ᑐᑭᓯᓯᒪᒐᒪ ᐊᕐᕌᒍᓂ 

ᐊᓂᒍᖅᓯᒪᔪᓂ ᐅᐸᓐᓂᐅᖃᑦᑕᖅᑐᓂ ᒪᓕᓲᖑᒻᒪᑕ, 

ᐅᑎᒧᖔᖅᑑᔮᖅᑑᖅ ᕿᒥᕐᕈᓲᖑᔮᖅᑐᑦ. 

 

ᒥᔅᑕ ᒪᐃᓐ ᐅᖃᐅᓯᕆᒐᓱᑦᓯᒪᒻᒥᔭᕋᓗᖓᐊᖓ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕐᓂᐅᖃᑦᑕᓛᖅᑐᓂᒃ 

ᓯᕗᓂᑦᑎᓐᓂᖔᖅ ᐃᓱᒪᒋᐊᖁᓇᖅᑑᒐᓗᐊᑦ 

ᐅᐸᖃᑦᑕᖅᑐᐃᑦ ᐃᓱᒪᒋᔭᐅᑐᐃᓐᓇᖏᓪᓗᑎᒃ 

ᐃᓕᓐᓂᐊᕆᐊᕈᓐᓇᓛᖅᑐᐃᑦ ᐊᕐᕌᒍᖏᑦ  

ᑕᑯᓐᓈᖅᑕᐅᓗᑎᒃ ᓄᓇᓕᒻᒥ ᐊᒻᒪᓗ  

ᐃᓅᕙᓪᓕᐊᔪᐃᑦ ᓄᑕᕋᐃᑦ ᖃᐅᔨᒪᔭᐅᖃᑦᑕᕐᓗᑎᒃ. 

7−ᓂᒃ ᐊᕐᕌᒍᓂᒃ 

ᐃᓕᓴᕕᓕᐅᖅᑐᖃᕈᓱᖃᑦᑕᓂᐊᖅᑳ? ᑲᑦᑎᓪᓕ ᑕᐃᒪ 

ᐃᓕᓐᓂᐊᖅᑏᑦ ᐅᑕᖅᑭᓛᖅᑲᑦ ᑕᕝᕙᓂ ᓄᓇᓕᒻᒥ?  
 

ᒥᓂᔅᑕ ᐊᖏᕈᓐᓇᖅᑳ? ᕿᒥᕐᕈᒍᓐᓇᕐᓂᕋᕐᓗᓂᐅᒃ 

ᐊᑐᖅᑕᐅᒋᐊᖃᕐᓂᐅᖃᑦᑕᖅᑐᐃᑦ ᖃᑦᑎᓄᑦ 

ᐃᓕᓴᕖᑦ ᐃᓕᓐᓂᐊᖅᑎᓄᑦ ᓯᕗᒧᖔᖅ 

ᑕᒃᑯᓐᓈᕆᐊᕐᔫᒥᒍᓐᓇᖅᑲᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ 

ᐊᐱᖅᑯᒻᒧᑦ. ᒫᓐᓇᓕ ᑖᓐᓇ 85 ᐳᓴᓐ 

ᐊᑐᖅᑕᐅᔭᕆᐊᖃᕐᓂᖓ ᐊᑐᖅᑕᐅᑎᒋᔭᕆᐊᖃᕐᓂᖓ 

ᒪᓕᑉᐸᑦᑕᕗᑦ ᐱᒋᐊᕈᖁᑕᐅᖃᑦᑕᖅᑐᖅ 

ᐸᕐᓇᒋᐊᓕᕈᑕᐅᖃᑦᑕᖅᑐᖅ 

ᐃᓚᒋᐊᖅᑕᐅᒋᐊᖃᕐᓂᐊᕐᒪᖔᖅ, ᐅᕝᕙᓘᓐᓃᑦ 

ᓄᑖᕈᖅᑎᑕᐅᒋᐊᖃᕐᓂᐊᕐᒪᖔᖅ. ᐅᐸᖃᑦᑕᕐᓂᖅ 

ᑖᓐᓇ ᑕᕝᕗᖓ ᐊᑦᑐᐊᓂᐅᓴᑐᐃᓐᓇᕐᖓᑦ. 

ᐃᓂᖃᕆᐊᖃᕐᓂᖓᐃᓛᒃ ᑕᑯᓐᓈᖅᑐᒍ. 

ᐃᓂᖃᕆᐊᖃᕐᓂᖏᑦ. 

ᐃᓱᒪᒃᓴᖅᓯᐅᕈᑎᒋᒍᓐᓇᖅᑕᕗᑦ ᑖᓐᓇ 

ᐃᓱᒪᒋᒃᑲᓐᓂᕈᓐᓇᕐᒪᖔᑦᑎᒍᑦ. 
 

ᐊᕐᕌᓂᓴᕐᓂᑦ ᓈᓴᐅᑎᓂᑦ ᐊᑐᖃᑦᑕᖅᑐᒍᑦ ᐊᒻᒪ 

ᑕᕝᕙᓂ ᐊᕐᕌᒍᑦᑎᓐᓂ ᓈᓴᐅᑎᖏᓐᓂᑦ 

ᐊᑐᕋᓱᐊᕋᓗᐊᕈᑦᑕ ᐊᔪᕐᓇᕋᔭᖅᐸᓪᓚᐃᔪᖅ 

ᑕᕝᕙᓂᓕᓴᐃᑦ ᐊᕐᕌᒍᒥ ᐱᒐᔭᕋᑦᑎᒍᑦ ᑭᓯᐊᓂ 

ᐅᐊᑦᑎᐊᕈᒃᑲᓐᓂᖅ. ᐸᕐᓇᒍᑎᒋᒐᓱᓐᓂᐊᕐᓗᒍ 

ᐊᑭᑐᔪᖅᑐᕈᑎᔅᓴᓄᑦ ᓈᓴᐅᑎᑏᑦ ᐱᓚᐅᖅᑎᓐᓇᑎᒍᑦ 

ᐱᔭᕆᐊᑐᒻᒪᑦ. ᑕᐃᒫᒃ ᑕᕝᕙ ᐱᐅᓂᖅᐹᓂᑦ 

ᖃᐅᔨᓴᕋᔅᓴᓂᒃ ᓈᓴᕋᔅᓴᓂᒃ ᐊᑐᕋᓱᐊᓲᖑᒐᑦᑕ.  

ᐃᓕᓐᓂᐊᖅᑏᑦ ᐊᑎᓕᐅᖅᓯᒪᔪᒥᓃᑦ ᑕᑯᓐᓈᖅᑐᑎᒍᑦ 

ᖃᑦᑎᕈᕐᓂᕐᒪᖔᑕ. ᖃᓄᑎᒋ ᐃᓕᓴᕕᑉ 

ᐊᑐᖅᑕᐅᓂᖓᓂᒃ ᖃᐅᔨᔾᔪᑎᒋᕙᒃᑲᑦᑎᒍᑦ. 

ᑕᒪᓐᓇᓗ ᐊᑲᐅᓂᖅᐹᖑᔮᖅᑐᓂ 

ᐸᕐᓇᒍᑎᒋᒐᓱᓐᓂᐊᕆᐊᖓ ᐊᑭᑐᔪᖅᑐᕈᑎᔅᓴᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐊᐱᕆᕋᑖᙱᑕᕋᐃᓛ ᑕᕝᕙᓂ ᐊᕐᕌᒍᑦᑎᓐᓂ 

ᐅᐸᖃᑦᑕᖅᑐᐃᑦ ᓈᓴᖅᑕᐅᖁᓗᒋᑦ.  

ᓯᕗᒧᒃᑲᓐᓂᖔᒻᒪᕆᓪᓕ ᐃᓱᒪᕋᑖᖅᑐᖓ 

ᐃᓅᖃᑦᑕᖅᑐᐃᑦ ᖃᑦᑎᐅᕙᒻᒪᖔᑕ ᐅᓪᓗᒥ? ᐊᒻᒪ 

ᐅᓪᓗᒥ ᖃᑦᑎᐅᒻᒪᖔᑕ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᕈᓐᓇᖅᑐᐃᑦ? ᐊᒻᒪ ᓯᕗᓂᑦᑎᓐᓄᑦ 

ᓈᓴᐅᑏᑦ ᑕᑯᓐᓈᖅᑕᐅᓛᕐᓗᑎᒃ 7 ᐊᕐᕌᒍᑦ 

ᐊᓂᒍᖅᑲᑕ ᖃᑦᑎᑦ ᐃᓕᓐᓂᐊᕆᐊᕆᐊᖃᓛᕐᒪᖔᑕ. 

 

ᑭᖑᓪᓕᖅ ᐊᐱᖅᑯᑎᒋᓕᕐᒥᔭᕋ, ᖃᓄᑎᒋ 

ᐊᑐᖅᑕᐅᓂᖃᖅᑲᑦ ᐃᓕᓴᕖᑦ ᐊᔾᔨᒌᙱᑦᑐᐃᑦ 

ᐃᖃᓗᓐᓂ? ᐱᖃᓯᐅᑎᓗᒍ ᐃᖃᓗᓐᓂ ᐃᓕᓴᕖᑦ, 

ᐅᐃᕖᒃᑯᑦ ᐃᓕᓴᕕᖓᑦ ᐊᒻᒪᓗ ᓂᐊᖁᙴᒥ 

ᐃᓕᓴᕕᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓱᒪᖃᕆᐊᖃᓲᖑᒻᒥᔪᒍᑦᑕᐅᖅ ᖃᓄᑎᒋ 

ᐃᓄᒋᐊᔅᓯᕙᓪᓕᐊᒻᒪᖔᑕ ᓄᓇᓖᑦ. 

ᐱᔭᕆᐊᑐᓪᓗᓂᓗ. ᒥᔅᓴᐅᓴᒃ ᖃᓄᖅ 

ᓇᓚᐅᑦᑖᑐᐃᓐᓇᕆᐊᖃᙱᓐᓇᑦᑕ. ᐃᓄᐃᑦ 

ᐊᐅᓪᓛᖅᑎᖃᑦᑕᕈᓘᔭᕕᐅᑎᑉᐸᒥᒻᒪᑕ ᖃᓄᑐᐃᓐᓇᖅ 

ᐱᔾᔪᑎᖃᖅᑐᑎᑦ ᓄᓇᒥᓂᒃ. ᐄ, ᑖᓐᓇ ᑐᓴᖅᑲᕗᑦ 

ᐅᖃᐅᓯᕆᕋᑖᖅᑕᐃᑦ.  

 

ᑕᒪᒃᑯᐊᓕ ᐊᑐᖅᑕᐅᓂᕆᕙᑦᑕᖏᑦ ᐃᖃᓗᓐᓂ 

ᐃᓕᓴᕖᑦ ᐱᓪᓗᒋᑦ, ᐅᐃᕖᒃᑯᑦ ᐃᓕᓴᕕᖓᑦ 85 

ᐳᓴᒦᑦᑐᖅ. ᐃᓄᒃᓱᒃ ᖁᑦᑎᓂᖅᓴᓄᑦ 65 ᐳᓴᓐ, 

ᓇᑲᓱᒃ ᐃᓕᓴᕕᒃ 68 ᐳᓴᓐ, ᐊᖅᓴᕐᓃᑦ 

ᕿᑎᐊᓃᑦᑐᖅ 59 ᐳᓴᓐ, ᐊᒻᒪ ᓇᓄᖅ ᐃᓕᓴᕕᒃ 

ᓂᐊᖁᙴᒥ 54 ᐳᓴᒦᑦᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᒃᓱᒃ ᖁᑦᑎᓂᖅᓴᓄᑦ ᐃᓕᓴᕕᒃ 65 ᐳᓴᒥᒎᖅ 

ᐊᑐᖅᑕᐅᓂᖃᖅᐸᒻᒪᑦ. ᖃᑦᑎᓂᒃ 

ᐃᓕᓐᓂᐊᖅᑎᖃᕈᓐᓇᕐᖓᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐅᕙᓂ ᑎᑎᕋᖅᓯᒪᔪᓂᑦ  

ᐃᓄᒃᓱᒃ ᖁᑦᑎᓂᖅᓴᓄᑦ 620−ᓂᑦ 

ᐃᓕᓐᓂᐊᖅᑎᖃᕈᓐᓇᖅᑐᖅ. ᐊᒻᒪ 2017-ᒥ 

ᐊᑎᓕᐅᖅᓯᒪᔪᒥᓃᑦ 400. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᔪᒪᑐᐃᓐᓇᖅᖢᖓ ᐃᖃᓗᖕᓂ 

ᐃᓕᓐᓂᐊᕐᕕᓕᒫᓂ ᐅᖃᑦᑎᐊᒃᑲᓐᓂᕐᓗᖓ, ᖃᓄᖅ 

ᐃᓚᑲᓪᓚᑦᑎᐊᓘᖃᑦᑕᖅᐹᑦ ᐊᕐᕌᒍᑕᒫᑦ ᐅᕝᕙᓘᓐᓃᑦ 

ᖃᓄᐃᓕᖓᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎ 

ᖃᓄᐃᒃᓴᙱᑉᐸᑦ ᐊᕐᕌᒍᑦ ᑎᓴᒪᓄᑦ ᐋᖅᑭᒃᓯᒪᔪᓂᑦ 

ᑎᑎᕋᕈᓐᓇᖅᑐᒍᑦ ᐃᓘᓐᓇᖓ ᖃᓄᐃᑉᐸᓪᓕᐊᓂᖓ 

ᑐᑭᓯᓂᐊᕋᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᔭᓐᓇᒦᓚᕆᓐᓂᐊᖅᐳᖓ.  

 

ᐊᓯᐊᓄᑦ ᓅᓕᕐᓗᖓ. ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᑐᐃᓐᓇᕆᐊᖃᕐᓂᕋᕋᕕᑦ ᐅᐄᕕᑦ 

ᐃᓕᓐᓂᐊᕐᕕᖓ ᐊᖏᓪᓕᒋᐊᖅᑕᐅᓗᓂ. ᐊᓯᖏᑦ 

ᐃᓕᓐᓂᐊᕐᕖᑦ ᑮᓇᐅᔭᓂᒃ ᐱᑎᑕᐅᓯᒪᕚᑦ? 

ᐱᑎᑕᐅᖃᑦᑕᖅᓯᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᐊᓐᕙᐃᑦ ᐅᕙᓐᓂᒃ 

ᑭᐅᑦᑎᐊᕈᓐᓇᕐᓂᖅᓴᐅᔪᖅ ᑕᕝᕗᖓ ᐊᐱᖅᑯᑏᑦ 

ᑖᓐᓇ ᑖᔅᓱᒧᖓ ᑐᓐᓂᖅᑯᑎᒋᔪᒪᒐᒃᑯ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ 

ᐊᐱᖅᑯᑎᒋᒐᖕᓂ. ᐃᒪᐃᓕᐅᖅᓯᒪᔪᖓ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐱᓇᓱᒃᓯᒪᔪᒍᑦ ᓲᕐᓗᒃ 

ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ ᑮᓇᐅᔭᓂᒃ ᑐᒃᓯᕋᖅᖢᑕ 

ᐊᒻᒪᓗ ᑖᓐᓇ ᐊᖏᖅᑕᐅᒃᐸᑦ ᐊᑭᑐᔪᖅᑐᕈᑎᒃᓴᓂᒃ 

2020-ᒥ, ᓇᑉᐸᓪᓗᐊᖏᓐᓂᒃ ᐱᔪᓐᓇᖅᓯᓂᐊᖅᑐᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᓇ ᑭᖑᓪᓕᖅᐹᕆᓂᐊᖅᑕᕋ. ᑕᐃᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑕ ᑐᒃᓯᕌᕆᔭᓯ 

ᐊᖏᖅᑕᐅᖏᑉᐸᑦ ᑕᐃᒪ ᖃᓄᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ ᐅᐃᕖᑦ 

ᐊᖏᓪᓕᒋᐊᖅᑕᐅᖏᓐᓇᓐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᒃᑯᑦ): ᐊᓯᐊᓄᑦ ᐃᓕᓐᓂᐊᕐᕖᑦ 

ᐊᑐᖃᑦᑕᖅᑕᖏᑦ ᓱᕈᓯᖅᑕᐅᑏᑦ. ᖃᖓ ᑕᐃᒪ 

ᓂᐅᕕᖅᑕᐅᔪᒥᒃ ᓱᕈᓯᖅᑕᐅᒻᒥᒃ ᑐᓂᓯᓚᐅᖅᓯᒪᕕᓯ 

ᐃᖃᓗᐃᑦ ᐃᓕᓐᓂᐊᖅᑐᓕᕆᔨᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ. ᑕᒫᓂ 

ᐃᖃᓗᖕᓂ ᓱᕈᓯᖅᑕᐅᑎᓕᒫᖏᑦ 

ᒐᕙᒪᒃᑯᑎᒎᖃᑦᑕᙱᑦᑐᑦ, ᓂᐅᕕᖃᑦᑕᙱᑦᑐᒍᓪᓗ 

ᓱᕈᓯᖅᑕᐅᑎᓂᒃ ᐃᖃᓗᖕᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑳᓐᑐᕌᒃᑦᑕᐅᓯᒪᖃᑦᑕᕐᒪᑕ ᓱᕈᓯᖅᑕᐅᑏᑦ, 

ᖃᓄᖅ ᐊᐳᖅᑕᐅᑎᖃᖃᑦᑕᐸᓘᓐᓃᑦ ᑖᒃᑯᐊ 

ᑳᓐᑐᕌᒃᑕᐅᖃᑦᑕᖅᓯᒪᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᒃ? ᐊᑯᑎᔪᖅᕈᑏᑦ 

ᐅᕝᕙᓘᓐᓃᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ? ᐊᐱᖅᑯᑎᒐ 

ᐊᑭᑐᔪᖅᑐᕈᑎᐅᕚᑦ ᑖᓐᓇ ᐊᐱᖅᑯᑏᑦ ᐅᕝᕙᓘᓐᓃᑦ 

ᐊᐅᓚᔾᔪᑎᓄᑦ ᒪᑭᒪᐅᑎᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᐄ, ᐊᐱᖅᑯᑎᒐᖃᐃ 

ᐋᖅᑭᒋᐊᒃᑲᓐᓂᕐᓗᒍ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖃᓗᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐋᒃᑳᖅᑕᕕᓂᐅᖕᒪᑕ ᓄᑖᓂᒃ 

ᓱᕈᓯᖅᑕᐅᑎᑖᕈᒪᒐᓗᐊᕐᒪᑕ. ᑭᓱᒥᒃ ᐱᔾᔪᑎᖃᖅᖢᑎᒃ 

ᑕᐃᓐᓇ ᐋᒃᑳᖅᑕᐅᓚᐅᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᖃᐃ ᑖᓐᓇ ᐊᑯᑐᔪᖅᑐᓕᕆᔨᕗᑦ 

ᑭᐅᑎᑦᑐᓐᓇᕈᕕᐅᒃ, ᐃᒃᓯᕙᐅᑖᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᐃᒃᑯᐊ 

ᓱᕈᓯᖅᑕᐅᑎᑖᒃᑲᓐᓂᕐᓂᐊᕋᓱᒋᖕᒪᑕ, ᑕᐃᓐᓇ  

ᖃᐅᔨᓴᕋᑦᑎᒃᑯᑦ ᐃᓕᓐᓂᐊᕐᕖᑦ ᑭᒡᓕᖏᑦ 

ᐃᓚᒃᑲᓐᓂᕋᓗᐊᖅᐸᑕ ᓱᕈᓯᖅᑕᐅᑏᑦ ᐊᒻᒪ 

ᐃᓕᓴᖅᑏᑦ ᐅᓄᕐᓂᖏᑦ ᐱᕕᑭᑦᑑᓗᐊᓕᕋᔭᕐᒪᑦ 

ᐱᒃᑲᓐᓂᕋᓗᐊᕈᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓚᐃᑦᓯᑑᓐ 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓱᕈᓯᖅᑕᐅᑏᑦ ᐃᓄᒋᐊᓗᐋᖃᑦᑕᒻᒪᑕ 

ᐃᓚᒃ, ᐅᓯᓗᐊᖃᑦᑕᕐᒪᑕ ᐃᓕᓴᖅᑎᓂᒃ ᐃᖃᓗᐃᑦ 

ᐱᖓᓐᓇᖓᓃᑦᑐᓂᒃ. ᑕᐃᒃᑯᐊ ᑳᓐᑐᕌᒃᑏᑦ ᐱᖓᓐᓇ 

40-ᓕᐊᖃᑦᑕᕈᒪᖏᑉᐸᑕ ᐃᓕᓐᓂᐊᖅᑐᓕᕆᔨᒃᑯᑦ 

ᕚᓯᖃᖅᑎᑦᑎᓪᓗᐊᖅᑐᑦ, ᑕᐃᒃᑯᐊ ᐃᖃᓗᐃᑦ 

ᐱᖓᓐᓇᖓᓃᑦᑐᑦ ᐃᓕᓴᖅᑏᑦ 

ᐃᓕᓐᓂᐊᕆᐊᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᑕᐃᒃᑯᐊ ᐱᕙᓪᓕᐊᔪᒃᑯᑦ ᑕᒪᓐᓇ 

ᐱᕙᓪᓕᐊᔪᒃᑰᖅᑎᑕᐅᓚᐅᕐᒪᑦ ᑐᓴᐅᒪᓪᓗᒍ 

ᑖᒃᓯᕈᑎᓂᖏᒃᑯᐊ ᐊᑐᖅᑎᑕᐅᖃᑦᑕᖅᑐᑦ 

ᐃᓕᓴᖅᑏᑦ, ᕚᓯᓕᒫᕌᓗᖕᒥᒃ ᐊᑐᙱᖔᖅᑐᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᓐᓇ ᐅᖃᐅᔾᔭᐅᓚᕐᒥᔪᖓ ᑕᐃᒃᑯᐊ 

ᐃᓕᓴᖅᑏᑦ ᑖᒃᓯᒃᑰᕈᑎᑖᖅᑎᑕᐅᖃᑦᑕᖅᑑᒐᓗᐊᑦ 

ᑭᓯᐊᓂ ᑕᐃᒪᓕᑭᐊᖅ ᖁᕝᕙᓯᓐᓂᓕᐅᑉᐸᑕ 

1−ᖑᒃᐸᑕ, 2, 3 ᐃᖢᕆᔮᕋᔭᖏᑦᑐᖓᓕ ᖃᐅᑕᒫᑦ 

ᑖᒃᓯᒃᑯᑦ ᕿᑐᕐᖓᒃᑲ ᐃᓕᓐᓂᐊᕆᐊᖃᖃᑦᑕᕐᒪᑕ 

ᐃᓕᓐᓂᐊᕆᐊᖃᑦᑕᖅᐸᕋ, ᑖᓐᓇ 

ᐊᑦᑕᕐᓇᖅᑐᖑᑦᑎᑕᐅᔪᓐᓇᖅᑐᖅ. 

ᕚᓯᕋᓛᕈᓗᖕᒥᓪᓘᓐᓃᑦ ᐊᑐᖅᑎᑕᐅᖃᑦᑕᖅᐸᑕ 

ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᓂᒃ ᕗᐊᔅ 40-ᒥᐅᑕᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᓂᐊᖅᐸᕗᑦ. ᐅᓪᓗᒥ ᑎᑭᖦᖢᒍ 

ᓱᕈᓯᖅᑕᐅᑎᒥ ᐱᔪᒪᔾᔪᑎᒥᒃ ᑕᑯᓚᐅᙱᑦᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᓐᓂᐊᓕᕋᒪᑦ ᐱᔾᔪᑎᓕᒃᒥᒃ ᓴᒃᑯ 

ᐃᓕᓐᓂᐊᕕᒻᒥᒃ. 

 

ᐸᕐᓇᐅᑎᑦ ᐱᖃᓯᐅᑎᕚᑦ ᐅᓪᓗᓕᒫᖅ 

ᒥᑭᔫᑕᐅᓂᖅᐹᒦᖃᑦᑕᕐᓂᐊᖅᑐᓄᑦ ᑐᕌᖓᔪᒥᒃ 

ᐃᒡᓗᕈᓯᖅᑕᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅ. ᓴᒡᓕᕐᒥᐅᑦ ᖁᕕᐊᓱᖕᓂᐊᑐᒃᓴᐅᕗᑦ. 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᕙᖓᓗ 

ᓂᕆᑎᑦᑎᖃᑦᑕᕐᓂᖅ ᐃᓕᓴᕐᕕᖕᓂ ᑕᒪᓐᓇ 

ᐱᕐᔪᐊᕆᒐᑦᑎᒃᑯᑦ. ᓂᕿᓕᐅᕐᕕᖃᕐᓂᐊᖅᐸᖅᑲᐃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐊᑐᕈᒫᕐᓂᐊᖅᑐᑦ 

ᐊᖏᖅᑕᐅᒃᐸᑕ ᑕᐃᓐᓇ ᐃᓕᓐᓂᐊᕐᕕᒃᓴᖅ 

ᑎᑎᕋᐅᔭᖅᑕᐅᕙᓪᓕᐊᓂᐊᖅᑐᖅ 

ᓂᕿᓕᐅᕐᕕᖃᕐᓂᐊᕋᓗᐊᕐᒪᖔᓘᓐᓃᑦ 

ᑕᒪᒃᑯᐊᕈᓘᔭᐃᑦ ᓴᖅᑭᓐᓂᐊᖅᑐᑦ 

ᑎᑎᕋᐅᔭᖅᐸᓪᓕᐊᓕᕈᑦᑕᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᖑᓂᐊᓕᖅᑐᖅ 

ᓄᑕᐅᑐᔪᓐᓃᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ, 

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐊᐱᖅᑯᑎᖃᓚᐅᕋᒪ ᔫᒥ 

ᐃᓕᓐᓂᐊᕐᕕᒃ ᖃᓄᐃᓕᖓᓕᕐᒪᖔᑦ ᕚᓯ 

ᓄᖅᑲᖅᑕᕐᕕᖓᑦ ᓂᐅᕋᐃᕕᖓᓗ. ᑕᖅᑲᒃᑯᐊ 

ᓈᓚᖕᒪᑕ ᐅᖃᐅᓯᕆᒃᑲᓐᓂᑲᐃᓐᓇᕈᑦ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ 

ᐊᐱᖅᑯᑎᒋᖕᒪᒍ, ᑕᒪᓐᓇ ᓇᓗᓇᐃᖅᑕᐅᓯᒪᓕᖅᑐᖅ 

ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᓇᓖᕌᕈᑎᒃᓴᓂᒃ ᐋᖅᑭᒃᓯᓯᒪᓕᖅᖢᑎᒃ. ᑕᐃᒪᒃᑯᐊ 

ᕙᓰᑦ ᓄᖅᑲᖅᑕᕐᕕᖏᑦ ᓂᐅᕋᐃᕕᖏᓪᓗ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, 

ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥᒃ 

ᑐᙵᓱᒋᔅᓯ ᑖᒃᑯᐊ ᒥᓂᔅᑕ ᐊᒻᒪᓗ ᐃᑲᔪᖅᑎᖏᑦ.  

 

ᐆᒥᖓ ᓯᕗᓪᓕᕐᒥ ᐊᐱᕆᔪᒪᔪᖓ ᑕᐃᒪ ᐃᓕᓐᓂᐊᕐᕖᑦ 

ᒫᓐᓇᐅᔪᖅ ᓴᓇᔭᐅᑎᓪᓗᒋᑦ 

ᐸᐃᕆᕕᖃᖅᑎᑕᐅᖃᑦᑕᓂᕐᖓ ᑕᒪᒃᑯᐊ 

ᐊᑲᐅᓂᖅᓴᓪᓚᕆᐅᕙᓕᖅᑐᑦ. ᖃᐅᔨᒪᓪᓗᖓ 

ᓄᓇᑦᑎᓐᓂ ᑕᒪᓐᓇ ᐊᑐᖅᑕᐅᓯᒪᒻᒪᑦ. 

ᐸᐃᕆᕕᖃᖅᑎᑕᐅᓪᓗᑎᑦ ᐃᓕᓐᓂᐊᕐᕖᑦ ᓄᑖᖑᔪᑦ 

ᓴᓇᔭᐅᖃᑦᑕᓕᖅᑎᓪᓗᒋᑦ. 
 

ᑕᐃᒪᓕ ᑭᒡᒐᑐᖅᑕᒻᒪ ᐊᐃᑉᐸᖓᓂᒃ 

ᐃᓕᓐᓂᐊᕐᕕᖃᕐᖓᑕ ᐸᐃᕆᕕᖃᙱᑦᑐᒥᒃ 

ᓄᑕᐅᙱᑦᑐᒥᓪᓗ ᐃᓕᓐᓂᐊᕐᕕᖁᑎᖃᖅᑐᑎᒃ 

ᑲᖏᖅᑐᒑᐱᖕᒥ. ᑕᐃᒪ ᑕᐃᒃᑯᐊ 

ᖃᐅᔨᓇᓱᐊᕐᕕᒋᓚᐅᖅᓯᒪᒐᒃᑭᑦ ᑖᓐᓇ 

ᐸᐃᕆᕕᖃᙱᑦᑎᓪᓗᒋᑦ ᖃᓄᖅ, ᓇᐅᒃᑯᑦ 

ᐱᓇᓱᐊᖅᓯᒪᒻᒪᖔᑕ ᑭᐅᔭᐅᓚᐅᖅᓯᒪᒐᒪ ᑕᒪᓐᓇᒎᖅ 

ᐱᓕᕆᐊᖑᓇᓱᒃᐸᓪᓕᐊᔫᒐᓗᐊᖅ ᑲᖏᖅᑐᒑᐱᒻᒥ 

ᐸᐃᕆᕕᖃᕐᓂᖅ. ᒫᓐᓇᑭᐊᖅ ᐅᓪᓗᒥ 

ᖃᓄᐃᓕᖓᓕᕐᒪᖔᖅ ᑐᑭᓯᑎᑕᐅᔪᓐᓇᖅᑲᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᖓᓄᑦ. ᐄ, 

ᑕᐃᒫᒃ ᐅᖃᑦᓯᐊᖅᑐᖅ. ᐃᒫᒃ ᒪᑯᐊ ᓄᑖᑦ 

ᐃᓕᓐᓂᐊᕐᕖᑦ ᓴᓇᔭᐅᓂᐊᕌᖓᑦᑕ 

ᐸᐃᕆᕕᖃᐃᓐᓇᐅᔭᕐᓗᑎᑦ ᓴᓇᔭᐅᖃᑦᑕᕐᒪᑕ 

ᑕᒪᐃᓕᖓᑦᓯᐊᖅᑐᖅ. ᐊᒻᒪ ᑭᓯᐊᓂ ᒫᓐᓇᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᑦ ᓲᕐᓗᒃ ᐸᐃᕆᕕᒻᒥ ᓴᖅᑮᓗᑎᑦ 

ᓄᑖᕐᒥᒃ ᑮᓇᐅᔭᑎᒍᑦ ᐊᖏᖅᓯᖃᑦᑕᙱᓐᓇᑦᑕ 

ᐊᑭᑐᔪᖅᑐᕈᑎᑦᑎᓐᓂ ᑖᒃᑯᐊ ᓇᒻᒥᓂᖅ.ᐸᐃᕆᕕᓕᕆᔩᑦ 

ᑲᑎᒪᔨᖃᐅᕐᒪᑕ ᑖᒃᑯᐊ ᓄᓇᓕᒋᔭᒥᓂ 

ᓇᒻᒥᓂᕆᔭᐅᔪᒥᓪᓗᑭᐊᖅ ᐅᕝᕙᓘᓐᓃᑦ ᕼᐋᒻᓚᒃᑯᑎᒍᑦ 

ᐱᒋᔭᐅᔪᑦ. ᑕᒪᒃᑯᐊ ᐃᓪᓗᐃᑦ ᐸᐃᕆᕖᑦ 

ᒪᑐᐃᖅᑕᐅᕙᓪᓕᐊᒐᓱᐊᖃᑦᑕᖅᑐᑦ ᑭᓯᐊᓂ ᑖᒃᑯᐊ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᑮᓇᐅᔭᑎᒍᑦ 

ᐱᓕᕆᐊᕆᔭᐅᓂᖅᓴᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᑎᐊᕐᖓᑦ ᑖᔅᓱᒥᖓ ᑐᑭᓯᑦᑎᐊᖅᑐᒍᓗ. 

ᑕᐃᒃᑯᐊᓗ ᓈᓚᒃᑐᒃᓴᐅᓪᓗᑎᑦ ᐃᓚᖏᑦ 

ᑕᑯᓐᓇᖅᑐᓪᓗ ᑖᔅᓱᒥᖓ ᑐᑭᓯᕚᓪᓕᕋᑦᑕ.  

 

ᐊᓯᐊᓅᕐᓗᖓ ᑕᐃᒪ ᐅᖃᐅᓯᖃᑦᑕᕋᑖᖅᑑᒐᓗᐊᖅ 

ᐃᓚᖓ ᑕᒪᒃᑯᐊ ᓱᕈᓯᖅᑕᐅᑏᑦ 

ᑐᑭᓯᒋᐊᒃᑲᓐᓂᕈᒪᓪᓗᖓ ᑐᑭᓯᐅᒪᔪᐃᓐᓇᐅᓂᐊᕋᑦᑕ. 

ᐅᓪᓗᒥᒧᖅᑲᐃ ᑎᑭᓪᓗᒍ ᐃᖃᓗᐃᑦ ᐱᙱᓪᓗᒍ, 

ᐅᓪᓗᒥ ᖃᑦᑎᐅᕙᑦ ᓄᓇᓖᑦ ᓄᑖᓂᑦ ᕙᓯᑖᖅᓯᒪᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑕᕝᕙᓂ 

ᐊᕐᕌᒎᔪᒥ 2018−ᒥ ᒥᑦᑎᒪᑕᓕᒃ ᐊᒻᒪᓗ 

ᑲᖏᖅᑐᒑᐱᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑕᕐᔪᐊᖅ 

ᑕᐃᓐᓇ ᐱᓯᒪᖅᑰᕋᓗᐊᕐᖓᑦ ᐅᓪᓗᒥ ᐊᑐᖅᑰᙱᒻᒪᑦ 

ᕿᑭᖅᑕᕐᔪᐊᒥ ᐱᑕᖃᖅᑰᕋᓗᐊᕐᖓ ᑖᔅᓱᒥᖓ 

ᓱᕈᓯᖅᑕᐅᑎᒥᒃ ᐅᕝᕙᓘᓐᓃᑦ ᑕᒻᒪᖅᑯᖓ, 

ᑕᒻᒪᙱᒃᑯᒪ ᑕᐃᓐᓇ ᓱᕈᓯᖅᑕᐅᑎᐅᓯᒪᓱᕈᓕᓪᓗᒍ 

ᑕᑉᐸᐅᖓ ᑎᑭᓯᒪᔪᖃᕋᓗᐊᕐᖓᑦ ᑭᓯᐊᓂ 

ᐊᑐᓚᐅᖅᓯᒪᙱᒻᒪᑦ. ᑭᓱᒥᒃ ᐱᔾᔪᑎᖃᕐᓗᓂ 

ᐊᑐᖅᓯᒪᙱᒻᒪᖔᖅ ᖃᐅᔨᔭᐅᔪᓐᓇᕐᒪᖔᖅ 

ᑖᒃᑯᓂᖓ ᓯᕗᓪᓕᕐᒥ ᐊᐱᖅᑯᓯᕆᔪᒪᓪᓗᒍ. ᓱᒻᒪᑦ 

ᐊᑐᖅᑕᐅᙱᔾᔪᑎᖃᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᐅᒪᔭᒃᑯᑦ ᕿᑭᖅᑕᕐᔪᐊᒥ 

ᓱᕈᓯᖅᑕᐅᑎᓕᐅᒐᓗᐊᖅ ᑭᓯᐊᓂ ᑖᓐᓇ 

ᐊᖁᑎᒥᖃᐃ ᓇᓂᓯᒍᓐᓇᐃᓪᓕᐅᖅᑲᖃᑦᑕᕐᒥᒻᒪᑕ 

ᐃᖏᕐᕋᒍᓐᓇᖃᑦᑕᖅᑰᙱᒻᒥᒻᒪᑦ. ᑖᓐᓇ 

ᐅᔾᔨᕆᔭᐅᖁᒋᓪᓗᒍ. ᐃᑦᓯᕙᐅᑖᖅ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᑕᒪᒃᑯᐊ 

ᑕᐃᒪᐃᑦᑐᖅᑖᕈᒪᖃᑦᑕᓂᐊᖅᑐᑦ ᓲᕐᓗᒃ 

ᓄᓇᓕᕋᓛᖑᓂᖅᓴᐃᑦ ᖃᐅᔨᒪᑦᑎᐊᕐᓂᐊᕋᑦᑕ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1586 

ᐸᕐᓇᒌᖅᐸᒌᖅᓯᒪᓂᐊᕋᑦᑕ ᑕᒪᒃᑯᐊ 

ᓱᕈᓯᖅᑕᐅᑎᑖᕈᒪᖃᑦᑕᓂᐊᖅᑐᑦ  

ᐊᐅᓚᑦᑎᔨᖃᑦᑎᐊᕈᓐᓇᕋᓗᐊᒻᒪᖔᑕ ᓄᓇᓖᑦ  

ᐸᕐᓇᒌᑦᑕᐅᑎᒋᓯᒪᑎᓪᓗᒋᑦ 

ᐊᑐᑦᑕᐅᑎᒋᔪᓐᓇᓂᖅᓴᐅᒻᒪᑕ. 
 

ᑕᐃᓐᓇ ᐊᒃᓱᐊᓗᒃ ᐊᑐᖅᑕᐅᖁᔪᒥᓇᕋᓗᐊᕐᖓᑦ 

ᓄᓇᑦᑎᓐᓃᑦᑐᖅ, ᐅᖃᐅᓯᖃᖅᑐᖃᖅᑲᐅᒻᒥᒻᒪᑦ 

ᓄᓇᓕᖓᓐᓂ ᓇᓄᖅᑖᐸᓪᓕᐊᑐᐃᓐᓇᕐᖓᑦ 

ᓄᓇᓕᖓ ᑕᒪᒃᑯᐊ ᓱᕈᓰᑦ ᐊᑦᑕᕆᔭᐅᓪᓗᑎᒃ 

ᐅᓯᑲᖅᑕᖅᑕᐅᔭᕆᐊᖃᓪᓚᕆᑉᐸᒃᑲᓗᐊᕐᖓᑕ 

ᓄᓇᑦᑎᓐᓂᓕ ᑕᒫᓂ ᓴᑉᑕᒻᐸᒥ ᐱᒋᐊᖅᑐᒍ ᐊᒃᑑᕝᕙ 

ᓄᙳᐊᓄᖅᑲᐃ ᖃᐅᑕᒫᑦᑎᐊᒃᑲᓴᒃ 

ᓇᓄᖅᑕᖃᓲᖑᒐᑦᑕ ᓄᓇᓕᐅᑉ 

ᐃᓗᐊᓂ.ᖃᐅᑕᒫᑦᑎᐊᐸᓗᒻᒪᕆᒃ ᐃᓛᓐᓂ 

ᓇᓄᖅᑕᖃᓕᓲᖑᔪᒍᑦ. ᑕᒫᓂᓗ ᐃᓛᓐᓂ 

ᐊᑐᕆᐊᒃᑰᖅᑐᖃᓲᖑᓪᓗᓂ ᓇᓄᕐᓂᒃ. ᑕᒪᓐᓇ 

ᐊᑦᑕᓇᖅᑐᓪᓚᕆᐊᓘᒻᒪᑦ ᑕᒪᒃᑯᓄᖓ 

ᐃᓕᓐᓂᐊᖅᑐᖁᑎᑯᓗᑦᑎᓐᓄᑦ. 
 

ᐅᓐᓄᒃᑯᑦ ᐅᓪᓗᑭᓕᖅᑎᓪᓗᒍ ᑕᒪᓐᓇ ᓄᓇᒋᔭᕗᑦ 

ᑖᖅᓯᓴᕋᐃᖃᑦᑕᓕᖅᑎᓪᓗᒍ, ᐅᓪᓛᒃᑯᓪᓗ 

ᖃᐅᒻᒪᕐᓇᓵᖅᐸᑦᑐᓂ. ᐊᑦᑕᓇᓪᓚᕆᓲᖑᒻᒪᑕ 

ᐃᓚᖏᑦ ᑕᒪᒃᑯᐊ ᐃᖏᕐᕋᔾᔪᑎᖃᙱᑦᑐᓂᒃ 

ᐊᖓᔪᖅᑳᖃᖅᑐᑦ ᓱᕈᓯᑯᓗᐃᑦ ᐃᒻᒥᓂᓪᓗ 

ᐱᓱᓲᖑᓪᓗᑎᒃ ᐃᓕᓐᓂᐊᕕᒻᒧᑦ, 

ᓇᓄᖅᑕᓕᐋᓘᖃᑦᑕᑎᓪᓗᒍ ᐊᒃᓱᐊᓗᒃ ᑕᒪᓐᓇ 

ᐅᕙᑦᑎᓐᓄᑦ ᐅᓗᕆᐊᓇᖃᑦᑕᕐᖓᑦ. ᖃᐅᑕᒫᑦᑎᐊᕐᓕ 

ᐃᓛᓐᓂ ᓇᓄᖅᑕᖃᓲᖑᒐᑦᑕ ᓄᓇᑦᑎᓐᓂ 

ᕿᑭᖅᑕᕐᔪᐊᒥ. 
 

ᑕᐃᒪᐃᓐᓂᖓᓄᑦ ᐸᕐᓇᑉᐸᒌᖅᓯᒪᑦᑕᐅᑎᒋᓗᑕ 

ᑕᒪᒃᑯᓄᖓ ᕙᓯᒥᒃ ᐱᔪᒪᓂᐊᕈᑦᑕ ᓄᓇᓕᓐᓄᑦ 

ᐊᐅᓚᑦᑎᔨᖃᑦᑎᐊᓐᓂᐊᕋᓗᐊᒻᒪᖔᑦ 

ᐱᖃᑦᑕᕆᐊᖃᖅᑐᒍᑦ. ᑕᒪᓐᓇᖃᐃ 

ᓴᖅᑭᔮᖅᑎᑕᐅᒃᑲᓐᓂᕈᓐᓇᖅᑯᖅ ᑖᒃᑯᓇᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᑕᐃᒪᓐᓇ 

ᑐᒃᓯᕋᖅᑐᖃᓕᖅᑎᓪᓗᒍ ᑕᒪᒃᑯᓂᖓ 

ᐊᐅᓚᑦᑎᔨᖃᑦᑎᐊᓐᓂᐊᕋᓗᐊᒻᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐊᐅᓚᔾᔪᑎᓄᑦ  

ᒪᑭᒪᐅᑎᓕᕆᑐᐃᓐᓇᖅᐸᓪᓕᐊᒐᓗᐊᕋᑦᑕ ᑭᓯᐊᓂ 

ᐅᖃᐅᓯᕆᔭᖏᑦ ᑎᒍᒍᓐᓇᖅᑕᕗᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑎᒋᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ, ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒫᓂ ᔫᓂᐅᑎᓪᓗᒍ ᐊᕐᕌᒍᓂ ᐃᒡᓗᓕᒑᕐᔪᖕᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒥᓂᔅᑕᐅᑉ 

ᑎᑎᕋᕝᕕᖓᓄᑦ ᑎᑎᕋᓚᐅᖕᒪᑕ ᑐᒃᓯᕋᖅᖢᑎᒃ 

ᐃᓚᒋᐊᖁᔨᓪᓗᑎᒃ ᑖᓐᓇ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ 

1980−ᒥ ᓴᓇᔭᐅᓚᐅᖅᓯᒪᖕᒪᑦ, ᑭᓯᐊᓂ 

ᑎᑎᕋᐅᔭᖅᓯᒪᓂᖓᒍᑦ ᐃᓚᓕᐅᑎᓯᒪᓚᐅᙱᒻᒪᑦ 

ᕿᔪᓕᕆᕝᕕᐅᓪᓗᓂ. ᒫᓐᓇ ᕿᔪᓕᕆᕝᕕᐅᓪᓗᓂ, ᐄ, 

ᑖᓐᓇ ᕿᔪᓕᕆᕕᒃ ᑕᒫᓂ ᓂᕿᓕᐅᕝᕕᖓᑕ 

ᓴᓂᑦᑎᐊᑯᓗᐊᒎᖓᖕᒪᑦ ᑖᑯᐊᓗ ᓯᓚᒧᑦ ᐳᔫᕈᑎᖏᑦ 

ᐱᐅᑦᑎᐊᕋᑎᑦ ᐊᒻᒪᓗ ᓴᓇᕐᕈᑎᖃᙱᓗᐊᖅᖢᑎᒃ 

ᐃᖅᑲᓇᐃᔭᐅᑎᖃᙱᓗᐊᖅᖢᑎᒃ.  

 

ᑕᐃᒪ ᒥᓂᔅᑕ ᓇᓗᓇᐃᖅᓯᔪᓐᓇᖅᐹᖅ 

ᑎᑎᖅᑲᐅᓯᐊᕐᓂᕐᒪᖔᑦ ᐃᒡᓗᓕᒑᕐᔪᖕᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ 

ᖃᓄᖅ ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᑖᒃᑯᐊ 

ᐃᓕᓐᓂᐊᕐᕕᖕᒧᑦ ᐃᓚᒋᐊᕈᑏᑦ ᐃᓕᒍᔾᔭᐅᓯᒪᕚᑦ 

ᑕᕝᕗᖓ ᐊᑭᑐᔪᖅᑐᕈᑎᑦ ᐸᕐᓇᐅᑎᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖ.ᖅ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᐄ, ᑖᒃᑯᐊ ᑎᑎᖅᑲᐃᑦ ᐱᓚᐅᖅᓯᒪᔭᕗᓐ ᐊᒻᒪᓗ 

ᐃᖅᑲᐅᒪᓪᓗᖓ 2 ᐱᓇᓱᐊᕈᓯᐅᓚᐅᖅᑐᐸᓗᒃ 

ᐊᒃᑑᕝᕙ 18−ᒥ ᑎᑎᕋᖅᓯᒪᓚᐅᕐᒪᑕ ᐊᒻᒪᓗ 

ᑭᐅᓚᐅᖅᓱᑎᒍᓪᓗ. ᑖᒃᑯᐊ ᒫᓐᓇᒧᑦ ᐃᓚᒃ, 

ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᓯᒪᖏᒻᒪᑕ ᐃᓛᒃ, ᑖᒃᑯᐊ 

(ᑐᓵᔨᑎᒎᓕᖅᑐᖅ) ᑕᐃᑲᓂ ᑎᑎᕋᖅᑕᑦᑎᓐᓂ 

ᓇᓗᓇᐃᖅᓯᓚᐅᕈᓗᐊᖅᑐᒍᑦ ᑖᓐᓇ ᓯᓚᒨᕈᑎᖓ 

ᐊᖅᑭᒍᑎᒋᓗᒍ ᐃᓱᒫᓗᒋᔭᐅᔪᓄᑦ ᑕᒪᑐᒧᖓ 

ᑭᒡᓗᓐᓂᕈᔪᓐᓄᑦ ᐃᓗᐊᓅᖃᑦᑕᕐᓂᖓ. 

 

(ᑐᓵᔨᒃᑰᑎᒎᕈᓐᓃᖅᑐᖅ) ᑖᓐᓇ ᐊᑭᑐᔪᖅᑐᕈᑎᓄᑦ 

ᒫᓐᓇ ᐱᓕᕆᐊᕆᓕᕋᑦᑎᒍ ᑕᕝᕗᖓ  

ᐴᖅᑕᐅᑦᓴᐅᑎᒋᒍᓐᓇᙱᑦᑐᖅ ᓲᕐᓗᒃ, 

ᑐᑦᓯᕋᖅᓯᒪᔭᖏᑦ ᐃᓚᖓᒍᑦ ᑭᖑᕙᖅᓯᒪᓪᓗᑎᓪᓗ 

ᑕᐃᒪᐃᒻᒪᑕ, ᑭᓯᐊᓂ ᑖᓐᓇᖃᐃ ᒫᓐᓇᒧᑦ 

ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒡᓗᓕᒑᕐᔪᒃ ᓄᓇᓕᑐᐊᑦᑎᐊᖑᕗᖅ ᐃᓱᒪᒥᒍᑦ 

ᐃᓗᐊᙱᓕᐅᕈᑎᖃᖅᑐᓄᑦ ᐃᓂᖃᕐᒪᑕ ᐃᒡᓗᒦᒻᒪᑕ 

ᑕᐃᑯᖓᓗ ᐃᓕᓐᓂᐊᕆᐊᖅᐸᒃᖢᑎᒃ, 

ᑎᒥᒥᒍᓪᓘᓐᓃᑦ ᐃᓱᒪᒥᒍᓪᓘᓐᓃᑦ ᐃᓱᒪᒥᒍᑦ 

ᐃᓗᐊᙱᓕᐅᕈᑎᖃᕐᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᖅᑲᓇᐃᔭᑎᖏᑦ 

ᑲᑎᖃᑎᖃᖃᑦᑕᖅᑲ ᖃᖓᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᒃᑯᓄᖓ 

ᐊᑭᑐᔪᖅᑐᖅᑐᓄᑦ ᐱᖁᑎᕐᔪᐊᓄᑦ ᐃᓱᒫᓗᒋᔭᐅᔪᓄᑦ 

ᐅᕝᕙᓘᓐᓃᑦ ᐱᔭᐅᔭᕆᐊᓕᓐᓄᓪᓘᓐᓃᑦ 

ᐃᓕᓐᓂᐊᕐᕕᖕᓂᑦ ᓄᓇᓖᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᐃᒻᒪᖃ ᑐᖏᓕᕋ ᒥᔅᑕ ᑯᓱᒐᖅ ᑭᐅᑎᒍᓐᓇᕈᕕᐅᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᓐᓄᑦ.  

ᑕᐅᕙᓃᓚᐅᕋᑉᑕ ᓯᑏᕝᕙᒥ, ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᒡᓗᓕᒑᕐᔪᖕᒥ 

ᑲᑎᒪᖃᑎᒋᓚᐅᕋᑉᑎᒍᑦᑕᐅᖅ ᑖᒃᑯᐊ ᐱᖁᔭᕐᒧᑦ, 

ᐃᓕᓐᓂᐊᖅᑐᓕᕆᕐᓂᒧᑦ ᐅᖃᐅᖃᑎᒋᓚᐅᖅᖢᑎᒍᑦ. 

ᑭᕼᐃᐊᓂᑦᑕᐅᖅ ᐊᐱᕆᓚᐅᕐᒥᔭᕗᑦ ᖃᓄᒃᑲᓐᓂᖅ 

ᐃᑲᔪᖅᑕᐅᔭᕆᐊᖃᕐᒪᖔᑕ. ᐅᒃᑯᐃᙶᕆᐊᓚᐅᖅᖢᑕ 

ᐊᒻᒪᓗ ᑲᑎᒪᖃᑎᒋᑦᓯᐊᓚᐅᖅᑕᕗᑦ ᑕᐃᒃᑯᐊ 

ᑎᑎᕋᖅᐸᓪᓕᐊᕼᐃᒪ’ᒫᖅᑕᕗᑦ ᕼᐅᓇᓂᑦ 

ᐃᑲᔪᖅᑕᐅᒍᐊᖅᕼᐃᒪᖕᒪᖔᑕ. ᑖᒃᑯᐊ 

ᖃᓄᐃᓕᖓᓚᐅᕐᒪᖔᑕ 

ᑐᕼᐊᖅᑎᒋᐊᖅᑑᓪᓗᐊᕋᔭᖅᑐᒎᒐᓗᐊᖅ ᑖᒃᕼᐅᒪᐅᑉ 

ᒥᒃᕼᐋᓄᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑐᒍᑦ ᑭᖑᕙᕐᓂᕋᕐᓗᒋᑦ ᑖᒃᑯᐊ 2019-2020  

ᐊᑭᑐᔪᖅᑐᖅᑐᑦ ᑮᓇᐅᔭᖅᑐᕈᑎᑦᑎᓐᓂᒃ. ᑭᖑᓪᓕᕐᒥᑦ 

ᐊᑭᑐᔪᓕᕆᓕᕐᒥᒍᑦᑕ ᑕᑯᔪᒪᒐᔭᖅᑕᒃᑲ 

ᐃᓱᒪᒃᓴᖅᓯᐅᕈᑕᐅᓯᒪᓂᖏᑦ ᑖᒃᑯᐊ 

ᑐᒃᓯᕋᐅᑕᐅᓚᐅᖅᑐᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᑦ ᑎᑎᖅᑲᑎᒍᑦ.  

 

ᐊᐃᑉᐹᒍᑦ ᓱᕈᓯᖅᑕᐅᑎᖃᕐᓂᖏᑦ ᑕᐃᒪ 

ᖃᕆᑕᐅᔭᒃᑯᑦ ᕿᓂᕈᕕᑦ ᑕᕝᕙᓂ ᑖᓐᓇ ᓇᓄᕐᓄᑦ 

ᐊᖅᑯᑕᐅᓂᕋᖅᑕᐅᖕᒪᑦ, ᐊᑯᓐᓂᖓᓃᑦᑎᐊᕐᒪᑦ 

ᓄᓇᓖᑦ, ᐅᓄᖅᑐᑦ ᑕᐅᕘᓇᐅᖃᑦᑕᕐᒥᒻᒪᑕ. ᓄᓇᓖᑦ 

ᐃᓚᖓ ᐊᕙᓃᖔᕐᒪᑦ, ᐃᒡᓗᐊᓗ ᐊᑭᖔᖓᓃᑦᑐᓂ. 

ᑖᒃᑯᐊ ᓱᕈᓯᖅᑕᐅᒻᒧᑦ ᐊᕗᖓ 

ᐃᒡᓗᖔᖓᓅᕈᔾᔭᐅᖃᑦᑕᕐᒪᑕ.  

 

ᐃᒡᓗᓕᒑᕐᔪᖕᒥ ᑲᑎᒪᔨᖏᑦ ᐃᒪᓐᓇ 

ᐃᓂᖃᕈᓐᓃᕐᒪᒡᒎᖅ, ᐃᓂᒃᓴᖃᙱᒻᒪᒡᒎᖅ ᑖᓐᓇ 

ᓴᓇᔭᐅᕝᕕᔅᓴᖓᓂ ᓱᕈᓯᖅᑕᐅᑕᐅᑉ ᐱᓗᐊᖅᑐᒥᒃ 

ᐅᑭᐅᒃᑯᑦ ᓂᒡᓚᐅᑎᓪᓗᒍ. ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᒻᒪᑦ ᑖᒃᑯᐊ ᑳᓐᑐᕌᒃᑦ−ᒋᔭᐅᔪᑦ ᓱᕈᓯᖅᑕᐅᒻᒧᑦ 

ᓄᓇᓕᑦᑎᓐᓂᑦ ᐃᓱᒪᒋᖃᓯᐅᔾᔨᖃᑦᑕᙱᒻᒪᖔᑕ 

ᑕᒪᑐᒧᖓ ᐃᓂᖃᕆᐊᖃᕐᓂᖏᓐᓄᑦ? 

ᐃᓕᓐᓂᐊᕐᕕᑦᑕ ᓱᕈᓯᖅᑕᐅᑏᑦ ᐃᒪᓐᓇ ᐅᖅᑰᔪᒥᒃ 

ᓄᓇᓯᐅᑎᒃᑯᕕᖕᒥᒃ ᐃᖃᓗᑦᑑᑦᑎᐊᕐᒥ 

ᐱᑐᖃᒡᒍᑎᒻᒪᕆᐅᓕᕐᒪᑕ ᐃᒡᓗᕐᔪᐊᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᑕᐅᑐᒐᖃᓗᐊᑐᐃᓐᓇᕋᑦᑕ ᓄᑖᓂᑦ 

ᐃᓕᓐᓂᐊᕐᕕᓕᐅᓕᕌᖓᑕᓘᓐᓃᑦ, 

ᓄᑖᙳᖅᑎᑦᑎᓕᕌᖓᑕᓘᓐᓃᑦ ᐃᓕᓐᓂᐊᕐᕕᓂ 

ᐃᓚᒋᐊᖅᓯᔭᕌᖓᑕᓘᓐᓃᑦ 

ᓱᕈᓯᖅᑕᐅᑎᑖᕌᖓᑕᓘᓐᓃᑦ ᑖᒃᑯᐊ ᑮᓇᐅᔭᑦ ᒫᓐᓇ 

ᑮᓇᐅᔭᖃᕈᑎᑐᐊᕆᒐᑦᑎᒍᑦ, ᒫᓐᓇ ᕙᓯᓂᑦ 

ᐃᓂᖃᖅᑎᑦᑎᓂᖅ ᐊᑭᑐᔪᖅᑐᕈᑎᑦᑕ 

ᐸᕐᓇᐅᑎᖏᓐᓃᖃᓯᐅᑎᙱᒻᒪᑦ ᑖᒃᑯᓄᖓ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᕗᑦ ᐃᓱᓕᑦᑕᕐᕕᖃᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕐᓕ ᐊᐱᖅᑯᑎᒐ. ᑕᐃᒪ ᑮᓇᐅᔭᓯ 

ᐃᓱᖃᖅᑐᒍ ᑕᕝᕙᓂ ᐱᖁᑎᕐᔪᐊᓄᑦ 

ᐊᑭᑐᔪᖅᑐᖅᑐᓄᑦ ᐸᕐᓇᐅᑎᖏᓐᓃᖏᒻᒪᑦ 

ᐃᓱᖃᕋᓗᐊᖅᑎᓪᓗᒋᑦ ᑮᓇᐅᔭᐃᑦ. ᑕᐃᒪᓕ ᐊᕐᕌᒍ 

ᐊᑭᑐᔫᑎᓄᑦ ᑮᓇᐅᔭᖅᑐᕈᑎᕗᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᒃᓴᖅᓯᐅᕆᐊᖃᕐᒪᑕ 

ᑕᕝᕗᖓ ᐊᑭᑐᔪᑦ ᐸᕐᓇᐅᑎᖏᓐᓄᑦ ᑖᒃᑯᐊ 

ᐊᑦᑕᕐᓇᖅᑐᒦᖁᓇᒋᑦ ᑖᒃᑯᐊ ᑐᙵᕕᖃᖃᑦᑕᖅᑐᑦ 

ᓱᕈᓯᖅᑕᐅᑦ. ᑖᓐᓇ ᐅᖃᐅᓯᓗᐊᑐᐃᓐᓇᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᓗᐊᑐᐃᓐᓇᐅᒐᓗᐊᖅ ᑭᓯᐊᓂ ᐅᖃᕐᕕᒋᓗᒍ 

ᑖᓐᓇ ᐅᖃᐅᓯᖓ. ᐅᓄᖅᑑᖕᒪᑕ ᐱᔭᕆᐊᓖᑦ 

ᒫᓐᓇᐅᔪᖅ ᓄᑖᒥᑦ ᐃᓕᓐᓂᐊᕐᕕᓕᐅᕈᒪᓪᓗᑕᓗ, 

ᐃᓕᓐᓂᐊᕐᕕᒋᔭᑦᑎᓐᓂ 

ᓄᑖᙳᖅᑎᑦᑎᒋᐊᖅᑐᒻᒪᕆᐅᓂᐊᕈᑦᑕ ᑕᐃᒪᓕ 

ᑕᕝᕘᓈᖔᕐᓂᐊᕈᑦᑕ ᐱᖃᓯᐅᔾᔨᓇᓱᓪᓗᑕ ᒪᑯᐊ 

ᓄᓇᓯᐅᑎᖃᕐᕕᐅᔪᓂᑦ ᓱᕈᓯᖅᑕᐅᑎᓄᑦ 25−ᓂᑦ 

ᓄᓇᓕᖃᕋᑦᑕ. ᓇᑭᑦ ᐱᒋᐊᕋᔭᕋᑦᑕ ᓇᓕᐊᖕᓂ 

ᓄᓇᓕᖕᓂ? 25-ᖏᖅᓱᕆᐊᖃᕋᔭᕐᒥᒻᒪᑕ. ᑖᒃᑯᐊ 

ᑮᓇᐅᔭᖁᑎᒋᖃᑦᑕᖅᑕᕗᑦ ᑕᕝᕙᓂ ᑕᒪᑐᒧᖓ 

ᐱᔾᔪᑎᒋᔪᓐᓇᕋᔭᙱᑦᑐᖅ. ᖁᔭᓐᓇᒦᒃ, ᑖᔅᓱᒪᑉ 

ᐅᖃᐅᓯᖓᓄᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᓪᓗᒋᑦ 

ᒥᔅᑕ ᕿᙳᖅ. 

 

ᕿᙳᖅ: ᒥᓂᔅᑕ ᑐᙵᓱᓪᓕ ᐃᑲᔪᖅᑎᒋᔭᐃᓪᓗ.  

 

ᐆᒥᙵ ᐱᒋᐊᕈᑎᒋᔭᖓᓂ ᐅᑦᑯᐃᕈᑎᒋᔮᓂ 

ᒥᓂᔅᑕᐅᑉ ᐊᐱᖅᑯᑎᒃᕼᐊᖃᕐᕕᖃᕈᒪᓪᓗᖓ 

ᒪᒃᐱᕋᖃᖅᑐᖅ ᒪᓪᕉᖕᓂᒃ. ᑭᖑᓪᓖᑦᑑᑉ ᑭᖑᓪᓖᑦᑐᒥᒃ 

ᑎᑎᕋᖅᕼᐃᒪᔪᒥᒃ ᑕᓪᕙᓂ ᒥᓂᔅᑕ 

ᐃᓕᓐᓂᐊᕐᕕᖁᑎᒋᔮᑕ ᐃᓗᐊᓂ ᑕᐃᑲᓂ ᑭᙵᕐᓂ. 

ᐅᓇ ᑐᑭᕼᐃᔪᒪ’ᓗᒍ ᖃᑉᓗᓈᑑᕐᓗᖓ 

ᐅᖃᐅᕼᐃᓂᐊᖅᐸᕋ ᓇᓪᓕᐅᒃᑯᒫᖅᓯᒪᓕᖅᑐᖅ. ᑖᓐᓇ  

ᓇᓪᓕᐅᒃᑯᒫᖅᓯᒪᓕᖅᑑᓂᕋᖅᑕᖅ ᐅᖃᐅᕼᐃᓂᕋ 

ᑐᑭᑦᓯᐊᕈᓐᓇᙱᒻᓇᑉᑯ. ᖃᓄᕐᓕ ᐊᑯᓐᓂᑎᒋ ᑖᒻᓇ 

ᐊᑐᕐᓂᖃᖅᐹ? ᓇᓪᓕᐅᒃᑯᒫᖓ? ᑐᑭᕼᐃᓇᕐᓂᖅᐸᑦ. 

ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᓐᓇ 

ᓇᓪᓕᐅᒃᑯᒫᖅ ᐊᑕᐅᓯᕐᒥᒃ ᐊᕐᕌᒍᒥ ᐊᑐᖃᑦᑕᖅᑐᖅ 

ᓲᕐᓗ ᒐᕙᒪᒃᑯᑦ ᐃᓕᓐᓂᐊᕐᕕᖕᒥ ᓄᑖᕐᒥ ᓴᖅᑮᒐᒥᒃ 

ᑖᓐᓇ ᓴᓇᔭᐅᔪᖅ ᑮᓇᐅᔭᑦᑕ ᓲᕐᓗ 

ᐊᑐᑦᓯᐊᖅᑕᐅᓯᒪᒻᒪᖔᖅ ᖃᐅᔨᓴᕈᑎ ᐃᒻᒪᖄ. 

ᐃᓛᖃᐃ (ᑐᓵᔨᑎᒍᑦ) ᑖᓐᓇ ᓇᓪᓕᐅᒃᑯᒫᖃᐅᑎᖓ 

ᑖᓐᓇ ᒐᕙᒪᒃᑯᑦ ᐱᒐᓗᐊᕐᒪᖔᑕ ᑮᓇᐅᔭᐃᕈᑎᓂᑦ 

ᐃᒪᓐᓇ ᐊᑐᕈᓐᓇᑦᑎᐊᖅᐹ ᑖᓐᓇ 

ᑎᑎᕋᐅᔭᖅᓯᒪᓂᖓᓄᑦ ᒪᓕᒃᓯᒪᑦᑎᐊᕋᓗᐊᖅᐹ? 

ᑕᕝᕙᓂ ᐸᕐᓇᐅᑎᖏᓐᓂ. ᑖᓐᓇ ᑕᕝᕙ ᑕᕝᕘᓇ 

ᐊᑑᑎᖃᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, ᑖᒻᓇ 

ᐃᓕᓐᓂᐊᕐᕕᖕᓄᑦ ᐃᓕᓐᓂᐊᕐᕕᓄᑦ ᑕᒪᐃᓐᓄᑦ 

ᐊᔾᔨᒌᒃᐸ? ᐅᕝᕙᓘᓐᓃᑦ ᐃᓚᖏᑦ 

ᐅᑭᐅᖃᕐᓂᖅᕼᐊᐅᕙᑦ? ᐅᑭᐅᖏᑦ 

ᐊᔾᔨᒌᑦᑐᒃᕼᐊᐅᕗᑦ. ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᐊᐱᖅᑯᑎᖓᓄᑦ. ᐄ, ᑕᒪᐃᓐᓂ 

ᐊᔾᔨᒌᖃᑦᑕᖅᑐᑦ ᐊᑕᐅᓯᕐᒥᒃ ᐊᕐᕌᒍᒥ 

ᓇᓪᓕᐅᒃᑯᒫᖅᓯᒪᕙᑦᑐᑦ ᐊᒻᒪ ᖃᓄᐃᓐᓇ, ᑖᓐᓇ 

ᑖᓐᓇ ᐃᓕᓐᓂᐊᕐᕕᒃ ᓴᓇᔭᐅᔪᖅ ᐱᐊᓂᒃᐸᑦ ᑕᕝᕙ 

ᐊᑕᐅᓯᖅ ᐊᕐᕌᒍ ᐱᔭᕇᖅᑕᐅᓚᐅᖅᑎᓪᓗᒍ 

(ᑐᓵᔨᑎᒍᑦ) ᐱᔭᕇᖅᑕᐅᓚᐅᖅᑎᓪᓗᒍ 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᓇᕐᓂᖅᐸᑦ, ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᖁᔭᓐᓇᒦᓪᓗ 

ᒥᓂᔅᑕ ᑭᐅᔪᓐᓇᕐᒪᑦ ᑖᑉᕼᐅᒥᖓ. ᑖᓐᓇᑦᑕᐅᖅ 

ᑐᒡᓕᐊᓂ ᐱᖓᔪᒋᔭᐅᔪᒥ ᑰᒑᕐᔫᑉ ᐃᓕᓐᓂᐊᕐᕕᐊ 

ᒫᓐᓇ ᕼᐊᓇᐅᒐᐅᔪᖅ ᓇᓗᓇᙱᒻᒪᑦ, 

ᐱᐊᓂᒡᕕᒃᕼᐊᖃᖅᖢᓂ ᐋᒡᒌᓯ 2019−ᖑᑎᓪᓗᒍ. 

ᐱᐊᓂᒃᑕᐅᑉᐸᑦ ᐅᑭᐅᓄᑦ ᖃᑉᕼᐃᓄᑦ 

ᐊᑐᖅᑐᒃᕼᐊᐅᓇᔭᖅᐸ ᐃᓕᓐᓂᐊᕐᕕᒃ? 

ᑐᑭᕼᐃᔪᒪᓪᓗᖓ ᐊᐱᖅᑯᑎᒋᕙᕋ. ᖁᔭᓐᓇᒦᒃ,  

ᐃᒃᕼᐃᕙᐅᑕᓖᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ ᐊᒻᒪᓗ ᐊᐱᖅᑯᑎᖓᓄᑦ. ᑖᓐᓇ 50 

ᐊᕐᕌᒍᓄᑦ ᐊᑐᖅᑕᐅᒍᓐᓇᕋᔭᖅᑐᖅ ᐃᓕᓐᓂᐊᕐᕕᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 
 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᖁᖓᑉᐳᖓ 

ᐅᕙᒻᓂᒃ ᐃᕼᐅᒪᒋᒐᒪ. ᖁᔭᔾᔪᑎᖃᖅᖢᖓ. ᐆᒥᙵ 

ᐊᐱᖅᑯᑎᖃᖅᐹᓪᓕᕈᒪᓪᓗᖓ, ᑖᒻᓇ ᐃᓕᓐᓂᐊᕐᕕᒃ 

ᐅᑭᐅᒥ ᐊᒥᕼᐆᓂᐊᖅᑑᒻᒪᑕ.  

 

ᒪᓕᒐᓕᐅᖅᑎᐅᖃᑎᑉᑕ ᐅᐊᑦᓯᐊ ᐅᖃᐅᕼᐃᕆᔮᑕ 

ᐃᓗᐊᓂ ᐃᒃᕼᐃᕙᐅᑕᓕᐅᔪᑉ ᐅᑦᑯᐃᕈᑎᒋᔮᓃᑦᑐᖅ 

ᒪᒃᐱᕋᖃᖅᑐᖅ ᐱᖓᕼᐅᒋᔭᐅᔪᒥ.  

ᑖᒃᑯᐊ ᑲᑎᒪᔨᒋᔭᐅᔪᑦ ᐃᕼᐅᒪᖃᕐᒪᑕ 

ᐱᒋᐊᕈᑎᖃᕈᓐᓇᖁᔨᓪᓗᑎᒃ ᑕᐃᑉᓱᒪ 

ᐃᕼᐅᒫᓗᓐᓇᖅᑐᖅ 

ᐱᓐᓂᕐᓗᒃᑕᕈᑕᐅᖃᑦᑕᐅᖃᑦᑕᖅᑐᖅ ᐊᒻᒪᓗ 

ᐱᙱᑦᑕᐃᑑᖅᑕᐅᖃᑦᑕᖅᑐᖅ ᐃᓗᐊᓂ. ᐅᓇ 

ᖃᓪᓗᓈᑑᑉᓗᒍ ᑐᑭᓯᓐᓇᔅᓯᑦᑎᐊᕐᓂᐊᕋᒪ. 
 

(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᖑᖅᑲᐅᔪᑦ 

ᐊᔭᐅᖅᑐᐃᕗᑦ ᐱᓕᕆᕝᕕᖕᒥᓂᒃ ᑖᒃᑯᐊ 

ᐃᓕᓐᓂᐊᕐᕕᓕᒫᑦ ᐱᙳᐊᕐᕕᖏᓪᓗ ᓯᓚᒥ 

ᓴᐳᒻᒥᔭᐅᖁᓪᓗᒋᑦ ᓲᕐᓗ ᓱᕋᑦᑎᓂᐅᔪᒥ 

ᐃᑭᑦᑎᖃᑦᑕᕐᓂᔪᒧᑦ. (ᑐᓵᔨᑎᒎᕈᓐᓃᖅᑐᖅ) 

ᐃᓕᓐᓂᐊᕐᕖᑦ ᑖᒃᑯᐊ ᐱᒋᐊᖅᑕᐅᓇᓱᐊᖅᖢᑎᒃ 

ᐃᑭᑎᑕᐅᔪᖃᕐᓂᖅᐸᑦ ᓇᓪᓕᐅᒃᑯᒫᖃᖅᐸ 

ᐅᕝᕙᓘᓐᓃᑦ ᓇᓪᓕᐅᒃᑯᒫᖃᕐᓂᖅ ᐊᔪᖅᐸ? 

ᑐᑭᓯᔭᐅᕙᓘᕙ, ᐊᐱᖅᑯᑎᒋᕙᕋ. ᖁᔭᓐᓇᒦᒃ, 

ᐃᒃᓯᕙᐅᑖᓖᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐅᓚᔾᔪᑏᑦ ᒪᑭᒪᐅᑎᒧᓪᓗ  

ᐊᐱᖅᑯᑕᖅᑰᕐᒪᑦ, ᐊᖏᖃᑎᒋᕕᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑕᒻᓇ 

ᐊᐱᕆᔭᐅᓇᓱᒋᓪᓗᒍ ᐃᒃᓯᕙᐅᑖᖅ. ᐅᓇ 

ᐊᑭᑐᔪᖅᑐᕈᑎ ᐃᓗᐊᓂᖃᑕᐅᓂᐊᕋᓱᒋᑉᓗᒍ 

ᐊᐱᖅᑯᑎᒋᕙᕋ ᓇᓪᓕᐅᒃᑯᒫᖅ ᐃᓕᓐᓂᐊᕐᕕᖕᒧᑦ. 

ᑕᒻᒪᕈᒪ ᐃᒃᓯᕙᐅᑕᓖᒃ ᐃᓪᓚᖅᓯᒋᐊᕐᓂᐊᖅᐸᒻᒪ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᑕᒪᒃᑯᐊ 

ᐃᓕᓐᓂᐊᕐᕖᑦ ᓴᓇᔭᐅᕙᓪᓕᐊᑎᓪᓗᒋᑦ 

ᓇᓪᓕᐅᒃᑯᒫᖃᐃᓐᓇᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑎᒋᔭᕋ ᐃᒡᓗ, ᐊᖏᔫᑉᐸᑦ ᒥᑭᔫᑉᐸᑦ ᐃᓄᒻᒥᒃ 

ᐱᔭᐅᓇᓱᐊᕐᓗᓂ ᐊᓯᕈᖅᑕᐅᖅᐸᑦ 

ᐃᑭᑎᑕᐅᑉᐸᓘᓐᓃᑦ ᓄᑖᕐᒥ 

ᓴᓇᔪᖃᕐᓂᐊᖅᑎᓪᓗᒍᑦ? ᐊᐱᖅᑯᑎᒋᔭᕋ ᑖᓐᓇ 

ᐅᑭᓯᔪᒪᑉᓗᖓ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ 

ᓇᓪᓕᐅᒃᑯᒫᓕᕆᓗᐊᖃᑦᑕᖏᓐᓇᑦᑕ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᑭᐅᑦᓯᐊᕈᓐᓇᖏᓗᐊᖅᐸᕋᖃᐃ ᑭᓯᐊᓂ 

ᑐᑭᓯᐅᒪᔭᒃᑯᑦ ᐃᒃᑯᐊ ᐃᓕᓐᓂᐊᕐᕖᑦ ᓇᒻᒥᓂᖅ 

ᓇᓪᓕᐅᒃᑯᒫᖃᕆᐊᖃᖅᑐᑦ ᒐᕙᒪᒃᑯᑎᒍᑦ ᓇᒻᒥᓂᖅ 

ᓇᓪᓕᐅᒃᑯᒫᖑᒋᐊᖃᖅᑐᒍᑦ (ᑐᓵᔨᑎᒎᓕᖅᑐᖅ) 

ᓇᒻᒥᓂᖃᐅᑎᑕᖃᖏᑦᑐᖅ ᑕᖅᑳᓂ ᐃᓕᓴᕕᒻᒥ 

ᓇᒻᒥᓂᖅ ᓇᓪᓕᐅᒃᑯᒫᖅᑖᑎᑦᑎᒐᕙᖅᑐᓂᒃ. 

ᐱᔾᔪᑎᒋᓪᓗᒍ ᐊᒥᓱᐊᓗᐃᑦ ᐃᑭᑎᑕᐅᓯᒪᓕᕐᖓᑕ 

ᐱᔮᖅᑯᒻᒥ ᓄᓇᕗᒻᒥ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᙳᖅ, 

ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ ᐱᔾᔪᑎᓕᒻᒥᒃ 

ᐊᐱᕆᕋᑖᕋᕕᑦ ᐊᑭᑐᔪᖅᑐᕈᑎᔅᓴᖔᓂᒃ 

ᐊᐱᖅᓱᕈᓐᓇᖅᑭᑦ? ᒥᔅᑕ ᕿᙳᖅ. 

 

ᕿᙳᖅ: ᑖᓐᓇ ᖃᑯᒍᖅ ᑐᑭᓯᑦᑎᐊᕈᒫᑦᑕᕆᕙᕋ.  

 

ᐊᓯᐊᓅᙵᐅᓗᖓᓗ. ᒥᓂᔅᑕ ᐅᑭᐅᖅ ᐃᓛᓐᓂ 

ᑕᕝᕙᓂ ᑎᑎᖅᑲᖅᑖᖅᓯᒪᓕᕐᒥᒻᒪᑦ ᑕᐃᑲᓂ 

ᑭᒡᒐᖅᑐᖅᑕᒪ ᐊᐃᑉᐹᓂ ᐃᓕᓐᓂᐊᖅᑐᓕᕆᔨᒃᑯᑦ  

ᐃᒃᓯᕙᐅᑕᖓᓃᖔᖅᑐᒥᒃ, ᐃᓕᓐᓂᐊᕐᕕᐅᑉ ᒥᒃᓵᓄᑦ 

ᓄᑖᙳᖅᑎᑕᐅᒧᓪᓘᓐᓃᑦ ᐅᕝᕙᓘᓐᓃᑦ ᓄᑖᕐᒥ 

ᐃᓕᓐᓂᐊᕐᕕᒃᑖᕈᑎᒃᓴᒧᑦ ᑐᑭᓯᓐᓇᕐᓂᕈᒪᑦ 

ᐃᒃᓯᕙᐅᑕᓖ, ᑐᑭᓯᔪᒪᑉᓗᖓ ᐊᐱᖅᑯᑎᒋᕙᖃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᖃᐃ ᐅᖃᐅᓯᕆᖅᑰᕐᒪᒍ 

ᑕᓗᕐᔪᐊᓂ ᓇᑦᑎᓕᐅᑉ ᐃᓕᓐᓂᐊᕐᕕᐊ, ᑖᓐᓇ 

ᓯᕗᓂᐊᒍᑦ ᐸᕐᓇᓐᓂᕐᒦᒃᑯᓂ 

ᑲᔪᓯᕙᓪᓕᐊᒍᑎᒋᒐᓱᐊᖅᑕᕗᑦ. ᒫᓐᓇᐅᔪᖅ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ 

ᑲᑎᒪᖃᑎᖃᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᑕᐃᑲᓂ ᑕᓗᕐᔪᐊᓂ ᓅᕙᐃᕝᕙ 27−ᖑᑎᓪᓗᒍ 

ᐊᒻᒪᑦᑕᐅᖅ ᑭᖑᓂᐊᒍᑦ ᑕᕝᕙᓂ ᐊᐃᑉᐳᓘ 3, 

2018. ᑭᖑᓪᓕᖅᐹᒥᖃᐃᑦ ᑖᓐᓇ ᔫᓂ 

14−ᖑᑎᓪᓗᒍ ᓯᕗᒧᐊᑉᐸᓕᐊᒍᑎᒋᕙᓪᓕᐊᔭᖏᓐᓂᒃ 

ᐅᖃᐅᓯᖃᖅᐸᓪᓕᐊᓪᓗᑎᒃ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᖁᔭᓐᓇᒦᓪᓗ 

ᒥᓂᔅᑕ ᑭᐅᔪᓐᓇᒻᒪᑦ ᑕᕼᐊᒻᒪᓐᓇ ᖃᓄᖅ 

ᐱᕙᓪᓕᐊᓂᖓ ᑐᕼᐊᕈᒪᓐᓇᖃᑦᑕᕐᒪᑦ 

ᑭᕝᒐᖅᑐᖅᑕᐅᑉ ᒥᒃᕼᐊᓄᑦ. 

ᐊᕼᐃᐊᓅᙵᐅᓗᖓᑉᑕᐅᖅ.  

 

ᐅᓇ ᑭᖑᓪᓖᑐᕆᓕᕐᓗᒍ ᐊᐱᖅᑯᑎᒋᔪᒪᓪᓗᒍ. 

ᑕᐃᒃᑯᐊ ᓄᓇᓖᑦ ᓄᑕᖅᑲᓄᑦ ᐊᕝᔭᖅᑑᑎᓂᒃ 

ᐊᒃᕼᐊᓘᑎᑕᖅᐸᓪᓕᐊᒻᒪᑕ 

ᓄᓇᒃᑰᕈᑎᑖᖅᐸᓪᓕᐊᒻᒪᑕ. ᑕᐃᑲᓂᑉᑕᐅᖅ 

ᓄᓇᑉᑎᒻᓂ ᐊᒃᕼᐊᓘᑎᖃᕋᑉᑕ ᓄᑕᖅᑲᓄᑦ 

ᐊᕝᔭᖅᑑᑕᐅᔪᒃᕼᐊᓂᒃ ᑭᕼᐃᐊᓂᓪᓕ ᕼᐊᒻᓚᒃᑯᑦ  

ᑐᖅᑯᕐᕕᐊᓂ ᑐᖅᑰᒪᖃᑦᑕᕐᒪᑦ ᐅᑭᐅᖑᕌᖓᑦ 

ᐆᓇᓕᕌᖓᑦ. ᖃᓄᕐᓕ ᑖᒻᓇ ᖃᑯᒍᓕᕿᐊᖅ 

ᑕᐅᑐᓐᓇᖅᑐᖃᓕᕈᖅᐸ? ᑖᑉᓱᒪ 

ᐃᓕᓐᓂᐊᕐᕕᐅᓂᐊᖅᑐᖅ ᖃᓂᖓᓂ ᑐᖅᑯᕐᕕᒃᕼᐊᒥᒃ 

ᑖᒃᓱᒧᖓ ᓄᑕᖅᑲᓄᑦ ᐊᕝᔭᖅᑑᑎᒧᑦ ᓄᓇᒃᑰᕈᑎᒧᑦ, 

ᑐᖅᑯᕐᕕᒃᕼᐋᓂ. ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᓕᑎᒍᑦ): ᒥᓂᔅᑕᐅᑉ 

ᑭᐅᒌᖅᐸᓪᓚᐃᖅᑲᐅᔭᖓᐅᓇ ᒪᓕᒐᓕᐅᖅᑏ. ᑭᓯᐊᓂ 

ᒥᓂᔅᑕ ᔪᐊᓇᓯ ᑭᐅᒍᒪᑉᐸᒍ ᑭᐅᔪᓐᓇᖅᑕᖓ. 

ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᑖᒃᑯᐊ ᒫᓐᓇᐅᔪᖅ 

ᐊᑭᑐᔪᖅᑐᕈᑎᑦᑎᓐᓂ ᑮᓇᐅᔭᕐᓂᒃ 

ᓴᓂᕐᕙᐃᖃᑦᑕᖏᑦᑐᒍᑦ ᑕᐃᒪᐃᑦᑐᓄᑦ 

ᐊᐱᖅᑯᑎᒋᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ: 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒪᒥᐊᓇᖅ 

ᑐᕼᐊᑦᑎᐊᖏᓐᓇᑉᑯ ᐅᖃᓪᓚᐅᑕᐅᑎᑉᓗᒍ. ᑖᓐᓇ 

ᑭᖑᓪᓖᑐᕆᓂᐊᕋᑉᑯ. ᖁᔭᓐᓇᒦᒃ ᑭᐅᔪᓇᕐᒪᑦ ᒥᓂᔅᑕ. 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᖅ. ᑭᖑᓪᓕᐅᓕᕐᒥᔪᖅ ᒥᔅ 

ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᔭᕋ ᐅᖃᑦᑎᐊᑲᓐᓂᕈᒪᒐᒃᑯ ᐅᖃᖅᑲᐅᒐᒪ 

ᐊᖏᔪᖅᑳᕆᔭᐅᔪᑦ ᐃᓱᒫᓗᖃᑦᑕᕐᓂᕋᖅᑐᒋᑦ 

ᐃᓕᓴᕕᒻᒧᑦ ᐱᓱᒐᓱᑦᑎᓪᓗᒋᑦ. ᓇᓄᕐᓂᒃ 

ᐅᖃᖅᑲᐅᒐᒪ.  

 

>>ᐃᒡᓚᖅᑐᑦ 

 

ᐊᒃᖤᖔᓂᒃ ᐅᖃᕆᐊᖃᖅᑲᐅᒐᓗᐊᖅᑐᖓ, 

ᐅᖃᓕᖅᑭᓐᓂᐊᕋᓗᐊᖅᑐᖓᐃᓛᒃ ᐅᖃᖅᑲᐅᔭᓐᓂᒃ.  

 

>>ᐃᒡᓚᖅᑐᑦ 

 

ᑕᐃᒪᐃᓛᒃ ᐊᑐᖅᑕᐅᑎᒋᓂᖓ ᐃᓕᓴᕖᑦ 

ᒪᓕᑦᑕᓪᓚᕆᐊᓘᕙᒻᒪᑦ ᐊᓯᓂᑦᑕᐅᓂᐊᓕᕋᐃᒻᒪᑕ 

ᐊᒻᒪᓗ ᖁᕐᓗᖅᑑᑉ ᐃᓕᓴᕕᖓ ᐃᓱᐊᓃᑦᓯᒪᓕᕐᖓᑦ  

ᐊᕐᕌᒍᓂᒃ ᖃᑦᑎᑲᓪᓚᓐᓂᒃ. ᖃᖓ ᑕᐃᒪ 

ᖃᐅᔨᓴᖅᑕᐅᓛᖅᑲ ᐸᕐᓇᑕᐅᓚᐅᖏᓐᓂᖓᓂᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ): ᐅᖃᕈᓐᓇᙱᑦᑐᖓ 

ᒫᓐᓇ ᖃᖓ ᓯᕗᓂᐊᒍᑦ ᐸᕐᓇᑕᐅᕕᒻᒦᓛᕐᒪᖔᖅ. 

ᖁᕐᓗᖅᑑᑉ ᐃᓕᓴᕕᐅᑉ ᐊᑐᖅᑕᐅᑎᒋᓂᖓ 

ᖁᑦᑎᓂᖅᐹᓂᒃ ᐃᓕᓴᔪᑦ 109 ᐳᓴᒦᖅᑐᖅ 

ᖁᑦᑎᓂᖅᐹᖑᕙᓪᓚᐃᔪᖅ ᓄᓇᕘᓕᒫᒥ 109 ᐳᓴᓐᑎ. 

ᑕᐃᒪᐃᒃᑲᓗᐊᖅᑎᓪᓗᒍ ᔨᒥ ᕼᐃᑯ ᐃᓕᕼᐊᕐᕕᖓ 

70 ᐳᓴᓐᑎᒦᒻᒪᒡᒎᖅ ᐊᑐᖅᑕᐅᑎᒋᓂᖓ. 

ᑕᕝᕙᓂᖃᐃᑦ ᖁᑦᑎᓂᖅᓴᒥ ᐃᓕᓴᕕᒻᒦᑦᑐᐃᑦ 

ᐊᐅᓪᓛᖅᑎᑕᐅᒍᓐᓇᖅᑲᑦ ᑕᑲᓄᖓ ᑕᑕᙱᓂᖅᓴᒧᑦ 

ᐃᓕᓴᕕᒻᒧᑦ ᐊᐃᑉᐹᓄᑦ ᑖᓐᓇ 

ᐃᓱᒪᒋᔭᐅᖃᓯᐅᔾᔭᐅᒍᓐᓇᖅᑐᖅ. 

ᑕᐃᒪᐃᓕᐅᖅᑎᑦᑎᒐᓱᐊᓲᖑᒻᒥᒐᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐱᓕᕆᖃᑎᖃᖅᑐᑕ ᐊᒻᒪᓗ ᕿᓂᖃᑎᒋᓪᓗᑎᒍ 

ᐱᐅᓂᖅᐹᒥᒃ ᐋᖅᑭᒍᑎᔅᓴᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᒪ ᒥᑭᔫᑕᐅᓂᖅᐹᑦ ᐃᓕᓴᕕᖓ. 

ᐃᓕᓐᓂᐊᕆᐊᖃᑦᑕᔪᒐᒪ ᒥᑭᔫᑕᐅᓂᖅᐹᓂ 

ᖁᕙᓯᓐᓂᖓ 6−ᖑᖃᑦᑕᓚᐅᖅᓯᒪᔪᖅ. ᖃᐅᔨᒪᒐᒪ 

ᖁᕙᓯᓐᓂᓕᒃ 6−ᒥᒃ ᐊᐅᓪᓛᖅᑎᑕᐅᓯᒪᔪᑦ 

ᖁᑦᑎᓂᖅᓴᒧᑦ ᐃᓕᓴᕕᒻᒧᑦ. ᖃᓄᖅ ᑕᒪᓐᓇ 

ᑐᑭᓯᒍᓐᓇᖅᑲᕋ ᖃᓄᑎᒋ ᐊᑐᖅᑕᐅᑎᒋᓂᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑕᐅᑎᒋᓂᖓ 

ᓈᓴᖅᑕᐅᖃᑦᑕᓲᑦ ᐊᒡᒍᖅᑕᐅᑕᖅᑯᑦ 

ᐃᓕᓐᓂᐊᑎᑦᑎᕕᔅᓴᐅᔪᓄᑦ ᐃᓪᓗᕈᓯᕐᓄᑦ 

ᐃᓪᓗᖓᓂᒃ. ᑕᐃᒫᒃ ᐳᓴᓐᑎᖏᑎᒍᑦ 

ᖃᐅᔨᒍᓐᓇᐸᑦᑐᒍᑦ ᖃᑦᑎ ᐳᓴᑦ. ᔮᓐ ᐊᕐᓛᓗᒃᔪᐊᖅ  

ᖁᑦᑎᓂᖅᓴᒥᒃ ᐃᓕᓴᕕᒃ, ᐃᓕᓐᓂᐊᑎᑦᑎᕕᔅᓴᖓ 

422 ᐃᓕᓐᓂᐊᑎᐅᓪᓗᑎᒃ,  264 ᐅᐸᖃᑦᑕᖅᑐᑎᒃ, 

63 ᐳᓴᖏᑦ ᐃᓕᓐᓂᐊᑎᑦᑎᕕᔅᓴᓕᒫᖅ ᑕᐃᒪᓐᓇᑎᒋ 

ᐊᑐᖅᑕᐅᓪᓗᓂ. ᖁᓪᓗᖅᑑᒥᓕ ᒫᓐᓇ ᖁᑦᑎᓂᖅᓴᒥᒃ 

ᐃᓕᓴᕕᒃ 203-ᓂᒃ ᐃᓄᖃᕈᓐᓇᖅᑐᖅ ᑭᓯᐊᓂ 

ᐃᓄᖃᖅᑐᓂ 222−ᓂᑦ. ᑕᐃᒫᓪᓕ 

ᐊᑐᖅᑕᐅᔪᓐᓇᕐᓂᖓ ᐅᖓᑖᓅᖅᓯᒪᒻᒪᕆᑉᐳᖅ, 

ᐊᐃᑉᐹᓕ ᐃᓕᓴᕕᐅᑉ  

ᐊᑐᖅᑕᐅᖏᓐᓂᖅᓴᕕᔾᔪᐊᕌᓘᒐᓗᐊᖅ. 

ᑐᑭᓯᓇᖅᓯᕙᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): 

ᐊᐱᕆᒃᑲᓐᓂᑦᑎᐊᒻᒪᕆᓕᕐᓚᖔ? ᖃᐅᔨᒪᕖᑦ ᐅᓪᓗᒥ 

ᐋᖅᑭᑦᑎᕆᓯᒪᕕᓰ ᖃᖓ ᖁᑦᑎᓂᖅᓴᒥᒃ ᐃᓕᓴᕕᒃ 

ᐸᕐᓇᑕᐅᓐᓂᕐᒨᓛᕐᒪᖔ? ᓱᑯᑦᑎᐊᓃᓕᖅᑭᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ 

ᐊᑭᑐᔪᓄᑦ ᐊᐅᓚᑦᑎᔨ ᑭᐅᖁᔭᕋᓗᐊ ᑖᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᓐᕋᐃᑦ. 

 

ᑯᐊᓐᕋᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᒐᕕᑦ. 

ᒫᓐᓇᐃᓛᒃ ᑐᑭᓯᑲᐃᓐᓇᕈᑦᑎᒍ 

ᖃᐅᔨᓴᖅᑕᐅᖅᑳᕆᐊᖃᓲᖑᒻᒪᑕ 

ᐸᕐᓇᑦᑕᐅᓚᐅᖅᑎᓐᓇᒍᑦ 6-ᓄᑦ ᐃᓕᓴᕕᓐᓄᑦ 

ᐊᖏᓪᓕᒋᐊᖅᑕᐅᓂᐊᖅᑐᓄᑦ ᓯᕗᓂᑦᑎᓐᓂ 

ᐅᕝᕙᓘᓐᓃᑦ ᓄᑖᒥᒃ ᐃᓕᓴᕕᒻᒥᒃ ᓴᓇᔪᖃᕐᓂᐊᖅᑲᑦ. 

ᕿᒥᕐᕈᔪᖃᓲᑦ ᐃᓛᒃᑯᑦ ᐱᓕᕆᓐᓃᖔᖅᑐᓄᑦ. 

 

ᑭᓯᐊᓂ ᐱᔪᒪᔭᓕᒫᕗᑦ ᐱᒍᓐᓇᒐᖏᒻᒥᒐᑦᑎ 

ᐃᓚᐃᓐᓇᑯᓗᖏᑦ ᐊᖏᖅᑕᐅᓲᖑᒻᒪᑕ ᑖᒃᑯᐊ 

ᒐᕙᒪᒃᑯᑦ ᐱᓕᕆᕕᓕᒫᕌᐃᑦ ᑲᑐᔾᔨᓪᓗᑎᒃ 

ᐊᑕᐅᑦᑎᒃᑯᐊᓗᒃ ᑲᑎᖅᓱᐃᓲᖑᒻᒪᑕ  

ᐃᓚᐃᓐᓇᖏᓪᓗ ᐊᖏᖅᑕᐅᓲᖑᓪᓗᑎᒃ ᓄᓇᓕᓐᓂ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᐊᑕᐅᓯᑐᐊᕐᒥᒃ 

ᐊᐱᖅᑯᑎᔅᓴᖃᖅᑐᖓ. (ᑐᓵᔨᑎᒎᕈᓐᓃᖅᑐᖅ) 

ᑕᒪᒃᑯᐊ ᓱᕈᓯᖅᑕᐅᑏᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᔪᒪᒑᖓᑕ ᓇᒧᑦ ᐆᒃᑐᓲᖑᕙᑦ ᐱᓕᕆᕝᕕᔅᓯᕐᓅᑦ? 

ᑖᒃᑯᐊ ᑐᓵᔪᑦ ᑐᑭᓯᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ.  ᖁᔭᓐᓇᒦᓪᓗ ᐊᐱᖅᓱᕐᒪᑦ, ᑖᒃᑯᐊ 

ᐃᓕᓐᓂᐊᖅᑐᓕᕆᔨᕋᓛᑦ ᐃᒃᓯᕙᐅᑕᖓ ᑎᑎᕋᕐᓗᖓ 

ᐊᓪᓚᕝᕕᓐᓅᕙᖓ ᑕᐃᒪᓐᓇ ᐊᑲᐅᒐᔭᖅᑐᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᐆᒃᑐᖅᑐᖃᕐᓂᖅᐸᑦ ᑖᒃᑯᐊ ᓱᕈᓯᖅᑕᐅᑏᑦ 

ᐃᓂᖃᑦᑎᐊᕐᓂᖏᑉᐸ ᐊᖏᖅᑕᐅᔪᕕᓂᐅᓪᓗᑎᒡᓗ 

ᐃᓂᒃᓴᖓᓂᒃ ᕿᓂᓲᖑᒋᕙᑦ ᐃᓕᓐᓂᐊᖅᑐᓕᔨᒃᑯᓪᓗ 

ᐱᓕᕆᕝᕕᖓ? ᖁᔭᓐᓇᒦᒃ, ᑖᓐᓇ ᑭᖑᓪᓕᖅᐹᕈᑎᒐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᑕᓐᓇ ᐃᓱᒪᒋᔭᐅᒐᓱᐊᖃᑦᑕᕐᒥᔪᖅ 

ᐃᓂᖃᑦᑎᐊᕋᓗᐊᕐᒪᖔᑦ ᐃᓂᖃᕐᓂᖅᐸᓪᓗ ᐃᒻᒪᖄ 

ᐃᓕᓐᓂᐊᖅᑐᓕᕆᔩᑦ ᐊᖏᖃᑎᖃᕐᓗᑎᒃ 

ᑕᐃᒃᑯᓇᖓᑦ ᐃᓂᒃᓴᕆᒐᔭᖅᑕᖓᓂᒃ. ᑖᒃᑯᐊ 

ᑐᒃᓯᕋᖅᑐᖃᑐᐊᕌᖓᑦ ᐃᓱᒪᒋᔭᐅᒐᓱᐊᖃᑦᑕᕐᒥᔪ 

ᑕᒪᒃᑯᐊ. ᖁᔭᓐᓇᒦᒃ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᓃᑦᑐᒍᑦ 

ᑮᓇᐅᔭᓕᕆᔨᖏᓐᓂᑦ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᙱᑦᑐᒥᒃ ᓱᓕ ᐊᐱᖅᑯᔅᓴᖃᕋᒪ. ᒪᑯᐊᓕ 

ᒥᑭᔫᑕᐅᓂᖅᐹᒻᒪᕇᑦ ᒪᐃᕆᕕᒻᒥ ᐃᓕᓴᔪᑦ. 

 

ᐸᐃᕆᕖᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐱᒋᔭᐅᕙᙱᒻᒪᑕ, ᑎᑎᖅᑐᐃᓯᒪᒋᕕᓰ ᓄᓇᓕᓐᓂ  

ᐸᐃᕆᕕᓐᓂ, ᐸᐃᕆᕕᖃᐅᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒫᓐᓇᓕ 16-ᖑᔪᐃᑦ 52 ᓚᐃᓴᓖᑦ, 52 

ᓚᐃᓴᓕᐅᒐᓗᐊᑦ 60 ᐊᐅᓚᔪᐃᑦ ᓯᓚᑖᓂ ᐃᓕᓴᕖᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. 

ᓇᓗᓇᐃᕆᐊᒃᑲᓂᐊᕐᔪᒍᓐᓇᖅᑭᐅᒃ 16 ᓯᓚᑖᓃᑦᑐᑦ 

ᐃᓕᓴᕖᑦ, ᖃᑦᑎᑦ ᐃᓕᓴᕖᑦ ᐃᓗᐊᓃᑉᐸᑦ, ᖃᑦᑎᑦ 

ᐃᓕᓴᕖᑦ ᓯᓚᑖᓃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᖅᑯᑎᖓᓄᑦ. 6, 52−ᖑᓪᓗᑎᒃ ᑲᑎᓪᓗᒋᑦ 

ᓚᐃᓴᓖᑦ ᐸᐃᕆᕖᑦ. ᖁᓖᑦ ᐱᖓᓲᔪᖅᑐᓪᓗ 

ᐃᓕᓴᕕᐅᑉ ᐃᓗᐊᓃᑦᑐᑦ, ᒐᕙᒪᒃᑯᑦ 

ᐃᓕᓴᕕᖁᑎᖏᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᖅᓯᒪᖃᑦᑕᖅᑭᓰ ᖃᑦᑎᓄᑦ ᓱᕈᓯᓛᓄᑦ 

ᐃᓂᔅᓴᓂᒃ ᐊᑐᐃᓐᓇᖅᑕᖃᓲᖑᒻᒪᖔᖅ 

ᓄᓇᕗᓕᒫᒥᑦ ᐱᖃᓯᐅᑎᓗᒋᑦ ᐃᓕᓴᕕᒻᒦᑦᑐᑦ 

ᐸᐃᕆᕖᑦ ᐊᒻᒪᓗ ᐃᓕᓴᕕᒻᒦᖏᑦᑐᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ 

ᓈᓴᖅᐸᓪᓕᐊᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐃᑭᑦᑎᐊᕆᓵᕋᒃᑯ.  

 

ᑖᒃᑯᐊᖃᐃ ᑎᑎᕋᖅᓯᒪᓕᖅᑎᓪᓗᒋᑦ ᐊᔾᔨᖏᓐᓂᑦ 

ᐱᑎᑕᐅᔪᓐᓇᖅᐱᑖ ᓄᓇᓕᑦᑎᒍᑦ ᐊᒡᒍᖅᑐᖅᓯᒪᓗᒋᑦ 

ᖃᑦᑎᓂᓪᓗ ᐃᓂᔅᓴᖃᕐᒪᖔᖅ ᓇᓗᓇᐃᔭᖅᓯᒪᔪᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓵᓐᓃᙱᑦᑑᒐᓗᐊᖅ, ᐄ 

ᐊᔾᔨᖏᓐᓂᑦ ᑐᓂᐅᖅᑲᐃᔪᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᖏᓐᓂᑦ ᑐᓂᓯᔪᓐᓇᕐᓂᐊᖅᐲᑦ, 

ᑐᓂᓯᓂᐊᖅᐱᓪᓘᓐᓃᑦ? ᑐᓂᓯᓂᐊᖅᑐᕉᖅ.  

 

ᑕᒪᒃᑯᓂᖓ ᓈᓴᐅᑎᖏᓐᓂᑦ ᑕᑯᔪᒪᓇᔭᖅᑐᖓ 

ᐸᐃᕆᕖᑦ ᐱᔾᔪᑎᒋᓪᓗᒋᑦ. ᖃᐅᔨᒪᔭᕋ ᐊᕐᕕᐊᓂ  

ᑕᒫᓂ 30, 40 ᐅᑕᖅᑭᒻᒪᑕ ᐸᐃᕆᕕᒻᒨᕈᒪᔪᑦ, 

ᐸᐃᕆᕕᖃᙱᓐᓇᑦᑕ ᐃᓕᓐᓂᐊᕐᕕᑦᑎᓐᓂᑦ.  

 

ᐊᒻᒪᓗ ᐅᓇ ᐊᐱᖅᑯᑎᒋᔪᒪᔭᕋ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖅᑲᐅᔭᖓ 

ᓂᕆᑎᑦᑎᖃᑦᑕᕐᓂᖅ ᐃᓕᓐᓂᐊᕐᕕᓐᓂ. 

ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ ᐱᒋᓪᓗᑎᒃᑯᑦ ᐊᒻᒪᓗ 

ᐅᓪᓛᕈᒥᑕᖅᑎᑦᑎᖃᑦᑕᕈᓐᓇᖅᖢᑕ.  

ᐸᐃᑉᐹᖅᑎᒎᖅᓯᒪᔪᓂᑦ ᐱᓯᒪᕕᓰ  

ᐅᓪᓗᕈᒥᑕᖃᑦᑕᕈᓐᓇᕐᓂᐊᕐᒪᑕ ᓄᓇᕗᒻᒥ 

ᐃᓕᓐᓂᐊᕐᕕᓕᒫᑦ, ᐃᒻᒪᖃ ᑕᒪᓐᓇᖃᐃ 

ᐃᓱᒪᒋᔭᐅᖃᓯᐅᔾᔭᐅᓯᒪᕙ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᔾᔪᑏᑦ 

ᒪᑭᒪᐅᑎᖏᓪᓗ, ᑐᕌᖓᖅᑰᕐᒪᑦ ᑖᓐᓇ ᐊᐱᖅᑯᑖ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ, 

ᐊᐱᕆᑦᑎᐊᒃᑲᓐᓂᕈᒪᕖᑦ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᑭᑐᔪᖅᑐᕈᑏᑦ ᑕᒪᒃᑯᐊᓗ ᓱᓇᒃᑯᑖᑦ 

ᓂᕿᓕᐅᕈᑎᒋᔭᐅᔪᓐᓇᖅᑐᑦ ᐃᓕᓐᓂᐊᕐᕕᓐᓂᑦ 

ᖃᔅᓯᑐᕋᔭᓐᖑᐊᕐᒪᖔᖅ ᐃᓱᒪᔅᓴᖅᓯᐅᕈᑎᖃᖅᐱᓰ 

ᐅᓪᓗᕈᒥᑕᖅᑎᑦᑎᖃᑦᑕᕈᓐᓇᕐᓂᐊᕐᒪᑕ 

ᐃᓕᓐᓂᐊᕐᕕᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓄᐊᓐᕙᐃᑦᒧᖅᑲᐃ  

ᑖᓐᓇ ᑭᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᔅᑕ 

ᑯᐊᓐᕙᐃᑦ.  

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᕐᕕᓕᒫᑦ ᓴᓇᔭᐅᓯᒪᔪᑦ ᑕᐃᒪᐃᑦᑐᓂᒃ 

ᐃᓪᓕᕆᕕᐅᔪᓐᓇᖅᑐᑎᒃ,  ᒪᑯᐊᓗ ᐃᓄᒋᐊᓄᑦ 

ᓂᕿᓕᐅᕈᑎᔅᓴᓂᒃ ᐃᓚᓂᒃ ᑕᒪᒃᑯᓂᖓ  

ᐃᓕᓯᕕᐅᔪᓐᓇᖅᑐᑎᒃ.  

 

ᒪᒥᐊᓇᖅᑑᒐᓗᐊᖅ ᑮᓇᐅᔭᓂᒃ 

ᓴᓂᕐᕙᐃᓯᒪᓐᖏᑦᑐᓄᑦ ᐅᓪᓗᕈᑎᑕᕈᑎᒃᓴᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᐊᓐᕙᐃᑦ. ᒥᔅᑕ 

ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ, ᒥᔅᑕ ᑯᐊᓐᕙᐃᑦ. ᐄ, ᒪᒥᐊᓇᖅᑐᖅ, 

ᒪᒥᐊᓇᖅᑐᕐᔪᐊᒻᒪᕆᐊᓗᒃ ᑰᒑᕐᔫᑉ 

ᐃᓕᓐᓂᐊᕐᕕᑦᑖᓵᖓ ᑕᐃᓐᓇ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ ᐃᒡᓗᓯᐅᓂᕋᖅᑲᐅᔭᐃᑦ 

ᐃᒐᕕᖃᖅᑐᓂᓗ ᑕᐃᒪᓐᓇᐅᒻᒪᒎᖅ. ᑕᐃᒪᖃᐃ 

ᐅᓄᖅᑐᓂᒃ ᓂᕆᕕᐅᒍᓐᓇᖅᐹ ᐅᕝᕙᓘᓐᓃᑦ 

ᐅᓄᖅᑐᓄᑦ ᓂᕿᓕᐅᕈᔾᔨᔪᓐᓇᖅᐸᑦ ᖃᐅᑕᒫᖅ? 

ᐃᓕᓴᖅᑏᑦ ᐃᓄᕐᓂᖏᑦ ᑕᑯᓐᓇᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. CTS ᓂᕿᓕᐅᕐᕕᒃ 

ᑕᐃᒃᑯᐊ ᐃᒡᓗᕈᓰᑦ ᐃᓕᓐᓂᐊᖅᑎᓄᑦ 

ᐃᓕᓴᐃᕕᐅᔪᑦ. ᒪᑯᓄᖓ ᐅᓄᖅᑐᐊᓗᖕᓄᑦ 

ᓂᕿᓕᐅᕈᔾᔨᔪᓐᓇᖅᖢᑎᒃ ᓲᕐᓗ ᑭᙵᕐᓂ 

ᐱᐅᔪᓪᓛᓗᖕᒥᒃ ᑕᐃᒪᐃᑦᑐᓕᒃ 

ᓱᓇᒃᑯᑖᖃᐅᑦᑎᐊᖅᖢᓂ, ᓂᕐᕆᓯᓂᒡᓗ 

ᐅᐊᓴᕐᕕᖃᖅᖢᓂ, ᐃᒐᕐᔪᐊᖃᖅᖢᓂ ᐊᖏᔫᑎᓂᒃ  

ᓂᕿᓕᐅᕐᕕᐅᔪᓐᓇᖅᑐᒥᒃ, ᐱᐅᔪᐊᓗᒃ 

ᓂᕿᓕᐅᕐᕕᑦᑎᐊᕚᓗᒃ. ᐊᒻᒪᓗ 

ᓂᕿᓕᐅᕆᐅᖅᓴᕐᕕᐅᓪᓗ ᒫᓐᓇ ᑕᐃᒪᐃᓕᐅᖅᑐᑦ 

ᑭᙵᕐᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᐊᑭᑐᔪᖅᑐᕈᑎᒃᓴᓄᑦ ᑐᕌᖓᔪᓂᑦ ᐊᐱᖅᓱᕐᓗᖓ, 

ᒥᓂᔅᑕᖃᐃ ᐃᖅᑲᓇᐃᔭᖃᑎᖃᕈᓐᓇᖅᐸ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᒡᓗ 

ᑕᒪᓐᓇ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ, 

ᖃᓄᐃᒃᑐᓂᒃ ᐊᑐᔪᖅᑐᕈᑎᓂᒃ ᐱᔭᕆᐊᖃᕐᓂᐊᖅᐸᑦ 

ᓄᓇᕗᒻᒥ ᐃᓕᓐᓂᐊᕐᕖᑦ ᒪᑭᑕᓕᕇᖅᑐᑦ 

ᓂᕿᓕᐅᕐᕕᓕᐅᖅᑕᐅᔪᓐᓇᕐᓂᐊᕐᒪᑕ ᓲᕐᓗ 

ᐅᓪᓗᕐᒥᑕᖅᑎᑦᑎᔪᓐᓇᖅᓯᓗᑎᒃ. ᐃᒻᒪᖄ ᑖᒃᑯᓂᖓ 

ᐱᓕᕆᕝᕕᓐᓂ ᐃᖅᑲᓇᐃᔭᖃᑎᖃᕈᓐᓂ 

ᖃᓄᖅᑑᕈᑎᒋᔭᐅᕙᓪᓕᐊᒍᓐᓇᖅᓯᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᒻᒪᓗ ᖁᔭᓐᓇᒦᒃ 

ᑕᒪᓐᓇ ᐊᐱᖅᑯᑎᒋᔭᖕᓂ, 

ᑕᐃᒪᐃᓕᐅᕈᓐᓇᑦᑎᐊᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᒃᐳᖓᓗ ᑲᑎᒪᖃᑎᒋᖃᑦᑕᓚᐅᕐᓗᓯᖃᐃ 

ᑭᓱᒥᒃ ᓴᖅᑭᑦᑐᖃᓛᕐᒪᖔᖅ. 

 

ᒪᑐᔾᔪᑎᒋᓕᕐᓗᒍ, ᒪᑯᐊ ᓂᕿᓕᕆᓂᖅ 

ᐃᓕᓐᓂᐊᕐᕕᐅᑉ ᐃᓗᐊᓂ ᐊᒃᓱᐊᓗᒃ ᐱᕐᔪᐊᖑᔪᖅ 

ᐱᐅᓯᕙᓪᓕᐊᑐᐃᓐᓇᖅᖢᓂᓗ ᒥᐊᓕᒐᐃᑦ 

ᓄᓇᖏᓐᓂ ᓄᓇᕐᔪᐊᕐᒥᓗ. ᐊᒻᒪᓗ  

ᐅᐸᒐᐅᔪᓐᓂᖅᓴᐅᓕᕈᓐᓇᖅᑐᖃᐃ ᐃᒻᒪᖄ, 

ᓂᕿᑭᒃᓴᖅᑐᑯᓘᒐᑦᑕ. 

 

ᑕᒫᓂ ᓂᕿᓕᐅᕐᕕᒃᑕᖃᓕᖅᐸᖅᑲᐃ 

ᐅᐸᒍᑎᓂᖅᓴᐅᖃᑦᑕᕐᓂᐊᖅᐳᑦ ᐊᒻᒪᓗ 

ᐃᖅᑲᓇᐃᔮᓂᒃ ᓄᐃᑦᑎᓇᔭᕐᒥᔪᖅ, 

ᓂᕿᓕᐅᖃᑦᑕᕐᓂᐊᖅᑐᓂᒃ ᓱᕈᓰᑦ  

ᓂᕆᓂᐊᖅᑕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

>>ᐸᑦᑕᑐᖅᑐᑦ 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇ. ᒪᕐᕉᒃ ᓱᓕ 

ᐃᓚᒃᑲᓐᓂᔾᔮᕈᓐᓃᖅᑕᒃᑲ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

ᒪᕐᕉᓗᐊᓂᒃ ᐊᐱᖅᑯᑎᖃᓗᐊᕐᓂᐊᖅᑐᖓ. 

ᑕᐃᒪᐃᓛᒃ ᖃᐅᔨᒪᒐᑦᑕ ᐃᓕᓐᓂᐊᕐᕕᖁᑎᕗᑦ 

ᐱᕋᔭᒃᓴᑕᐅᓲᖑᖕᒥᖕᒪᑕ ᐊᐃᑦᑖᖑᒐᓗᐊᖅ. ᑕᐃᒪᓐᓇ 

ᑭᓯᐊᓂ ᑕᐃᒪᓐᓇᐃᑉᐸᖕᒪᑦ ᓇᓂᑐᐃᓐᓇᖅ 

ᓄᓇᕗᒻᒥ. ᐆᒥᖓ ᐊᐱᖅᑯᑎᖃᓗᐊᖅᐳᖓᓖᓛᒃ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᑲᓂ 2018-19-

ᖑᑎᓪᓗᒍ ᖃᑦᓯᓂᑭᐊᖅ ᑮᓇᐅᔭᓂᒃ ᐅᕝᕙᓘᓐᓃᑦ 

ᓴᓗᒻᒪᖅᓴᐃᒋᐊᖃᓕᓚᐅᕐᓂᖅᐸᑦ 

ᓱᕋᒃᑕᐅᒍᓇᖃᑦᑕᕐᒪᑕ ᐃᓛᓐᓂ ᐃᓕᓐᓂᐊᕐᕕᖁᑎᕗᑦ 

ᐱᕋᔭᒃᑕᐅᓪᓗᑎᒃ. ᖃᑦᓯᓂᑭᐊᖅ ᑮᓇᐅᔭᓂᒃ 

ᐊᑐᓚᐅᖅᐸᑦ 2018-19-ᒥ ᑕᒪᓐᓇ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᐊᐱᖅᑯᑎᖓᓄᑦ, 

ᑐᑭᓯᐊᒪᔭᒃᑯᑦ ᑕᒪᒃᑯᐊ ᓱᕋᑦᑎᖅᑕᐅᓯᒪᓐᓂᖅᐸᑦ 

ᐃᓕᓐᓂᐊᕐᕕᒃ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᖅᑎᑯᑎᒍᑦ ᑮᓇᐅᔭᖏᓐᓂᒃ ᐊᑐᕋᔭᖅᑐᑦ 

ᓴᓗᒻᒪᒃᓴᖅᑕᐅᒍᑎᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.   
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᒥᒃ 

ᑐᓴᙱᑦᑎᐊᓪᓚᕆᒃᑲᓗᐊᖅᖢᖓ ᑭᓯᐊᓂ 

ᑲᔪᓯᑐᐃᓐᓇᕐᓂᐊᕋᒪ. ᑕᐃᒪ ᑕᕝᕙᓂ ᒥᑭᔫᑏᑦ 

ᐊᑭᑐᔫᑎᓄᑦ ᐱᓕᕆᐊᕐᒥ  

ᓇᓗᓇᐃᔭᖅᑕᐅᓯᒪᔪᖅᑕᖃᖅᐹ 2019−2020-ᒧᑦ, 

ᐊᒻᒪᓗ ᖃᔅᓯᑐᕐᓂᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᕝᕙᓂ 2018−19−ᒥ ᑮᓇᐅᔭᓂᒃ 

ᓴᓂᕐᕙᐃᔪᒪᓯᒪᔪᒍᑦ ᑕᒪᒃᑯᐊ ᐃᒃᓯᕙᐅᑕᓄᑦ 

ᐊᒃᓴᓗᐊᓕᖏᓐᓄᑦ ᑭᕕᑎᑦᑎᒍᑎᐅᓂᕋᖅᑕᐅᔪᑦ 

ᐋᖅᑭᒋᐊᖅᑕᐅᓗᑎᒃ ᐅᕝᕙᓘᓐᓃᑦ ᓄᑖᓂᒃ 

ᐃᓪᓕᕆᔭᐅᓗᑎᒃ ᐊᒻᒪᑦᑕᐅᖅ ᑕᒪᒃᑯᐊ ᕙᓯᓂᑦ 

ᓂᐅᕋᐃᕖᑦ, ᕙᓯᓄᑦ ᓂᐅᕋᐃᕕᖃᕈᓐᓇᖁᓪᓗᒋᑦ,  

ᓱᓇᒃᑯᑖᓂᑦ ᓂᐅᕕᕐᓗᓂ ᐊᒻᒪᓗ ᒥᑭᔫᑎᓄᑦ 

ᓴᓇᒋᐊᕈᑎᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 2019-20−ᒧᑦ 

ᐊᐱᖅᑯᑎᖃᖅᑲᐅᒐᓗᐊᖅᑐᖓ. ᑕᐃᒪᓗ ᑖᓐᓇ 

ᑭᖑᓪᓕᖅᐹᕆᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒪᒥᐊᓇᖅ ᐊᒻᒪᓗ ᑖᒃᑯᐊ 

ᓇᓗᓇᐃᔭᖅᓯᒪᙱᓐᓇᑦᑎᒍᑦ ᓱᓕ 

ᐊᖏᖅᑕᐅᕌᓪᓚᓚᐅᖅᓯᒪᓕᖅᑲᑕᖃᐃ 

ᓇᓗᓇᐃᔭᖅᑕᐅᕙᓪᓕᐊᒍᓐᓇᖅᓯᒐᔭᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᙵᐃᑦ ᐃᓕᓐᓂᐊᕐᕕᐊᓗᐊ ᒪᑐᐃᖅᑕᐅᓵᓚᐅᕐᒪᑦ 

ᐊᒻᒪᓗ ᖁᕕᐊᒋᔭᐅᔪᒃᓴᐅᓪᓗᓂ ᓄᓇᖅᑲᑎᒌᓐᓄᑦ. 

ᑕᓚᕖᓴᒃᑯᑦ ᑕᑯᒃᓴᐅᔪᖃᓚᐅᕐᒪᑦ ᑖᔅᓱᒪ 

ᐃᓕᓐᓂᐊᕐᕕᐅᑉ ᒥᒃᓵᓅᖓᔪᓂᑦ ᐊᒻᒪᓗ 

ᐅᖃᖅᓯᒪᓚᐅᖅᖢᓂ ᐃᓐᓇᒎᖅ ᐃᓕᓴᕐᕕᒃ 160−ᓄᑦ 

ᑎᑭᓪᓗᒍ ᐃᓕᓐᓂᐊᖅᑎᓂᒃ ᐃᓄᖃᕈᓐᓇᖅᑐᖅ. 

ᑕᐃᒪᐃᑉᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑕᒻᒪᖅᓯᒪᖅᑰᕐᒪᑦ, ᑭᓯᐊᓂ 

(ᑐᓵᔨᑎᒍᑦ) ᑕᒻᒪᖅᓯᒪᖅᑰᕐᒪᓄᓇ. ᐃᒃᑯᐊ 200, 

ᐃᓕᓐᓂᐊᖅᑎᖃᕈᓐᓇᖅᑐᑦ 229−ᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑖᓐᓇ ᐅᖃᐅᓯᕆᒐᖕᓂ. 

ᖃᔅᓯᓄᒃᑭᐊᖅ ᐃᓕᓴᖅᑎᓄᑦ ᐅᐸᒃᑕᐅᖃᑦᑕᖅᐸ 

ᓯᑏᕝᕙᒧᑦ? ᐱᔭᕇᖅᓯᒪᔪᒃᓴᐅᙱᑦᑑᒐᓗᐊᖅ ᑭᓯᐊᓂ  

ᖃᕆᑕᐅᔭᓂᒃ ᓄᑖᓂᑦ ᐊᑐᖃᑦᑕᓕᕋᔅᓯ 

ᓇᓕᖅᑯᑕᖅᑕᐅᓯᒪᔪᒃᓴᐅᓕᖅᐳᑦ ᐅᓄᕐᓂᖏᑦ? 

ᒥᓂᔅᑕᖃᐃ ᑕᒪᒃᑯᓂᖓ ᐅᖃᐅᓯᖃᕈᓐᓇᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐅᓚᔾᔪᑏᑦ 

ᒪᑭᒪᐅᑎᓅᖓᔪᑦ, ᑖᓐᓇ ᐊᐱᖅᑯᑖ. ᑭᓯᐊᓂ ᒥᔅᑕ 

ᔪᐊᓇᓯ ᑭᐅᔪᒪᒍᓂ ᑭᐅᔪᓐᓇᖅᑐᖅ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2015−ᒥ ᑕᐃᓐᓇ 

ᐃᓕᓴᕐᕕᑐᖃᖅ 2015−ᒥ ᐃᑭᓚᐅᕐᒪᑦ, 143−ᓄᑦ 

ᐅᐸ4ᑕᐅᖃᑦᑕᓚᐅᖅᑐᖅ. ᑕᐃᓐᓇ ᓄᑖᖅ ᒪᑐᐃᕐᒪᑦ 

ᐅᓄᖅᓯᑲᓪᓚᑦᑐᐊᓘᓚᐅᖅᑐᑦ ᐊᒻᒪᓗ 

ᓴᓇᔭᐅᓚᐅᖅᑐᖅ ᑳᓐᑐᕌᒃᑦᑎᒍᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᑐᖓᐅᖦᖢᑎᒃᑯᑦ ᐱᔭᕇᓚᐅᖅᑕᕗᑦ. 

ᐃᖅᑲᐅᒪᔪᒃᓴᐅᕗᓯ $1.5 ᒥᓕᐊᓂᑦ ᐊᑭᖏᓐᓄᑦ 

ᓴᖑᑎᑦᑎᔪᓐᓇᓕᓚᐅᖅᓯᒪᔪᒍᑦ ᐊᑐᕈᒫᕐᓂᐊᖅᑐᑦ 

ᐋᖅᑭᒃᓯᒪᓐᓂᖏᑦ 

ᑐᖓᐅᑦᑎᖅᑖᕐᓛᓗᒋᓚᐅᖅᓯᒪᒐᑦᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᐊᑭᑐᔪᖅᑐᕈᑎᒃᓴᓄᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᙵᐃᑦ ᐃᓕᓐᓂᐊᕐᕕᖓᓅᖓᔪᓄᑯᐊ 

ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖏᓐᓃᑦᑐᑦ. 

ᐃᓕᓐᓂᐊᕐᕕᒃ 230-ᓚᖅᑲᐅᕖᑦ 

ᐃᓐᓄᑦᑕᐅᔪᓐᓇᖅᑐᖅ ᐃᓕᓴᖅᑎᓄᑦ? 

ᐱᕙᓪᓕᐊᔪᒃᑯᑦ ᑕᐃᓐᓇ ᐊᖓᔪᖅᑳᖓᑦ 

ᑕᓚᕖᓴᒃᑰᓚᐅᖅᓯᒪᖕᒪᑦ ᑕᓚᕖᓴᒃᑰᕋᒥ 210-ᓄᒎᖅ 

ᐃᓕᓴᖅᑎᓄᑦ ᐅᐸᒃᑕᐅᓚᐅᖅᑐᖅ ᓲᕐᓗ 91 

ᐳᓴᒦᓕᕇᖅᑐᖅ.  

 

ᑕᐃᒪᓐᓇ ᐋᖅᑭᑎᐊᖅᓯᒪᙱᒪᖅᑲᐃ ᓈᓴᐅᔾᔪᓯᖏᑦ 

ᐳᓴᖏᓪᓗ ᐊᒻᒪᓘᓐᓃᑦ ᑕᐃᒃᑯᐊ ᐃᓕᓴᖅᑏᑦ 

ᐅᐸᖃᑦᑕᖅᑐᑦ ᓈᓴᖅᑕᐅᔾᔪᓯᖏᑦ ᐃᒻᒪᖃ  

ᑕᐃᒪᓐᓇᐅᙱᑦᑐᖅ ᐋᖅᑭᓯᒪᒻᒪᑕ. 

ᐃᓕᓐᓂᐊᕐᕕᑦᑖᕐᓂᐊᑎᓪᓗᒋᑦ ᓇᓕᐊ 

ᓯᕗᓪᓕᐅᔾᔭᐅᔭᕆᐊᖃᕐᒪᖔᖓᓄᑦ ᐋᖅᑭᓯᒪᔾᔪᑏᑦ 

ᐊᓯᔾᔨᖅᑕᐅᔭᕆᐊᓖᑦ. ᐃᒡᓗᓕᐅᔭᕆᐊᖃᖅᑐᒍᑦ 

ᐃᑉᐸᒃᓴᕐᒧᑦ ᐊᑐᖅᑐᒃᓴᒥᒃ ᓯᕗᓂᒃᓴᖅ 

ᑕᑯᓐᓇᕆᐊᖃᕋᑦᑎᒃᑯᑦ.  

 

ᓇᓕᖅᑯᑕᖅᑕᐅᓯᒪᓪᓗᑎᒃ 91 ᐳᓴᑎᒧᒡᒎᖅ 

ᐱᓯᒪᓕᕇᕐᒪᑦ. ᖃᓄᖅ ᑕᐃᒪ? ᑭᙵᐃᑦ ᑕᐃᒪ 

ᐃᓕᓐᓂᐊᕐᕕᒃᑖᓕᕆᕚᑦ ᓄᑖᕐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᔪᒥᓇᖅᑑᒐᓗᐊᖅ. 

ᐋᒡᒐᓕᐊᓯᑦ. ᐄ, ᐃᓕᓐᓂᐊᕐᕕᑦᑖᓴᖃᓕᓚᐅᕐᒪᑦ 

ᐃᓕᓐᓂᐊᕐᕕᕋᓛᖓ ᑕᐃᓐᓇ ᐃᓄᑭᑦᑐᖅ ᐊᒻᒪᓗ 

ᑕᐃᒃᑯᐊ ᐃᓕᓐᓂᐊᕐᕖᑦ ᓄᑦᑕᒐᐃᑦ 

ᐊᑐᑲᐃᓐᓇᓚᐅᖅᓯᒪᔭᕗᑦ ᑕᐃᒃᑯᐊᖑᖕᒥᔪᑦ 

ᐊᑐᖅᑕᐅᔪᑦ ᓱᓕ ᐊᑐᖅᑕᐅᑲᓐᓂᕈᓐᓇᖅᖢᑎᒡᓗ 

ᓯᕗᓂᒃᓴᑦᑎᓐᓂ ᐃᓐᓄᒃᐸᓪᓕᐊᓂᕗᑦ ᒪᓕᒡᓗᒍ. ᐄ,  

ᒫᓐᓇ ᐋᖅᑭᑎᐊᖅᓯᒪᔪᐊᓗᔪᒍᑦ ᐃᓕᓐᓂᐊᕐᕕᐊᓛᑦ 

ᐊᑐᖅᑕᐅᑎᐊᙱᖦᖢᓂ ᐃᒃᑯᐊᓗ ᓄᒃᑕᒐᐃᑦ 

ᑕᐃᒃᑯᐊᖑᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᖏᓐᓂ 

ᑲᑎᓐᓂᖏᑦ ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑏᑦ. 

$20,080,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): G-2-ᒧᑦ ᒪᒃᐱᕈᔅᓯᐅᒃ. 

ᑲᑎᖅᑐᖅᓯᒪᔪᑦ ᓇᐃᓈᖅᓯᒪᔪᑦ ᐱᓕᕆᕕᖕᒧᑦ 

ᑲᑎᑦᑐᒋᑦ ᐊᑭᑐᔪᖅᑐᕈᑎᖏᑦ ᑮᓇᐅᔭᖅᑐᕈᑎᖏᑦ. 

$20,080,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᖅᑕᕗᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ, ᒪᑐᔾᔪᑎᓂᒃ ᐅᖃᐅᓯᔅᓴᖃᕐᐲᑦ?  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑯᕐᒦᕈᒪᔭᒃᑲ ᑖᒃᑯᐊ 

ᐱᓕᕆᔨᐅᖃᑕᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᒻᒪᓗ ᖁᔭᓐᓇᒦᕈᒪᑦᓯᐊᕆᓪᓗᒋᑦ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᓯᖅᑏᑦ ᐃᑲᔪᖅᑐᐃᓯᒪᒻᒪᑕ ᑖᒃᑯᐊ 

ᐊᑭᑐᔪᖅᑐᕈᑎᒋᖃᑦᑕᖅᑕᑦᑎᓐᓂ 

ᐸᕐᓇᐸᓪᓕᐊᖃᑦᑕᖅᓯᒪᑎᓪᓗᑕ. 

 

ᐊᐱᖅᑯᑎᓯ ᑭᐅᒍᒥᓇᑦᑎᐊᖃᑦᑕᖅᑲᐅᒻᒪᑕ. 

ᖁᔭᓐᓇᒦᒃ ᐊᐱᖅᓱᑦᑎᐊᖃᑦᑕᖅᑲᐅᒐᔅᓯ ᐊᒻᒪᓗ 

ᓂᕆᐅᑉᐳᖓ ᑖᒃᑯᐊ ᐃᓕᓐᓂᐊᕐᕖᑦ 

ᓴᓇᒪᑦᑎᐊᕐᓗᑎᑦ ᐊᑑᑎᖃᑦᑎᐊᕐᓗᑎᑦ 

ᓇᐸᑦᑎᐊᕐᓗᑎᑦ ᐊᑯᓂᐅᔪᒧᑦ ᐊᑑᑎᖃᖁᓪᓗᒋᑦ 

ᓄᓇᓕᑦᑎᓐᓂ. ᐊᖏᔪᒻᒪᕆᐊᓗᒻᒦᓛᒃ ᐱᐅᔪᒥᒃ 

ᓴᖅᑮᒍᓐᓇᖃᑦᑕᕐᒪᑕ ᐊᒻᒪᓗ 

ᑲᑎᒍᑎᒋᔭᐅᖃᑦᑕᖅᓱᑎᑦ ᐊᒥᓱᑦ 

ᓄᓇᖅᑲᑎᒌᓐᓂᕐᒧᑦ. 

ᓄᓇᖅᑲᑎᒌᒍᑎᑦᓯᐊᕚᓗᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 

ᒥᓂᔅᑕ ᖁᔭᓐᓇᒦᒃ ᑭᐅᖃᑦᑕᖅᑲᐅᒐᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᖏᓐᓂᒃ. 

ᐃᖅᓱᖅᑏ, ᑖᒃᑯᐊ ᐊᓂᑎᓚᐅᒃᑭᑦ ᐃᖅᑲᓇᐃᔭᖅᑏᑦ.  

 

ᑲᔪᓯᓂᐊᕋᑦᑕ ᒪᑐᐃᕈᑎᖏᓐᓂ ᒥᓂᔅᑕᒥ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐊᒻᒪᓗ 

ᐃᒃᓯᕙᐅᑕᖓᓐᓂᒃ ᑲᑎᒪᔨᕋᓛᑦ. ᒥᓂᔅᑕ ᐊᕿᐊᕈᖅ.  

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

− ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓐᓄᒃᑯᑦ, 

ᐃᒃᓯᕙᐅᑖᖅ, ᖁᔭᓐᓇᒦᒃ. ᐅᓐᓅᔪᖅ 

ᐱᕕᔅᓴᖃᖅᑎᑕᐅᒐᒪ ᑕᕝᕙᓂ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐊᑭᑐᔫᑎᖓᓄᑦ 

2019−20 ᑲᑎᒪᔨᑐᐃᓐᓇᕐᓄᑦ ᐊᒻᒪᓗ 

ᑭᐅᑦᑎᐊᕈᒪᓂᐊᖅᓱᖓ ᐊᐱᖅᓱᖅᑕᐅᓕᕐᓂᕈᑦᑕ 

ᒪᓕᒐᓕᐅᖅᑎᐅᖃᑎᓐᓄᑦ.  
 

ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᕆᐊᕐᔪᕈᒪᕙᒃᑲ ᑖᒃᑯᐊ 

ᐱᓕᕆᕕᑦᑕ ᐊᑭᑐᔫᑎᖏᓐᓂ ᐸᕐᓇᒃᑕᐅᓯᒪᔪᑦ 

2019−20 ᐊᕐᕌᒍ ᑮᓇᐅᔭᐃᑦ ᐊᕐᕌᒍᖓᓂ. 

 

ᑖᒃᑯᐊ ᐃᓚᖏᑦ ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑐᑦ 

ᒥᑦᑕᕐᕕᓄᑦ ᑕᒪᒃᑯᐊ ᐱᒻᒪᕆᐅᒻᒪᑕ ᐊᒻᒪᓗ 

ᐋᖅᑭᑎᐊᖅᓯᒪᓗᑎᑦ ᐅᓗᕆᐊᓇᙱᑦᑐᒦᓪᓗᑎᑦ 

ᑖᒃᑯᓂᖓ ᓄᓇᓕᓐᓄᑦ ᑲᑎᑎᑦᑎᖃᑦᑕᕐᒪᑕ ᐊᒻᒪᓗ 

ᓄᓇᕐᔪᐊᒧᑦ. ᑖᒃᑯᐊᓗ ᐃᓚᖓ 

ᐃᓚᒋᔭᐅᓂᐊᕆᓪᓗᓂ ᑕᒪᒃᑯᓄᖓ ᐃᒪᕐᒧᑦ ᐃᒪᕐᒥ 

ᐃᒪᕐᓄᑦ ᐱᕐᔪᐊᓄᑦ ᑕᕝᕙᓂ ᐃᖃᓗᓐᓂ ᐊᒻᒪᓗ 

ᒥᑦᑎᒪᑕᓕᒻᒥ. ᑖᒃᑯᐊ ᐱᔭᕇᖅᑕᐅᑉᐸᑕ ᐱᖁᑎᕐᔪᐊᑦ 

ᑕᕝᕙᓂ ᓄᓇᓕᓐᓂ ᓄᓇᓕᖏᓐᓂ ᐱᑦᑎᐊᖅᓯᒪᔪᒥᒃ 

ᐋᖅᑭᑎᐊᖅᓯᒪᔪᒥᒃ ᐃᓱᒫᓗᓇᖅᑐᖃᙱᑦᑐᒥᒃ 

ᐋᖅᑭᓱᖅᑕᐅᓯᒪᓂᐊᖅᐳᑦ ᑖᒃᑯᓄᖓ 

ᐅᒥᐊᖅᑐᑎᖁᑎᑦᑎᓐᓄᑦ.  
 

ᑖᓐᓇ ᑮᓇᐅᔭᑦ ᑐᔅᓯᕋᖅᑕᕗᑦ ᑕᕝᕙᓂ 

ᐃᓚᒋᔭᐅᖃᑕᐅᔪᖅ ᐃᖃᓗᓐᓂ ᐃᖃᓗᐃᑦ  



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑦᑕᕐᕕᖓᓄᑦ ᐋᖅᑭᒋᐊᕈᑎᒃᑲᓂᐊᕐᔪᔅᓴᓂᑦ. ᑖᓐᓇᓗ 

ᐱᔭᕇᖅᐸᓪᓕᐊᓂᖓᓂ ᓴᓇᔭᐅᔭᖓᓂᒃ. ᑖᓐᓇᓗ 

ᐊᐅᓚᔾᔪᑎᔅᓴᕈᔪᖏᓐᓄᑦ ᑐᕌᖓᔪᑦ. ᓄᓇᕗᑦ 

ᒐᕙᒪᒃᑯᖏᑦ ᑕᒫᓂ ᐱᓕᕇᓂᓐᓇᕐᓂᐊᖅᐳᑦ 

ᑖᔅᓱᒧᖓ ᐊᕐᕌᒍᓄᑦ 30-ᓄᑦ ᐊᒻᒪᓗ ᑖᒃᑯᐊ 

ᐊᑭᑐᔫᑏᑦ ᑮᓇᐅᔭᐃᑦ ᑎᑎᕋᖅᓯᒪᔪᑦ ᑕᕝᕗᖓ 

ᐊᕐᕌᒍᒧᑦ ᐸᕐᓇᐅᑕᐅᓯᒪᓂᐊᖅᐳᑦ ᑖᒃᑯᐊ ᓄᓇᓰᑦ 

ᓄᓇᓯᐅᑎᔅᓴᖏᓐᓄᑦ ᐊᒻᒪᓗ ᒥᕝᕕᒻᒧᑦ 

ᐊᐅᓚᔾᔪᑎᔅᓴᖏᑦ ᐱᖃᓯᐅᑎᓪᓗᒋᑦ ᖃᑦᑎᕈᑎᑦ 

ᐊᒻᒪᓗ ᒥᕝᕕᒻᒧᑦ ᖃᐅᔨᓴᐅᑎᔅᓴᒥ ᓄᓇᓯᐅᑎᒥᒃ.  

 

ᓄᓇᕗᑦ ᒐᕙᒪᒃᑯᖏᑦ ᐸᕐᓇᑉᐸᓪᓕᐊᕗᑦ ᑖᒃᑯᓄᖓ 

ᑲᓇᑕᒥ ᑕᐅᖅᓰᓂᕐᒧᑦ ᐊᖅᑯᑎᖓ ᑮᓇᐅᔭᓄᑦ ᑖᒃᑯᐊ 

ᑕᓪᓕᒪᐃᑦ ᐊᖏᖅᑕᐅᓚᐅᖅᑐᑦ ᒥᑦᑕᕐᕕᒻᒧᑦ ᒥᕝᕕᒻᒧᑦ 

ᐃᓪᓗᔅᓴᐃᑦ ᐊᖏᖅᑕᐅᓚᐅᖅᑐᐃᑦ ᑕᕝᕙᓂ 

ᐊᕐᕌᒍᓄᑦ  ᒪᕐᕉᓐᓄᒃ ᑮᓇᐅᔭᐃᑦ ᐊᕐᕌᒍᖁᑎᖏᓐᓄᑦ 

ᓴᓇᐅᔭᐅᓂᐊᖁᓯᒪᓪᓗᑎᒍ ᑖᔅᓱᒥᖓ ᑖᒃᑯᐊ 

ᒥᑦᑕᕐᕕᓐᓄᑦ ᐃᓪᓗᔅᓴᐅᓂᐊᖅᑐᐃᑦ ᑎᑭᕌᕐᒧᐊᖅ, 

ᐃᒡᓗᓕᒑᕐᔪᒃ,  ᖁᕐᓗᖅᑑᖅ, ᓇᐅᔮᑦ ᐊᒻᒪᓗ ᑭᒻᒥᕈᑦ. 

ᑲᓇᑕᒥ ᑕᐅᖅᓰᓂᕐᒧᑦ ᐊᖅᑯᑎᖓ ᑮᓇᐅᔭᑦ 

ᑮᓇᐅᔭᐃᑦ ᑕᕝᕙᓂ 75 ᐳᓴᓐ ᑮᓇᐅᔭᐃᑦ 

ᐊᑐᐃᓐᓇᕈᖅᑎᑕᐅᖃᑦᑕᕐᒪᑕ ᑖᒃᑯᓄᖓ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᑦ ᑕᕝᕙᓂ 25%-ᒥ ᓇᓂᓯᓗᑎᑦ 

ᑮᓇᐅᔭᓂᒃ. ᐸᕐᓇᖅᐸᒌᖅᓯᒪᔪᓂᒃ 

ᐸᕐᓇᖅᓯᒪᑉᐸᒌᖅᐸᓪᓕᐊᔪᓂᒃ 

ᐱᓕᕆᐊᕆᔭᐅᓚᐅᖅᐳᑦ ᐃᒡᓗᓕᒑᕐᔪᒃ ᐊᒻᒪᓗ ᓇᐅᔮᑦ  

ᑖᒃᑯᓄᖓ ᓄᓇᓕᕆᔨᒃᑯᑦ ᐊᒻᒪᓗ 

ᒐᕙᒪᓕᕆᔨᒃᑯᓐᓄᑦ. ᒫᓐᓇ ᑕᐃᒪ ᑕᕝᕙᓂ 

ᓴᖅᑭᑦᑎᒍᒪᓂᐊᖅᐳᒍᑦ ᑖᒃᑯᓄᖓ ᓄᑖᓄᑦ 

ᒥᑦᑕᕐᕕᐅᑉ ᐃᓪᓗᖁᑎᖏᓐᓄᑦ ᑖᒃᑯᐊ 

ᐸᕐᓇᒃᐸᒌᖅᓯᒪᔪᑦ ᐱᔭᕇᖅᐸᓪᓕᐊᓕᕐᐸᑕ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐱᑕᖃᕆᐊᖃᖅᑐᒻᒪᕇᑦ 

ᐃᒡᓗᕐᔪᐊᑦ ᐊᑦᑕᓇᙱᑦᑐᒥᒃ ᐊᑲᕐᕆᓇᖅᑐᒥᓪᓗ 

ᐃᓂᐅᓂᐊᕐᒪᑕ ᓄᓇᓕᓐᓂ ᖃᖓᑕᓲᒃᑯᑦ 

ᐊᐅᓪᓚᐸᑦᑐᓄᑦ.  
 

ᐃᒃᓯᕙᐅᑖᖅ, ᒪᑭᒪᑎᑦᑎᓂᖅ ᒥᕝᕕᑎᓐᓄᑦ 

ᐱᑕᕆᐊᖃᖅᑎᑎᒻᒪᑦ ᐊᑐᕈᓐᓇᑎᐊᖅᑐᓂᒃ 

ᓄᓇᓯᐅᑎᓂᒃ ᐱᖃᕆᐊᖃᕋᑦᑕ ᐊᒻᒪᓗ ᐃᒪᓐᓇ 

ᐊᑭᑐᓗᐊᙱᑦᑐᓂᒃ ᐊᑦᑕᓇᙱᑦᑐᓂᓪᓗ 

ᐱᖁᑎᕐᔪᐊᓂᒃ ᒥᑦᑕᕐᕕᓐᓂ. ᒪᕐᕉᓐᓂᒃ ᐱᓕᕆᐊᑎᒍᑦ 

ᐱᓕᕆᐊᕆᖃᑦᑕᕋᑦᑎᒍ, ᓯᕗᓪᓕᖅ ᑖᓐᓇᓕ 

ᐃᖏᕐᕋᔾᔪᑎᓕᕆᓂᕐᒧᑦ ᐃᖅᑲᓇᐃᔭᐅᑏᑦ 

ᐱᖁᑎᕐᔪᐊᕐᓗ ᒪᑯᓄᖓ ᐅᖁᒪᐃᑦᑐᓕᕆᔾᔪᑎᓄᑦ 

ᓄᑖᙳᕆᐊᕈᑎᓄᑦ ᐊᒻᒪᓗ ᒪᓕᒐᕐᓂ 

ᒪᓕᓕᖅᑎᑦᑎᓂᕐᒧᑦ ᐱᑕᖃᕆᐊᖃᖅᑎᑕᐅᔪᑦ 

ᐃᖏᕐᕋᔪᓕᕆᓂᒃᑯᓐᓂ  

ᑲᓇᑕᒧᑦ. ᑖᒃᑯᐊᓗ ᐊᑐᓂ ᑮᓇᐅᔭᖅᑐᕐᒪᑕ $250,000 

ᐅᖓᑖᓂ. ᒥᑭᔫᑕᐅᓂᖅᓴᐃᑦ ᐊᑭᑐᔪᖅᑐᖅᑐᑦ 

ᒪᑯᓄᖓᐅᒻᒪᑦ $250,000 ᑐᖔᓂᑦᑐᓄᑦ 

ᐱᖃᓯᐅᑎᓂᐊᖅᑐᓂᑦ ᑕᒪᒃᑯᐊ ᓄᓇᓕᓐᓂ 

ᖃᐅᔨᓴᐅᑏᑦ ᒥᕝᕕᓐᓂ ᐱᑐᖃᕈᖅᐸᓪᓕᐊᔪᓄᑦ 

ᐱᖁᑎᕐᔪᐊᑎᓐᓂ ᐊᒻᒪᓗ ᖃᐅᔨᓴᕐᓃᑦ ᐱᒋᐊᖅᑐᑎᑦ 

ᑕᒪᑐᒧᖓ ᐊᑭᑐᔪᖅᑐᖅᑐᓄᑦ ᐱᓕᕆᐊᒃᓴᓄᑦ.  

 

ᑭᖑᓪᓕᖅᐹᒥ, ᑖᒃᑯᐊ ᒥᑭᔫᑕᐅᓂᖅᓴᓄᑦ 

ᐅᒥᐊᒃᑯᕕᓐᓄᑦ ᒥᑭᔫᑕᐅᓂᖅᓴᓂ ᐱᓕᕆᐊᓂᒃ 

ᓱᕋᒃᓯᒪᔪᓕᕆᓂᕐᒥᓪᓗ. ᑖᓐᓇ ᖃᔅᓰᓐᓇᐅᒐᓗᐊᖅᑐᓂ 

ᑖᓐᓇ ᑮᓇᐅᔭᑦ ᑮᓇᐅᔭᖃᖅᑎᑦᑎᓂᖅ ᓴᖅᑭᔮᑦᑎᑎᒻᒪᑦ 

ᑕᕆᐅᕐᒥ ᐱᖁᑎᕐᔪᐊᓕᕆᓂᕐᒧᑦ. ᑖᓐᓇᓗ 

ᐱᑕᖃᕆᐊᖃᖅᑐᑦ ᑖᒃᑯᓄᖓ ᐱᓕᕆᒐᓱᑦᑕᑎᓐᓄ 

ᐊᔭᐅᖅᑐᐃᓪᓗᑎᑦ ᐃᒪᕐᒥᐅᑕᓕᕆᔨᒃᑯᑦ 

ᒥᑭᔫᑕᐅᓂᖅᓴᓄᑦ ᐅᒥᒃᑯᕕᓐᓂ ᓄᓇᕗᒻᒥ 

ᑮᓇᐅᔭᖃᖅᑎᑦᑎᖁᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᒃᑯᐊ 

ᐅᒃᐱᕆᕙᕗᑦ ᐸᕐᓇᑦᑕᕗᑦ ᐱᓕᕆᕕᒻᒥ ᑖᓐᓇ 

ᐱᓕᕆᔪᒪᓯᒪᔭᑦᑎᓐᓂ ᓴᙱᑦᑎᒋᐊᕐᓂᐊᖅᐳ 

ᑲᑐᔾᔨᖃᑎᒌᓪᓗᑕᓗ ᒐᕙᒪᑐᖃᒃᑯᓐᓂ 

ᐱᓕᕆᖃᑦᑕᖅᑐᓂᓪᓗ ᓄᓇᓕᖁᑎᑦᑎᓂᓪᓗ. ᑖᒃᑯᐊ 

ᑮᓇᐅᔭᐃᑦ ᐃᓯᕐᓂᐊᖅᑐᐃᑦ ᓄᓇᕗᒻᒧᑦ ᐊᑯᓂᐅᔪᒥᒃ 

ᐅᓗᕆᐊᓇᖅᑐᒦᑎᑦᑎᖏᓪᓗᑕ ᐊᒻᒪᓗ 

ᐱᕈᖅᓯᕚᓪᓕᕈᑎᔅᓴᓂᑦ ᐃᓅᓯᕐᒧᓪᓗ 

ᐃᑲᔫᑎᔅᓴᐅᓂᐊᖅᑐᒥᒃ ᓄᓇᕗᒻᒥ.  

 

ᖁᕕᐊᓱᑉᐳᖓ ᑭᐅᓇᓱᖃᑦᑕᕐᓂᐊᕋᒪ 

ᐊᐱᖅᑯᑎᒋᔭᐅᓂᐊᖅᑐᓂᑦ ᒪᓕᒐᓕᐅᖅᑎᖃᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖃᐅᔨᒪᓂᐊᕐᒪᑦ 

ᑖᒃᑯᐊ ᒪᑐᐃᕈᑎᖏᑦ ᒪᒃᐱᒐᖅ 3-ᒥ ᐃᓚᑰᒻᒪᑕ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᕈᑎᓐᓂ 

ᐅᖃᐅᓯᔅᓴᖃᖅᐹ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᒃᑲᐃᔾᔫᒥᓇᓱᓐᓂᐊᖅᐳᖓ. ᑕᐃᒪ ᑖᒃᑯᐊ 

ᐊᖑᒻᒪᑎᔪᓐᓇᑦᑎᐊᕈᓐᓃᓪᓚᒐᒪ ᑐᓵᔨᑦ 

ᐊᓂᕐᓂᖃᕈᓐᓃᓚᐅᕐᒪᑕ ᐃᓱᓕᑦᑎᓪᓗᒍ.  

 

ᐃᓚᖓᑦ ᑲᑎᒪᔨ: ᐄᓛᒃ, ᐄᓛᕐ! 

ᕋᒻᐴᑦ (ᑐᓵᔨᑎᒍᑦ): ᖁᕕᐊᓱᑉᐳᖓ ᒪᑐᐃᖅᓯᔾᔪᑎᓂ 

ᐅᖃᐅᓯᖃᕈᓐᓇᕋᒪ ᐅᖃᕈᑎᓗᒋᑦ ᑲᑎᒪᔨᕋᓛᑦ 

ᓄᓇᓕᓐᓄᑦ ᑮᓇᐅᔭᓕᐅᕋᓱᓐᓂᖅ 

ᕿᒥᕐᕈᓂᕆᓚᐅᖅᑕᖏᓐᓄᑦ ᑐᒃᓯᕋᖅᑕᐅᔪᑦ 

2019−20 ᐊᑭᑐᔪᖅᑐᖅᑐᑦ ᑮᓇᐅᔭᖅᑐᕈᑎᔅᓴᓂᑦ 

ᑖᒃᑯᐊ ᐱᕙᓪᓕᐊᔪᓕᕆᓂᕐᒥ ᐃᖏᕐᕋᔪᓕᕆᓂᕐᒧᓪᓗ 

ᐱᓕᕆᕝᕕᖓᑦᑕ. ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 

ᐊᑭᑐᔪᖅᑐᖅᑐᓄᑦ ᑮᓇᐅᔭᐃᑦ 2019−20 

ᐊᕐᕌᒍᐊᓄᑦ $15.779 ᒥᓕᐊᖑᒻᒪᑕ. ᑖᓐᓇ 

ᓴᖅᑭᔮᖅᑎᑦᑎᓗᓂ ᐅᓄᕈᓐᓃᖅᐹᓪᓕᓂᕐᒥ 27%-

ᑲᓴᓐᓂᒃ ᑕᕝᕙᖓᑦ 2018−19 ᐊᑭᑐᔪᖅᑐᖅᑐᑦ 

ᑮᓇᐅᔭᖅᑐᕈᑎᒋᓚᐅᖅᑕᖏᓐᓄᑦ $21.718 

ᒥᓕᐊᓂᒃ.  

 

ᐅᐱᕐᖔᖓᓂ 2017 ᐅᓂᒃᑳᖓ 

ᑕᒻᒪᖅᓯᒪᔪᖅᑎᕐᔪᐊᑉ ᑲᓇᑕᒥ ᒪᓕᒐᓕᐅᕐᕕᒻᒧᑦ 

ᐱᖃᓯᐅᔾᔨᓯᒪᓚᐅᕐᒪᑕ ᑕᒫᓂ ᖃᖓᑕᓲᓕᕆᓂᕐᒧᑦ 

ᐱᖁᑎᕐᔪᐊᓂ ᐅᑭᐅᖅᑕᖅᑐᒥ. ᑕᐃᒃᑯᐊ 

ᐊᑐᓕᖁᔭᖓᑦᑕ ᐃᓚᒋᓚᐅᕐᒪᒍ 

ᑕᒻᒪᖅᓯᒪᔪᖅᓯᐅᑎᕐᔪᐊᑉ ᑖᒃᑯᐊ ᒐᕙᒪᑐᖃᒃᑯᑦ 

ᐃᖏᕐᕋᔪᓕᕆᔨᒃᑯᖏᑦ ᓯᕗᒃᑲᑕᖅᑎᐅᔭᕆᐊᖃᕐᒪᑕ 

ᓯᕕᑐᔪᒥᒃ ᖃᓄᖅᑑᕈᑕᐅᓯᒪᔪᑦ ᐅᑭᐅᖅᑕᖅᑐᒥ 

ᒥᑦᑕᕐᕖᑦ ᐱᖁᑎᕐᔪᐊᖏᓐᓄᑦ. ᑖᓐᓇ 

ᖃᓄᖅᑑᕈᑕᐅᓯᒪᔪᖅ 

ᓇᓗᓇᐃᖅᓯᓯᒪᑦᑎᐊᕆᐊᖃᕐᖓᑕ ᓯᕕᑐᔪᒥ ᑖᒃᑯᐊ  

ᐱᖁᑎᕐᔪᐊᑕᕆᐊᖃᖅᑐᒥᒃ ᐅᖓᓯᑦᑑᔪᓂᒃ 

ᒥᑦᑕᕐᕕᓐᓂ ᐅᑭᐅᖅᑕᖅᑐᒥ. ᒐᕙᒪᑐᖃᒃᑯᑦ 

ᑭᐅᔾᔪᑎᒋᔭᖓ ᐊᑐᓕᖁᔭᐅᔪᒧᑦ ᑖᔅᓱᒧᖓ ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᖃᓂᐊᖅᐳᑦ 

ᓄᓇᕗᑦ ᒐᕙᒪᒃᑯᖏᑦ ᐊᓯᖏᓂᓪᓗ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐱᓕᕆᖃᑕᐅᔪᓪᓗ 

ᓇᓗᓇᐃᖅᓯᓗᑎᑦ ᓯᕗᓪᓕᐅᑎᑕᖏᓐᓂᒃ 

ᐅᑭᐅᖅᑕᖅᑐᒥ ᐃᖏᕐᕋᔪᓕᕆᓂᕐᒧᑦ 

ᐱᖁᑎᕐᔪᐊᖏᓐᓂ ᐱᖃᓯᐅᑎᓪᓗᒋᑦ ᐃᓱᖃᙱᑦᑐᑦ 

ᑭᓯᐊᓂ ᐅᑭᐅᖅᑕᖅᑐᒥ ᒥᑦᑕᕐᕕᓐᓄᑦ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᒥᓂᔅᑕᒥᒃ ᐃᒪᓐᓇ ᐅᖃᖃᑦᑕᖁᓪᓗᒋᑦ 

ᖃᑯᑎᒃᑯᑦ ᒪᓕᒐᓕᐅᕐᕕᒻᒧᑦ ᐱᓕᕆᐊᖏᑦᑕ ᒥᔅᓵᓄᑦ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑕᒪᑐᒨᓇ.  

 

2016-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

ᑐᓴᖅᑎᑦᑎᓚᐅᕐᒪᑕ ᑕᐅᖅᓰᖃᑦᑕᐅᑎᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᒋᐊᖅᑎᑕᐅᔪᓂᒃ. ᓯᑎᕝᕙ 

14, 2017-ᖑᑎᓪᓗᒍ ᒪᓕᒐᓕᐅᕐᕕᒃ 

ᑐᓴᖅᑎᑕᐅᓚᐅᕐᒪᑕ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ  

ᑐᓂᓯᓚᐅᕐᒪᑕ 7-ᓂᒃ ᐱᓕᕆᔪᒪᓕᕆᓂᕐᒥᓂᒃ 

ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᔪᒪᓪᓗᑎᑦ 

ᑕᒪᑐᒧᖓ. ᑖᒃᑯᐊ ᐱᓕᕆᔪᒪᓂᐅᔪᑦ 

ᐱᔾᔪᑎᖃᓚᐅᕐᐳᑦ ᖁᕐᓗᑐᐊᕐᔪᑦ ᑐᓚᑦᑕᕐᒥ ᓄᓇᕗᒻᒥ 

ᒫᓂᑐᐸᒧᑦ ᐊᖅᑯᓯᐅᕐᓂᖅ ᐅᑭᐅᑭᓇ ᐅᑕᖅᑭᕖᑦ 

ᒥᑦᑕᕐᕕᒻᒥ ᐃᒡᓗᓕᒑᕐᔪᒻᒥ, ᑭᒻᒥᕈᑦ, ᖁᕐᓗᖅᑑᖅ, 

ᓇᐅᔮᑦ ᐊᒻᒪᓗ ᑎᑭᕌᕐᔪᐊᖅ. ᑕᕆᐅᕐᒥ ᐱᓕᕆᐊᖑᔪᑦ 

ᕿᑭᖅᑕᕐᔪᐊᒧᑦ ᑲᖏᖅᓯᓂᕐᒧᓪᓗ. ᒥᑦᑕᕐᕕᑦ 

ᓄᑦᑎᖅᑕᐅᓂᖏᑦ ᑭᒻᒥᕈᒻᒥ ᐸᓐᓂᖅᑑᒥᓗ.  

 

ᒪᐃ 16, 2018-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

ᑐᓴᖅᑎᑦᑎᓚᐅᕐᒪᑕ ᑮᓇᐅᔭᖃᖅᑎᑦᑐᓂ ᑕᕝᕙᓂ 

ᑕᐅᖅᓰᖃᑦᑕᐅᑎᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᒋᐊᖅᑎᑕᐅᔪᑦ ᓴᓇᔭᐅᔾᔪᑎᔅᓴᖏᓐᓂᒃ ᐅᑕᖅᑭᕖᑦ 

ᓄᑖᓂᒃ ᐅᑕᖅᑭᕕᓐᓄᑦ ᓄᑖᓄᑦ ᐅᕙᓂ 

ᓄᓇᓕᖏᓐᓂ ᖁᕐᓗᖅᑑᖅ, ᓇᐅᔮᑦ, ᑭᒻᒥᕈᑦ, 

ᑎᑭᕌᕐᔪᐊᖅ ᐊᒻᒪᓗ ᐃᒡᓗᓕᒑᕐᔪᒃ ᐊᒻᒪᓗ 

ᑮᓇᐅᔭᖃᖅᑎᑦᑎᓂᕐᒧᑦ ᓴᓇᔭᐅᔾᔪᑎᖏᑦ ᑕᕝᕙᓂ 

ᐅᓯᔭᒃᓴᓄᑦ ᓯᕐᓗᐊᕆᔭᐅᔪᓄᑦ ᕗᔅᑎᐊᒃᑯᓐᓂ 

ᐊᐅᓚᑕᐅᔪᓂᒃ ᐃᖃᓗᓐᓂ ᐃᖃᓗᐃᑦ ᒥᑦᑕᕐᕕᖓᓂ. 

ᑖᒃᑯᐊ ᐊᓯᖏᑦ ᑐᓂᔭᐅᔪᑦ ᑕᕝᕙᓂ 

ᐊᖏᖅᑕᐅᓚᐅᙱᒻᒪᑕ ᒐᕙᒪᒃᑯᓐᓂ.   

 

ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 2019−20 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᓄᑦ ᐱᖃᓯᐅᔾᔨᕗᑦ 

ᑮᓇᐅᔭᓂᒃ ᐃᓇᖏᖅᑕᐅᔾᔪᑎᖓᓄᑦ ᐅᑕᖅᑭᕕᓐᓂ 

ᐃᒡᓗᓕᒑᕐᔪᒻᒥ ᓇᐅᔮᓂᓗ. 

 

ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 2019−2020 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᔅᓴᖏᑦ 

ᐱᖃᓯᐅᔾᔨᒻᒪᑕ ᑮᓇᐅᔭᓂᒃ ᐅᑯᓄᖓ 

ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᖅᑐᓄᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᐃᖅᑲᓇᐃᔭᐅᑎᓄᑦ 

ᐱᖁᑎᕐᔪᐊᓂᓪᓗ. ᑖᒃᑯᐊ ᐅᓄᕐᓂᖅᓴᐃᑦ 

ᑮᓇᐅᔭᖏᓐᓂ ᓂᐅᕕᕈᑕᐅᒻᒪᑕ ᓄᓇᓯᐅᑎᓄᑦ 

ᓄᓇᕗᒻᒥ ᐅᑕᖅᑭᕕᓐᓄᑦ. ᐱᓕᕆᕝᕕᐅᑉ 

ᑐᒃᓯᕋᖅᑕᖏᑦ 2019−20 ᑮᓇᐅᔭᖅᑐᕈᑎᔅᓴᖏᑦ 

ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᓄᑦ ᐱᖃᓯᐅᔾᔨᒥᒻᒪᑕ 

ᑮᓇᐅᔭᓂᒃ ᒪᑯᐊ ᒪᓕᒐᕐᓂᒃ ᒪᓕᓕᖅᑎᑦᑎᓂᕐᒧᑦ 

ᐱᑐᖃᙳᖅᐸᓪᓕᐊᔪᓄᑦ ᓄᑖᙳᖅᑎᑦᑎᓂᕐᒧᑦ 

ᐊᒻᒪᓗ ᐸᕐᓇᐅᑎᖏᓐᓄᑦ ᐊᑭᑐᔪᖅᑐᖅᑐᑦ. ᑲᑎᒪᔩᑦ  

ᐊᓕᐅᖅᑐᐃᓐᓇᖅᐳᑦ ᒥᓂᔅᑕᒥᒃ ᐅᓂᒃᑳᖃᑦᑕᖁᓪᓗᒍ 

ᐊᕐᕌᒍᑕᒫᑦ ᒪᓕᒐᓕᐅᕐᕕᒻᒧᑦ ᓴᖅᑭᐸᓪᓕᐊᔪᓂᒃ 

ᑕᒪᒃᑯᓄᖓ ᐋᖅᑭᒋᐊᖅᑎᑦᑎᓂᖅ 

ᓄᑖᙳᖅᑎᑦᑎᓂᖅ ᖃᐅᔨᓴᐅᑎᓂᓪᓗ.  

 

ᑖᓐᓇ ᐱᓕᕆᕝᕕᖓ ᐱᕙᓪᓕᐊᔪᓕᕆᓂᖅ 

ᐃᖏᕐᕋᔪᓕᕆᔨᒃᑯᓪᓗ ᓇᓗᓇᐃᖅᓯᒪ ᑖᒃᑯᐊᒎᖅ 

ᓯᕗᓪᓕᐅᑎᑦᑕᖏᑦᑕ ᐃᓚᒌᖏᒻᒪᑕ ᐸᕐᓇᐃᓂᖅ 

ᐱᔭᕇᕐᓗᒍ ᐋᖅᑭᒋᐊᖅᓯᓂᖅ ᐲᔭᐃᓂᕐᒥᓪᓗ 

ᐊᑐᕈᓐᓃᖅᓯᒪᔪᓂᒃ ᐃᑦᑕᕐᕕᒻᒥ ᐅᑕᖅᑭᕕᖏᓐᓂ 

ᕿᑭᖅᑕᕐᔪᐊᖅ, ᓴᓪᓖᑦ, ᓇᓂᓯᕕᒻᒥ, ᓴᓂᑭᓗᐊᖅ 

ᐊᒻᒪᓗ ᖃᐅᓱᐃᑦᑐᖅ. ᑖᓐᓇ ᐸᕐᓇᐅᑎᒐ 

ᓇᓗᓇᐃᖅᓯᒪᔪᖅ ᐸᕐᓇᑦᑕᐅᔭᕇᖅᓯᒪᓕᖅᑐᒎᖅ 

ᓄᓇᓕᓐᓄᑦ ᑮᓇᐅᔭᓂᓪᓗ ᐊᑭᑐᔪᖅᑐᕈᑎᔅᓴᓄᑦ 

ᓴᓂᑭᓗᐊᕐᒧᑦ ᑮᓇᐅᔭᖃᓕᖅᑐᑎᑦ.  

ᐱᓕᕆᕕᐅᑉ 2018−19 ᐊᑭᑐᔪᖅᑐᖅᑐᓄᑦ 

ᑮᓇᐅᔭᖁᑎᔅᓴᖏᑦ ᐱᖃᓯᐅᑎᓚᐅᕐᒪᑕ $850,000-

ᓂᒃ ᑮᓇᐅᔭᓂᒃ ᐊᑐᕈᓐᓃᖅᑎᑕᐅᓂᐅ 

ᐅᑕᖅᑭᕕᑐᖃᕐᒧᑦ ᓴᓂᑭᓗᐊᖅ. ᐃᒃᓯᕙᐅᑖᖅ, ᐄ, 

ᑕᐃᓐᓇ ᐲᔭᖅᑕᐅᓯᒪᓕᖅᑐᖅ. ᑖᒃᑯᐊ ᐱᓕᕆᕝᕕᐅᑉ 

ᑐᔅᓯᕋᖅᑕᖏᑦ 2019 ᐊᑭᑐᔪᖅᑐᖅᑐᑦ ᑮᓇᐅᔭᕕᐅᔪᑦ 

ᐱᖃᓯᐅᔾᔨᓯᒪᙱᒻᒪᑕ ᑮᓇᐅᔭᓂᓪᓗ ᓄᑖᓂᒃ 

ᐊᑐᕈᓐᓃᖅᑎᑕᐅᓂᐊᕐᓂᓐᓄᑦ ᐱᑐᖃᕐᓂ 

ᒥᑦᑕᕐᕕᓐᓄᑦ ᐅᑕᖅᑭᕕᓐᓄᑦ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᒥᓂᔅᑕᒥᒃ ᑐᑭᓯᓇᖅᓯᒋᐊᖁᓪᓗᒍ 

ᐱᓕᕆᕕᐅᑉ ᖃᖓᒃᑰᕐᓂᕆᓂᐊᖅ 

ᐊᑐᕈᓐᓃᖅᑎᑕᐅᓂᐊᕐᓂᕆᓂᐊᖅᑕᖏᓐᓄᑦ 

ᐱᖁᑎᕐᔪᐊᑦ.  

 

ᐱᕙᓪᓕᐊᔪᓕᕆᔨᒃᑯᑦ ᐸᕐᓈᕆᓯᒪᔭᖓ 2019−20 

ᐊᑭᑐᔪᖅᑐᕈᑎᔅᓴᖏᑦ ᐃᓚᖃᕐᖓᑕ ᑮᓇᐅᔭᓂᒃ 

ᑲᔫᓯᓐᓇ ᓴᓇᐅᔭᖏᓐᓇᖅᑐᓄᑦ ᑐᓚᑦᑕᕐᕕᐅᔪᓂᒃ 

ᒥᑦᑎᒪᑕᓕᒻᒥ ᐃᖃᓗᓐᓂᓗ ᐊᒻᒪᓗᑦᑕᐅᖅ 

ᐅᒥᐊᒃᑯᕕᕋᓛᓄᑦ ᑮᓇᐅᔭᓂᒃ ᐃᑲᔫᑎᖃᖅᑐᑎᒃ. 

ᑮᓇᐅᔭᐃᑦ ᐅᒥᒃᑯᕕᕋᓛᓄᑦ ᐊᑭᑐᔪᖅᑐᕈᑎᔅᓴᐃᑦ 

ᐃᓚᒋᔭᐅᖃᑦᑕᖅᓯᒪᔪᑦ ᑖᔅᓱᒪ ᐱᓕᕆᕕᒃ ᐊᕐᕌᒍᑕᒫᖅ 

ᐊᑭᑐᔪᖅᑐᕈᑎᔅᓴᖏᓐᓂ 2009−10 ᑮᓇᐅᔭᓕᕆᔾᔪᑎ 

ᐊᕐᕌᒍᖓᓂ. ᐋᒡᒌᓯ 2015-ᖑᑎᓪᓗᒍ ᑖᔅᓱᒪ  

ᐱᓕᕆᕕᐅᑉ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ 

ᐱᒋᐊᖅᑎᑕᖓᑕ ᐊᑐᐊᒐᖓ 

ᓄᑖᕈᖅᑎᑕᐅᓚᐅᖅᓯᒪᔪᖅ. ᐅᐃᒍᖓ A ᐊᑐᐊᒐᕐᒥ 

ᐱᔾᔪᑎᖃᖅᑐ ᐱᓕᕆᕕᐅᑉ ᐃᑲᔪᖅᓰᓂᖓᓂ 

ᐊᖅᑯᑎᓕᐅᕐᓂᕐᒧᑦ ᐊᒻᒪ ᑐᓚᑦᑕᕐᕕᓕᐅᓐᓂᕐᒧᑦ. 

ᑮᓇᐅᔭᐃᑦ ᑕᕝᕘᓇ ᐅᐃᒍᖓᑕ ᐊᑖᓃᑦᑐᑦ 

ᑮᓇᐅᔭᖃᖅᑎᑕᐅᓲᑦ ᐱᓕᕆᕕᐅᑉ 

ᐊᐅᓚᒍᑎᔅᓴᖏᓐᓂ ᐋᖅᑭᐅᒪᒍᑎᔅᓴᖓᓂᓪᓗ. 

ᐅᐃᒍᖓ B, ᓇᓗᓇᐃᖅᑐᐃᔪᖅ ᐱᓕᕆᕕᖓᑕ 

ᐃᑲᔪᖅᓰᓂᕆᔭᖓᓂᒃ ᐅᒥᐊᒃᑯᕕᕋᓛᓄᑦ 

ᐊᑭᑐᔪᖅᑐᕈᑎᔅᓴᓂᒃ ᐃᓕᐅᖅᑲᐃᓂᕐᒥ. 2017−18 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖓ ᐊᐅᓚᑕᐅᓂᖓᑕ 

ᑖᔅᓱᒪ ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᔪᑦ ᔫᓐ 14, 

2018-ᖑᑎᓪᓗᒍ. ᑲᑎᒪᔨᕋᓛᑦ ᑲᔪᖏᖅᑯᑦ 

ᑕᑯᓛᕐᓂᐊᖅᑐᒋᓪᓗᑎᑦ ᒪᓕᒐᓕᐅᕐᕕᒻᒨᖅᑕᐅᔪᓂᑦ 

ᖄᖏᐅᑎᙱᑦᑐᓂᑦ ᐊᕐᕌᒍᑕᒫᖅᓯᐅᑎᓂᑦ 

ᐅᓂᒃᑳᓕᐊᒥᓂᕐᓂᑦ ᒪᓕᓪᓗᒋᑦ A ᐊᒻᒪᓗ B 

ᐅᐃᒍᖏᒃ ᐊᑐᐊᒐᐅᑉ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐸᑦ ᒪᑐᐃᖅᓯᒍᑎᔅᓴᒃᑲ 

ᐱᓪᓗᒋᑦ ᑐᔅᓯᕌᖑᔪᑦ 2019-2020  

ᐊᑭᑐᔪᖅᑐᕈᑎᔅᓴᕆᔭᐅᔪᐃᑦ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪ ᐃᖏᕐᕋᔪᓕᕆᕕᒃᑯᑦ ᐱᓕᕆᕕᖓᑕ.  

 

ᐊᒻᒪᓗ ᐃᔅᓯᕙᐅᑖᖅ ᐱᒋᐊᖅᑎᑦᑎᒍᒪᔪᖓ ᑲᑎᒪᓂᖅ 

ᓄᖅᑲᖁᓕᖅᑐᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᖁᔨᕗᖔᕈᑎᑕᖃᕐᖓᑦ ᓇᑎᕐᒥ ᑲᑎᒪᔨᒥ 

ᒪᑐᔭᐅᖁᔨᓕᖅᑐᒥ, ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ ᓂᑯᕕᓕᖅᑯᖓ 

ᐱᕙᓪᓕᐊᓂᕆᔭᑦᑎᓐᓂ ᐅᓂᒃᑳᖃᕐᓗᖓ. 

 

ᐅᖃᖅᑎ: ᑲᔪᓯᓗᑕ. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᓕᐊᑦ. ᒥᔅᑐ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 



ᕿᑎᖅᑰ, ᓄᕕᐱᕆ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᖓᑕ 

ᒪᓕᒐᔅᓴᖅ 9 ᐱᕙᓪᓕᐊᓂᕆᓯᒪᔭᖏᓐᓂᓪᓗ 

ᐅᓂᒃᑳᖃᕈᒪᓕᖅᑐᑎᑦ. ᐊᑕᐅᓯᖅ ᐱᖁᔨᕗᖔᕈᑎ 

ᐲᖅᑕᐅᖃᐅᒻᒪᑦ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐅᓂᒃᑳᓕᐊᒥᓂᖏᑦ ᑲᑎᒪᑐᐃᓐᓇᕐᓂᐅᑉ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ. ᑭᓇ ᐊᐃᑉᐲᕙ? 

ᖁᔭᓐᓇᒦᒃ, ᒥᔅ ᓇᑲᓱᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 

ᓈᒻᒪᒃᓴᙱᑦᑐᖅ. ᓵᓚᐅᔪᓯ. 

 

>>ᐃᓪᓚᖅᑐᑦ 

 

ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᔾᔪᑎᒃᓴᑦ, ᒥᔅᑐ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ 

ᓄᕕᐱᕆ 1: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 9 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ ᐱᒋᐊᕐᓂᐊᕐᒥᔪᒍᑦ 

ᐅᓪᓗᑐᐃᓐᓇᕐᒥᒃ ᓄᕖᕝᕙ 2 ᐅᓪᓛᒃᑯᑦ 9-ᒥ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᐳᖅ 18:19ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᓄᕕᐱᕆ 1, 2018



 

 



 

 



 

 

 


